
ՕՖԵԼՅԱ ԿԱՐԱԽԱՆՅԱՆ 
Կիրառական վիճակագրություն և տվյալների  
գիտություն, մագիստրատուրա, 1-ին կուրս 

 

ԿԵՆՍԱԹՈՇԱԿԱՅԻՆ ՀԻՄՆԱԴՐԱՄՆԵՐԻ 
ԵԿԱՄՏԱԲԵՐՈՒԹՅԱՆ ՎԵՐԼՈՒԾՈՒԹՅՈՒՆ 

 
Հիմնաբառեր.  կենսաթոշակային հիմնադրամ/ֆոնդ, 

եկամտաբերություն, ակտիվների 
կառուցվածք, ներդրում, պարտադիր 
կենսաթոշակային համակարգ 

 
Կենսաթոշակային հիմնադրամները/ֆոնդերը կարևոր դեր ու նշանակություն 

ունեն երկրի տնտեսության զարգացման և սոցիալական ապահովվածության հար-
ցում: Լինելով հասարակության սոցիալական կայուն զարգացման հիմնական երաշ-
խիքներ՝ կենսաթոշակային հիմնադրամների կարևորագույն նպատակներից է բնակ-
չության կենսաթոշակային խնայողությունների անվտանգության ապահովումը և 
ավելացումը:  
        2022 թ․, ստեղծման պահից ի վեր առաջին անգամ, հիմնադրամները գրանցե-
ցին բացասական եկամտաբերություն, ինչը լայն արձագանք գտավ բնակչության 
շրջանում: Հայաստանի Հանրապետությունում կենսաթոշակային հիմնադրամների 
ակտիվների կառուցվածքը համապատասխանում է միջազգային ոլորտում ընդունված 
կառուցվածքին, և պորտֆելում գերակշիռ մաս են կազմում պարտատոմսերը: Միև-
նույն ժամանակ, ՀՀ կենսաթոշակային ֆոնդերի 5 տարվա միջին եկամտաբերությու-
նը, այլ երկրների համեմատ, մինչև 2022 թվականը բավական բարձր է եղել: Հետևա-
բար, 2022-ին արձանագրված բացասական եկամտաբերության պատճառը արտա-
քին շոկն էր, որը հիմնականում ազդել էր արտարժութային ակտիվների և օտար-
երկրյա պետություններում ներդրումների արժեքի անկման վրա: Վերոնշյալ ռիսկերից 
ապահովագրվելու համար հիմնադրամները կարող են հեջավորել իրենց արտարժու-
թային ակտիվները և բազմազանեցնել օտարերկրյա պետություններում կատարված 
ներդրումները: 

 

Ներածություն։ Հայաստանի Հանրապետությունում բազմաստիճան 
կենսաթոշակային համակարգը գործում է 2014 թվականից։ Այն լրացվել է 
կուտակային բաղադրիչով, որի գործարկումը տեղի է ունեցել երկու պարտա-
դիր կենսաթոշակային ֆոնդերի կառավարիչների գրանցմամբ։ Պարտադիր 
կենսաթոշակային համակարգի ներդրմամբ զգալի աճեցին ոչ միայն կենսա-
թոշակային ֆոնդերի կողմից կառավարվող ակտիվները, այլ նաև ռիսկերը։ 
Ֆինանսական համակարգում ֆոնդերի զարգացմանը նպաստելու, տնտեսա-
կան ռիսկերը զսպելու և հասարակության վստահությունը բարձրացնելու 
նպատակով կարգավորող մարմնի կողմից իրավական դաշտում կատարվե-
ցին մի շարք փոփոխություններ։ 

Սոցիալական կարևոր նշանակության շնորհիվ կենսաթոշակային ապա-
հովվածությունը բավական մեծ դեր է խաղում պետության տնտեսական, 
հանրային, քաղաքական և ֆինանսական ոլորտներում։ Կենսաթոշակային 
ապահովվածությունը հասարակության սոցիալական կայուն զարգացման 
հիմնական երաշխիքներից է, քանի որ ուղղակիորեն ազդում է երկրի բնակ-
չության 30%-ի բարեկեցության, իսկ անուղղակիորեն՝ ամբողջ բնակչության 
վրա։  

Գործող շուկայական տնտեսության պայմաններում կենսաթոշակառու-
ների կյանքի որակի բարելավման գործուն մեխանիզմներից է ոչ պետական 
կենսաթոշակային ֆոնդերի զարգացումը։ Ոչ պետական կենսաթոշակային 
ֆոնդերի զարգացումը և բնականոն գործունեությունն ապահովող հիմնա-
կան գործոններն են մրցունակության բարձրացումը միջազգային ֆինանսա-
կան շուկաներում, կարգավորման դաշտի զարգացումը և կենսաթոշակային 
համակարգի «պարտադիր» բաղադրիչը, ինչի շնորհիվ ապահովվում է բնակ-
չության մեծամասնության ներգրավվածությունը։ 

Վերջին տասնամյակում հատկապես ֆինանսական համակարգի ճգնա-
ժամերը դարձել են ավելի հաճախական, ձեռք են բերել մշտական բնույթ՝ 
հանգեցնելով տնտեսությունում առկա ազատ միջոցների մրցակցության աճի 
ինչպես հիմնադրամների, այնպես էլ այլ ֆինանսական համակարգերի միջև։ 
Կուտակելով տնային տնտեսությունների զգալի խնայողություններ՝ կենսա-
թոշակային հիմնադրամները ֆինանսական շուկայի մասնակիցների շար-
քում ձեռք են բերում նշանակալի դեր։ Միևնույն ժամանակ, կենսաթոշակա-
յին հիմնադրամներն ունեն նաև ոչ առևտրային նպատակներ, ինչպիսիք են 
բնակչության կենսաթոշակային խնայողությունների անվտանգության ապա-
հովումը և ավելացումը։  

Հետազոտության նպատակն է վերլուծել 2022 թ․ միջազգային շուկանե-
րում տեղի ունեցած փոփոխությունների ազդեցությունը Հայաստանում գոր-
ծող կենսաթոշակային հիմնադրամների եկամտաբերության վրա։ 

Գրականության ակնարկ։ Վերջին տասնամյակներում, կենսաթոշակա-
յին ֆոնդերի դերի զարգացմանը զուգահեռ, այս հիմնադրամների գործունեու-
թյան նկատմամբ աճել է նաև գիտական հանրույթի հետաքրքրությունը։ 
Հաշվի առնելով այն հանգամանքը, որ կենսաթոշակային հիմնադրամները 
կառավարում են հասարակության այն միջոցները, որոնք ուղղվելու են բնա-
կիչների անվտանգ ծերության ապահովմանը, տնտեսագետների ուշադրու-
թյան կենտրոնում է հիմնադրամների եկամտաբերությունը և վերջիններիս 
ներդրումային պորտֆելների կառուցվածքը։ Զվի Բոդին, Ժերոմ Դետմըտը և 
Մարքել Ռինդիսբաչերը իրենց «Ֆինանսների կյանքի ցիկլը և կենսաթոշա-
կային հիմնադրամների պլանների ձևավորման սկզբունքները» հոդվածում 
նշում են․ «Կենսաթոշակային համակարգերի զարգացման և բնականոն գոր-
ծունեության հիմնական բարդություններից է մարդկանց գիտելիքի կամ ինք-
նակարգապահության՝ ինքնուրույն, ռացիոնալ գործելու, պակասը»1: Հաշվի 
առնելով այս հանգամանքը, կարծում ենք, որ կենսաթոշակային հիմնադրամ-
ների «պարտադիր» բաղադրիչը և դրա իրավական կարգավորումը կարևոր 
նշանակություն ունեն հասարակության շրջանում հիմնադրամների նկատ-
մամբ վստահության բարձրացման և միջոցների ճիշտ կառավարման հա-
մար։ Ս.Մ. Վարակինը իր աշխատանքներում անդրադառնում է կենսաթոշա-
կային հիմնադրամների համար եկամտաբեր և վստահելի (ցածր ռիսկայնու-
թյամբ) գործիքների ձևավորման և զարգացման կարևորությանը։ Բացի դրա-
նից, նա կենսաթոշակային հիմնադրամների ռազմավարական պլանավորու-
մը սահմանել է որպես գործընթաց՝ ուղղված հիմնադրամի սեփական միջոց-

                                                 
1  Richard Hinz, Heinz P. Rudolph, Pablo Antolin, Juan Yermo, Evaluating the financial 

performance of persion funds, 2010․ 

ների կայուն երկարաժամկետ աճի ապահովմանը՝ երաշխավորելով մասնա-
կիցների միջոցների ապահովությունը և եկամտաբերությունը արտաքին և ներ-
քին գործոնների ազդեցության պայմաններում1: Հայաստանի Հանրապետու-
թյունում ևս կենսաթոշակային ֆոնդերի գործունեության վերլուծությունը 
գտնվում է մասնագետների ուշադրության կենտրոնում: 2017 թ. «Ամբերդ» հե-
տազոտական կենտրոնի կողմից կատարված վերլուծությունում նշվում է, որ 
հայաստանյան պարտադիր կենսաթոշակային ֆոնդերի ներդրումներն ավե-
լի բազմազանեցված են, քան կամավոր կենսաթոշակային ֆոնդերի կողմից 
կառավարվող պորտֆելները2: Միևնույն ժամանակ, օրենսդրությամբ սահ-
մանափակումներ են գործում հնարավոր կիրառելի գործիքակազմի և ար-
ժույթների վերաբերյալ, ինչին անդրադարձ է կատարել Է. Աղաբեկյանը՝ 
նշելով, որ ֆոնդերը, գործելով կոշտ ներդրումային սահմանափակումների 
պայմաններում, գրավիչ գործիքների բացակայության պատճառով չեն կարո-
ղանում բավարար չափով բազմազանեցում ապահովել բաժնետոմսերի 
ինչպես ներքին, այնպես էլ արտաքին շուկաներում։ Միաժամանակ, արտար-
ժութային սահմանափակումները ֆոնդերին հնարավորություն չեն տալիս 
պարտատոմսերի և բաժնետոմսերի կառուցվածքային բազմազանեցմամբ 
ապահովելու գնային ռիսկերի նվազեցում միջազգային շուկաներում3: Կեն-
սաթոշակային հիմնադրամների եկամտաբերության, ակտիվների կառուց-
վածքի և գործող մեխանիզմների մասին մի շարք հրապարակումներ են 
կատարել նաև այնպիսի միջազգային կազմակերպություններ, ինչպիսիք են 
Համաշխարհային բանկը և Տնտեսական համագործակցության և զարգաց-
ման կազմակերպությունը  (ՏՀԶԿ/OECD)։ Համաշխարհային բանկի հրապա-
րակած զեկույցներում վերլուծվում են ոչ միայն տարբեր երկրներում գործող 
համակարգերի առանձնահատկությունները, այլև ֆոնդերի ռիսկայնությունը, 
ակտիվների կառուցվածքը և վերջիններիս ազդեցությունը եկամտաբերու-
թյան վրա։  

Մեթոդաբանություն: Հաշվի առնելով աշխատանքի նպատակը և ուղղ-
վածությունը՝ հետազոտությունն իրականացնելիս կիրառվել են տնտեսա-
գիտությանը հայտնի ընդհանուր գիտական մեթոդներ և եղանակներ, մաս-
նավորապես՝ դիալեկտիկականի, պատմականի և տրամաբանականի զու-
գակցման, արտածման և մակածման, վերլուծության և համադրման, գիտա-
կան վերացարկման, ընդհանրացման ու համակարգման, համեմատական, 
քանակական փոփոխություններից որակականին անցման, մաթեմատիկա-
կան և վիճակագրական վերլուծության, խմբավորման և գրաֆիկական մե-
թոդներ: Կիրառվել են նաև էքստրապոլյացիայի և իրավիճակային վերլուծու-
թյան մեթոդներ: Իրականացվել է քանակական և որակական վերլուծություն: 
Կիրառելով պատմականի և տրամաբանականի զուգակցման մեթոդը՝ 
ուսումնասիրվել են կազմակերպության արտաքին միջավայրին վերաբերող 

                                                 
1  Տե՛ս Варакин С.М., Управление финансовыми рисками в процессе достижения стратегических 

целей негосударственного пенсионного фондa, 2010: 
2  Տե՛ս «Ամբերդ» հետազոտական կենտրոն, ՀՀ կենսաթոշակային ֆոնդերի ներդրումային 

արդյունավետության վերլուծությունը և եկամտաբերության վրա ազդող հիմնական գործոն-
ները, 2017: 

3  Տե՛ս Է. Աղաբեկյան, Կենսաթոշակային ֆոնդերի եկամտաբերության անկման հիմնական 
պատճառները կամ ո՞վ է մեղավոր, 2022: 

պատմական միտումները և դրանց պատճառահետևանքային հաջորդակա-
նությունը: Այն թույլ է տվել որոշակի տրամաբանությամբ եզրահանգումներ 
կատարել: Գործող կենսաթոշակային հիմնադրամների համակարգերի վեր-
լուծության համար ուսումնասիրվել են մի շարք երկրների օրենսդրություն-
ներ։ Օտարերկրյա կենսաթոշակային հիմնադրամների ֆինանսական ցուցա-
նիշների վերլուծության համար հիմք են հանդիսացել ՏՀԶԿ կայքում հրապա-
րակված տվյալները` ոչ միայն կազմակերպության անդամ երկրների, այլ 
նաև ոչ անդամ երկրների վերաբերյալ։ 

Վերլուծություն։ Հայաստանի Հանրապետությունում գործում է կենսա-
թոշակային հիմնադրամների երկու կառավարիչ՝ «Ամունդի-ԱԿԲԱ Ասեթ Մե-
նեջմենթ» ՓԲԸ-ն և «Ցե-Կվադրատ Ամպեգա Ասեթ Մենեջմենթ Արմենիա» 
ՍՊԸ-ն։ Դրանցից յուրաքանչյուրում գործում է երեք տեսակի հիմնադրամ՝ 
կայուն եկամտային, պահպանողական և հավասարակշռված։ Հայաստանի 
Հանրապետությունում գործող ֆոնդերում կատարվող հիմնական հատկա-
ցումները գոյանում են «պարտադիր» բաղադրիչի շրջանակում` ի տարբերու-
թյուն մի շարք այլ երկրների, որտեղ հասարակության ֆինանսական գրագի-
տությունը և սեփական միջոցների արդյունավետ կառավարումը ավելի 
բարձր է: Արդյունքում բնակչությունը հիմնադրամներին կամավոր վճարում-
ներ է կատարում` սեփական ապագան ապահովելու նպատակով։ Կատար-
վող վճարումները կարող ենք տեսակավորել հինգ խմբում՝ պարտադիր, ավ-
տոմատ գրանցումով, կամավոր մասնագիտական, կամավոր անձնական և 
կամավոր (անձնականի և մասնագիտականի համադրմամբ)։  

Գծապատկեր 1. Կենսաթոշակային հիմնադրամի ծածկույթը, %1 

 
Վերլուծելով կենսաթոշակային հիմնադրամների ծածկույթը (հիմնադրամ-

ներին աշխատունակ բնակչության մասնակցության տեսակարար կշիռը)` 
տեսնում ենք, որ նույնիսկ կամավոր վճարումների դեպքում շատ երկրներում 
(հատկապես՝ զարգացած) բնակչության ավելի մեծ տոկոս է ներգրավված 
կենսաթոշակային հիմնադրամներում, քան պարտադիրի դեպքում։ Օրինակ, 
Հայաստանում, չնայած պարտադիր հատկացումներին, կենսաթոշակային 
հիմնադրամների մասնակից է աշխատունակ բնակչության ընդամենը 30.7%-
ը։ Մինչդեռ Լեհաստանում, որտեղ մասնակցությունը կամավոր է, մասնակից 
է 66.3%-ը: 

Գծապատկեր 1-ում առկա տեղեկատվությունն արտացոլում է ըստ 
երկրների կենսաթոշակային հիմնադրամին կատարվող հատկացումների 
տեսակները և աշխատունակ բնակչության մասնակցության մասնաբաժինը։ 
Այսպիսով, ելնելով գծագրում առկա տվյալներից, կարող ենք եզրակացնել, 
որ մասնակցության մասնաբաժինը թեև պարտադիր կարգավորում ունեցող 
երկրներում բարձր է, սակայն զարգացածության բարձր մակարդակ ունեցող 
այն երկրներում, որտեղ մասնակցությունը կամավոր է, բնակչության մասնա-
բաժինը ևս բարձր է։ 

                                                 
1  Տե΄ս OECD Persion markets in fotus, 2021։ 

Հարկ է նշել, որ, անկախ բնակչության մասնակցության մասնաբաժնից, 
կենսաթոշակային հիմնադրամների միջոցների կառավարումը տարբերվում 
է այլ հիմնադրամների կառավարումից, ուստի կարևոր է ուսումնասիրել հիմ-
նադրամների ակտիվների կառուցվածքը։ Հիմնադրամների եկամտաբերու-
թյունը և ռիսկայնության աստիճանը մեծապես կախված են պորտֆելի կա-
ռուցվածքից։ Միևնույն ժամանակ, Հայաստանի Հանրապետության օրենս-
դրությամբ որոշակի սահմանափակումներ են հաստատված հիմնադրամի 
կառավարիչների կողմից կատարվող ներդրումների վրա, ինչի հետևանքով 
էլ ակտիվների կառուցվածքում գերակշռում են պարտքային գործիքները, 
մասնավորապես` ՀՀ պետական պարտատոմսերը։ Գծապատկեր 2-ում 
երևում է, որ ՀՀ-ում գործող կենսաթոշակային հիմնադրամների միջոցների 
մեծ մասը ներդրված է պարտատոմսերում, քանի որ այս գործիքը ոչ միայն 
կայուն եկամտաբեր է, այլ նաև ցածր ռիսկային։ 

Գծապատկեր 2.  ՀՀ կենսաթոշակային հիմնադրամների ծավալները՝  
ըստ ակտիվների, մլն ՀՀ դրամ1 

 
Այս առումով, գործող երկու կառավարիչների ակտիվների կառուցվածք-

ներն էապես չեն տարբերվում միմյանցից, ինչպես կարող ենք տեսնել գծա-
պատկեր 3-ի համեմատականից։ Հիմնական տարբերությունը բաժնետոմսե-
րում կատարվող ներդրումների մասնաբաժնում է։ «Ամունդի-ԱԿԲԱ Ասեթ 
Մենեջմենթ» ՓԲԸ-ի ակտիվների մասնաբաժնում բաժնետոմսերում կատար-
ված ներդրումների մասնաբաժինն ավելի փոքր է` ի տարբերություն «Ցե-
Կվադրատ Ամպեգա Ասեթ Մենեջմենթ Արմենիա» ՍՊԸ-ի։ «Ամունդի-ԱԿԲԱ 
Ասեթ Մենեջմենթ» ֆոնդի կառավարիչը նախընտրում է ավելի մեծ մասնա-
բաժին ներդրումներ կատարել ավանդներում և դրամական միջոցներում, 
որոնք համարվում են պակաս ռիսկային գործոններ, սակայն հարկ է նշել՝ 
բաժնետոմսերն ունեն ավելի բարձր եկամտաբերություն: 
 

                                                 
1  Գծապատկերը կազմել է հեղինակը, տվյալները` ՀՀ կենտրոնական բանկի կայքէջից: 

Գծապատկեր 3.  ՀՀ կենսաթոշակային հիմնադրամների համեմատականը՝  
ըստ ակտիվների կառուցվածքի1 

 
Ուսումնասիրելով այլ երկրներում ֆոնդերի ակտիվների մասնաբաժին-

ների միջինացված ցուցանիշները` կարող ենք եզրակացնել, որ Հայաստանի 
հիմնադրամների կողմից կատարվող ներդրումները բաժնետոմսերում և 
պարտատոմսերում առանձնապես չեն տարբերվում, սակայն օտարերկրյա 
հիմնադրամները նախընտրում են ներդրումներ կատարել այլ գործիքներում՝ 
ավանդներում և կանխիկ դրամում ներդրումներ կատարելու փոխարեն: Այլ 
ներդրումներում ՀՀ հիմնադրամների միջին ներդրումները մոտ 0.16% են, 
իսկ ավանդներում 30%` ի տարբերություն այլ երկրների, որտեղ միջինում 
ավանդներում ներդրումների մասնաբաժինը կազմում է 5.4%, իսկ այլընտ-
րանքային ներդրումներինը՝ 7.9%։ Գծապատկեր 4-ից կարող ենք եզրակաց-
նել նաև, որ ակտիվների կառուցվածքը վերջին տասնամյակում չի փոփոխ-
վել, ինչը նշանակում է, որ ֆոնդերի կառավարիչներն օգտագործում են օպ-
տիմալ ներդրումային պորտֆելներ, և համամասնությունները փոփոխելու 
կարիք չկա։ Միևնույն ժամանակ, անհրաժեշտ է շեշտել, որ տվյալներն առկա 
են 2010 թվականից, այդ իսկ պատճառով միջազգային շուկայի վերլուծու-
թյունները կատարվել են վերջին 10-12 տարիների համար։ 

 

                                                 
1  Գծապատկերը կազմել է հեղինակը, տվյալները` կենսաթոշակային հիմնադրամների 

կայքէջերից: 

Գծապատկեր 4.  Օտարերկրյա ֆոնդերի ակտիվների կառուցվածքը1 
 

2020 թվականը ճգնաժամային տարի էր ամբողջ տնտեսության համար։ 
Քովիդ-19 համաճարակի հետևանքով կրած վնասներից ամբողջությամբ չվե-
րականգնված տնտեսությունը նոր հարված կրեց 2022 թ. սկզբին` ռուս-ուկ-
րաինական հակամարտության պատճառով: Հաշվի առնելով այն հանգա-
մանքը, որ Հայաստանի Հանրապետությունում գործող հիմնադրամների 
բաժնետոմսերում կատարված ներդրումների զգալի մասը ամերիկյան շուկա-
յում էր (գծապատկեր 5), իսկ ամերիկյան ինդեքսները տարվա սկզբից 
կտրուկ անկում ապրեցին, կենսաթոշակային հիմնադրամները 2022 թ. ունե-
ցան բացասական եկամտաբերություն: Հարկ է հաշվի առնել նաև այն հան-
գամանքը, որ կայուն եկամտաբեր ֆոնդերը բաժնետոմսերում ներդրումներ 
չեն կատարում, սակայն, միևնույն է, դրսևորել են բացասական եկամտաբե-
րություն: Այստեղ կարևոր դերակատարում է ունեցել նաև փոխարժեքը, քա-
նի որ, անկախ աշխարհագրական և գործիքներում կատարած ներդրումների 
տարբերությունից, հիմնադրամների ակտիվների զգալի մաս են կազմում ար-
տարժութային ակտիվները (գծապատկեր 6): 

 

13.5
2.3

1.95

1.2

0.8

Ամերիկա

Եվրոգոտի

Զարգացող երկրներ

ԵՄ` առանց եվրոգոտու

Ճապոնիա

Ասիա (առանց Ճապոնիայի)

Գծապատկեր 5.  Բաժնետոմսերում ներդրումները՝ ըստ երկրների, % 2  

                                                 
1  Գծապատկերը կազմել է հեղինակը, տվյալները` ՏՀԶԿ տվյալների բազայից: 
2  Գծապատկերը կազմել է հեղինակը, տվյալները` կենսաթոշակային ֆոնդերի կայքէջերից: 

Գծապատկեր 6.  Ակտիվների բաշխվածությունը՝ ըստ արժույթների1  

 
Հատկանշական է, որ մինչև ճգնաժամի ի հայտ գալը Հայաստանի Հան-

րապետությունում գործող կենսաթոշակային հիմնադրամներն ունեին միջի-
նից բարձր եկամտաբերություն, իսկ 5 տարվա միջին ցուցանիշով ՀՀ-ն ուներ 
ամենաբարձր ցուցանիշը հանրապետությունում` 2020 թ. դրությամբ (հնա-
րավոր է հաշվարկել միայն 5-ամյա միջին ցուցանիշը) (գծապատկեր 7): 

 
ՏՀԶԿ երկրներ 

 
 

 

                                                 
1  Գծապատկերը կազմել է հեղինակը, տվյալները` կենսաթոշակային ֆոնդերի կայքէջերից: 

 Այլ երկրներ 

 
Գծապատկեր 7.  Միջին եկամտաբերությունը՝ ըստ երկրների1 

 
Ուսումնասիրելով երկրների եկամտաբերությունը և Հայաստանի դիրքը՝ 

կարող ենք եզրակացնել, որ ոչ ճգնաժամային պայմաններում հայաստանյան 
հիմնադրամների կառավարիչները կարողացել են ակտիվների ճիշտ տեղա-
բաշխման և ռիսկերի բազմազանեցման արդյունքում ապահովել բարձր 
եկամտաբերություն: Այնուամենայնիվ, եթե դիտարկենք 2022 թ․ կենսաթոշա-
կային հիմնադրամների եկամտաբերոթյան մակարդակները, ապա տեսանե-
լի է բացասական եկամտաբերությունը (գծապատկեր 8): 

 
 

 
 

Գծապատկեր 8. Ամունդի ԱԿԲԱ հիմնադրամի կառավարչի ֆոնդերի 
եկամտաբերության կորերը2 

 

Այնուամենայնիվ, 2022 թ․ չորրորդ եռամսյակում կենսաթոշակային հիմ-
նադրամներն ունեցան դրական եկամտաբերություն, որը թեև բավական 
ցածր էր նախորդ տարիների միջին եկամտաբերությունից, սակայն անկման 

                                                 
1  Գծապատկերը կազմել է հեղինակը, տվյալները՝ ՏՀԶԿ տվյալների բազայից: 
2 Գծապատկերը կազմել է հեղինակը, տվյալները՝ կենսաթոշակային ֆոնդերի կայքէջերից: 

պայմաններում որոշ չափով մեղմեց նախորդ եռամսյակներում ֆոնդերի 
գրանցած ցածր եկամտաբերությունը: Հարկ է նշել, որ տարեկան եկամտա-
բերությունը 2022 թ․ բացասական էր բոլոր հիմնադրամներում: Սակայն, կեն-
սաթոշակային հիմնադրամների եկամտաբերությունը անհրաժեշտ է դիտար-
կել երկարաժամկետ հեռանկարում, քանի որ այս հիմնադրամներն ունեն եր-
կարաժամկետ ներդրումային հորիզոն: 2022 թ․ դեկտեմբերի վերջի դրու-
թյամբ հիմնադրամներն ստեղծման պահից ունեցել են 75-89% եկամտաբե-
րություն, նույն ժամանակահատվածում գնաճը կազմել է 30%, ուստի հիմնա-
դրամների՝ գնաճով ճշգրտված եկամտաբերությունը ստեղծման պահից 
կազմել է մոտ 47-59%: Գնաճով ճշգրտված եկամտաբերությունը հաշվարկվել 
է որպես կուտակային անվանական եկամտաբերության և կուտակային գնա-
ճի տարբերություն: Որպես գնաճի ցուցանիշ հիմք է ընդունվել Հայաստանի 
Հանրապետության վիճակագրական կոմիտեի կողմից հրապարակված 
սպառողական գների ինդեքսը: Սա նշանակում է, որ ստեղծման պահից կու-
տակումների գնողունակությունը չի նվազել, ավելին՝ աճել է հիմնադրամնե-
րի՝ գնաճից բարձր եկամտաբերության հաշվին։ 

Եզրակացություն։ Այսպիսով, եկամտաբերության վերլուծության հիմ-
քում կազմակերպության ակտիվների կազմի և կառուցվածքի ուսումնասի-
րումն է, քանի որ ակտիվների կազմն ու կառուցվածքն են որոշում կազմա-
կերպության ռիսկայնությունն ու եկամտաբերությունը: Վերլուծելով Հայաս-
տանի Հանրապետության կենսաթոշակային հիմնադրամների ակտիվների 
կառուցվածքը և համեմատելով արտերկրի հիմնադրամների կառուցվածքի 
հետ՝ կարող ենք եզրակացնել, որ հայաստանյան հիմնադրամները հետևում 
են միջազգային կազմակերպությունների կողմից ընդունված պրակտիկային: 
Բացի դրանից, ՀՀ-ում գործող այդ կառույցների եկամտաբերությունը տարի-
ներ շարունակ եղել է համեմատաբար բարձր և, չնայած 2022 թ․ կրած վնաս-
ներին, սկզբնական շրջանի համեմատ շարունակում է լինել եկամտաբեր և 
քիչ ռիսկային: Վերջին տարում գրանցած անկումն ամենախոշորն էր գործու-
նեության ամբողջ ժամանակահատվածում, սակայն նախորդ տարիներին 
գնաճից բարձր եկամտաբերություն ունենալու շնորհիվ իրագործվել է կա-
րևոր նպատակներից մեկը՝ հասարակության միջոցների ապահովումը:  

Հաշվի առնելով 2022 թ․ ի հայտ եկած արտաքին շոկերի բնույթը՝ առա-
ջարկում ենք, որ ՀՀ կենսաթոշակային հիմնադրամները հեջավորեն արտ-
արժութային ակտիվները՝ փոխարժեքի կտրուկ փոփոխությունների հետևան-
քով ակտիվների արժեքի կորստից խուսափելու համար: Միևնույն ժամա-
նակ, օտարերկրյա ֆոնդային բորսաներում ինդեքսների տատանումներից 
խուսափելու համար անհրաժեշտ է բազմազանեցնել ներդրումները:  

Пенсионные фонды  играют важную роль в развитии экономики и социальной 

безопасности страны. Являясь одной из основных гарантий устойчивого социаль-
ного развития общества, важнейшей целью пенсионных фондов является обеспе-
чение безопасности и увеличение пенсионных накоплений населения. В 2022 году 
фонды впервые с момента создания зафиксировали отрицательную доходность, 
что вызвало широкий общественный резонанс.Структура активов пенсионных 
фондов в Республике Армения соответствует структуре, принятой в междуна-
родной практике, и преобладающую часть портфеля составляют облигации. В 
то же время средняя доходность пенсионных фондов РА за пять лет до 2022 года 
по сравнению с другими странами была достаточно высокой.Таким образом, при-
чиной отрицательной доходности, зафиксированной в 2022 году, стал внешний 
шок, который в основном повлиял на снижение стоимости валютных активов и 
инвестиций, осуществленных в зарубежных странах.Чтобы застраховаться от 
вышеперечисленных рисков, фонды могут хеджировать свои валютные активы и 
диверсифицировать инвестиции в зарубежных странах. 

https://www.cba.am/stat/stat_data_arm/IC_main%20ind_arm.xls
https://core.ac.uk/download/pdf/197428332.pdf
https://www.oecd.org/pensions/private-pensions/43779973.pdf
https://www.oecd.org/finance/private-pensions/43818017.pdf
https://www.oecd.org/daf/fin/private-pensions/Pension-Markets-in-Focus-2022-FINAL.pdf
https://stats.oecd.org/WBOS/Default.aspx?DatasetCode=PNNI_NEW
https://www.amundi-acba.am/hy/compareFunds
https://www.c-quadrat-ampega.am/am/overview

Pension funds have an essential role and importance in the development of the 

country's economy and social security of the country. Being one of the main guarantees of 
sustainable social development of society, one of the main goals of pension funds is to 
ensure and increase the safety of the population's pension savings. In 2022, the funds 
recorded a negative return for the first time since their inception, which the people 
received well. The structure of the assets of pension funds in the Republic of Armenia 
corresponds to the structure accepted in the international sphere, so bonds are the 
predominant part of the portfolio. At the same time, the 5-year average yield of RA 
pension funds until 2022 was relatively high compared to other countries. Therefore, the 
reason for the negative return recorded in 2022 was the external shock, which was mainly 
affected by the decline in the value of foreign currency assets and investments made in 
foreign countries. To insure against the above risks, funds can hedge their foreign 
currency assets and diversify their investments in foreign countries. 

 
 
 
ԴԻԱՆԱ ՕՀԱՆՅԱՆ 
Մարքեթինգային հաղորդակցություններ, 
մագիստրատուրա, 2-րդ կուրս 

 
ՔՐԱՈՒԴՖԱՆԴԻՆԳԻ ՖԵՆՈՄԵՆԸ. ՄԱՐՏԱՀՐԱՎԵ՞Ր, 

ԹԵ՞ ՀՆԱՐԱՎՈՐՈՒԹՅՈՒՆ 
 

Հիմնաբառեր.  քրաուդֆանդինգ, ստարտափ, ֆինանսական 
ռեսուրս, մարքեթինգ, գործիքակազմ 

 
Ժամանակակից մեթոդների ներդրման արդի հրամայականը մշտապես մար-

տահրավերներ է նետում ստարտափներին, որոնց գործունեության մեջ մեծանում է 
ֆինանսական ռեսուրսների ներգրավման նոր ուղղությունների դերը։ Այսօր քրաուդ-
ֆանդինգը պատրաստ է ստարտափներին տրամադրել ֆինանսական ռեսուրսներ, 
իսկ մարքեթինգային գործիքակազմի կիրառումը թույլ է տալիս ստարտափը տարբե-
րակել մրցակիցներից և ունենալ անհրաժեշտ թվով ներդրողների բազա։  

 
Ներածություն։ Նորարարական գործընթացները, ինչպես նաև ինստի-

տուցիոնալ միջավայրի փոփոխությունները, հանգեցնում են կապիտալի ներ-
գրավման նոր ձևերի ընդլայնմանը: Հիմնվելով տեղեկատվական տեխնոլո-
գիաների արագ զարգացման վրա՝ ժամանակակից ձեռներեցներին հասա-
նելի են դարձել ֆինանսավորման նոր և գրավիչ տարբերակներ, որոնց ար-
դյունքում ձեռնարկատիրական նախագծերի արդյունավետ կազմակերպումը 
հնարավոր է քրաուդֆանդինգի տեխնոլոգիաների և գործիքակազմի կիրառ-

ման միջոցով։ Քրաուդֆանդինգի առաջացումը էական փոփոխություններ  
է ներմուծել բիզնես միջավայր: Նոր ներդրումային ինստիտուտներ են 
հայտնվում, որոնք իրականացնում են քրաուդֆանդինգի արշավներ և շահա-
վետ տարբերակով ֆինանսական ռեսուրսներ են գեներացնում նախագծերի 
համար: Փոքր և սկսնակ ընկերությունների կործանման հիմնական պատ-
ճառներից մեկը նախնական փուլերում ֆինանսավորման բացակայությունն 
է: Քրաուդֆանդինգը հնարավորություն է տալիս ընկերություններին իրակա-
նացնելու իրենց նպատակները՝ միևնույն ժամանակ խուսափելով ընկերու-
թյան զարգացման վրա ներդրողների ճնշումներից։ Ստարտափները մեծա-
պես կախված են գործարար տարատեսակ ներդրողների ներդրումներից, 
որոնք, իրենց հերթին, ունենալով գործուն ֆինանսական լծակներ, կարող են 
պարտադրել իրենց կամքը, ցուցումներ տալ որոշակի գործողություններ կա-
տարելիս, որոնք ընկերության հիմնադիրների համար երբեմն դառնում են 
իռացիոնալ կամ սահմանափակում են վերջիններիս ազատությունը։ 

Հետազոտվող թեմայի արդիականությունը պայմանավորված է քրաուդ-
ֆանդինգի նորույթով, քանի որ ներկայումս այն գտնվում է ակտիվ զարգաց-
ման և կիրառման փուլում։ Ֆոնդահայթայթման այս մեթոդը վերջերս է 
հայտնվել և հետաքրքրություն է առաջացնում ինչպես վենչուրային կապի-
տալիստների և ստարտափների հիմնադիրների, այնպես էլ ամբողջ գործա-
րար համայնքի համար: Այն միջավայրում, որտեղ այլ աղբյուրները մատչելի 
չեն, քրաուդֆանդինգը կարող է օգնել կազմակերպությանը` մնալ գործուն:  

Հետազոտության հիմնական նպատակը Հայաստանում քրաուդֆանդին-
գի ոլորտը և ներդրման հնարավորություններն ուսումնասիրելն է։ Նշված 
նպատակի իրականացման համար աշխատանքում առաջադրվել և լուծվել 
են մի շարք խնդիրներ, մասնավորապես` դիտարկվել են քրաուդֆանդինգի 
ընդհանուր տեսական ասպեկտները, դրա վերաբերյալ ընդհանուր վիճակա-
գրությունը, բացահայտվել են ռազմավարությունները և մարքեթինգային գոր-
ծիքակազմը, որոնք ստարտափների կայացման և զարգացման հիմնասյունն 
են, ուսումնասիրվել են քրաուդֆանդինգ կիրառող ստարտափային ընկերու-
թյունները, ինչպես նաև իրականացվել են նպատակից բխող առաջարկու-
թյուններ։ 

Հետազոտության օբյեկտը ստարտափային ընկերությունն է, իսկ հետա-
զոտության առարկան՝ քրաուդֆանդինգը և դրա կիրառման հնարավորու-
թյունները։ 

Գրականության ակնարկ։ Այն, ինչը մենք այսօր անվանում ենք «քրա-
ուդֆանդինգ» (անգլերեն crowd՝ ամբոխ, funding՝ ֆինանսավորում), ֆինան-
սական ռեսուրսների հայթայթման տեխնոլոգիա է, որի միջոցով ստարտափ-
ները կարողանում են սահմանված ժամանակահատվածում ստանալ անհրա-
ժեշտ ներդրումներ՝ իրենց ապրանքը միջազգային շուկա դուրս բերելու հա-
մար։ Քրաուդֆանդինգի արշավում առանձնացվում են արշավի կազմակեր-
պիչները (ռեցիպիենտներ), ներդրողները (դոնորներ) և առցանց հարթակնե-
րը։ Քրաուդֆանդինգի մոդելի համատեքստում ռեցիպիենտն առաջարկում է 
ֆոնդավորվող ծրագիր, ի հայտ են գալիս դոնորներ՝ ծրագրին աջակցելու 
նպատակով և ուղղորդվում են դեպի առցանց հարթակ, որը միավորում է վե-
րոնշյալ երկու կողմերին՝ նախագիծն իրականացնելու համար։ 

Քրաուդֆանդինգը՝ որպես ֆինանսական տեխնոլոգիա, լայն տարածում 
գտավ 2008 թ. ֆինանսական տապալման համապատկերին` ի պատասխան 
ՓՄՁ-ների կողմից ավանդական բանկային համակարգից միջոցներ ձեռք 
բերելու դժվարությունների1:  

Համաձայն Մ․ Հոսեյնի և Գ․ Օպարոաչայի մոտեցման` առանձնացվում 
են քրաուդֆանդինգի չորս հիմնական տեսակներ։ Դրանք են․ 

• գործակիցների վարկավորում (Peer to Peer Lending). դոնորները ֆի-
նանսական միջոցներ են փոխանցում կազմակերպությանը՝ ակնկա-
լելով գումարների հետ վերադարձ տոկոսներով: Նախ` ներդրողն 
առցանց հարթակում հաշիվ է բացում և որոշակի գումար փոխան-
ցում այդ հաշվին, որը հետագայում ընտրողաբար փոխանցվելու է 
որևէ վարկառուի: 

• Բաժնեմասային քրաուդֆանդինգ (Equity Crowdfunding)․ սա կազմա-
կերպության բաժնետոմսերի առցանց առաջարկն է՝ ներդրումներ 
ունենալու ակնկալիքով, այդ պատճառով քրաուդֆանդինգի այս տե-
սակը համարվում է կապիտալի շուկայի մի մասը:  

• Պարգևատրումների վրա հիմնված քրաուդֆանդինգ (Rewards-Based 
Crowdfunding). դոնորները նվիրատվություն են կատարում նախա-
գծին՝ դրա դիմաց ստանալով ոչ ֆինանսական փոխհատուցում։ Այս 
կերպ հնարավորություն է տրվում` ֆինանսական հոսքերի օգնու-
թյամբ գործարկելու նախագիծը և նախքան արտադրանքի թողար-
կումը հավաքելու լսարան: 

• Նվիրատվության վրա հիմնված քրաուդֆանդինգ (Donation-Based 
Crowdfunding). այս տեսակն օգտագործվում է հիմնականում բարե-
գործական ծրագրեր իրականացնելիս: Քանի որ վերջինս հիմնված է 
նվիրատվությունների վրա, դոնորները չեն ստանում սեփականու-
թյան իրավունք կամ պարտատիրոջ կարգավիճակ2: 

Քրաուդֆանդինգի վերոնշյալ տեսակներից առավել լայն կիրառություն 
ունեն պարգևատրումների և նվիրատվության վրա հիմնված դրամահավաք-
ները։ 

Ծրագրի մեկնարկը քրաուդֆանդինգի հարթակում երաշխավորված հա-
ջողությունից հեռու է այնքան ժամանակ, քանի դեռ չկա հստակ սահմանված 
գործիքակազմ և պլանավորված ռազմավարություն։ Ն․ Վարդանյանն իր 
«Քրաուդֆանդինգի 57 գաղտնիքները» գրքում մանրամասն անդրադարձել է 
այն հիմնական քայլերին, գործիքներին և ռազմավարություններին, որոնք 
կարևոր են արշավի գրագետ պլանավորման և իրականացման համար։ Հե-
ղինակը նշում է, որ նախքան արշավն սկսելը՝ պետք է առանձնացնել լավա-
գույն գաղափարը և հետազոտել նմանօրինակ արշավները։ Լավագույն գա-
ղափարներն առանձնացվում են մի քանի կարևոր չափանիշների հիման 
վրա, ինչպիսիք են զանգվածային շուկայի առկայությունը, գաղափարի նո-
րարարությունը, կենսունակությունը, եզակիությունը, ինչպես նաև որևէ 
խնդիր լուծելու ունակությունը։  

                                                 
1  Տե՛ս Adhikary B.K., Kustuma K., Hoda T., Crowdfunding: Lessons from Japan’s Approach, 

Springer Briefs in Economics, Kobe University, Japan, 2018, էջ 1-2: 
2  Տե΄ս Hossain M., Oparoacha G.O., Crowdfunding: Motives, Definitions, Typology and Ethical 

Challenges, Entrepreneurship Research Journal, 2016։ 



  

 ՀՊՏՀ ՈՒԳԸ 41-ՐԴ ՆՍՏԱՇՐՋԱՆ 
 

20 

Մյուս որոշիչ գործողությունը թիրախային լսարանի առանձնացումն է 
www.wufoo.com գործիքի միջոցով, օրինակ՝ թեմատիկ հարցումների միջոցով 
քրաուդֆանդերն անդրադառնում է այն խնդրին, որը ցանկանում է լուծել։ 
Գործիքի միջոցով հավաքագրվում է թիրախային լսարանի վերաբերյալ տե-
ղեկատվություն, ինչպես նաև նրանց էլեկտրոնային հասցեները։ 
www.reddit.com կայքը թույլ է տալիս ստեղծել քննարկումներ․ քրաուդֆանդե-
րը հաղորդակցվում է մարդկանց հետ և ստեղծում թիրախավորված հա-
մայնք։ Ըստ հեղինակի՝ կարևոր է կառուցել սեփական թիմը և օգտագործել 
յուրաքանչյուր անդամի ուժեղ կողմերը, գնահատել ծախսերը և իրականաց-
նել մանրակրկիտ հաշվարկ, այնուհետև ստեղծել քրաուդֆանդինգի կտավը, 
որի միջոցով գնահատվում են քրաուդֆանդինգի արշավ պատրաստելու այն 
բոլոր տարրերը, որոնք անհրաժեշտ են նախագծում։ Այդ նպատակով գենե-
րացվում են վիզուալ չափանիշներ՝ խնդրի լուծման, յուրահատուկ առևտրա-
յին առաջարկի, մրցակցության, կապուղիների, թիրախավորված հաճա-
խորդների, հովանավորների օգուտների և ծախսերի կառուցվածքի հիման 
վրա։ Մյուս կարևոր գործողությունը արշավի մեկնարկի օրվա ընտրությունն 
է և նպատակային գումարի սահմանումը, որը պետք է գեներացվի հարթակի 
միջոցով, այնուհետև լենդինգ էջի ստեղծումը, որի միջոցով գեներացվելու են 
էլեկտրոնային հասցեները, քանի որ դրանք հաղորդակցության հիմնական 
տարբերակներն են։ www.launchrock.com գործիքի միջոցով ստեղծվում է 
պարզ էջի օրինակ, որտեղ կարելի է ինչ-որ բան առաջարկել էլեկտրոնային 
հասցեի դիմաց, օրինակ՝ որևէ գրքի անվճար ներբեռնում կամ պարբերաբար 
օգտակար տեղեկատվության փոխանցում։  

Հեղինակն անդրադարձել է նաև անձնական ցանցի մոբիլիզացմանը՝ 
բաժանելով երեք հիմնական տեսակների․ շոգ (ընկերներ և ընտանիք, որոնց 
առաջարկվում է ներդրում կատարել նախագծի մեջ և կիսվել սոցիալական 
ցանցերում), տաք (մարդիկ, որոնց հետ կապ է հաստատվում ամիսը 
առնվազն մեկ անգամ և նրանց առաջարկվում է կա΄մ ներդրում կատարել 
նախագծի մեջ, կա΄մ էլ կիսվել սոցիալական ցանցերում) և սառը (մարդիկ, 
որոնց հետ կապ է հաստատվում տարին առնվազն մեկ անգամ և նրանց 
առաջարկվում է նախագծի մասին կիսվել սոցիալական ցանցերում)։ Այս ճա-
նապարհով կարելի է անձնական ցանցից ստանալ առավելագույն օգուտ։ 
Եթե առաջին 48 ժամվա ընթացքում հաջողվում է հավաքել նպատակային 
գումարի 20-30%-ը, ապա ամբողջությամբ ֆինանսավորվելու շանսերը բա-
վականին մեծանում են։ Օրինակ, www.kicktraq.com գործիքի որոնման դաշ-
տում հնարավոր է տեղադրել Kickstarter հարթակի համապատասխան ար-
շավների հղումները կամ անվանումները և դիտարկել ֆինանսավորման կո-
րերը՝ հասկանալու համար, թե որտեղից է գալիս ֆինանսավորումը։ 

Արշավի վերաբերյալ իրազեկվածության բարձրացման համար կարևոր 
է աշխատել ինֆլյուենսերների հետ, մասնակցել միջոցառումների և փորձի 
փոխանակման, ակտիվ օգտագործել սոցիալական ցանցերը, ստեղծել վիր-
տուալ իրադարձություններ, կիսվել հրապարակումներով, օգտագործել ին-
տերնետային գովազդը, ընտրել թեմատիկ բլոգ՝ www.omgili.com, 
www.buzzsumo.com, www.muckrack.com, www.buzzstream.com, 
www.grouphigh.com գործիքների միջոցով։ 

http://www.wufoo.com/
http://www.reddit.com/
http://www.launchrock.com/
http://www.kicktraq.com/
http://www.omgili.com/
http://www.buzzsumo.com/
http://www.muckrack.com/
http://www.buzzstream.com/
http://www.grouphigh.com/

Ամբողջ ընթացքում կարևոր է լրագրողների հետ գրագետ և համա-
կարգված աշխատանքը, քանի որ նախագծի բրենդավորման հարցում լրա-
գրողներն ունենում են մեծ ներդրում։ Քրաուդֆանդինգի յուրաքանչյուր ար-
շավ պետք է ունենա իր դիրքավորման ընդհանուր գաղափարը, որը վերա-
հսկում է, թե ինչպես են հանդիսատեսն ու հաճախորդները ընկալում արտա-
դրանքը։ Դիրքավորմանը համապատասխան՝ ստեղծվում է տեսանյութ և 
կոնտենտ։ Կարևոր է ընտրել քրաուդֆանդինգի ճիշտ հարթակ և գրանցել 
նախագիծը։ Արշավի ընթացքում ցանկալի է ներդրումներ կատարել այլ նա-
խագծերի մեջ։ Երբ քրաուդֆանդերը չի աջակցում որևէ մեկին, դա ցուցա-
դրվում է նրա պրոֆիլում և բացասական արձագանք է ստանում ներդրող-
ների կողմից, քանի որ կարևոր է աջակցել այլ նախագծերի և ներդրում ունե-
նալ քրաուդֆանդինգի հասարակության զարգացման գործում1: 

 Հետազոտության մեթոդաբանություն։ Հետազոտության հիմքում գրա-
կանության համակարգված վերանայումն է՝ քրաուդֆանդինգի արշավների 
հաջողության վրա ազդող գործոնների էմպիրիկ հետազոտական բազայի 
վերաբերյալ թափանցիկ և օբյեկտիվ պատկերացում ապահովելու համար: 
Հետազոտության ընթացքը բաղկացած է եղել մի շարք փուլերից, որոնք 
ձևավորել են որոշակի արդյունքներ, կատարվել են եզրահանգումներ: Հաշ-
վի առնելով հոդվածի նախանշված նպատակը և ուղղվածությունը՝ կիրառվել 
է համեմատական ուսումնասիրությունների մեթոդը, օգտագործվել են նաև 
գիտահետազոտական մեթոդաբանության ընդհանուր՝ վերլուծության, ընդ-
հանրացումների և որակական եզրահանգումների եղանակները: Հետազո-
տական աշխատանքի թեմայի ուսումնասիրությունն իրականացվել է քրա-
ուդֆանդինգի շուկայի արդի պահանջների համաձայն, ուստի ուսումնասի-
րության համար հիմք են ծառայել պատմական, գիտական, օբյեկտիվության 
և հավաստիության սկզբունքները, կիրառվել են արտածման և մակածման 
մեթոդներ: Մակածման մեթոդի օգնությամբ ուսումնասիրելով քրաուդֆան-
դինգի շուկայի գործնական և տեսական կողմը՝ առանձնացվել են ոլորտի 
մարտահրավերները, իսկ արտածման մեթոդն օգնել է հանգելու եզրակացու-
թյունների և կատարելու առաջարկություններ։ Թեմայի ուսումնասիրման հա-
մար օգտագործվել է նաև համակարգային մեթոդը՝ հետազոտության օբյեկ-
տը և առարկան ամբողջապես բացահայտելու, դրա ներքին կառուցվածքի և 
արտաքին կապերի վերլուծությունը ներկայացնելու նպատակով: 

Վերլուծություն։ The Crowdfunding Center ընկերության հրապարակած 
վիճակագրության համաձայն՝ հաջողված քրաուդֆանդինգի արշավների ար-
դյունքում միջինում հավաքվում է 28․656 ԱՄՆ դոլար, իսկ 22.4% ցուցանիշը 
քրաուդֆանդինգի արշավների հաջողության միջին մակարդակն է։ Ամբող-
ջությամբ ֆինանսավորվող քրաուդֆանդինգի արշավները միջին հաշվով 
ունեն 300 դոնոր, իսկ ընդհանուր նախագծերը (հաջողված և ձախողված) 
ունեն միջինը 47 դոնոր։ Քրաուդֆանդինգի բոլոր արշավների համար դոնոր-
ների ընդհանուր միջին թիվն ավելի ցածր է, քան պարզապես հաջողությամբ 
ֆինանսավորվող արշավների դոնորների միջին թիվը։ Քրաուդֆանդինգի 
հաջողված արշավների միջին ներդրումը կազմում է 96 ԱՄՆ դոլար, իսկ բո-

                                                 
1  Տե΄ս Vardanyan N., 57 Secrets of Crowdfunding: Step by Step Strategy to Win Big, Kindle Edition, 

էջ 2-39։ 



  

 ՀՊՏՀ ՈՒԳԸ 41-ՐԴ ՆՍՏԱՇՐՋԱՆ 
 

22 

լոր արշավների համար՝ 88 ԱՄՆ դոլար։ COVID-19 համավարակի բռնկման 
հետևանքով քրաուդֆանդինգի շուկան, հատկապես՝ նվիրատվությունների 
քրաուդֆանդինգը, համայնքներին, մարդկանց, կազմակերպություններին 
աջակցելու նպատակով, զգալի աճ գրանցեց։ 2020 թ․ մայիսին՝ COVID-19 
համավարակի դեմ պայքարի օրերին, հասարակական կազմակերպություն-
ները քրաուդֆանդինգի միջոցով հավաքել են ավելի քան 1․197․604 ԱՄՆ դո-
լար՝ կարիքավորներին նվիրատվություններով օգնելու համար1: 

2021 թ․ գլոբալ քրաուդֆանդինգի շուկան գնահատվում էր 13,64 մլրդ 
ԱՄՆ դոլար և կանխատեսվում էր, որ մինչև 2028 թվականը կկրկնապատկ-
վի՝ աճելով 11․2% համակցված տարեկան աճի տեմպերով (գծապատկեր 1) 2: 

Գծապատկեր 1․  Քրաուդֆանդինգի շուկայի չափն ամբողջ աշխարհում  
2021 և 2028 թթ․՝ ըստ կանխատեսման (մլրդ ԱՄՆ դոլար) 

 

 

Քրաուդֆանդինգի արշավների իրականացման համար ներկայումս գո-
յություն ունեն բազմաթիվ հարթակներ, բայց դրանցից քչերն են, որ հանրու-
թյան կողմից արժանացել են վստահության և հաջողված նախագծեր ունե-
ցել։ Statistia վիճակագրական կայքը, հիմնվելով ամբողջությամբ ֆինանսա-
վորվող նախագծերի քանակի վրա (100%+), հրապարակել է 2014 թ․ հունվա-
րի 1-ից 2022 թ․ դեկտեմբերի 23-ն ընկած ժամանակահատվածում հաջող-ված 
ծրագրերի տոկոսը՝ ըստ համապատասխան հարթակների (գծապատկեր 2) 

3։ 
Քրաուդֆանդինգի շուկան ՀՀ-ում՝ որպես շուկայի առանձնահատուկ 

բաղադրիչ և օրենսդրական դաշտի հատուկ կատեգորիա, դեռևս ձևավոր-
ված չէ, թեև որպես հիմնական այլընտրանքային ֆինանսավորման աղբյուր 
համաշխարհային մակարդակով գոյություն ունի 2009 թվականից: Չնայած 
ՀՀ-ում քրաուդֆանդինգի հարթակների առկայությանը՝ պետք է նշել, որ այդ 
հարթակները հիմնականում սոցիալական, հանրային ուղղվածություն ունեն 
և միտված են ներկայումս հասարակության առջև ծառացած բազմապիսի 
սոցիալական հարցերի լուծմանը․ անապահով ընտանիքներին աջակցու-
թյուն, դպրոցների, մանկապարտեզների վերանորոգում և այլն։ Մասնավո-

                                                 
1  https://www.fundera.com/resources/crowdfunding-statistics, 

https://www.statista.com/outlook/335/100/crowdfunding/worldwide#market-revenue, 
https://blog.fundly.com/crowdfunding-statistics/, https://www.startups.com/library/expert-
advice/key-crowdfunding-statistics [23.12.2022] 

2  https://www.statista.com/statistics/1078273/global-crowdfunding-market-size/ [23.12.2022] 
3 https://www.thecrowdfundingcenter.com/data/platforms [23.12.2022] 

https://www.fundera.com/resources/crowdfunding-statistics
https://www.statista.com/outlook/335/100/crowdfunding/worldwide#market-revenue
https://blog.fundly.com/crowdfunding-statistics/
https://www.startups.com/library/expert-advice/key-crowdfunding-statistics
https://www.startups.com/library/expert-advice/key-crowdfunding-statistics
https://www.statista.com/statistics/1078273/global-crowdfunding-market-size/
https://www.thecrowdfundingcenter.com/data/platforms


 

ԵՐԻՏԱՍԱՐԴ ԳԻՏՆԱԿԱՆ 
 

23 

րապես, ակտիվ գործող հայկական հարթակներն են Weareayo-ն, HaySatar-ը 
և reArmenia-ն։ 

Գծապատկեր 2․ Նախագծերի հաջողության միջին մակարդակը՝  
ըստ համապատասխան հարթակների 

 
Ինչպես նշվեց, ՀՀ-ում գործող քրաուդֆանդինգի հարթակներում հիմ-

նականում սոցիալական և հանրային բնույթի արշավներ են, հետևաբար՝ կի-
րառվում է նվիրատվությունների կամ պարգևատրման քրաուդֆանդինգ, 
մինչդեռ, ներդրումային միջավայրը և քրաուդֆանդինգը տնտեսական զար-
գացման կարևոր ցուցանիշի վերածելու համար անհրաժեշտ են վարկավոր-
ման և կապիտալի վրա հիմնված քրաուդֆանդինգի տեսակներ: Հայկական 
ստարտափների շրջանակում առավել հայտնի են Indiegogo և Kickstarter 
հարթակները։ Kickstarter հարթակում կարելի է արշավ կազմակերպել 8 հիմ-
նական կատեգորիաների շրջանակներում. արվեստ, կոմիքսներ և նկարա-
զարդումներ, դիզայն և տեխնոլոգիա, ֆիլմ, սնունդ և արհեստ, խաղեր, 
երաժշտություն, հրատարակչություն1։ Կատեգորիաների առումով, Indiegogo 
հարթակն այլ մոտեցում է ցուցաբերում և ունի երեք հիմնական կատեգորիա. 
տեխնիկա և նորարարություն, ստեղծագործական աշխատանքներ և հա-
մայնքային նախագծեր2: 

Զարգացած քրաուդֆանդինգի շուկա ունեցող երկրների օրենսդրական 
կարգավորման մեջ առանձնահատուկ տեղ է զբաղեցնում «կապիտալի պա-
հանջ» հասկացությունը: The European Consumer ընկերությունն առաջար-
կում է առավելագույնը 3000 եվրոյի ներդրում մեկ ծրագրի մեջ, որն ունի իր 
շեղումները3։ Օրինակ, Պորտուգալիայում, եթե հասարակ ներդրողի տարե-
կան եկամուտը ցածր է 70 հազար եվրոյից, ապա մեկ տարվա ընթացքում և 
մեկ ներդրումային ծրագրում ներդրողը կարող է իրականացնել առավելա-
գույնը 3000 եվրո ներդրում, մինչդեռ եթե ներդրումներն իրականացվում են 
կորպորացիաների կողմից, ապա որևէ սահմանափակում չկա: Սակայն, օրի-
նակ, ԱՄՆ-ը հստակ ընդգծում է սահմանափակումները թե՛ հասարակ ներ-
դրողների և թե՛ իրավաբանական անձանց համար: Այս կարգավորումների 

                                                 
1  https://www.kickstarter.com/?ref=nav [24.12.2022] 
2  https://www.indiegogo.com/campaigns/new [24.12.2022] 
3  https://p2pmarketdata.com/crowdfunding-regulation-eu/ [24.12.2022] 

https://www.kickstarter.com/?ref=nav
https://www.indiegogo.com/campaigns/new
https://p2pmarketdata.com/crowdfunding-regulation-eu/

առանձնահատկություններից մեկն այն է, որ հնարավորություն է տալիս 
իրականացնելու ներդրումների բազմազանեցում: Ուսումնասիրելով ԱՄՆ-ի 
օրենսդրական համապատասխան կարգավորումները՝ սահմանափակումնե-
րը կիրառվում են հետևյալ կերպ․ եթե ներդրողի տարեկան եկամուտները 
կամ զուտ ակտիվները փոքր են 107 հազար ԱՄՆ դոլարից, ապա ներդրողին 
հնարավորություն է տրվում մեկ քրաուդֆանդինգի նախագծում և մեկ տար-
վա ընթացքում իրականացնել առավելագույնը տարեկան եկամտի կամ զուտ 
ակտիվների 5%-ի չափով1: 

Կապիտալի նվազագույն պահանջի բավարարումը վերաբերում է ոչ մի-
այն ներդրողներին, այլև հարթակներին: Եթե անդրադառնանք «ՀՀ օրենքը 
վենչուրային հիմնադրամների մասին»-ին, ապա այնտեղ նշվում է, որ «Վեն-
չուրային հիմնադրամի կանոնադրական կապիտալի նվազագույն չափը սահ-
մանվում է 500 միլիոն ՀՀ դրամ»2։ Մինչդեռ, քրաուդֆանդինգի զարգացած 
շուկաներում միջազգային պրակտիկան ընդունում է 50 հազարից մինչև 100 
հազար եվրո կապիտալի սահմանաչափը, որը մի քանի անգամ փոքր է վե-
րոնշյալ թվից: Գործող սահմանաչափի կրճատումը, ավելի կդյուրացնի  
ՀՀ-ում քրաուդֆանդինգի հարթակի ստեղծումը, քանի որ նույնիսկ 500 միլի-
ոն ՀՀ դրամի պայմաններում ՀՀ-ում կան վենչուրային հիմնադրամներ։ 

Հայաստանում ստարտափների համար քրաուդֆանդինգի ամենախոշոր 
արշավներն անցկացնում է The Crowdfunding Formula ընկերությունը, որի 
ամենահայտնի արշավներից են Volterman խելացի դրամապանակը, Pico 
խելացի ծաղկամանը, Bristly շան ատամի քորիչը, Varram խելացի ռոբոտը, 
Carbo էլեկտրական հեծանիվը, PlatoWork ուղեղի խթանիչը, Crown Cruiser 
էլեկտրական հեծանիվը, Elecjet աշխարհի ամենաարագ լիցքավորիչը, Vezo 
360 խելացի տեսախցիկը3: 

ՀՀ կենտրոնական բանկն աշխատանքներ է կատարում հարթակների 
ստեղծման և շուկայի զարգացման ուղղությամբ։ ԿԲ ամենամյա Իսահակ 
Իսահակյանի անվան կրթաթոշակային մրցույթում 2019 թվականից ներառ-
ված է նաև «Քրաուդֆանդինգի հնարավոր կարգավորման մեխանիզմների 
բացահայտումը» հետազոտական-վերլուծական աշխատանքային թեման։ 
2019 թ․ դեկտեմբերին ՀՀ էկոնոմիկայի նախարարության կողմից կազմա-
կերպված` «Կապիտալում ներդրումներ և կապիտալի շուկաներ․ օրենսդրա-
կան և ինստիտուցիոնալ բարենպաստ միջավայրի կայացում» թեմայով աշ-
խատաժողովի ժամանակ քննարկվող թեմաների շարքում են եղել կապիտա-
լի ներգրավմանը վերաբերող մի շարք հարցեր, այդ թվում՝ քրաուդֆանդին-
գի հնարավոր հեռանկարները։ 

Ամփոփելով կարելի է նշել, որ այս շուկայի օրենսդրական կարգավո-
րումները և դրանց օպտիմալ տարբերակները երկարատև աշխատանք են 
պահանջում։ Դրանք հիմնականում հաղթահարվել են քրաուդֆանդինգի 
առաջատար շուկա ունեցող երկրների դեպքում, իսկ Հայաստանն այդ առու-
մով գտնվում է որոշակիորեն նպաստավոր դիրքում, քանի որ այս շուկաների 
ստեղծման փորձ կա նույնիսկ ոչ այդքան տնտեսապես զարգացած երկրնե-

                                                 
1  https://eurocrowd.org/wp-content/blogs.dir/sites/85/2017/10/ECN_Review_of_Crowdfunding_ 

Regulation_2017.pdf [24.12.2022] 
2  ՀՀ օրենք «Վենչուրային հիմնադրամների մասին», 11 օգոստոս, 2012 թ․, 
3  https://thecrowdfundingformula.com/ [24.12.2022] 

https://eurocrowd.org/wp-content/blogs.dir/sites/85/2017/10/ECN_Review_of_Crowdfunding_%20Regulation_2017.pdf
https://eurocrowd.org/wp-content/blogs.dir/sites/85/2017/10/ECN_Review_of_Crowdfunding_%20Regulation_2017.pdf
https://thecrowdfundingformula.com/

րում (օրինակ՝ Վրաստանում), որը կարող է հետևել միջազգային փորձին և 
օրենսդրական կարգավորումներին:  

Հայաստանն ունի նպաստավոր պայմաններ քրաուդֆանդինգի շուկան 
զարգացնելու և ֆինանսական շուկաների մասնիկը կազմելու, որի համար 
հիմք է հանդիսանում մասնավորապես Կենտրոնական բանկի և Հայաստա-
նի ֆոնդային բորսայի որդեգրած ռազմավարությունը, այն է՝ մի կողմից, 
նպաստավոր պայմաններ ստեղծել այս շուկայի զարգացման համար, մյուս 
կողմից՝ ՀՀ-ում ազատ դրամական միջոցների առկայությունը, որոնք 
ավանդների տեսքով խնայողությունից կարող են փոխակերպվել ներդրում-
ների: Շատ կարևոր է նաև արդյունավետ մեխանիզմների մշակումը, որով 
ֆինանսական գրագիտության բարձրացմանն ուղղված ծրագրերում (ՀՀ ԿԲ 
«Իմ ֆինանսների ամիս», ԿԳՄՍ նախարարության ֆինանսական գրագիտու-
թյանն ուղղված աշխատանքների իրականացում) տեղ կհատկացվի նաև այս 
շուկաների դերի ու հնարավորությունների մասին տեղեկատվությանը1: 

Եզրակացություն։ Յուրաքանչյուր ստարտափ բարգավաճելու համար 
պետք է օգտագործի որոշակի ռեսուրսներ, որոնք կարող են լինել ֆինանսա-
կան, մարդկային, բնեղեն և այլն։ Շատ ստարտափներ հետաքրքիր են հա-
վանական ներդրողների համար, քանի որ դրանք հետագայում կարող են 
դրական և տնտեսապես հիմնավոր արդյունք տալ: Քրաուդֆանդինգը մի 
շարք առավելություններ ունի, որոնցից են ներդրողի որոնման դյուրացումը, 
ընկերության զարգացման արագության բարձրացումը` կապիտալի ներ-
գրավման պարզեցմամբ, հավանական գնորդների բազայի ստեղծումը հենց 
արշավի ընթացքում, ինչպես նաև հասարակության լայն զանգվածի և նպա-
տակային խմբերի իրազեկության բարձրացումը ընկերության արտադրանքի 
անմիջական թողարկման մասին: Քրաուդֆանդինգը թույլ է տալիս արտա-
դրանքի կամ գաղափարի կենսունակությունն ստուգել ամենավաղ փուլում՝ 
առանց մեծ ֆինանսական վնասներ կրելու սպառնալիքի: Քրաուդֆանդինգի 
ծրագրերը պահանջում են ավելին, քան պարզապես ձեռնարկատերերի և 
պատրաստակամ ներդրողների առկայությունը: Հիմնական հնարավորու-
թյունը քրաուդֆանդինգի էկոհամակարգի կառուցումն է, որը ներառում է կա-
յուն կարգավորիչ դաշտի բազա և առցանց շուկան կարգավորելու կարողու-
թյուն։ Այս ամենը լուրջ ուշադրություն է պահանջում քաղաքական և գիտա-
կան փորձագետների կողմից: Երկրում քրաուդֆանդինգի զարգացման վրա 
մեծապես ազդում են այնպիսի գործոններ, ինչպիսիք են բնակչության աշ-
խարհայացքը, ընդունված սոցիալական նորմերը և տեղական ինքնակառա-
վարման արդյունավետությունը: Քրաուդֆանդինգի հարթակներն առավել 
հաճախ առաջանում և զարգանում են այն երկրներում, որոնք ունեն հասա-
րակության վստահության բարձր գործակից, շուկա մուտքի ցածր ծախսեր և 
ներդրողների իրավունքների պատշաճ պաշտպանություն։ ՀՀ-ում մրցունակ 
բիզնես ուղղվածությամբ քրաուդֆանդինգային հարթակի ստեղծումն առա-
վել քան արդիական է: Մրցունակ և միջազգային ստանդարտներին համա-
պատասխան քրաուդֆանդինգի հարթակը առավել փոքր, նոր ձևավորվող 
ստարտափներին հնարավորություն կտա փոքր ծախսումներով իրենց գա-
ղափարը ներկայացնել հայկական և միջազգային շուկային, հավաքագրել 

                                                 
1 https://enlightngo.org/post/14976 [24.12.2022] 

https://enlightngo.org/post/14976

որոշակի ռեսուրսներ, կատարելագործել գաղափարը և դիմել միջազգային 
հարթակներ՝ խոշորածավալ ներդրումների ակնկալիքով:  

Առաջարկություններ 
Քրաուդֆանդինգի և ֆոնդահայթայթման վերաբերյալ ուսուցողա-

կան դասընթացների և սեմինարների կազմակերպում։ Որպեսզի ստարտ-
ափերները կարողանան իրականացնել ճիշտ և գրագետ քրաուդֆանդինգ, 
պետք է մանրամասն տեղեկացված լինեն շուկայում գործող իրավիճակի և 
մրցակցության, ինչպես նաև քրաուդֆանդինգի կարևոր և հաղթական կետե-
րի մասին։ Անհրաժեշտ է անցկացնել դասընթացներ և սեմինարներ, որոնց 
նպատակը կլինի զարգացնել ստարտափերների հմտություններն ու կարո-
ղությունները, ներկայացնել քրաուդֆանդինգը՝ որպես ֆինանսական միջոց-
ների հայթայթման տեսակ, քրաուդֆանդինգային արշավներ իրականացնե-
լու գործիքակազմը, որը հնարավորություն կտա արդյունավետորեն հասնելու 
սահմանված նպատակներին, ինչպես նաև կազմակերպել թիմային աշխա-
տանքներ, ներկայացնել օրինակներ և հաջողության պատմություններ քրա-
ուդֆանդինգի արշավների մասին, որոնց արդյունքում յուրաքանչյուր թիմ 
դասընթացի վերջում կկարողանա կազմակերպել իր ծրագիրը։  

Համագործակցություն։ Յուրաքանչյուր ընկերություն, որն ունի քրաուդ-
ֆանդինգի ծրագրեր, պետք է սկսի համագործակցել որևէ բիզնես ինկուբա-
տորի հետ, որպեսզի ստարտափերները, նախքան հայտ ներկայացնելը, ուղ-
ղորդվեն տվյալ ընկերության գործընկեր բիզնես ինկուբատորի մոտ և համա-
տեղ ջանքերով մշակեն քրաուդֆանդինգի ռազմավարություն՝ ֆինանսավոր-
վելու հավանականությունը մեծացնելու նպատակով։ Բիզնես ինկուբատորը 
կնպաստի ստարտափների գործունեության համապատասխան պայմաննե-
րի ձևավորմանը՝ հնարավորինս ճիշտ ուղղությամբ զարգանալու, ընդլայնվե-
լու, արտադրանքի և ծառայությունների նկատմամբ ներդրումային ընկերու-
թյունների և ներդրողների հետ նպաստավոր համագործակցություն ձևավո-
րելու համար, քանի որ այն հիմնվում է առաջատար համալսարանների փոր-
ձի վրա։  

Մեկ միասնական հայկական հարթակ։ Նպատակահարմար է ստեղծել 
մեկ միասնական հայկական հարթակ, որը կմիավորի հայ ստարտափերնե-
րին և ներդրողներին․ ստարտափերների գաղափարները հասանելի կլինեն 
ներդրողներին, իսկ հավանության արժանանալու դեպքում կֆինանսավորվեն։ 

ԶԱՎԵՆ ՄԱՐԳԱՐՅԱՆ  
Բանկային գործունեության կազմակերպում,  
մագիստրատուրա, 2-րդ կուրս  

 
ՀՀ ԲԱՆԿԱՅԻՆ ՀԱՄԱԿԱՐԳԻ ԶԱՐԳԱՑՄԱՆ ՄԻՏՈՒՄՆԵՐԸ 

ԱՐԴԻ ԱՇԽԱՐՀԱՔԱՂԱՔԱԿԱՆ ԵՎ ՏՆՏԵՍԱԿԱՆ 
ՊԱՅՄԱՆՆԵՐՈՒՄ 

 
Հիմնաբառեր․  բանկային համակարգ, դրամավարկային 

քաղաքականություն, ֆինանսատնտեսա-
կան ճգնաժամ 

 
Սույն հոդվածում ուսումնասիրվել են ՀՀ բանկային համակարգը, դրա առջև ծա-

ռացած խնդիրները, ինչպես նաև լուծման հնարավորություններն ու զարգացման մի-
տումները: Հոդվածի շրջանակում անդրադարձ է կատարվել վերջին երեք տասնամ-
յակների ընթացքում ՀՀ բանկային համակարգի զարգացման շարժընթացին և բա-
ցահայտվել են կայուն զարգացումը խաթարող գործոնները: Հոդվածում հիմնական 
շեշտադրումները կատարվել են հատկապես 2007–2009 թթ. համաշխարհային ֆի-
նանսատնտեսական ճգնաժամի և 2020–2021 թթ. COVID-19 համավարակով պայմա-
նավորված խնդիրների վրա: 

Ուսումնասիրության նպատակը արդի աշխարհաքաղաքական և տնտեսական 
պայմաններում ՀՀ բանկային համակարգի առջև ծառացած խնդիրների վերլուծու-
թյունն ու նոր մարտահրավերների դեմ պայքարի համար արդյունավետ մեխանիզմ-
ների մշակումն է:  

 
Ներածություն: Վերջին մեկ դարի ընթացքում աշխարհի զարգացած ու 

զարգացող երկրների բանկային համակարգերը բախվել են բազմաթիվ 
խնդիրների: Անմասն չի մնացել նաև Հայաստանի երրորդ Հանրապետությու-
նը, որի անկախ պետականության վերականգնումն ընթանում էր Արցախյան 
առաջին պատերազմի, հետպատերազմյան ճգնաժամի և Սպիտակի ավերիչ 
երկրաշարժի (մինչ օրս լիարժեք չվերացված հետևանքների) պայմաններում:  

ՀՀ բանկային համակարգն իր երեք տասնամյա գործունեության ըն-
թացքում ծանր հարված է ստացել ինչպես 2007–2009 թթ., այնպես էլ 
COVID-19 համավարակով հարուցված համաշխարհային ֆինանսատնտեսա-
կան ճգնաժամների պատճառով: Այս ճգնաժամերն ու դրանց հետ փոխկա-
պակցված խնդիրները ստիպել են ՀՀ Կառավարությանն ու ՀՀ կենտրոնական 
բանկին վերանայել հարկաբյուջետային և դրամավարկային քաղաքականու-
թյունները՝ հաշվի առնելով արդի խնդիրների դրսևորման բնույթը և դրանց 
դեմ պայքարի մեխանիզմների կատարելագործման անհրաժեշտությունը: 

Հոդվածի նպատակը արդի աշխարհաքաղաքական և տնտեսական 
մարտահրավերների պայմաններում ՀՀ բանկային համակարգի զարգաց-
ման միտումների և հնարավորությունների ուսումնասիրումն է:  

Գրականության ակնարկ: Հոդվածի ուսումնասիրման համար տեղեկու-
թյունների կարևոր աղբյուր են հանդիսացել ինչպես հայ, այնպես էլ օտար-
երկրյա տնտեսագետների աշխատություններն ու գիտական հոդվածները, 
ՀՀ կենտրոնական բանկի և ՀՀ վիճակագրական կոմիտեի հրապարակային 
տվյալները: Արժեքավոր տեղեկություններ են տրամադրել Ս. Դուլլիենը, Դ. 

Կոտտեն, Ա. Մարկեսը1, ովքեր իրենց կատարած հետազոտությունում հանգա-
մանորեն ներկայացրել են 2008–2009 թթ. համաշխարհային ֆինանսատնտե-
սական ճգնաժամի դրսևորումն ու հետևանքները, տնտեսության և բանկա-
յին համակարգի վրա դրա ունեցած բացասական ներգործությունը, ինչպես 
նաև այդ ժամանակահատվածում աշխարհի տարբեր պետությունների կենտ-
րոնական բանկերի կողմից համաշխարհային ֆինանսատնտեսական ճգնա-
ժամի բացասական հետևանքների դեմ իրականացվող միջոցառումները:  

Ըստ Ս. Միթրայի, Դ. Էնդրյուի, Գ. Գյուլումյանի2 և մյուսների հետազո-
տությունների՝ Հայաստանի տնտեսությունում «տնտեսական վագրի» 
հայտնվելը պայմանավորված է մակրոտնտեսական կայուն միջավայրի ձևա-
վորման և տնտեսությունում բարեփոխումների իրականացման վճռականու-
թյամբ, բարեփոխումներ, որոնք 2000-ականների սկզբներին ուղղված են 
եղել երկրում շուկայական տնտեսության ձևավորմանն ու աշխարհի հետ 
ինտեգրմանը: 

Վ. Կուզնեցովան և Օ. Լարինան3 իրենց հետազոտությունում եկել են այն 
եզրակացության, որ 2007 թվականից ծայր առած և մինչև 2009 թ. տևած 
համաշխարհային ֆինանսատնտեսական ճգնաժամից մինչև 2020–2021 թթ. 
COVID-19 համավարակով պայմանավորված տնտեսական ճգնաժամի շրջա-
նը աշխարհի զարգացած ու զարգացող շատ պետությունների կենտրոնա-
կան բանկեր (նաև՝ Հայաստանի) սկսեցին ակտիվորեն ընդլայնել իրենց գոր-
ծիքակազմն ու գործառույթները (այդ թվում՝ իրենց հաշվեկշռային ակտիվնե-
րի և պասիվների): Միաժամանակ, հեղինակները նշում են, որ այս փաստե-
րը չպետք շտապողաբար մեկնաբանել, քանի որ դրանց հետևանքները  
պետք է գնահատել երկարաժամկետ կտրվածքով տնտեսության ակտիվու-
թյան և գնաճի վրա հետագա ազդեցության տեսանկյունից: Ըստ հեղինակ-
ների՝ նշված ժամանակահատվածում կենտրոնական բանկերի գործառույթ-
ների և գործիքակազմերի կրած փոփոխություններն ու կատարելագործումն 
էվոլյուցիոն նշանակություն ունեն և ժամանակի ընթացքում կհամապատաս-
խանեցվեն պետության տնտեսական զարգացման շարժընթացին: 

Մեթոդաբանություն: Թեմայի շրջանակում անհրաժեշտ տեղեկություն-
ների հավաքման և վերլուծման համար կիրառվել են տնտեսագիտական հե-
տազոտության էմպիրիկ (դիտման, չափման, համեմատման), ինչպես նաև 
վիճակագրական տվյալների հավաքման և վերլուծության մեթոդները, որոնց 
միջոցով ամբողջացված տեղեկությունները համապատասխան վերլուծու-
թյան են ենթարկվել: 

Հոդվածում առանձնապես կարևոր նշանակություն են ունեցել Վ. Կուզ-
նեցովի և Օ. Լարինայի դիտարկումները: Ըստ հեղինակների՝ 2007-2009 թթ. 
համաշխարհային ֆինանսատնտեսական ճգնաժամի շրջանում կարևոր 
ուշադրություն է դարձվել հատկապես ֆինանսների ոլորտը համակարգող 
գերատեսչությունների փոխգործակցության մեխանիզմներին, բիզնեսի ֆի-

                                                 
1  Տե΄ս Dullien S., Kotte D., Márquez A., Priewe J., The Financial and economic crisis of 2008-

2009 and developing countri, New York and Geneva, December 2010։ 
2  Տե΄ս Mitra S., Andrew D., Gyulumyan G., Holden P., Kaminski B., Kuznetsov Y., The 

Caucasian Tiger: Sustaining Economic Growth in Armenia, Washington, D.C., 2007։ 
3  Տե΄ս Кузнецова В., Ларина О., Эволюция роли национальных центральных банков, Финансы: 

теория и практика, Том 26, № 2, 2022։ 

նանսավորման նոր աղբյուրներին, ինչպես նաև տնային տնտեսությունների 
աջակցությանը: Համամիտ ենք, քանի որ նշված ժամանակահատվածում աշ-
խարհի տարբեր պետություններ գնաճն ու տնտեսական անկայունությունը 
փորձում էին լուծել կառավարության, համապատասխան գերատեսչության և 
կենտրոնական բանկի մակարդակով տարբեր ոլորտներին ուղղված աջակ-
ցության ծրագրերով:  

Հոդվածում վիճակագրական վերլուծության մեթոդի միջոցով հավաքա-
գրվել, մշակվել և ուսումնասիրվել են ՀՀ տնտեսական (ՀՆԱ) և բանկային 
համակարգի վիճակագրական ցուցանիշները, ինչը հնարավորություն է ընձե-
ռել ավելի հստակ պատկերացում կազմելու վերջին երկու տասնամյակի ըն-
թացքում ՀՀ բանկային համակարգի կրած փոփոխությունների վերաբերյալ:  

Վերլուծություն: 1991 թ․ Խորհրդային Միության փլուզումից և անկախու-
թյան վերականգնումից հետո մեր պետությունը երբեք չի ունեցել կայուն 
զարգացման շրջան: Անկախությանը հաջորդած երեք տասնամյակների ըն-
թացքում ՀՀ տնտեսությունը, այդ թվում՝ բանկային համակարգը, զարգացել 
է չափավոր շարժընթացով, որը դժվար է դրական անվանել: Սպիտակի ավե-
րիչ երկրաշարժը (1988 թ.), ադրբեջանահայության ջարդերն ու Արցախյան 
առաջին պատերազմը (1988–1994 թթ.), հետպատերազմյան սոցիալ-տնտե-
սական ճգնաժամն ու միգրացիան ծանր հարված հասցրին ՀՀ տնտեսությա-
նը: Խիստ տուժեց նաև բանկային համակարգը: 

Ստեղծված իրավիճակի շտկման առաքելությունը ստանձնեցին ՀՀ Կա-
ռավարությունը և ՀՀ ԿԲ-ն, որոնց կողմից հետագա տարիներին իրակա-
նացվող հարկաբյուջետային և դրամավարկային քաղաքականությունները 
նպաստեցին բանկային համակարգի գործունեության էական կայունացմանը: 

Իրավիճակն զգալիորեն բարելավվեց 1998–2008 թթ. ժամանակահատ-
վածում: Սա հետպատերազմյան և համաշխարհային ֆինանսատնտեսական 
ճգնաժամի միջանկյալ հատվածն էր, որի ընթացքում ՀՀ տնտեսությունը, այդ 
թվում՝ բանկային համակարգը, զարգացան հարաճուն տեմպերով: Հարկ է 
նշել, որ հենց այս ժամանակահատվածում ՀՀ ՀՆԱ-ն գրանցեց երկնիշ 
տնտեսական աճ, որը երկար ժամանակ Հարավային Կովկասի երեք հանրա-
պետությունների մեջ լավագույն ցուցանիշն էր համարվում (գծապատկեր 1)1:  

 

 

 

 
Գծապատկեր 1.  ՀՀ ՀՆԱ աճի տեմպը 1998–2008 թթ. (%), «Կովկասյան վագր» 

                                                 
1  Տե´ս ՀՀ վիճակագրական կոմիտեի պաշտոնական կայքէջ, «Համախառն ներքին արդյունք, 

շուկայական գներով (1998–2008 թթ.)», https://armstat.am/am/?nid=12&id=01001 (բացված՝  
12.12.2022)։ 

https://armstat.am/am/?nid=12&id=01001

Գծապատկեր 1-ից ակնհայտ է, որ 1998–2008 թթ. ժամանակահատվա-
ծում ՀՀ ՀՆԱ աճի տեմպը, բացառությամբ 1999–2000 և 2008 թվականների, 
եղել է 7% շեմից բարձր: Աճի շարժընթացն առավել ցայտուն արտահայտվել է 
հատկապես 2000–2003 թթ. ժամանակահատվածում՝ 5,9% աճից հասնելով 
14% աճի: Հենց այս բարձր ցուցանիշի համար Հայաստանը որակվեց «Կով-
կասյան վագր»1: Եվ թեպետ 2004-ին արձանագրվել էր անկում՝ հասնելով 
10,5%-ի, սակայն հետագա երեք տարիների ընթացքում (2005–2007 թթ.) 
այդ ցուցանիշը տատանվում էր 13%-ի սահմաններում: 

ՀՀ տնտեսությանն ու ֆինանսական համակարգին ոչ պակաս ծանր 
հարված հասցրեց 2007–2009 թթ. համաշխարհային ֆինանսատնտեսական 
ճգնաժամը2, որի ծանր բեռն ու հետևանքները ՀՀ ֆինանսական համակար-
գը զգաց հատկապես հետճգնաժամային շրջանում: Այնուամենայնիվ, 2010-
ական թթ. ընկած ժամանակահատվածում ՀՀ Կառավարության կողմից 
իրականացված ֆինանսատնտեսական քաղաքականությունը որոշ չափով 
մեղմեց ճգնաժամային իրավիճակում հայտնված հանրապետության դրու-
թյունը: Դրան նպաստեցին նոր ներդրումների ներգրավումը, հարկաբյուջե-
տային և դրամավարկային քաղաքականությունների արդյունավետության 
բարձրացումը:  

2007–2009 թթ. համաշխարհային ֆինանսատնտեսական ճգնաժամի 
զարգացումն ի ցույց դրեց մի շարք տնտեսապես առաջատար պետություն-
ների կենտրոնական բանկերի կողմից դրա դիմագրավման անկարողու-
թյունն ու անարդյունավետությունը: Այդ շրջանում տարբեր երկրների կենտ-
րոնական բանկեր ձեռնարկեցին տարատեսակ համալիր միջոցառումներ, 
որոնց արդյունքում ձևավորվեց այսպես կոչված «ոչ ավանդական» դրամա-
վարկային քաղաքականությունը3: 

2008–2009 թթ. ֆինանսատնտեսական ճգնաժամը փոշիացրեց «Կով-
կասյան վագրի» իրական ներուժն ու կենսունակությունը: Մասնավոր տրանս-
ֆերտների կտրուկ նվազումը և շինարարության շուրջ 40% անկումը 2009 թ․ 
պայմանավորեցին երկրի ՀՆԱ 14.1% «փլուզումը»: Եվ այս բացասական ցու-
ցանիշն աննախադեպ էր ոչ միայն հետխորհրդային տարածաշրջանում, այլև 
ամենաբարձր անկումներից մեկն էր աշխարհում:  

2008 թ․ տեղի ունեցավ կտրուկ անկում, որն ավելի վառ արտացոլվեց 
2009-ին, երբ ՀՆԱ-ն, նախորդ տարվա համեմատ, ունեցել էր 14,1% անկում: 
Այլ կերպ ասած՝ սա 2003 թ. հայելային, սակայն բացասական ցուցանիշն էր, 
որն անմիջականորեն բացասաբար անդրադարձավ նաև ՀՀ բանկային հա-
մակարգի վրա: Եվ թեպետ ՀՆԱ-ն գրանցեց 2,2% աճ, սակայն այն այդպես էլ 
չգերազանցեց 2001 թ. 9,6% աճի ցուցանիշը՝ հետևաբար նաև չգրանցելով 
երկնիշ աճ:  

2009–2019 թթ. ժամանակահատվածում ՀՀ ՀՆԱ-ի պատկերն ունեցել է 
անկայուն շարժընթաց՝ տատանվելով 3–7%-ի շեմում (գծապատկեր 2): 

                                                 
1  Տե՛ս Mitra S., Andrew D., Gyulumyan G., Holden P., Kaminski B., Kuznetsov Y., The Caucasian 

Tiger: Sustaining Economic Growth in Armenia, Washington, D.C., 2007։ 
2  Տե՛ս Dullien S., Kotte D., Márquez A., Priewe J., The Financial and economic crisis of 2008-

2009 and developing countri, New York and Geneva, December 2010։ 
3  Տե՛ս BIS, Central banking in challenging times. Claudio Borio, 

https://www.bis.org/speeches/sp191108a.htm (բացված՝ 12.12.2022) 

https://www.bis.org/speeches/sp191108a.htm

Գծապատկեր 2-ից երևում է, որ նախքան ՀՀ-ում COVID-19 համավարա-
կի տարածումը, հանրապետության ՀՆԱ-ն ուներ անկայուն աճ, որը մերթ-
ընդմերթ ընդհատվում էր որոշակի անկումով: 2019 թ․ ամերիկյան Time շա-
բաթաթերթի տարեվերջյան համարում Հայաստանի տնտեսական վիճակի 
վերաբերյալ հրապարակվել էր հոդված՝ «Հայաստան. Կովկասյան վագր» 
վերտառությամբ: Սակայն, իրավիճակը 2020 թ. սկզբին կտրուկ փոխվեց աշ-
խարհի տարբեր երկրներում, այդ թվում՝ ՀՀ-ում՝ կորոնավիրուսի համավա-
րակի հետևանքով, որը հարուցեց բոլորովին նոր և առավել ծանր բնույթի 
ֆինանսատնտեսական ճգնաժամ: 

 

 
Գծապատկեր 2.  ՀՀ ՀՆԱ աճի տեմպը 2009–2019 թթ. (%) 1 

 

Տարբեր երկրներում կառավարությունները, կենտրոնական բանկերի 
հետ միասին, ճգնաժամի սկզբնական շրջանում ձեռնարկեցին տարատեսակ 
միջոցառումներ․ որոշ երկրներ՝ խթանիչ գործողություններ, իսկ կենտրոնա-
կան բանկերը շատ հաճախ խոչընդոտում էին տնտեսավարող սուբյեկտների 
զարգացմանը՝ վերաֆինանսավորման տոկոսադրույքի բարձրացման միջո-
ցով: 

Ազգային ֆինանսական համակարգում կենտրոնական բանկերի կողմից 
անհրաժեշտ մակարդակով ցուցաբերած աջակցությունից բացի, առանձնա-
կի ուշադրություն էր դարձվում հատկապես ֆինանսների ոլորտը համակար-
գող գերատեսչությունների փոխգործակցության մեխանիզմներին, բիզնեսի 
ֆինանսավորման նոր աղբյուրներին, ինչպես նաև տնային տնտեսություննե-
րի աջակցությանը: Հիշյալ ժամանակաշրջանում շատ երկրների կենտրոնա-
կան բանկեր հետապնդում էին առավելապես մեկ նպատակ՝ ինֆլյացիայի 
կրճատումը2:  

2008–2009 թթ. համաշխարհային ֆինանսատնտեսական ճգնաժամին 
հաջորդած ժամանակահատվածում ՀՀ ֆինանսական համակարգի, այդ 
թվում՝ բանկային ոլորտի գործունեությունն էապես բարելավվեց: Դա ակն-
հայտ է նաև ՀՀ բանկային համակարգի հաջորդ տարիներին գրանցած հիմ-
նական ցուցանիշներում, որոնք արտացոլված են աղյուսակ 1-ում։  

                                                 
1  Գծապատկեր 2-ը կազմել է հեղինակը՝ հիմք ընդունելով ՀՀ վիճակագրական կոմիտեի 2009– 

2019 թթ. ՀՀ ՀՆԱ աճի տեմպի տվյալները: 
2  Տե´ս Кузнецова В., Ларина О., Эволюция роли национальных центральных банков, 

Финансы: теория и практика, Том 26, № 2, 2022, էջ 65։ 

Աղյուսակ 1  
ՀՀ բանկային համակարգի հիմնական ցուցանիշները 2009–2019 թթ. 1 

(մլն ՀՀ դրամ) 
Տարի 2009 2010 2011 2012 2013 2014 2015 2016 2017 2018 2019 

Ակտիվներ, 
ընդամենը 1325 1560 2066 2470 2943 3410 3449 3994 4364 4986 5828 

Ընդամենը 
պարտավոր. 
և սեփ. 
կապիտալ, 
այդ թվում՝ 

1325 1560 2066 2470 2943 3410 3449 3994 4364 4986 5828 

պարտավոր., 
ընդամենը 1047 1241 1710 2077 2487 2942 3340 3678 3678 4237 5004 

Կապիտալ, 
ընդամենը, 
այդ թվում՝ 

278 318 355 393 455 468 506 653 686 748 824 

կանոնա-
դրական 
հիմնադրամ 

188 203 233 244 263 290 356 458 463 505 525 

գլխավոր 
պահուստ 8 15 18 20 22 27 30 31 33 45 53 

առևտրային 
բանկերի 
ընդհանուր 
շահույթ 
(վնաս(-)) 

64 81 85 108 136 129 101 119 134 147 190 

կապիտալի 
այլ տարրեր 16 18 17 20 33 22 17 44 54 50 54 

 
Աղյուսակ 1-ից երևում է, որ ֆինանսատնտեսական ճգնաժամին հաջոր-

դած առաջին տասնամյակի ընթացքում ՀՀ բանկային համակարգի հիմնա-
կան ցուցանիշները, մասնավորապես ընդհանուր ակտիվների մասով, ունե-
ցել են կայուն աճ: 2020 թ. այդ ցուցանիշը կազմել է 6.691 մլն ՀՀ դրամ, իսկ 
2021 թ՝ 7.085 մլն ՀՀ դրամ2: Ինչպես տեսնում ենք, 2020 թ․ COVID-19-ով 
պայմանավորված նոր տնտեսական ցնցումն էապես ծանր չի անդրադարձել 
ՀՀ բանկային համակարգի ակտիվների շարժընթացի վրա: Աննախադեպ 
էին նաև 2022 թ. երեք եռամսյակների ցուցանիշները․ բանկային համակար-
գի ընդհանուր ակտիվներն ավելացան 11.9%-ով, պարտավորությունները՝ 
9.1%-ով, կապիտալը՝ 30%-ով3: 

                                                 
1  Տե´ս ՀՀ վիճակագրական կոմիտեի պաշտոնական կայքէջ, Դրամավարկային միջնորդության 

համակարգի հիմնական ցուցանիշներ, https://armstat.am/file/article/finansner_2015_3.pdf, 
https://armstat.am/file/article/finansner_2022_3.pdf (բացված՝ 15.01.2023)։ 

2  Տե´ս ՀՀ վիճակագրական կոմիտեի պաշտոնական կայքէջ, Դրամավարկային միջնորդության 
համակարգի հիմնական ցուցանիշներ 2017–2021, 
https://armstat.am/file/article/finansner_2022_3.pdf (բացված՝ 15.01.2023)։ 

3  Տե´ս Banks.am, ՀՀ բանկային համակարգի կապիտալը երրորդ եռամսյակում ավելացել է  
30%-ով, https://banks.am/am/news/interviews/24736 (28.10.2022)։ 
ՀՀ վիճակագրական կոմիտեի պաշտոնական կայքէջ, Համախառն ներքին արդյունք, շուկայա-
կան գներով (2019–2022 թթ.), https://armstat.am/am/?nid=12&id=01001 (բացված՝ 12.01.2023)։ 

https://armstat.am/file/article/finansner_2015_3.pdf
https://armstat.am/file/article/finansner_2022_3.pdf
https://armstat.am/file/article/finansner_2022_3.pdf
https://banks.am/am/news/interviews/24736
https://armstat.am/am/?nid=12&id=01001

Գծապատկեր 3. ՀՀ բանկային համակարգի ակտիվների աճի շարժընթացը 
2009–2022 թթ.1 

 
Գծապատկեր 3-ից երևում է, որ 2009–2022 թթ. ժամանակահատվածում 

ՀՀ բանկային համակարգի հիմնական ցուցանիշներում անկումային են եղել 
2009, 2013, 2015, 2016, 2018 և 2020 թվականները:  

Վերջին տարիներին բավականին լուրջ փոփոխություններ են տեղի 
ունեցել նաև ՀՀ առևտրային բանկերի եկամուտների և ծախսերի մասով: 
Խոսքը վերաբերում է 2018–2022 թվականներին, որոնք արտացոլված են 
աղյուսակ 2-ում: 

 

Աղյուսակ 2 
ՀՀ առևտրային բանկերի եկամուտներն ու ծախսերը 2018–2022 թթ. 2 

(մլն ՀՀ դրամ) 
 

Տարի 2018 2019 2020 2021 2022 
Տոկոսային եկամուտներ 351 416 394 746 454 990 490 089 566 936 
Տոկոսային ծախսեր 201 427 223 575 249 592 280 516 310 912 
Զուտ տոկոսային եկամուտներ 149 989 171 170 205 399 209 572 256 023 
Ոչ տոկոսային եկամուտներ 116 558 143 211 154 476 159 255 455 798 
Ոչ տոկոսային ծախսեր 156 127 164 794 165 085 190 204 256 023 
Զուտ ոչ տոկոսային 
եկամուտներ -39 569 -21 582 -10 609 -30 948 -14 682 

Շահույթը մինչև հարկվելը 55 063 80 448 78 218 76 773 − 
Շահութահարկ 16 476 18 234 15 519 13 941 − 
Զուտ շահույթ 38 587 62 213 62 699 62 832 256 219 
Չբաշխված շահույթ 38 354 61 292 61 645 61 780 − 

 
2013–2014 թթ. ուկրաինական ճգնաժամը, Ղրիմի հանրաքվեն և թերա-

կղզու՝ Ռուսաստանի Դաշնության կազմում ինտեգրումը բացասաբար ազդե-
ցին նաև մեր տարածաշրջանի փխրուն կայունության վրա: Արևմուտքի 
երկրների կողմից ՌԴ-ի նկատմամբ կիրառած տնտեսական պատժամիջոց-
ներն անուղղակի կերպով անդրադարձան նաև ՀՀ տնտեսության և հատկա-

                                                 
1  Գծապատկեր 3-ը կազմել է հեղինակը՝ հիմք ընդունելով ՀՀ վիճակագրական կոմիտեի 2009-

2022 թթ. ՀՀ բանկային համակարգի ակտիվների տվյալները: 
2 Տե´ս ՀՀ վիճակագրական կոմիտեի պաշտոնական կայքէջ, Դրամավարկային միջնորդության 

համակարգի հիմնական ցուցանիշներ 2017-2021 թթ․, 
https://armstat.am/file/article/finansner_2022_3.pdf (բացված՝ 12.01.2023)։  

https://armstat.am/file/article/finansner_2022_3.pdf

պես՝ բանկային համակարգի վրա: Ուկրաինական ճգնաժամի և հակառուսա-
կան պատժամիջոցների անուղղակի հարվածի տակ հայտնված ՀՀ բանկա-
յին համակարգն արդեն 2017 թ. դրությամբ լքեցին չորս բանկեր (Առէկսիմ-
բանկ, ԲՏԱ Բանկ, Գազպրոմբանկ և Պրոկրեդիտ բանկ), ինչի հետևանքով 
ՀՀ բանկերի թիվը 21-ից նվազեց 17-ի: 

ՀՀ բանկային համակարգն արմատական փոփոխությունների ենթարկ-
վեց հատկապես վերջին երկու տարիների ընթացքում տեղի ունեցած ներքին 
և արտաքին քաղաքական, տնտեսական զարգացումների պատճառով  
(2020 թ. մարտ-մայիս ամիսներին COVID-19-ով պայմանավորված կարանտի-
նային ռեժիմի սահմանում, հուլիսին՝ Տավուշյան մարտեր, 2020 թ. սեպտեմ-
բեր-նոյեմբեր ամիսներին՝ Արցախյան երկրորդ պատերազմ, 2021–2022 թթ.՝ 
սահմանամերձ ռազմական բախումներ Ադրբեջանի հետ, 2022 թ. փետրվա-
րի վերջից՝ ռուս-ուկրաինական պատերազմի սկիզբ և այլն):  

ՀՀ բանկային համակարգի վրա բացասաբար չէր կարող չանդրադառ-
նալ նաև 2022 թ. փետրվարի վերջից ՌԴ ԶՈւ-ի կողմից Ուկրաինայի տարած-
քում իրականացված «հատուկ ռազմական գործողությունը»: Ուկրաինայի 
տարածք ռուսական ռազմական ներխուժմանը հավաքական Արևմուտքը և 
նրա դաշնակից երկրները պատասխանեցին տարաբնույթ պատժամիջոցնե-
րով, որոնք ոչ միայն հարվածեցին Ռուսաստանի, այլև վերջիններիս դաշնա-
կից և բարեկամ երկրների, այդ թվում՝ Հայաստանի տնտեսությանը: Արդեն 
մարտ ամսվա վերջին ՀՀ բանկային խնայողությունները նվազեցին 68 մլրդ 
ՀՀ դրամով (մոտ 130–135 մլն ԱՄՆ դոլարով): Բնակչության ավանդները 
կրճատվեցին ավելի քան 34 մլրդ ՀՀ դրամով (մոտ 65–70 մլն ԱՄՆ դոլա-
րով)։ Մարտին, փետրվարի նկատմամբ, ֆիզիկական ու իրավաբանական 
անձանց ավանդները կրճատվեցին 22 մլրդ ՀՀ դրամով։ Բնակչության բան-
կային խնայողությունները, որոնք հասնում էին 3,7–3,8 մլրդ ԱՄՆ դոլարի, 
տարեսկզբի 3 ամիսների ընթացքում նվազեցին։ Հատկապես նվազեցին 
դրամով պահվող խնայողությունները1։ 

Չնայած միջազգային կայունության վրա ռուս-ուկրաինական պատե-
րազմի բացասական հետևանքներին, որոնցից զերծ չի մնացել նաև Հայաս-
տանը, այնուամենայնիվ, ՀՀ տնտեսությունը և բանկային համակարգը որոշ 
ցուցանիշներում արձանագրել են դրական միտումներ: 2022 թ. ընթացքում 
ՀՀ բանկերի ընդհանուր զուտ շահույթը կազմել է 263 մլրդ ՀՀ դրամ, ինչը 
197 միլիարդով (կամ 4 անգամ) ավելի է, քան նախորդ տարվա գրանցած 
ցուցանիշը: 2022 թ. ընթացքում բանկային համակարգի սեփական կապի-
տալն աճել է 40%-ով՝ տարեվերջին (2022 թ. դեկտեմբերի 31-ի դրությամբ) 
կազմելով 1.316 մլրդ ՀՀ դրամ: 2022 թ. 1.338 մլրդ ՀՀ դրամի (կամ 19%) աճ է 
արձանագրվել նաև բանկային համակարգի ընդհանուր ակտիվների ցուցա-
նիշում, որն արդեն տարեվերջին կազմել է 8.409 մլրդ ՀՀ դրամ: Նույն թվա-
կանին 964 մլրդ ՀՀ դրամի (կամ 16%) աճ է արձանագրվել նաև բանկային 
համակարգի ընդհանուր պարտավորություններում՝ տարեվերջին կազմելով 
7.093 մլրդ ՀՀ դրամ2: 

                                                 
1  Տե´ս Rumels Management Solutions, Հայաստանի բանկային համակարգի ֆինանսական 

վերլուծություն, 2022 թ., https://rumels.am/publications_am.php?x=13 (բացված՝ 12.01.2023)։ 
2 Տե´ս նույն տեղը։ 

https://rumels.am/publications_am.php?x=13

2022 թ. հունիսի 13-ին ՀՀ ԱԺ ֆինանսավարկային և բյուջետային հար-
ցերի մշտական հանձնաժողովի նիստում կայացած քննարկումների արդյուն-
քում արձանագրվեց, որ մայիս ամսվա դրությամբ ՀՀ-ում գնաճը կազմել է 
9%: ՀՀ ԿԲ-ում համոզված են, որ եթե իրենց կողմից միջամտություն կատար-
վի փոխարժեքի շուկա մուտք գործելու՝ դրամն արհեստականորեն արժե-
զրկելով, ապա նման գործելակերպի հետևանքով ՀՀ-ն կբախվի գնաճի նոր 
և հավանաբար ավելի ծանր ալիքի հետ, որն իր բացասական ազդեցությունը 
կունենա նաև բանկային համակարգի կայունության վրա: ՀՀ ԿԲ նախագա-
հի 2022 թ. տարեվերջյան ամփոփիչ խոսքից ակնհայտ դարձավ նաև, որ 
2023 թ. առաջին եռամսյակում կանխատեսվում է բարձր գնաճային սցենար 
և գնաճի արագացում, որը հետևողականորեն վերահսկվելու է ԿԲ-ի կողմից 
և համապատասխան միջոցներով հնարավորինս կայունացվելու: 

Եզրակացություն: Արդի շրջանում ՀՀ տնտեսությունը և բանկային հա-
մակարգը կանգնած են նոր մարտահրավերների առջև: 2020 թ. ընթացքում 
աղետաբեր համավարակի և պատերազմի հետևանքները անգամ երեք տա-
րի անց լիարժեք չեն վերացվել, իսկ նոր համավարակի ալիքի կամ պատե-
րազմի սպառնալիքը շարունակում է պահպանվել: Մի կողմից՝ աշխարհում 
տեղի ունեցող գործընթացները բացասական հետևանքներ են ունենում 
երկրի բանկային համակարգի վրա, մյուս կողմից՝ դրանք նոր հնարավորու-
թյուններ են ստեղծում:  

Այսօր բավականին քննարկվող թեմաներից է հայ-թուրքական հարաբե-
րությունների կարգավորման հարցը, որում վերջին երկու տարիների ընթաց-
քում ակտիվ դիվանագիտական քայլեր են ձեռնարկվում: Տնտեսագետներն 
ու փորձագետները տարբեր կերպ են գնահատում Թուրքիայի հետ հարաբե-
րությունների կարգավորումը, հայ-թուրքական պետական սահմանի բացումն 
ու առևտրատնտեսական կապերի զարգացումը: Ոմանք պնդում են, որ այն 
նոր ֆինանսական ներդրումների հնարավորություն կտա, իսկ ոմանք էլ հա-
մոզված են, որ այս կերպ ՀՀ տնտեսական ոլորտը և բանկային համակարգը 
աստիճանաբար կհայտնվեն Թուրքիայի ազդեցության ներքո, ինչպես եղավ 
Վրաստանում՝ վերջին երկու տասնամյակի ընթացքում:  

Իհարկե, այս ամենը դեռևս ենթադրություններ կարելի է համարել, սա-
կայն առավել իրատեսական է ներկայումս ռուս-ուկրաինական պատերազմի 
ավարտը և Ռուսաստանի նկատմամբ մինչ այդ կիրառված պատժամիջոց-
ների կամ դրանց մի մասի չեղարկումը, ինչը կլուծի ՀՀ բանկային համակար-
գի առջև ծառացած այն խնդիրները, որոնք անուղղակի կերպով կապված 
էին այդ պատերազմի և պատժամիջոցների հետ: Ռուս-ուկրաինական հակա-
մարտության ավարտը, կողմերի միջև կառուցողական բանակցությունները և 
խաղաղության պայմանագրի կնքումը հնարավորություն կտան էապես թո-
թափելու Ռուսաստանին ուղղված միջազգային պատժամիջոցները: Թեև բո-
լոր պատժամիջոցները չեն հանվի, սակայն դրանց մի մասի չեղարկումն ան-
ուղղակի կերպով դրականորեն կանդրադառնա նաև ՀՀ տնտեսության և 
բանկային համակարգի գործունեության վրա: 

ТЕНДЕНЦИИ РАЗВИТИЯ БАНКОВСКОЙ СИСТЕМЫ РА В  СОВРЕМЕННЫХ 
ГЕОПОЛИТИЧЕСКИХ И ЭКОНОМИЧЕСКИХ УСЛОВИЯХ 

 

Ключевые слова: банковская система, денежно-кредитная 
политика, финансово-экономический 
кризис 

 

В данной статье рассматривается банковская система РА, стоящие перед 
ней  проблемы, а также возможности их решения и тенденции развития. В рамках 
исследования рассмотрена динамика развития банковской системы Республики 
Армения за последние три десятилетия и выявлены факторы, нарушающие ус-
тойчивое развитие. В статье основной акцент был сделан именно на проблемах, 
связанных с мировым финансово-экономическим кризисом 2007-2009 гг. и  панде-
мией COVID-19 2020-2021 гг.  

Целью исследования статьи является изучение проблем, с которыми сталки-
вается банковская система РА в текущих геополитических и экономических усло-
виях, и разработка эффективных механизмов борьбы с новыми вызовами. Для 
сбора и анализа необходимой информации в рамках изучаемой  темы использова-
лись эмпирические (наблюдение, измерение, сравнение) и статистические методы 
сбора и анализа данных экономических исследований, посредством которых соб-
ранная информация подвергалась соответствующему анализу. 

 

https://www.armstat.am/am/
https://banks.am/am/news/interviews/24736
https://www.bis.org/speeches/sp191108a.htm

TRENDS IN THE DEVELOPMENT OF THE BANKING SYSTEM OF THE RA IN 
THE CURRENT WORLD POLITICAL AND ECONOMIC CONDITIONS 

This article examines the RA banking system and the problems it faces, as well as 
the possibilities of their solution and development trends. The article studies the evolution 
of the banking system in the Republic of Armenia over the past thirty years, pinpointing 
the factors that have disrupted its sustainable development. Special focus within the 
article was placed on two critical periods: the global financial and economic crisis of 
2007-2009 and the challenges stemming from the COVID-19 pandemic in 2020-2021. 

The purpose of the study of the article is to study the problems faced by the RA 
banking system in the current geopolitical and economic conditions and to develop 
effective mechanisms for combating new challenges. Empirical (observation, 
measurement, comparison), statistical data collection and analysis methods of economic 
research were implemented to collect and analyze the necessary information within the 
framework of the topic studied in the article, through which the collected information was 
subjected to appropriate analysis.  

 
 
 
ԹԵՐԵԶԱ ՎԱՐԴԱՆՅԱՆ 
Տնտեսագիտություն, բակալավրիատ,  
3-րդ կուրս  

 

ՀՀ ԱՌԵՎՏՐԱՅԻՆ ԲԱՆԿԵՐԻ ՎԱՐԿԱՅԻՆ ՊՈՐՏՖԵԼԻ 
ԿԱՌՈՒՑՎԱԾՔԻ ՓՈՓՈԽՈՒԹՅՈՒՆՆԵՐԻ ՌԻՍԿԱՅԻՆ 

ԴՐՍԵՎՈՐՈՒՄՆԵՐԸ 
 
Հիմնաբառեր․  վարկերի կառուցվածք, վարկեր/ՀՆԱ, 

արտարժութային ավանդներ, սպառողական 
և հիպոթեքային վարկեր, էմպիրիկ 
գնահատում 

 

ՀՀ-ում երկարաժամկետ, կայուն, ներառական տնտեսական աճին ուղղված 
մակրոտնտեսական քաղաքականության իրականացումն ուղեկցվում է առևտրային 
բանկերի վարկային և ավանդային պորտֆելների կառուցվածքի նշանակալի փոփո-
խություններով, որոնց մի մասը մակրոտնտեսական և ֆինանսական կայունության 
տեսանկյունից որոշակի ռիսկեր է պարունակում: Թեև այսօր սպառողական և հիպո-
թեքային վարկերի տեսակարար կշռի ավելացումը բիզնեսին տրամադրվող վարկերի 
նկատմամբ խթանում է տնտեսական աճը, սակայն երկարաժամկետ տնտեսական 
աճի համար առավել կարևոր են համակարգաստեղծ ոլորտներին և բիզնես հատվա-
ծին տրամադրվող վարկերը: Միևնույն ժամանակ, տնային տնտեսություններն ավելի 
շատ միջոցներ են հատկացնում վարկերի սպասարկմանը, ինչը ևս, կրճատելով ըն-
թացիկ խնայողությունները, ապագայում ներդրումներ կատարելու համար ռիսկեր է 
ստեղծում:  

Ներածություն: Տնտեսության իրական և ֆինանսական հատվածները 
սերտորեն կապված են: Ֆինանսական համակարգը և դրա զարգացման մա-
կարդակը կարևոր դեր են խաղում երկրի տնտեսության կայուն զարգացման 
և կայուն տնտեսական աճի ապահովման համար: Տնտեսության ֆինանսա-
կան, մասնավորապես՝ բանկային հատվածի ազդեցությունը տնտեսության 
իրական հատվածի վրա և այդ երկու հատվածների փոխազդեցությունները 
լավագույնս ներկայացվում են բանկային համակարգում ներդրված ավանդ-
ների և տրամադրված վարկերի ծավալների ու դրանց կառուցվածքի փոփո-
խությունների միջոցով: Վերջին տարիներին ՀՀ բանկային համակարգի ակ-
տիվների և պարտավորությունների՝ տարբեր տեսանկյուններից կառուցված-
քային փոփոխությունները որոշակի լրացուցիչ ռիսկեր են առաջացրել, որոնց 
բնույթի և դրսևորումների մեկնաբանմանն է նվիրված սույն աշխատանքը: 

Գրականության ակնարկ: Համաշխարհային տնտեսությունում հաճա-
խակիացած ֆինանսական և տնտեսական ճգնաժամերի ծագման պատճառ-
ների և հետևանքների ուսումնասիրման և վերլուծության շրջանակներում հե-
տազոտողների ուշադրությունն ավելի հաճախ է կանգ առնում տնտեսությու-
նում վարկավորման ծավալների ավելացման հետևանքների, ցնցումների 
նկատմամբ առավել զգայուն՝ վարկեր-ավանդներ հարաբերակցության, վար-
կային պորտֆելի կառուցվածքի՝ տարբեր տեսանկյուններից փոփոխություն-
ների և դրանց մակրոտնտեսական ազդեցությունների բացահայտման վրա:  

Մասնագիտական գրականության մեջ մակրոտնտեսական վիճակի, 
մասնավորապես՝ տնտեսական աճի վրա վարկեր/ՀՆԱ հարաբերակցության 
ազդեցության վերաբերյալ տարբեր մոտեցումներ կան: Մի շարք էմպիրիկ 
հետազոտություններ ցույց են տալիս, որ եթե վարկեր/ՀՆԱ հարաբերակցու-
թյունը գերազանցում է ՀՆԱ-ի 90-100%-ի շեմը, ապա դա բացասաբար է ազ-
դում տնտեսական աճի վրա1։ Մեկ այլ հետազոտությամբ, որը կատարվել է 
180 երկրների տնտեսությունների ուսումնասիրության հիման վրա, պարզվել 
է, որ վարկեր/ՀՆԱ հարաբերակցության ավելացումը բերում է մեկ շնչին ընկ-
նող ՀՆԱ-ի ավելացման, և ուղիղ կախվածություն կա տնտեսության մասնա-
վոր հատվածին տրամադրված վարկերի աճի տեմպի և ՀՆԱ-ի աճի տեմպի 
միջև2։  

Շատ տնտեսագետներ ուսումնասիրել են վարկերի արդյունավետ քա-
նակի հայեցակարգը և դրա որոշման հարցում պետության քաղաքականու-
թյան դերը: Մասնավորապես, ըստ Էդ. Նելսոնի՝ հայտնի մոնետարիստ Միլ-
թոն Ֆրիդմանը պնդում էր, որ ԱՄՆ դաշնային պահուստային համակարգը 
պետք է կենտրոնանա փողի զանգվածի վերահսկման վրա՝ տնտեսությունը 
կայունացնելու համար: Նա կարծում էր, որ դա կբերի վարկերի արդյունա-
վետ քանակի, քանի որ շուկան կկարողանա որոշել վարկավորման համա-
պատասխան մակարդակը3։ Վաշինգտոնի համալսարանի տնտեսագետ և 
պրոֆեսոր Հայման Մինսկին նույնպես կարևորել է վարկերի արդյունավետ 
ծավալի որոշման խնդիրը: Հ. Մինսկին հայտնի է իր «ֆինանսական անկա-

                                                 
1  Տե΄ս Банк России. Серия докладов об экономических исследованиях. Индикаторы долговой 

нагрузки. №5/ июнь 2015 г., էջ 6, https://www.cbr.ru/Content/Document/File/16736/wps_5.pdf 
2  Տե΄ս Т. Криштоносова, Кредитные отношения и макроэкономическая динамика в 

современных условиях, https://www.nbrb.by/bv/articles/750.pdf 
3  https://files.stlouisfed.org/files/htdocs/publications/review/07/05/Nelson.pdf  

https://www.cbr.ru/Content/Document/File/16736/wps_5.pdf
https://www.nbrb.by/bv/articles/750.pdf
https://files.stlouisfed.org/files/htdocs/publications/review/07/05/Nelson.pdf

յունության հիպոթեզով», ըստ որի՝ կայունությունը հանգեցնում է անկայու-
նության, քանի որ ներդրողները դառնում են ինքնավստահ և ավելի շատ 
ռիսկ են ստանձնում: Նա պնդում էր, որ տնտեսական պարբերաշրջանի 
տնտեսական աճի փուլում վարկավորման չափանիշները թուլանում են, ինչը 
հանգեցնում է վարկի անարդյունավետ բաշխմանը և մեծացնում է ֆինանսա-
կան ճգնաժամի ռիսկը1։ 

Ա.Ֆ.Դիասը 2020 թ. հրապարակված հոդվածում2 վերլուծել է ԱՄՆ-ում, 
Մեծ Բրիտանիայում, Ճապոնիայում և այլ երկրներում վարկերի ծավալների 
ավելացման և տնտեսական ակտիվության միջև կապը՝ օգտագործելով 
1995-2019 թթ. տվյալները: Հեղինակի հետազոտությունը ցույց է տվել, որ 
վարկերի ավելացումը առաջին երկու երկրներում դրականորեն և ուժգին է 
կապված տնտեսական ակտիվության հետ՝ վարկային ընդլայնումներին հա-
ջորդում են տնտեսական ընդլայնումները, իսկ վարկային կրճատումներին՝ 
տնտեսական անկումները։ Սակայն, օրինակ, Ճապոնիայի տնտեսությունը, 
մասնավորապես՝ ՀՆԱ-ն, դրական, բայց թույլ է արձագանքում վարկերի 
ավելացմանը: ՀՆԱ-ի նկատմամբ վարկերի ցածր տեսակարար կշիռն այս 
տնտեսությունում և վարկերի ոչ մեծ ծավալը բացատրում են ՀՆԱ-ի թույլ ար-
ձագանքը վարկային շոկին: 

 2020 թ. ԱՄՀ քաղաքականության զեկույցում 3  անդրադարձ կա 
աշխարհի վարկային շուկաների վրա COVID-19 համաճարակի ազդեցությա-
նը: Ըստ զեկույցի՝ համաճարակը հանգեցրել է վարկերի կտրուկ նվազմանը 
հատկապես այն ոլորտներում, որոնք առավել շատ են տուժել ճգնաժամից  
(այդպիսիք են փոքր և միջին ձեռնարկությունները), և որ այդ կրճատումը, 
հավանաբար, էական բացասական ազդեցություն կունենա տնտեսական 
ակտիվության վրա։ 2021 թ. ԱՄՆ-ում հրապարակված հոդվածում 4 հեղի-
նակը վերլուծում է ԱՄՆ-ում վարկերի և բնակարանների գների փոխհարա-
բերությունները: Ըստ հեղինակի՝ ԱՄՆ տնտեսությունում ցածր տոկոսադրույ-
քով հիփոթեքային վարկերի առկայությունը, ինչպես նաև բնակարանների 
պահանջարկի աճը հանգեցրել են բնակարանների գների արագ աճի, 
մասնավորապես՝ 2008 թ. ֆինանսական ճգնաժամին նախորդող տարիներն 
էլ պարտքի ավելացման և ֆինանսական անկայունության պատճառ են 
դարձել:  

ՀՆԱ-ի աճը գերազանցող վարկավորման աճը կարող է ուղեկցվել հա-
մակարգային ռիսկերի կուտակմամբ, որոնց իրացումը կարող է ռիսկեր պա-
րունակել նաև ողջ տնտեսության համար: ՀՀ ԿԲ-ն, կարևորելով վարկերի 
դերը տնտեսությունում, տեղեկություն է հրապարակում վարկեր/ՀՆԱ հարա-
բերակցության և պատմական տրենդից դրա շեղման վերաբերյալ 5 ։ Այն 
Բազելյան մեթոդաբանությամբ գնահատել է վարկեր ՀՆԱ ճեղքը՝ 2022 թ. 

                                                 
1  Տե΄ս Stabilizing Anunstable Economy, http://digamo.free.fr/minsky86.pdf  
2  Տե΄ս Monetary policy, Credit and Economic growth - a comparison between Japan, UK,  US and 

Euro Area, https://repositorio.iscte-iul.pt/bitstream/10071/21135/1/Master_Andre_Dias_Reis.pdf 
3  https://www.imf.org/-/media/Files/Publications/WP/2023/English/wpiea2023016-print-pdf.ashx 
4  Տե΄ս Home Prices Are Soaring. Is That the Fed’s Problem?, 

https://www.nytimes.com/2021/07/31/business/economy/home-prices-interest-rates-fed.html 
5  Տե΄ս ՀՀ կենտրոնական բանկի խորհրդի որոշումը «Բանկերի կապիտալի համարժեքության 

նորմատիվի սահմանաչափից բարձր շեմերի սահմանման և հաշվարկման կարգը» հաստա-
տելու մասին, 2019, գլուխ 2, https://www.arlis.am/documentview.aspx?docid=128508 

http://digamo.free.fr/minsky86.pdf
https://repositorio.iscte-iul.pt/bitstream/10071/21135/1/Master_Andre_Dias_Reis.pdf
https://www.imf.org/-/media/Files/Publications/WP/2023/English/wpiea2023016-print-pdf.ashx
https://www.nytimes.com/2021/07/31/business/economy/home-prices-interest-rates-fed.html
https://www.arlis.am/documentview.aspx?docid=128508

համար, պարզել, որ երկարաժամկետ տրենդից շեղումը նվազել է 2.5 տոկո-
սային կետով1 և եզրակացրել, որ վարկային պորտֆելի մասով դեռ ավելցու-
կային վարկավորում կամ ռիսկային էական դրսևորումներ չեն նախանշվում: 

Մեթոդաբանություն: Քննական ուսումնասիրության են ենթարկվել թե-
մային առնչվող մասնագիտական տեսական և գործնական բնույթի հրապա-
րակումները: ՀՀ առևտրային բանկերի վարկային պորտֆելի կառուցվածքի 
ձևավորման և փոփոխությունների, ավանդների ներգրավման, տնտեսական 
աճի ապահովման տեսական կողմերի նկարագրության և մեկնաբանման 
համար կիրառվել են մասնագիտական գրականության մեջ օգտագործվող 
հասկացությունների, սահմանումների վերբալ՝ նկարագրական, քննական 
համեմատության ու ընդհանրացման մեթոդները: Ֆինանսական և իրական 
հատվածների որոշ ցուցանիշների շարժընթացը վերլուծվել է պատճառահե-
տևանքային կապերի մեթոդով: Գիտական աշխատանքում ցուցանիշների 
փոփոխությունների վերլուծությունը կատարվել է դինամիկ հետազոտության 
և համակարգային վերլուծության մեթոդներով: Ցուցանիշների շարժընթացը 
և փոխկապվածությունը ներկայացվել են գրաֆիկական պատկերմամբ: Ցու-
ցանիշների հավաքագրման աղբյուր են ծառայել ՎԿ-ի, ԿԲ գնաճի, ֆինան-
սական կայունության, ԿԲ տարեկան հաշվետվություններում ներառված 
տվյալները, ՀՀ ՎԿ-ի հրապարակած տեղեկատվությունը: Հետազոտության 
շրջանակներում իրականացվել են էմպիրիկ գնահատումներ ՀՆԱ-ի իրական 
աճի վրա վարկերի աճի ազդեցություններն ուսումնասիրելու նպատակով: 
Գնահատումները կատարվել են եռամսյակային տվյալների հիման վրա՝ օգ-
տագործելով 2001 թվականից մինչև 2022 թ. երրորդ եռամսյակն ընկած ժա-
մանակահատվածի տվյալները (2022 թ. չորրորդ եռամսյակի ՀՆԱ-ի ցուցա-
նիշները դեռևս հասանելի չեն): Վարկերի վերաբերյալ տվյալների աղբյուր են 
հանդիսացել ՀՀ կենտրոնական բանկի, իսկ ՀՆԱ-ի վերաբերյալ՝ ՀՀ վիճա-
կագրական կոմիտեի տվյալների բազաները: Մոդելում օգտագործվել են 
ՀՆԱ-ի իրական եռամսյակային աճերը (նախորդ տարվա համապատասխան 
եռամսյակի նկատմամբ), իսկ վարկերի դեպքում կիրառվել է յուրաքանչյուր 
եռամսյակի վերջի դրությամբ վարկերի աճի տեմպը՝ նախորդ տարվա հա-
մապատասխան եռամսյակի նկատմամբ: Բոլոր ցուցանիշների ստացիոնա-
րությունն ստուգվել է վիճակագրական թեստերով:  

 Վերլուծություն: ՀՀ տնտեսության ֆինանսական, մասնավորապես՝ բան-
կային հատվածը վերջին երկու տասնամյակում առանձնացել է կայունու-
թյամբ և հաջողությամբ է կատարել իրական հատվածի ֆինանսական միջ-
նորդի իր դերը: Ասվածը հիմնավորվում է մի շարք կարևոր տվյալներով: 
2012-2021 թթ․ ՀՀ-ում բանկային համակարգի ակտիվներ/ՀՆԱ ցուցանիշը 
61.8%-ից հասել է 101.5%-ի, իսկ բանկային համակարգի վարկեր/ՀՆԱ ցուցա-
նիշը 40.2%-ից՝ 53%-ի: Ընդ որում, 2020 թ. այդ ցուցանիշը նկատելիորեն 
ավելի բարձր էր և կազմում էր 63.2%2։ Ճիշտ է, 2021 թ., 2020-ի նկատմամբ, 
այս ցուցանիշը նվազել է գրեթե 10 տոկոսային կետով, սակայն նոր տրամա-

                                                 
1  http://armenianeconomy.com/topic.php?id=7793 
2  Տե΄ս Բանկային համակարգի ակտիվներ/ՀՆԱ/, վարկեր/ՀՆԱ, 

https://www.cba.am/am/SitePages/statfinorg.aspx  

http://armenianeconomy.com/topic.php?id=7793
https://www.cba.am/Storage/AM/downloads/stat_data_arm/Banks-GDP.xls
https://www.cba.am/am/SitePages/statfinorg.aspx

2012, դեկտեմբեր 2017, դեկտեմբեր 2019,դեկտեմբեր 2022, 
դեկտեմբեր

Արդյ. 373.535 426.164 501.494 514.928
Գյուղ. 91.89 131.497 151.286 226.3
Շինարար. 100.093 143.778 192.746 349.6
Տր. և կապ 39.647 68.645 97.914 199.844
Առևտուր 320.981 419.602 508.625 469.669
Սպ.ոլորտ 85.995 217.4 279.146 249.518
Սպռ.վարկ 295.486 511.391 915.918 895.461
Հիպթ.վարկ 127.384 209.054 358.76 849.396

դրված վարկերն ավելացել են մոտ 7%-ով1։ Հարկ է նշել, որ բանկային համա-
կարգի վարկեր/ՀՆԱ ցուցանիշը Վրաստանում 2021 թ. կազմել է 80% 2,  
ՌԴ-ում բանկային համակարգի ակտիվներ/ՀՆԱ ցուցանիշը՝ 2022 թ.՝ 90%3։ 
2021 թ. բանկային համակարգի ակտիվներ/ՀՆԱ ցուցանիշը միջինն աշխար-
հում կազմել է 71%, ամենաբարձրը՝ Հոնկոնգում՝ 269%4։ 

Հաշվարկները ցույց են տալիս, որ ΔՎարկեր/ΔՀՆԱ հարաբերակցությու-
նը 5 , որը, ըստ էության, սահմանային հակումն է վարկերի նկատմամբ, 
մշտապես տատանվել է: Այսպես՝ մեկ միավոր ՀՆԱ-ի ավելացման պայման-
ներում վարկերը 2010 թ․ ավելացել են 1.6 միավորով, հաջորդ երեք տարինե-
րին նշված հարաբերակցությունը, աստիճանաբար նվազելով, 2014-ին կազ-
մել է 1.5, 2016-ին, պայմանավորված ՀՆԱ-ի աննշան ավելացմամբ և վարկե-
րի գրեթե 15% աճով, 8.7, 2017-ին՝ 0.5: Հատկանշական է, որ 2018-2019 թթ․ 
նորից նկատվում է ΔՎարկեր/ΔՀՆԱ հարաբերակցության աճ, համապա-
տասխանաբար 0.98-ից մինչև 1.4: 

 
 

Գծապատկեր 1.  ՀՀ առևտրային բանկերի կողմից ռեզիդենտներին տրված 
ընդհանուր վարկերը՝ ըստ ոլորտների (ժամանակաշրջանի վերջ, 
մլն ՀՀ դրամ)6 

 

Եթե ներկայացնենք ΔՀՆԱ/ΔՎարկեր հարաբերակցությունը, ապա պայ-
մանականորեն կարող ենք ասել, որ այն ցույց է տալիս, թե վարկերի միավոր 
                                                 
1  Տե΄ս Ֆինանսական կայունության հաշվետվություն 2021, 

https://www.cba.am/AM/pperiodicals/Stability%20report_2022.pdf 
2  https://spress.ge/48718/ 
3  https://www.cbr.ru/banking_sector/, 

https://www.cba.am/am/sitepages/achfinancialbankingsystem.aspx  
4  https://ru.theglobaleconomy.com/rankings/bank_assets_GDP/ 
5  Անվանական ցուցանիշների փոփոխությունը բերված է բացարձակ արժեքով, հաշվարկները 

կատարել է հեղինակը՝ https://www.cba.am/am/sitepages/achfinancialbankingsystem.aspx կայքի 
տվյալների հիման վրա։ 

6 https://www.cba.am/am/SitePages/statmonetaryfinancial.aspx 

https://www.cba.am/AM/pperiodicals/Stability%20report_2022.pdf
https://spress.ge/48718/
https://www.cbr.ru/banking_sector/
https://www.cba.am/am/sitepages/achfinancialbankingsystem.aspx
https://ru.theglobaleconomy.com/rankings/bank_assets_GDP/
https://www.cba.am/am/sitepages/achfinancialbankingsystem.aspx
https://www.cba.am/am/SitePages/statmonetaryfinancial.aspx

ավելացումը ՀՆԱ-ն որքան է ավելացնում: 2007 թ․ այս ցուցանիշը կազմել է 
0.6 միավոր, 2016-ին՝ 0.11 միավոր, իսկ 2017-ին՝ 2 միավոր: Վերջին ցուցա-
նիշը բացատրվում է այն հանգամանքով, որ 2017 թ․ վարկերի աճի տեմպը 
կազմել է 10.2%, տնտեսական աճը՝ 7.5%, և նախորդ տարվա համեմատ որոշ 
չափով կրճատվել է չաշխատող վարկերի տեսակարար կշիռն ընդհանուր 
վարկերում՝ կազմելով 6.9%: 2018-2019 թթ․ ΔՀՆԱ/ΔՎարկեր հարաբերակցու-
թյունը կազմել է համապատասխանաբար 1.1 և 0.991։  

ՀՀ բանկային համակարգի զարգացումների որոշ դրսևորումներ մակրո-
տնտեսական առումով կարող են բարդություններ ստեղծել, և դրանց քննար-
կումը կարևոր է: 

Նախ՝ դիտարկենք վարկերի պորտֆելի կառուցվածքի փոփոխություննե-
րի հետևանքները: Երկարաժամկետ, կայուն տնտեսական աճի ապահովման 
տեսանկյունից կարևոր նշանակություն ունի տնտեսության իրական, մասնա-
վորապես՝ բիզնես հատվածին տրամադրվող վարկերի տեսակարար կշռի 
մեծացումը ընդամենը վարկերում: 

Այդ վարկերը կարող են խթանել արտադրությունը, դրանք կնպաստեն 
առավելապես ամբողջական առաջարկի վրա հիմնված տնտեսական աճին: 
Ընդհանուր վարկերում սպառողական և հիպոթեքային վարկերի ծավալների 
և տեսակարար կշիռների ավելացումը տնտեսության համար և՛ դրական, և՛ 
բացասական կողմեր ունի: Մասնավորապես, սպառողական վարկավորման 
արագ աճը մեծացնում է բանկերի խոցելիությունը: Սպառողական վարկերի 
մեծացող ծավալն ավելացնում է տնային տնտեսությունների պարտքային բե-
ռը, կարող է ապագայում նվազեցնել ընթացիկ եկամուտները՝ վարկերի 
սպասարկմանն ուղղվող միջոցների չափով, կրճատել սպառողական, հետո 
նաև ամբողջական պահանջարկը՝ բացասական ազդեցություն ունենալով 
տնտեսական զարգացման վրա: Միևնույն ժամանակ, սպառողական վարկե-
րը նպաստում են սպառողական ծախսերի, իսկ հիպոթեքային վարկերը՝ 
ներդրումային ծախսերի ավելացմանն ու ՀՆԱ-ի աճին: Եթե սպառողական 
վարկերի աճի տեմպերը նվազեն, ապա կարճաժամկետում տնտեսական 
աճի մեջ կնվազի դրա ներդրումը: Բայցևայնպես, սպառողական վարկերի 
աճի տեմպերի նվազումը կնպաստի տնտեսական աճի ավելի կայուն տեմպե-
րի ապահովմանը երկարաժամկետում: 

2012-2022 թթ․ առևտրային բանկերի կողմից ՀՀ տնտեսությանը տրա-
մադրված վարկերի ընդհանուր ծավալի աճի միջին տարեկան տեմպը կազ-
մել է ավելի քան 11%, սպառողական և հիպոթեքային վարկերինը՝ 20%, այն 
դեպքում, երբ ՀՆԱ-ի իրական ծավալի աճի միջին տարեկան տեմպը նույն 
ժամանակահատվածում կազմել է 4%-ից մի փոքր ավելի:  

Իրական ՀՆԱ-ի աճի վրա վարկերի աճի ազդեցության գնահատման 
համար կառուցվել և գնահատվել է հետևյալ գծային ռեգրեսիայի մոդելը. 

,    [1] 
որտեղ՝ 

–ն t-րդ եռամսյակում իրական ՀՆԱ-ի աճն է, 

                                                 
1  2020 և 2021 թթ. նշված ցուցանիշները չեն հաշվարկվել, քանի որ տնտեսագիտական իմաստ 

չունեն՝ 2020 թ. ΔՀՆԱ-ն ստացվում է բացասական, իսկ 2021-ին բացասական է վարկերի 
փոփոխությունը, 2022 թ. անվանական ՀՆԱ-ն դեռ չի հրապարակվել։ 

–ը՝ նախորդ եռամսյակում իրական ՀՆԱ-ի աճը, որը մոդելում 
ներառվել է, մի կողմից, վիճակագրական խնդիրների լուծման (մասնավորա-
պես՝ ավտոկոռելյացիայի բացակայության) համար, մյուս կողմից՝ ՀՆԱ-ի 
աճի վրա ազդող այլ գործոնների ազդեցությունները հնարավորինս հաշվի 
առնելու համար, 

 –ն t -րդ եռամսյակում i-րդ տեսակի վարկի աճն է, 
–ն՝ մոդելի ազատ գործակիցը, 
-ը՝ գնահատվող եռամսյակի ՀՆԱ-ի իրական աճի վրա նախորդ եռամ-

սյակի ՀՆԱ-ի իրական աճի գործակիցը, 
-ը՝ վարկերի աճի ազդեցության գործակիցը: 

Փոքրագույն քառակուսիների մեթոդով վերոնշյալ բանաձևի գնահատ-
ման արդյունքները ցույց են տալիս, որ ՀՀ-ում դրամային վարկերի ծավալնե-
րի աճը, ընդհանուր առմամբ, նշանակալի դրական ազդեցություն է ունենում 
իրական ՀՆԱ-ի աճի վրա, սակայն առանձին վարկատեսակների դեպքում 
ազդեցության չափերը տարբեր են: 

Մասնավորապես, ընդհանուր դրամային վարկերի 1 տոկոսային կետով 
աճի արագացումը հանգեցնում է իրական ՀՆԱ-ի աճի 0.05 տոկոսային կե-
տով արագացման: Սակայն, հիպոթեքային և սպառողական վարկերի աճերը 
ՀՆԱ-ի վրա ավելի փոքր ազդեցություն են ունենում (համապատասխանա-
բար 0.008 և 0.026 տոկոսային կետ), իսկ իրավաբանական անձանց տրա-
մադրված վարկերի աճի ազդեցությունն էապես բարձր է և կազմում է շուրջ 
0.1: Ավելին, իրավաբանական անձանց տրամադրվող վարկերի ազդեցու-
թյան գործակիցն առավել նշանակալի է, իսկ դրա ներառման դեպքում մո-
դելի դետերմինացիայի գործակիցն ավելի բարձր է ստացվում, ինչը ցույց է 
տալիս, որ ՀՆԱ-ի իրական աճի տատանումներն այդ տեսակի վարկերն 
ավելի լավ են բացատրում:  

Աղյուսակ 1 
Վարկերի՝ ընդհանուր և ըստ առանձին տեսակների ազդեցությունը  

ՀՆԱ-ի իրական աճի վրա 

Ցուցանիշը 
Ազդեցության 
գործակիցը 

(β2) 

t-վիճա-
կագր.1 

Նշանակալիու-
թյունը (Prob.) 

Մոդելի 
դետերմինացիայի 
գործակիցը (R2) 

Ընդհանուր դրա-
մային վարկեր 0.05 2.32** 0.0227 0.529 

Հիպոթեքային 
վարկեր 
(դրամային) 

0.008 2.086** 0.0410 0.499 

Սպառողական 
վարկեր (դրա-
մային) 

0.026 1.95* 0.0557 0.512 

Իրավաբանական 
անձանց տրամա-
դրված վարկեր2 
(դրամային) 

0.10 2.95*** 0.0042 0.546 

 

                                                 
1 ***-ը նշանակում է, որ գործակիցը նշանակալի է 1% հավանականության միջակայքում, **-ը՝ 

5% միջակայքում, *-ը՝ 10% միջակայքում, իսկ աստղանիշի բացակայությունը ցույց է տալիս, որ 
գործակիցը նշանակալի չէ։ 

2 Ներառվում են արդյունաբերության, գյուղատնտեսության, շինարարության, տրանսպորտի և 
կապի, առևտրի և սպասարկման ոլորտներին տրամադրված վարկերը։ 

Այսպիսի արդյունքների ստացումը համապատասխանում է սպասումնե-
րին, քանի որ իրավաբանական անձանց տրամադրվող վարկերը խթանում 
են արտադրությունը և հանգեցնում են թողարկման աճին: Սպառողական 
վարկերի ազդեցության ցածր գործակիցը պայմանավորված է այն հանգա-
մանքով, որ դրանց զգալի մասն ուղղված է ներմուծվող ապրանքների ձեռք-
բերմանը, հետևաբար չի խթանում ՀՆԱ-ի աճը: Հիպոթեքային վարկերի պա-
րագայում, ՀՆԱ-ի իրական աճի վրա ցածր ազդեցության գործակիցը կարող 
է պայմանավորված լինել մի կողմից նրանով, որ այդ վարկերի ստացման և 
անշարժ գույքի կառուցման ու հանձնման ժամանակահատվածներն էապես 
տարբերվում են (առկա է բավական մեծ ժամանակային խզում), մյուս կող-
մից՝ հիպոթեքային վարկերի հաշվին երկրորդային շուկայից ձեռք բերված 
անշարժ գույքը ՀՆԱ չի ստեղծում:  

Անհրաժեշտ է նշել նաև, որ էկոնոմետրիկ մեթոդներով գնահատվել են 
նաև արտարժութային վարկերի ազդեցությունները ՀՆԱ-ի իրական աճի 
վրա, սակայն դրանցից ոչ մի տեսակի գծով նշանակալի ազդեցություններ 
չեն բացահայտվել: 

ՀՀ բանկային համակարգի կարևոր միտումներից է սպառողական և հի-
պոթեքային վարկերի ծավալների և տեսակարար կշիռների արագ աճը:  

ընդամենը սպառողական վարկեր հիպոթեքային վարկեր
 

Գծապատկեր 2.  Առևտրային բանկերի ռեզիդենտներին տրամադրված վարկերի 
ծավալների փոփոխությունները (%, դեկտեմբերը՝ նախորդ 
տարվա դեկտեմբեր ամսվա նկատմամբ1) 

 
2022 թ. արդյունաբերությանը տրամադրված վարկերը 2017 թ. ցուցանի-

շը գերազանցել են 21%-ով, գյուղատնտեսությանը՝ ավելի քան 70%-ով, ինչը 
պայմանավորված է այս ոլորտում պետական աջակցության տարբեր ծրա-
գրերի առկայությամբ, շինարարությանը՝ ավելի քան 2.4 անգամ, ինչը 
խթանվել է նաև հիպոթեքային վարկերի ծավալների մոտ 620 մլրդ ՀՀ դրամ 
ավելացմամբ: 

 

                                                 
1 Հաշվարկները կատարել է հեղինակը, ՀՀ առևտրային բանկերի կողմից ռեզիդենտներին 

տրամադրված ՀՀ դրամով վարկերը՝ ըստ ոլորտների, 
https://www.cba.am/am/SitePages/statmonetaryfinancial.aspx կայքի տվյալներ։ 

https://www.cba.am/am/SitePages/statmonetaryfinancial.aspx

Գծապատկեր 3.  Առևտրային բանկերի կողմից ռեզիդենտներին, ըստ ոլորտների, 
տրված վարկերի տեսակարար կշիռները ընդամենի մեջ1 

 
Եթե ընդհանուր վարկերի ծավալը 2022 թ․ 2017-ի մակարդակը գերա-

զանցել է 1.6 անգամ, իսկ նախորդ տարվա մակարդակը՝ գրեթե 6%-ով, 
ապա սպառողական վարկերի ծավալը 2022 թ․ 2017 թ. ցուցանիշից ավելի է 
մոտ 1.75 անգամ, իսկ 2012 թ. ցուցանիշից՝ մոտ 600 մլրդ ՀՀ դրամով: Հի-
պոթեքային վարկերի ծավալը 2019 թ. 2017-ի մակարդակը գերազանցում էր 
72%-ով, իսկ 2022 թ.՝ ավելի քան 4։ 2022-ին հիպոթեքային վարկերի ծավալն 
աննախադեպ չափերի է հասել և կազմում է ՀՀ առևտրային բանկերի կող-
մից ռեզիդենտներին տրամադրված ընդհանուր վարկերի ավելի քան 22%-ը 
(գծապատկեր 3): Վերջին տասնամյակում բավական մեծ է նաև սպառողա-
կան վարկերի տեսակարար կշիռը՝ վերջին երեք տարիներին՝ միջինում 23%: 
Արդյունաբերության, գյուղատնտեսության, շինարարության, տրանսպորտի 
և կապի ոլորտներին տրամադրված վարկերի ծավալների նկատելի ավելաց-
ման պայմաններում անգամ դրանց գումարային տեսակարար կշիռը ընդա-
մենը վարկերի ծավալում 2022 թ. կազմում է մոտ 34%: 

Մակրոտնտեսական առումով դժվարություններ հարուցելու պոտենցիալ 
ունի նաև այն, որ վերջին մեկ տարվա ընթացքում, պայմանավորված մեր 
հանրապետություն ռուս-ուկրաինական հակամարտության հետևանքով ոչ 
ռեզիդենտների մեծ հոսքով, բանկային համակարգում ՀՀ ռեզիդենտներին 
տրամադրվող արտարժութային վարկերի նվազման պարագայում ավելացել 
են ռեզիդենտների և ոչ ռեզիդենտների արտարժութային ավանդները: Այս-
պես, 2017 թ․ ժամանակաշրջանի վերջի դրությամբ ռեզիդենտներին տրամա-
դրված արտարժույթով վարկերը կազմել են ընդամենը վարկերի 56%-ը, ոչ 
ռեզիդենտներից ներգրավված արտարժութային ավանդները՝ ընդամենը 
ավանդների մոտ 15.7%-ը, ռեզիդենտներից ներգրավված արտարժութային 
ավանդները՝ 44.6%-ը: 2021-2022 թթ. այս ցուցանիշները համապատասխա-

                                                 
1  Հաշվարկները կատարել է հեղինակը՝ 

https://www.cba.am/am/SitePages/statmonetaryfinancial.aspx կայքի տվյալների հիման վրա։  

https://www.cba.am/am/SitePages/statmonetaryfinancial.aspx

նաբար կազմել են միջինը մոտ 38, 21 և 32%: Թեև 2017-ի համեմատ այս ցու-
ցանիշների միջև ճեղքը, վերջին երկու տարիների միջինով ներկայացված, 
բավական նվազել է, այնուամենայնիվ, դիտարկված միտումները պահպան-
վում են: 

 

 
Գծապատկեր 4.  Առևտրային բանկերի արտարժույթով վարկեր/ընդամենը 

վարկեր և արտարժութային ավանդներ/ընդամենը ավանդներ 
ցուցանիշների շարժընթացը 2017-2022 թթ.1 

 
Բացահայտված հաջորդ խնդիրն առնչվում է ցպահանջ (ներառյալ հա-

շիվները) և ժամկետային ավանդների հարաբերակցության փոփոխությանը: 
2022 թ. ընթացքում գրանցված միտումները մտահոգիչ են այն առումով, որ 
ավելանում է նաև արտարժույթով ցպահանջ ավանդների տեսակարար կշի-
ռը ռեզիդենտներից արտարժույթով ներգրավված բոլոր ավանդների ծավա-
լում: Այսպես, 2022 թ. հունվարին այդ ցուցանիշը կազմել է 36.4%, օգոստո-
սին՝ 43.3%, իսկ դեկտեմբերին՝ 48,95%: Ընդ որում, 2017 թ. դեկտեմբերի 
վերջի դրությամբ արտարժույթով ցպահանջ ավանդների տեսակարար կշի-
ռը ռեզիդենտներից արտարժույթով ներգրավված բոլոր ավանդների ծավա-
լում կազմել է ընդամենը 29.7%: 2022 թ. դեկտեմբերին ռեզիդենտներից ար-
տարժույթով ներգրավված բոլոր ավանդները կազմում էին ընդամենը 
ավանդների 31.5%-ը և 2020 թ. նույն ցուցանիշը գերազանցում 1 տոկոսային 
կետով: Խնդիրն այն է, որ եթե, արտաքին գործոնների փոփոխությամբ պայ-
մանավորված, ՀՀ դրամի փոխարժեքն իջնի, բանկերի պորտֆելում արտար-
ժութային ավանդների մեծ ծավալի և արտարժութային վարկերի ոչ մեծ ծա-
վալի հարաբերակցությունը, ինչպես նաև արտարժույթով ներգրավված 
ցպահանջ ավանդների մեծ տեսակարար կշիռը կարող են հանգեցնել ֆի-
նանսական կայունության հետ կապված լարվածության: 

                                                 
1  Աղբյուրը՝ https://www.cba.am/am/SitePages/statmonetaryfinancial.aspx, 

Առևտրային բանկերի կողմից ներգրավված ավանդների ծավալներ: Առևտրային բանկերի և 
վարկային կազմակերպությունների կողմից տրամադրված վարկերի ծավալներ։ 

https://www.cba.am/am/SitePages/statmonetaryfinancial.aspx

Բանկային համակարգում մակրոտնտեսական առումով լարվածություն 
կարող է առաջանալ՝ կապված տնային տնտեսություններին տրամադրված 
հիպոթեքային և սպառողական վարկերի ծավալների շարունակական ավե-
լացման պայմաններում դրանց սպասարկման աճող ճնշման և տնային 
տնտեսությունների մեկ շնչի հաշվով միջին ամսական դրամական եկամուտ-
ների՝ այդ ճնշմանն անհամապատասխան ավելացման հետ: Այսպես, 2017-
2021 թթ. հիպոթեքային վարկերն ավելացել են 3.13 անգամ, տարեկան մի-
ջին աճը կազմել է 78%, սպառողական վարկերը նույն ժամանակահատվա-
ծում աճել են 62%-ով՝ տարեկան միջին հաշվով ավելանալով 15.5%-ով, իսկ 
տնային տնտեսությունների մեկ շնչի հաշվով միջին ամսական եկամուտներն 
ավելացել են համապատասխանաբար՝ 1.3 անգամ և 32%-ով1։ Եթե հաշվի 
առնենք այն հանգամանքը, որ քննարկվող ժամանակահատվածում տնային 
տնտեսությունները2 գրեթե 13%-ով3 ավելացրել են նաև իրենց սպառողական 
ծախսերը, իսկ արտասահմանից ստացվող տրանսֆերտները, որոնց մի մա-
սը տնային տնտեսությունները կարող էին ուղղել վարկերի սպասարկմանը, 
առանձնապես ծավալային փոփոխություն չեն կրել, միջինը կազմել են 5200 
ՀՀ դրամ4, ապա պատկերն ավելի ամբողջական կլինի:  

Եզրակացություն: ՀՀ տնտեսության ֆինանսական, մասնավորապես՝ 
բանկային հատվածը վերջին երկու տասնամյակում միշտ էլ առանձնացել է 
կայունությամբ և հաջողությամբ է կատարել իրական հատվածի ֆինանսա-
կան միջնորդի իր դերը: 

Այնուամենայնիվ, վերջին շրջանում առևտրային բանկերի վարկային 
պորտֆելի և ներգրավված ավանդների կառուցվածքի փոփոխությունների 
միտումները մակրոտնտեսական և ֆինանսական կայունության տեսանկյու-
նից որոշ ռիսկեր են պարունակում: 

Ամբողջական առաջարկով մղվող երկարաժամկետ կայուն աճի ապա-
հովման համար կարևոր է տնտեսության արդյունքաստեղծ իրական հատ-
վածի վարկային խթանումը՝ բիզնեսին տրամադրվող վարկերի տեսակարար 
կշռի ավելացումը: 

Արտարժութային ավանդների և դրամային վարկերի, արտարժութային 
ցպահանջ և ժամկետային ավանդների, տնային տնտեսությունների սպառո-
ղական և հիպոթեքային վարկերի գծով պարտքային պարտավորությունների 
և եկամուտների անհամամասնությունները մակրոտնտեսական մակարդա-
կով անկայունություն առաջացնելու լիցքեր են պարունակում: 

Նկատված խնդիրների լուծումը ներառում է դրամավարկային կարգա-
վորման լծակների արդյունավետ կիրառում և բնակչության եկամուտների ա-
վելացմանն ուղղված մակրոտնտեսական քաղաքականության իրականացում: 

                                                 
1  Տվյալները հաշվարկել է հեղինակը՝ https://armstat.am/am/?nid=82&id=2529 կայքի տվյալների 

հիման վրա,Հայաստանի սոցիալական պատկերը և աղքատությունը, 2022, էջ 75, 
https://armstat.am/file/article/poverty_2020_a_3.pdf, էջ 65։ 

2  Տնային տնտեսության մեկ շնչի հաշվով, միջին ամսական, դրամական։ 
3  Հաշվարկները կատարել է հեղինակը՝ https://armstat.am/file/article/poverty_2020_a_3.pdf, 

Տնային տնտեսությունների անվանական եկամուտների տեսակները, 2008-2009, 2018-2019 թթ. 
և https://armstat.am/file/article/poverty_2022_a_3.pdf կայքի տվյալների հիման վրա, էջ 75։ 

4  Հաշվարկը հեղինակինն է՝ կատարված հետևյալ կայքերի տվյալների հիման վրա՝ 
https://armstat.am/file/article/poverty_2020_a_3.pdf, էջ 65, 
https://armstat.am/file/article/poverty_2022_a_3.pdf, էջ 75։ 

https://armstat.am/am/?nid=82&id=2529
https://armstat.am/file/article/poverty_2020_a_3.pdf
https://armstat.am/file/article/poverty_2020_a_3.pdf
https://armstat.am/file/article/poverty_2022_a_3.pdf
https://armstat.am/file/article/poverty_2020_a_3.pdf
https://armstat.am/file/article/poverty_2022_a_3.pdf

РИСКОВЫЕ ПРОЯВЛЕНИЯ ИЗМЕНЕНИЙ В СТРУКТУРЕ КРЕДИТНОГО 
ПОРТФЕЛЯ КОММЕРЧЕСКИХ БАНКОВ РА 

 

Ключевые слова:  структура кредитов, кредиты/ВВП, 
депозиты в иностранной валюте, 
потребительские и ипотечные кредиты, 
эмпирическая оценка 

 

Реализация макроэкономической политики, направленной на долгосрочный, 
стабильный экономический рост в РА, сопровождается существенными струк-
турными изменениями в кредитных и депозитных портфелях коммерческих бан-
ков, часть которых содержат определенные риски с точки зрения макроэкономи-
ческой и финансовой стабильности. Сегодня увеличение доли потребительских и 
ипотечных кредитов по отношению к бизнес-кредитам стимулирует экономиче-
ский рост, но для долгосрочного экономического роста важнее кредиты, предо-
ставленные  системообразующим  сферам и бизнес-сектору.  В то же время домо-
хозяйства направляют больше средств на обслуживание кредитов, что также 
снижает текущие сбережения и создает риски для инвестирования в будущем. 

RISK MANIFESTATIONS OF CHANGES IN THE CREDIT PORTFOLIO 

STRUCTURE OF RA COMMERCIAL BANKS 
 

Keywords:  structure of loans, Loans/GDP, foreign 
currency deposits, consumer and mortgage 
loans, empirical assessment 

 

The implementation of macroeconomic policy aimed at long-term, stable, inclusive 
economic growth in RA is accompanied by significant changes in the structure of credit 
and deposit portfolios of commercial banks, some of which contain certain risks from the 
point of view of macroeconomic and financial stability. While an increase in the 
proportion of consumer and mortgage loans relative to business loans does contribute to 
current economic growth, it is essential to recognize that loans to systemic sectors and the 
business sector hold greater significance in fostering long-term economic growth. At the 
same time, households devote more funds to servicing loans, which also reduces current 
savings and creates risks for investing in the future. 

Կառավարում, բակալավրիատ, 4-րդ կուրս 
 

ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՀԻՄՆԱԽՆԴԻՐՆԵՐԸ 
ՀԱՄԱՅՆՔՆԵՐԻ ԽՈՇՈՐԱՑՄԱՆ ՀԱՄԱՏԵՔՍՏՈՒՄ 

(Վայոց ձորի Արենի խոշորացված համայնքի օրինակով) 
 

Հիմնաբառեր․  տեղական ինքնակառավարում, 
խոշորացված համայնք, զարգացման 
ծրագիր 

 
Տեղական ինքնակառավարումը պետական կառավարման արդյունավետության 

կարևորագույն պայման է։ Սույն աշխատանքում փորձ է կատարվել ուսումնասիրելու 
տեղական ինքնակառավարման գործընթացը ՀՀ Վայոց ձորի Արենի խոշորացված 
համայնքում։ Վերլուծությունն ամբողջական դարձնելու նպատակով դիտարկվել է խո-
շորացված համայնքի բյուջեի կառուցվածքը՝ դրանում սեփական եկամուտների և 
պաշտոնական դրամաշնորհների հարաբերակցությունը, հնգամյա զարգացման ծրա-
գրի հիման վրա տարեկան աշխատանքային պլանները, տեղական ինքնակառավար-
ման մարմինների գործունեությունը համայնքում, ինչպես նաև ուսումնասիրություն է 
կատարվել տվյալ տարածաշրջանի կարևորագույն ոլորտների ուղղությամբ՝ դրանց 
վրա տեղական ինքնակառավարման արդյունավետության գնահատման նպատակով։  

 
Ներածություն։ Անկախության հռչակումից հետո Հայաստանն սկսեց 

իրականացնել պետական շինարարություն, և սկիզբ դրվեց նոր հասարա-
կարգի ձևավորման գործընթացին։ Դա ենթադրում էր բարեփոխումներ այն-
պիսի ոլորտներում, ինչպիսիք են քաղաքական համակարգը, պետական կա-
ռավարումը և տնտեսությունը։ 

Ինչպես արդեն նշվեց, ներկայիս պետական կառավարման համար տե-
ղական ինքնակառավարումն առանցքային դեր ունի, սակայն այն պետական 
կառավարման համակարգի մաս չէ՝ դրանով իսկ պահպանելով ինքնուրույ-
նության իր կարգավիճակը։ Բացի դրանից, տեղական ինքնակառավարման 
համակարգը քաղաքացիական հասարակության կարևորագույն ինստի-
տուտներից է, որը նախատեսում է տվյալ տարածքում համատեղ բնակվող, 
կեցության ընդհանուր շահեր ունեցող մարդկանց համախումբ, որոնք ընդու-
նակ են ինքնուրույն և սեփական պատասխանատվությամբ լուծելու տեղա-
կան նշանակության խնդիրները։  

Տեղական ինքնակառավարման համակարգի ներդրումից անցել է շուրջ 
27 տարի, որով սկիզբ է դրվել ապակենտրոնացմանն ուղղված բարեփոխում-
ներին։ Տարիների փորձը վկայում է, որ համակարգն անցել է զարգացման 
որոշակի կայուն փուլ։ Գաղտնիք չէ, որ տեղական ինքնակառավարման ար-
դյունավետության բարձրացման նպատակով համայնքների խոշորացման 
գործընթացը մերօրյա իրականություն է, ինչը փաստում է թեմայի արդիակա-
նության ու կարևորության մասին։ Ներկայումս Հայաստանում կա 1002 բնա-
կավայր, որոնք միավորված են 502 համայնքներում, որոնցից 52-ը միավոր-
ված համայնքներ են1։ 

                                                 
1  Աղբյուրը՝ https://mtad.am/pages/local-self-government-system  

https://mtad.am/pages/local-self-government-system

Գրականության ակնարկ։ Տեղական ինքնակառավարումը պատմական 
խոր արմատներ ունի և զարգացման փուլեր է անցել գրեթե բոլոր երկրնե-
րում։ Որպես կառավարման յուրահատուկ ձև՝ այն ծնունդ է առել Մեծ Բրի-
տանիայում՝ 880-ական թվականներին։ Սակայն, տեղական ինքնակառա-
վարման զարգացման կայուն տեմպն սկիզբ է առել 19-րդ դարում՝ տեղական 
ինքնակառավարման բարեփոխումների արդյունքում1։  

ՀՀ-ում տեղական ինքնակառավարման բարեփոխումների ալիքն սկսվել 
է 2011 թվականից, երբ էականորեն ընդլայնվել են տեղական մարմինների 
իրավասություններն ու լիազորությունները 2 ։ Պարզորոշ է, որ տեղական 
ինքնակառավարումն արտահայտվում է նաև համայնքների խոշորացման 
գործընթացով, ինչը ենթադրում է հստակ մեթոդաբանական սխեմա՝ հե-
տևյալ հաջորդականությամբ․ 

 բնութագրել վարչատարածքային բաժանման առկա կառուցվածքը, 
 իրականացնել առկա վիճակի վերլուծություն՝ ծառայությունների մա-

տուցում, ֆինանսներ և բյուջե, բնական և մարդկային ռեսուրսներ, 
ենթակառուցվածքներ3։ 

ՀՀ-ում տեղական ինքնակառավարման գործընթացը, սակայն, դեռ չի 
հասել կազմավորման գագաթնակետին, մասնավորապես, ըստ «Ֆրիդոմ 
Հաուզ» կազմակերպության 2020 թ․ հրապարակած «Ազգերն անցումային 
շրջանում» զեկույցի, ՀՀ տեղական ինքնակառավարման համակարգը 7 միա-
վորանոց համակարգում գնահատվում է 2․25 միավոր (լավագույն մակարդա-
կը 1 միավորն է)4։ Զեկույցում նշվում է, որ տարածաշրջանի բնակավայրերի 
ու համայնքների բյուջեները կախվածության մեջ են պետական բյուջեից, ինչը 
խոչընդոտում է «ինքնակառավարում» եզրույթի լիարժեք իրականացմանը։  

Հետազոտության մեթոդաբանություն։ Վերլուծության համար հիմք են 
հանդիսացել ՀՀ տարածքային կառավարման և ենթակառուցվածքների նա-
խարարության պաշտոնական կայքէջը, Վայոց ձորի մարզպետարանի, Արե-
նիի համայնքապետարանի պաշտոնական վեբկայքերը, միջազգային կազմա-
կերպությունների հրապարակումները։ Ժամանակային շարքերի ուսումնասի-
րության արդյունքում իրականացվել է որակական և քանակական գնահա-
տում։  

Վերլուծություն։ Հայաստանի Հանրապետությունում տեղական ինքնա-
կառավարման համակարգի ներդրումից անցել է շուրջ 27 տարի։ Տարեցտա-
րի շարունակական քայլեր են ձեռնարկվում տեղական ինքնակառավարման 
համակարգի զարգացման և հետագա ամրապնդման ուղղությամբ։ Սույն աշ-
խատանքում, տեղական ինքնակառավարման հիմնախնդիրների բացա-
հայտման նպատակով, ուսումնասիրվել է Վայոց ձորի Արենի խոշորացված 
համայնքը։ 

                                                 
1  Տե΄ս Է․ Հ․ Օրդյանի ընդհանուր խմբագրությամբ Տեղական ինքնակառավարման հիմունքներ, 

2000, էջ 11:  
2  Տե΄ս Կ․ Ալթունյան, Ապակենտրոնացման տեսություն և տեղական ինքնակառավարում, 2021, 

էջ 53: 
3  Տե΄ս Համայնքների խոշորացման և միջհամայնքային միավորումների ձևավորման հայեցա-

կարգ, 2011, էջ 12։ 
4  https://freedomhouse.org/country/armenia/nations-transit/2020  

https://freedomhouse.org/country/armenia/nations-transit/2020

2017 թ․ հունիսին «ՀՀ վարչատարածքային բաժանման մասին» ՀՀ օրեն-
քի1 պահանջով ձևավորվեց Արենի համայնքը՝ ներառելով 9 բնակավայրեր։  

ՏԻՄ արդյունավետության գնահատման համար նպատակահարմար 
ենք համարում ուսումնասիրել առաջին խոշորացման արդյունքում Արենի 
համայնքի բյուջեի կազմն ու կառուցվածքը, ինչը հնարավորություն կտա պատ-
կերացում ձևավորելու շուրջ հինգ տարվա տեղական ինքնակառավարման 
արդյունավետության մասին և կօգնի արժեքավոր դատողությունների հիման 
վրա կանխորոշել խոշորացման երկրորդ փուլի արդյունավետությունը։  

 

Աղյուսակ 1 
2018-2022 թթ․ բյուջեներով նախատեսված եկամուտների և ծախսերի 

շարժընթացը (հազ․ ՀՀ  դրամ)2 
 

 2018  2019  2020 2021  2022  
Եկամուտ 
(նախատեսված) 365390,90 352908,4 803861,0 869530,7 835900,4 

Եկամտի 
կատարման % 98․62% 102.5% 88.3% 67.1% 72․7% 

Ծախս  
(նախատեսված) 426916,7 512870,0 833373,1 1063174,5 923733,1 

Ծախսերի  
կատարման % 88.2% 96.2% 58.8% 77.3% 79․4% 

  

Ակնհայտ է, որ եկամուտների և ծախսերի նախատեսված ցուցանիշնե-
րից որոշակի շեղումներ միշտ հնարավոր են։ Աղյուսակ 1-ի տվյալները վեր-
լուծելով՝ հանգում ենք այն եզրակացությանը, որ եկամուտների մասով զգալի 
բացասական շեղումներ են արձանագրվել 2020 և 2021 թվականներին՝ հա-
մապատասխանաբար 11․7 և 32.9%։ Համայնքի բյուջեի եկամուտների կազմի 
ու տատանումների մասին առավել պատկերավոր կարծիք կազմելու համար 
դիտարկենք սեփական եկամուտների և պաշտոնական դրամաշնորհների 
հարաբերակցությունը։ 

Սեփական եկամուտներ Պաշտոնական դրամաշնորհներ

 
Գծապատկեր 1․ Սեփական եկամուտների և պաշտոնական դրամաշնորհների 

շարժընթացը3 
 

Բյուջեի սեփական եկամուտների և պաշտոնական դրամաշնորհների 
համեմատական պատկերից ակնհայտ է, որ համայնքի եկամուտների հիմ-
                                                 
1  https://www.arlis.am/documentview.aspx?docid=59732  
2  Աղյուսակը կազմել է հեղինակը՝ http://vdzor.mtad.am/ կայքում հրապարակված տարեկան հաշ-

վետվությունների հիման վրա։ 
3  Գծապատկերը կազմել է հեղինակը՝ http://vdzor.mtad.am/ կայքում հրապարակված տարեկան 

հաշվետվությունների հիման վրա։ 

https://www.arlis.am/documentview.aspx?docid=59732
http://vdzor.mtad.am/
http://vdzor.mtad.am/

նական մասը գեներացվում է պաշտոնական դրամաշնորհներից։ Խոշորաց-
ման հինգ տարիների կտրվածքով պաշտոնական դրամաշնորհները եկա-
մուտների մեջ կազմում են առնվազն 70%։ Թեև 2020 թվականից ի վեր բյու-
ջեի եկամուտների նախատեսելի չափը կրկնապատկվել է (աղյուսակ 1), այն-
ուամենայնիվ, աճի միտումը պահպանվել է պաշտոնական դրամաշնորհների 
հաշվին։ Ասվածից կարող ենք եզրակացնել, որ տեղական ինքնակառավար-
ման արդյունավետությունը ցածր է սեփական եկամուտների գեներացման 
մասով։ Հատկապես վերջին երկու տարիներին սեփական եկամուտները 
նվազել են շուրջ 10 տոկոսային կետով, ինչը կարող է պայմանավորված լինել 
նաև ՀՀ սոցիալ-տնտեսական և քաղաքական իրավիճակով։ Ինչպես երևում 
է աղյուսակ 1-ից, 2020 և 2021 թվականների եկամուտների կատարողականի 
ցածր տոկոսը ևս (համապատասխանաբար՝ 88․3 և 67.1%) պայմանավորված 
է համավարակով և պատերազմով, մասնավորապես՝ նվազել են կառավար-
ման տարբեր մակարդակներից ստացված պաշտոնական դրամաշնորհները, 
ինչպես նաև սահմանափակումների հետևանքով նվազել են մատուցվող ծա-
ռայությունների դիմաց վճարները, որոնք մուտք են արվում բյուջե։ 

Պետական բյուջեի հաջորդ կարևոր ցուցանիշը ծախսերն են։ Սույն աշ-
խատանքում մասնավորապես կարևորվում է կապիտալ ծախսերի ուսումնա-
սիրման գործընթացը, որը նաև հնարավորություն է ընձեռում պատկերացում 
կազմելու համայնքի հնգամյա զարգացման ծրագրի իրականացման մասին։ 
Քանի որ վերջին երեք տարիները առանձնանում են հատկապես բացասա-
կան շեղումներով, վերլուծության մեջ կներկայացնենք կապիտալ ծախսերի և 
տարեկան աշխատանքային պլանների միջև կապը։ Համաձայն հնգամյա 
զարգացման ծրագրի՝ «Համայնքի բնակավայրերում բնակչությունը զբաղ-
վում է խաղողագործությամբ, պտուղ-բանջարեղենի արտադրությամբ, ան-
ասնապահությամբ, մեղվապահությամբ, գինեգործությամբ, զարգանում է 
փոքր բիզնեսը, հյուրատնային բիզնեսը»1: Արդյունքում սահմանվել են հե-
տևյալ խնդիրները, որոնց լուծումը հնարավորություն կտա օգտագործելու 
համայնքի վերոնշյալ առավելությունները․ 

 բնակավայրերում խմելու ջրի ներքին ցանցի հիմնանորոգում և ար-
տաքին ցանցի կառուցում, 

 բոլոր բնակավայրերում փողոցների ամբողջական լուսավորության 
ապահովում և լուսավորման խնայողական համակարգի ներդրում, 

 բնակավայրերում առկա մանկապարտեզների բարեկարգում, 
 զբոսաշրջության զարգացում, 
 փոքր և միջին բիզնեսի զարգացմամբ աշխատատեղերի ստեղծում 

(գյուղատնտեսության ոլորտ), 
 2 փոքր ՀԷԿ-երի կառուցում։ 
2018 թ․ ներկայացված տարեկան աշխատանքային պլանի (ՏԱՊ) հա-

մաձայն՝ համայնքի ընդհանուր ծախսերը կազմում են շուրջ 371 մլն ՀՀ դրամ, 
ընդ որում՝ նույն տարվա բյուջեով նախատեսված ծախսերը եղել են մոտ 427 
մլն ՀՀ դրամ, որը, համաձայն տարեկան հաշվետվությունների, թերակա-
տարվել է 12%-ով, սակայն կազմել է այնքան, որքան նախատեսված է եղել 
ՏԱՊ-ով։ Հատկանշական է, որ մինչև խոշորացումը՝ 2017 թ․, 9 բնակավայ-

                                                 
1  ՀԶԾ՝ http://vdzor.mtad.am/files/docs/61622.pdf  

http://vdzor.mtad.am/files/docs/61622.pdf

րերի ծախսերը միասին կազմել են մոտ 317 մլն ՀՀ դրամ (2018 թվականից 
պակաս 50 միլիոնով), որի 44․4%-ը աշխատավարձի գծով ծախսերն են1։  
2018 թ․ նույն ուղղությամբ կատարված ծախսերը կազմել են շուրջ 91 մլն ՀՀ 
դրամ, որը նախորդ տարվա ցուցանիշից փոքր է 65%-ով։ Թվային տվյալ-
ներից ակնհայտ է, որ ծախսերն այդ ուղղությամբ զգալիորեն օպտիմալացվել 
են, սակայն գաղտնիք չէ, որ այդ գործընթացն ուղեկցվել է գործազրկության 
աճով։ 9 բնակավայրերից կրճատվել է 33 հաստիքային միավոր (աղյուսակ 
2), միայն Արենի բնակավայրում հաստիքային միավորները կրկնապատկվել 
են, ինչը պայմանավորված է կենտրոնական կառավարումն Արենիում իրա-
կանացնելու հանգամանքով։ Համայնքապետարանի հաստիքների կրճատ-
մանը զուգահեռ ավելացել են ՀՈԱԿ-ների հաստիքները, մասնավորապես՝ 71 
հաստիքային միավորը դարձել է 77, իսկ 2022 թ․ չորրորդ եռամսյակում ար-
դեն՝ 95․75 հաստիքային միավոր։ 

 

Աղյուսակ 2 
Աշխատանքային հաստիքները՝ ըստ բնակավայրերի2   

Համայնք (բնակավայր) Մինչ խոշորացումը Խոշորացումից հետո 
Արենի 13 29 
Ռինդ 14 5,5 
Խաչիկ 9 5 
Չիվա 8 2,5 
Ելփին 12 4 
Աղավնաձոր 13 3,5 
Արփի 10 3,5 
Ագարակաձոր 8 4 
Գնիշիկ 6 3 
Ընդամենը 93 60 

 

2019 թ․ արձանագրվել է ծախսերի կատարման ամենաբարձր տոկոսը, 
ինչը հիմք է տալիս եզրակացնելու, որ ՏԱՊ-ը հիմնականում իրականացվել 
է։ Խոշորացման երրորդ տարում տեղական ինքնակառավարման արդյու-
նավետության մասին հստակ գնահատական տալ չենք կարող, որովհետև 
տարին ողջ երկրի տնտեսության համար բեկումնային էր՝ առանձնակի բա-
ցասական շոկերով։ Թերակատարվել են ծախսային այնպիսի ուղղություն-
ներ, ինչպիսիք են կոմունալ ծառայությունների, գործուղումների ու շրջագա-
յության ծախսերը, տրամադրվող սոցիալական նպաստներն ու կենսաթո-
շակները (համապատասխանաբար 35․8, 81․3, 23․8 տոկոսային կետերով)։ 
Նշվածներից, թերևս, վերջինը ազդեցություն ունի բնակչության բարեկեցու-
թյան վրա, իսկ այն ծախսերը, որոնք ուղղակիորեն են ազդում հավելյալ ար-
դյունքի ստեղծման վրա, ինչպիսիք են կապիտալ վերանորոգումների կամ 
հիմնական միջոցներին ուղղված ծախսերը, կազմում են նախատեսվածի 
համապատասխանաբար 41․63 և 66.9%-ը3։ 

                                                 
1  Աղբյուրը՝ http://vdzor.mtad.am/Hamaynqbyuje/, 2017 թ․ առանձին բնակավայրերի հաշվետվու-

թյուններ: 
2  Աղյուսակը կազմել է հեղինակը՝ մարզի սոցիալ-տնտեսական իրավիճակի մասին համապա-

տասխան հաշվետվության հիման վրա: 
3  Համապատասխան տվյալները ստացվել են ՀԶԾ վերլուծությունից՝ http://vdzor.mta d.am/files 

/docs/616 22.pdf, քանի որ պաշտոնական կայքերում բացակայում են 2019 և 2020 թթ․ ՏԱՊ-
երը: 

http://vdzor.mtad.am/Hamaynqbyuje/

Աղյուսակ 3 
Տարեկան նախատեսված ծախսերը՝ ուղղություններով (ՀՀ դրամ)1

 

Ծրագրի անվանումը 2018 2021 2022 
Ընդհանուր 225,135,500 255,464,258 255,464,258 
Քաղաքաշինություն և կոմունալ 
տնտեսություն 

8,000,000 28,212,000 28,212,000 

Կրթություն 74,007,900 308,200,000 308,200,000 
Մշակույթ և երիտասարդության 
հետ աշխատանքներ 

 
9,000,000 

 
7,000,000 

 
7,000,000 

Գյուղատնտեսություն 21,627,600 920,000 920,000 
Տրանսպորտ 4,500,000 14,100,000 14,100,000 
Սոցիալական պաշտպանություն 7,200,000 11,000,000 11,000,000 
Պահուստային ֆոնդ  50,686,000   
Ընդամենը 371,171,500 688,179,681 688,179,681 

 
Վերջին երկու տարիները ևս, համարվելով ճգնաժամային ու հետճգնա-

ժամային ժամանակաշրջաններ, թույլ չեն տալիս ամբողջությամբ արտահայ-
տելու տեղական ինքնակառավարման վերաբերյալ կարծիքներ։ Երկու տա-
րիների ՏԱՊ-երում նախատեսվում են նույն ծախսային ուղղությունները՝ 
նույն ֆինանսական ռեսուրսներով, մասնավորապես՝ շուրջ 688 մլն ՀՀ 
դրամ։ 2021 և 2022 թվականները միանման են նաև սեփական եկամուտների 
ու պաշտոնական դրամաշնորհների մասով․ կարծում ենք՝ այս հիմնական 
գործոնների նմանությունն էլ հանգեցնում է շուրջ 22%-ով ծախսերի նույն 
ծավալի թերակատարման: 

Վերլուծության արդյունավետության նպատակով ուսումնասիրել ենք 
նաև ընթացիկ և կապիտալ ծրագրերի իրականացման շարժընթացը՝ եռամ-
սյակային տվյալներով։ 

 

Աղյուսակ 4 
Ծրագրերի իրականացման շարժընթացը՝ ըստ եռամսյակների2 

 

Եռամսյակ 2020  2021  2022  

1-ին Կապիտալ ծրագրեր չեն 
իրականացվել 

Կապիտալ ծրագրեր 
չեն իրականացվել 

Իրականացվել է 13 
ծրագիր 

(ՀՈԱԿ-ի կողմից) 

2-րդ 

Իրականացվել է 4 ծրագիր 
(փողոցների 

ասֆալտապատում, 
հարթեցում) 

Իրականացվել է 3 
կապիտալ ծրագիր 
(ՀՈԱԿ-ի կողմից) 

Իրականացվել է 12 
ծրագիր 

(10-ը՝ ՀՈԱԿ-ի կողմից) 

3-րդ Իրականացվել է 
3 ծրագիր 

Իրականացվել է 18 
ծրագիր 

(ՀՈԱԿ-ի կողմից) 

Իրականացվել է 16 
ծրագիր 

(11-ը՝ ՀՈԱԿ-ի կողմից) 

4-րդ 
Իրականացվել է 29 

ծրագիր 
(13-ը՝ ՀՈԱԿ-ի կողմից) 

Իրականացվել է 19 
ծրագիր 

(ՀՈԱԿ-ի կողմից) 

Իրականացվել է 19 
ծրագիր 

(7-ը՝ ՀՈԱԿ-ի կողմից) 
 
Աղյուսակ 4-ից ակնհայտ է, որ ծրագրերի իրականացումը, հետևաբար՝ 

նաև ծախսերը, եռամսյակների մեջ բաշխված չեն համամասնորեն, ինչը կա-
ռավարչական տեսանկյունից դիտարկվում է ոչ արդյունավետ։ Զուգահեռ 

                                                 
1  Աղյուսակը կազմել է հեղինակը՝ ՏԱՊ-երի հիման վրա:  
2  Աղյուսակը կազմել է հեղինակը՝ մարզի սոցիալ-տնտեսական իրավիճակի մասին համապա-

տասխան հաշվետվության հիման վրա:  

խնդիր կա՝ կապված ծրագիրն իրականացնող սուբյեկտների հետ։ Հիմնա-
կան մասն իրականացվել է համայնքային ոչ առևտրային կազմակերպու-
թյան՝ համայնքի ենթակայության տակ գտնվող Արենի ՀՈԱԿ-ի կողմից։ 
ՀՈԱԿ-ն իրականացնում է ընթացիկ սպասարկումներ և վերանորոգումներ, 
հետևաբար կարող ենք փաստել, որ քիչ են կապիտալ ծրագրերը, որոնք 
բնակչության համար հավելյալ արդյունք են ստեղծում։  

Յուրաքանչյուր մակարդակի բյուջեի բնութագրական ցուցանիշ է նաև 
դեֆիցիտը։ 

Բյուջեի դեֆիցիտ

 

Գծապատկեր 2.  Արենի համայնքի բյուջեի դեֆիցիտը1 
 
Այս համատեքստում կարևորվում են ֆինանսավորման ուղիները։ Վայոց 

ձորի մարզում ուշադրության արժանի միտում է նկատվում տարբեր նշանա-
կության հողերի աճուրդ-վաճառքի գործընթացում (գծապատկեր 2), որից 
ստացված գումարները մուտք են արվում բյուջե՝ որպես դեֆիցիտի ֆինան-
սավորման և եկամտի աղբյուր։  

Գծապատկերից ակնհայտ է, որ մեծ ծավալներով աճուրդ-վաճառք իրա-
կանացվել է 2018 թ․, որի հաջորդ տարում ցուցանիշը կրճատվել է 42%-ով։ 
2019 թ․ գրանցվել է եկամուտների և ծախսերի համեմատաբար կայուն տար-
բերություն, քանի որ նախորդ տարվա օտարումից մուտքերը ամենաշատն 
են եղել։ Արդյունքում ձևավորվել է 2019 թ․ տարեսկզբի մնացորդը, որն էլ 
պայմանավորում է 2019-ի աճուրդ-վաճառքի համեմատաբար կայուն պատ-
կերը։ Առավել դրական է տարբերությունը 2020 թվականին, սակայն աճուրդ-
վաճառքի միտումն աստիճանաբար աճում է, ինչը լրջագույն խնդիր է ողջ 
մարզի տարածքային կառավարման համար։  

Հարկ ենք համարում նշել, որ տեղական ինքնակառավարման արդյու-
նավետությունը պայմանավորված է նաև տեղական ինքնակառավարման 
մարմինների պատշաճ գործունեությամբ։ Վերլուծության մեջ փորձ է կա-
տարվել ուսումնասիրելու նաև նոր կազմավորված 2023-2027 թթ․ ՏԻՄ նախ-
նական գործունեությունը։ 

 

                                                 
1  Գծապատկերը կազմել է հեղինակը՝ համայնքապետարանի կողմից հրապարակված տարե-

կան հաշվետվությունների հիման վրա։ 

Գծապատկեր 3․  Տարբեր նշանակության հողերի աճուրդ-վաճառքից ստացված 
եկամուտներ (ՀՀ դրամ)1 

 
Աղյուսակ 5 

ՏԻՄ ներկայացուցչական մասնակցությունը համայնքի օրակարգային հարցերի 
քննարկմանը (կազմավորված 2022 թ. նոյեմբերից)2 

 
Բնակավայր 

Բնակչության 
թվաքանակ 
(հազ․ մարդ) 

Ավագանու 
անդամների 

քանակ 

Ստացած 
ձայների 
քանակ 

 
Կողմ 

 

 
Դեմ 

 

Ձեռն-
պահ 

Բացա-
կա 

Արենի 1934 2 6562 46 0 0 4 
Ագարակաձոր 1390 4 7338 72 0 0 8 
Գնիշիկ 188 0 0 0 0 0 0 
Չիվա 828 1 3281 26 0 0 3 
Աղավնաձոր 1780 2 6562 73 0 0 1 
Ելփին 1228 1 3281 39 0 0 0 
Ռինդ 1524 2 6562 78 0 0 0 
Արփի 1201 3 6950 78 0 0 3 
Խաչիկ 980 1 3281 39 0 0 0 

 

Աղյուսակ 5-ի տվյալները վերլուծելիս ակնհայտ է դառնում, որ ավագա-
նու անդամները, որոնք ձևավորում են ներկայացուցչական մարմին, բնակա-
վայրերում բաշխված չեն համամասնորեն և որոշ դեպքերում ակտիվություն 
չեն ցուցաբերում որոշումների ընդունման գործընթացում։ Մասնավորապես, 
Արենի բնակավայրը, բնակչության, ավագանու անդամների և որոշումների 
ընդունման գործընթացում ստացած ձայների քանակով նման լինելով Աղավ-
նաձոր բնակավայրին, վերջինիս համեմատ որոշումների ընդունման գործըն-
թացում շուրջ 40%-ով ցածր ներկայացուցչություն ունի։ Արենիի համեմատ 
համանման առավելություն է դրսևորում նաև Ռինդ բնակավայրը՝ ունենալով 
ավելի քիչ բնակչություն։  

Այսպիսով, կարող ենք եզրակացնել, որ ավագանու անդամները, ունե-
նալով լիազորությունների լայն շրջանակ, չեն արտահայտում որոշ բնակա-
վայրերի բնակչության շահերն ու կարծիքները, ինչն էլ իր հերթին խոչընդո-
տում է բնակավայրերի համաչափ զարգացումը, կայուն ենթակառուցվածք-
ների ձևավորումը և հանգեցնում է բնակչության արտագաղթին։ Հիշատակ-

                                                 
1  Գծապատկերը կազմել է հեղինակը՝ հողերի աճուրդ-վաճառքից ստացված եկամուտների 

մասին տվյալների հիման վրա՝ http://vdzor.mtad.am/Ayltexekatv1/  
2  Աղյուսակը կազմել է հեղինակը՝ ավագանու նիստերի վերլուծության արդյունքում, 

https://arpaareni.am/Pages/DocFlow/Default.aspx?nt=1&a=d&dt=Councilor&f=true  

http://vdzor.mtad.am/Ayltexekatv1/
https://arpaareni.am/Pages/DocFlow/Default.aspx?nt=1&a=d&dt=Councilor&f=true

ման են արժանի նաև Արփի և Գնիշիկ բնակավայրերը։ Կարծում ենք, բնակ-
չության թվաքանակով պայմանավորված, Գնիշիկ բնակավայրը չունի առան-
ձին ներկայացուցչական մարմին, այն միավորված է Արփի բնակավայրի 
հետ և միասին կարողանում են ապահովել պատշաճ ներկայացուցչություն։ 
Համանմանությամբ առանձնանում են նաև Խաչիկ ու Չիվա բնակավայրերը, 
սակայն Չիվան նույն սկզբունքով հետ է մնում շուրջ 34%-ով։ Նախորդ խոշո-
րացման արդյունքում ձևավորված ՏԻՄ-երի կազմը համեմատելով 2022 թ. 
խոշորացման ժամանակ ձևավորված կազմի հետ՝ տեսնում ենք, որ 15 ան-
դամներից 13-ը նորընտիր են, և, գուցե, դա է թերակատարման պատճառը։ 

Համայնքներում տեղական ինքնակառավարման արդյունավետությունն 
արտահայտվում է նաև ծառայությունների հասանելիության աստիճանով։ 
Հարկ ենք համարում առանձնացնել բժշկական ու ֆինանսական ոլորտների 
ծառայությունները։  

Արենի խոշորացված համայնքի որևէ բնակավայրում չկան հայաստան-
յան բանկերի մասնաճյուղեր, նույնիսկ տեղադրված չեն վճարային տերմի-
նալներ։ Խնդիրը լրջագույն է ոչ միայն տեղի բնակչության համար, այլև 
օտարերկրացիների, որովհետև համայնքն աչքի է ընկնում զբոսաշրջային 
կենտրոններով, և այցելուների համար խնդիրներ են առաջանում ֆինանսա-
կան գործարքների իրականացման ժամանակ։ Իհարկե, բանկի մասնաճյուղ 
բացելը տեղական ինքնակառավարման գործունեությամբ չի իրականաց-
վում, սակայն ՏԻՄ-երը կարող են համագործակցել համապատասխան մար-
մինների հետ, որոնք իրավասու են խնդիրը որևէ ճանապարհով լուծել։  

Համանման խնդրով է առանձնանում նաև բժշկական ծառայության 
ոլորտը, քանզի տարածաշրջանում միայն Եղեգնաձոր համայնքում կա պատ-
շաճ գործող բժշկական կենտրոն (ԲԿ)։ 

Համայնքը խնդիրների է բախվում նաև նախադպրոցական կրթության 
(մանկապարտեզների) հարցում։ Մասնավորապես, համաձայն պաշտոնա-
կան հրապարակումների, համայնքում կա 3 մանկապարտեզ, որոնցից միայն 
մեկն է գործում1: Հրապարակված հաշվետվություններում նշվում է, որ Ռինդ 
բնակավայրում նոր մանկապարտեզի շինարարություն է սկսվել, սակայն չեն 
կարող հստակորեն ասել՝ ակտիվ հաճախումներ կլինե՞ն, թե՞ պատկերը 
նման կլինի մյուս երկու մանկապարտեզներին։ Նման իրավիճակի պատճա-
ռը գուցե այն է, որ համայնքում բացակայում է բնակավայրերն իրար կապող 
երթուղին, ինչը դժվարացնում է մարդկանց տեղաշարժը2: 

Եզրակացություն: Տեղական ինքնակառավարման համակարգը, ունե-
նալով 27 տարվա պատմություն, դրսևորել է զարգացման կայուն տեմպ, սա-
կայն զարգացումը տեղի է ունեցել գլխավորապես ինստիտուցիոնալ մակար-
դակում։ Հետազոտության արդյունքում պարզ դարձավ, որ Արենի համայն-
քում տեղական ինքնակառավարումը ձևավորվել է բազմաթիվ խոչընդոտնե-
րով, և առաջին հինգ տարիներին փորձ է կատարվել համակարգը հարմա-
րեցնելու համայնքին։ Մասնավորապես, խնդիրները, որոնք գերակա են Արե-
նի համայնքի տեղական ինքնակառավարման համակարգում, հետևյալն են․ 

 բյուջեի կազմում սեփական եկամուտների փոքր ծավալ, 

                                                 
1 https://arpaareni.am/Pages/KinderGarten/Home.aspx  
2 https://arpaareni.am/Pages/CustomPage/?CustomPageID=722b890c-cc0b-4c5d-bdf2-30fbebab4291  

https://arpaareni.am/Pages/KinderGarten/Home.aspx
https://arpaareni.am/Pages/CustomPage/?CustomPageID=722b890c-cc0b-4c5d-bdf2-30fbebab%204291

 ՏԻՄ-երի թերի գործունեություն, 
 նախատեսված ծրագրերի զգալի թերակատարում, 
 բյուջեի պակասուրդի ֆինանսավորման ոչ արդյունավետ մեթոդի կի-

րառում՝ հողերի աճուրդ-վաճառք, 
 համայնքային նշանակության ծառայությունների բացակայություն: 
Առաջարկություններ: Միանգամայն կանխատեսելի է, որ վերոնշյալ 

խնդիրների լուծումը երկար ժամանակ կպահանջի, և, գուցե, դրանք արդեն 
քննարկվում են տեղական իշխանությունների կողմից։  

Մեր կողմից կատարված վերլուծության հիման վրա առաջարկում ենք 
խնդիրների ենթադրյալ լուծման հետևյալ տարբերակները՝ 

• ավելացնել բյուջեի սեփական եկամուտները՝ հարկատուների հա-
մալրման ճանապարհով (համայնքը կարևոր զբոսաշրջային կենտրոն 
է, ինչը, վստահաբար, կարող է դառնալ համապատասխան նախա-
դրյալ), որպեսզի համայնքը դուրս գա կենտրոնական վերահսկողու-
թյունից՝ պահպանելով նորմատիվային սահմանները։  

• Տեղական իշխանության անդամ դառնալու համար չափորոշիչներ և 
ընտրության փուլեր սահմանել, որպեսզի հետագա գործունեությունն 
առավել արդյունավետ լինի։ 

• Զարգացնել տեղական ինքնակառավարումը ոչ միայն ինստիտուցիո-
նալ, այլ նաև մշակութային մակարդակում՝ սկսելով այն անձնային 
խնդիրներից: Մասնավորապես, համապատասխան մարմինների 
կողմից հասարակության հետ առավել սերտ շփման արդյունքում քա-
ղաքացիների շրջանում կձևավորվի այն գիտակցությունը, որ համա-
կարգը կարող է զարգանալ իր անմիջական մասնակցությամբ։  

ПРОБЛЕМЫ МЕСТНОГО САМОУПРАВЛЕНИЯ В УСЛОВИЯХ  

УКРУПНЕНИЯ ОБЩИН 

Местное самоуправление является важнейшим условием эффективности го-
сударственного управления. В данной работе предпринята попытка изучения про-
цесса местного самоуправления в укрупненной общине Арени Вайоц Дзора РА. Для 
полноты анализа была рассмотрена структура бюджета укрупненной общины, в 
том числе соотношение собственных доходов и официальных грантов, годовые 
планы работы на основе пятилетней  программы развития, деятельность орга-
нов местного самоуправления в общине, а также было проведено исследование  в 
направлении наиболее важных отраслей данного региона с целью оценки  эффекти-
вности местного самоуправления.  

  
NAIRA SARGSYAN  
4th year Bachelor, Department of Management  
 

THE ISSUES OF LOCAL SELF-GOVERNMENT IN THE CONTEXT OF 
COMMUNITIES ENLARGEMENT 

(on the example of the enlarged community of Areni, Vayots Dzor) 
  
Keywords:  local self-government, extended community, 

development plan 
 

Local self-government is the most important condition for the effectiveness of state 
administration. In this article, an attempt was made to study the process of local self-
government in the enlarged community of Areni of Vayots Dzor, RA. In order to make the 
analysis complete, the structure of the budget of the enlarged community was considered, 
including the ratio of own income and official grants, annual work plans based on the 
five-year development plan, and the activities of local self-government bodies in the 
community. Additionally, a study was conducted to assess the effectiveness of local self-
government in the key areas of the region. 

ԱՐՄԻՆԵ ՔԱՐԱՄՅԱՆ 
Մակրոտնտեսական վերլուծություն,  
մագիստրատուրա, 1-ին կուրս  

 

ՀՀ ԱՐՏԱՔԻՆ ՊԵՏԱԿԱՆ ՊԱՐՏՔԻ ԾԱՎԱԼԻ 
ՓՈՓՈԽՈՒԹՅՈՒՆԸ` ՊԱՅՄԱՆԱՎՈՐՎԱԾ ԱՆՎԱՆԱԿԱՆ 

ՓՈԽԱՐԺԵՔԻ ՏԱՏԱՆՈՒՄՆԵՐՈՎ 
 

Հիմնաբառեր․  ՀՀ արտաքին պետական պարտք, 
փոխարժեք, ՀՀ պետական պարտքի 
կառուցվածք, պետական պարտք /ՀՆԱ 
հարաբերակցություն, ՀՀ դրամի արժևորում 

 
Արտաքին պետական պարտքի վրա փոխարժեքի ազդեցությունը Հայաստանի 

Հանրապետությունում կարևորություն է ստացել հատկապես վերջին մեկ տարում` ՀՀ 
դրամի նկատմամբ ԱՄՆ դոլարի և եվրոյի փոխարժեքների արժեզրկման հետևան-
քով։ Դրամի ամրապնդումը դրական ազդեցություն է ունեցել պետական պարտք/ՀՆԱ 
ցուցանիշի վրա, որը 2020 թ․ և հաջորդ տարի նույնպես գերազանցել է 60% շեմային 
ցուցանիշը։ Սույն աշխատանքում փորձել ենք բացահայտել արտաքին պետական 
պարտքի վրա փոխարժեքի փոփոխության ազդեցությունները։ Արտաքին պետական 
պարտքի արժութային կառուցվածքի հիման վրա հաշվարկել ենք տարբեր արժույթ-
ների փոխարժեքների փոփոխության արդյունքում ՀՀ արտաքին պետական պարտքի 
հավելաճի փոփոխությունը։ ՀՀ Կառավարությունը ռազմավարական նպատակ է հե-
տապնդում ներքին պարտքի կշիռն ընդհանուր պարտքում հասցնել 50%-ի, ինչը դրա-
կան ազդեցություն կունենա և առավել կանխատեսելի կդարձնի պետական պարտքի 
կառավարումը՝ թույլ տալով մեղմել ռիսկերը և կայունության պաշար ապահովել փոխ-
արժեքի ապագա շոկերի դեպքում։  

 
Ներածություն։ ՀՀ անկախացումից հետո անհրաժեշտություն առաջա-

ցավ արտաքին վարկեր ներգրավելու` պետական պարտքի դեֆիցիտը և 
տնտեսության կարևորագույն ոլորտները ֆինանսավորելու համար։ Ներկա-
յումս ՀՀ Կառավարությունը ռազմավարական խնդիր է դրել առաջիկա ժա-
մանակահատվածում նվազեցնել արտաքին աղբյուրներից ստացվող ֆինան-
սական միջոցները, ինչը պարունակում է տոկոսադրույքի, փոխարժեքի և վե-
րաֆինանսավորման ռիսկեր, որոնք խիստ զգայուն են արտաքին շոկերի 
նկատմամբ։  

Աշխատանքում ներկայացված է փոխարժեքի ռիսկի ազդեցությունը պե-
տական արտաքին պարտքի վրա։ Փոխարժեքի ռիսկը փոխարժեքների փո-
փոխման հետևանքով պարտքի ծավալի և պարտքի գծով վճարումների ավե-
լացման կամ նվազեցման ռիսկն է, որը հիմնականում գնահատվում է արտ-
արժութային պարտքի կշռի ցուցանիշի միջոցով։  

Թեմայի արդիականությունը։ Փոխարժեքի արժեզրկումը դրամի նկատ-
մամբ վերջին ժամանակահատվածում դրական ազդեցություն է թողնում ՀՀ 
պետական պարտք/ՀՆԱ հարաբերակցության վրա` կրճատելով պետական 
պարտքի տեսակարար կշիռը ՀՆԱ-ում, որը հնարավորություն կտա հարկա-
բյուջետային ավելի մեղմ կանոններով առաջ շարժվել։ Փոխարժեքների արժե-
զրկումը, իհարկե, իր դրական ազդեցությունն է ունենում նաև ՀՀ պետական 

բյուջեի ծախսերի նվազեցման վրա, քանի որ ՀՀ արտաքին պարտքի սպասա-
րկումը մեծ կշիռ ունի պետական բյուջեի ընդհանուր ծախսերում՝ մոտ 10%։ 

2020 թ. հայտնի իրադարձությունների բերումով ՀՀ պետական պարտք/ 
ՀՆԱ հարաբերակցությունը կազմել էր 67.4%, իսկ 2023 թ․ բյուջեով նախա-
տեսվում է այն նվազեցնել մինչև 52․4%, ինչին նպաստելու է ինչպես սպաս-
վող տնտեսական բարձր աճը, այնպես էլ ԱՄՆ դոլարի և եվրոյի փոխարժեք-
ների արժեզրկումը ՀՀ դրամի նկատմամբ։  

 Փոխարժեքի հետ կապված` ԱՄՆ դոլարը 2021 թ․ հունվարին եղել է 522 
ՀՀ դրամ, իսկ 2022 թ․ դեկտեմբերին՝ 395 ՀՀ դրամ։ Նույն անկումն է նկատ-
վում նաև եվրոյի փոխարժեքի դեպքում, որը վերջին 20 տարիների ընթա-
ցում գրանցել է ռեկորդային անկում։ Եվրոն 2021 թ․ հունվարին եղել է 636 
ՀՀ դրամ, իսկ 2022 թ․ դեկտեմբերին՝ 423 ՀՀ դրամ։ 

Թեմայի արդիականությունը պայմանավորված է վերոնշյալ փոխարժեք-
ների միավոր փոփոխությամբ, նրանով, թե ինչ չափի փոփոխության այն 
կհանգեցնի արտաքին պետական պարտքի դրամային արտահայտումը։ 

Գրականության ակնարկ։ Պետական պարտքի վերաբերյալ տնտեսա-
գիտական շրջանակներում առկա մոտեցումները կարելի է դասակարգել 
երեք խմբի՝ վատատեսական, լավատեսական և իրատեսական։ Այս խմբերի 
ներկայացուցիչների հայացքները տարբերվում են պետական պարտքի բնույ-
թի, պատճառների և հետևանքների հարցերում1։  

Պետական պարտքի կայունության և պարտքային քաղաքականության 
վերաբերյալ քաղաքականություն մշակողների շրջանում գերիշխող մոտե-
ցումներն ավելի մոտ են իրատեսական տեսակետին, ըստ որի` առանցքային 
է կառավարության վճարունակության պահպանումը։ 

Պետական պարտքի վերաբերյալ և՛ հայրենական, և՛ արտասահմանյան 
տնտեսագիտական շրջանակներում գերակշռում են պետական պարտքի և 
տնտեսական աճի փոխառնչությունները մեկնաբանող, գնահատող գիտա-
կան աշխատությունները, որոնցում նաև ներկայացված են արտաքին պետա-
կան պարտքի և փոխարժեքի փոխազդեցությունները։ 

Գ․ Ավագյանը, Ք․ Վարդանյանը և Ն․ Կարապետյանը իրենց «Մակրո-
տնտեսական քաղաքականությունները և պետական պարտքի կուտակումը 
ՀՀ-ում» աշխատության մեջ2 ներկայացրել են 2001-2019 թթ․ պարտքի բեռի 
աճին նպաստող գործոնների գնահատականը։ Հաշվարկն իրականացվել է` 
օգտագործելով պարտքի կուտակման բանաձևը, որի մեջ ներառված է նաև 
իրական փոխարժեքի գործոնը։  

ՀՀ Կառավարության պարտքի վերլուծության մեջ3 իրականացվել է նաև 
ռիսկերի և փոխարժեքի գնահատում, որտեղ նշվում է, որ կառավարության 
պարտքը և բյուջեի համախառն ֆինանսավորման պահանջը կիրառված 
մակրոֆիսկալ սթրես թեստերից առավելապես զգայուն են տնտեսական աճի 

                                                 
1  Տե՛ս Salsman R., The political economy of public debt: three centuries of theory and evidence. 

Edward Elgar Publishing, 2017, էջ 3-6: 
2  Տե՛ս Գ․ Ավագյան, Ք․ Վարդանյան, Լ․ Մխիթարյան, Ն․ Կարապետյան, Մակրոտնտեսական 

քաղաքականությունները և պետական պարտքի կուտակումը ՀՀ-ում, «Այլընտրանք» գիտա-
կան հանդես N3, հուլիս-սեպտեմբեր, Եր., 2020 թ․, էջ 22-38։  

3  Տե՛ս ՀՀ ՖՆ «ՀՀ Կառավարության պարտքի կայունության վերլուծություն», 
https://www.minfin.am/website/images/files/DSA_MoF_2019_last.pdf  

https://www.minfin.am/website/images/files/DSA_MoF_2019_last.pdf

շոկի նկատմամբ, իսկ պարտքի համար ազդեցության չափով տնտեսական 
աճին հաջորդում է փոխարժեքի շոկը։ Նշված աշխատության մեջ իրակա-
նացնելով զգայունության վերլուծություններ` հեղինակները մոդելում կիրառել 
են պարտքի շարժընթացը պայմանավորող 4 գործոնների՝ բյուջեի առաջնա-
յին հաշվեկշռի, ՀՆԱ-ի իրական աճի, տոկոսադրույքի և փոխարժեքի գծով 
շոկեր, ինչպես նաև դրանց համատեղ շոկը։ Շոկերի չափերը մոդելում մշակ-
վել են դրանց առավելագույն համադրելիությունն ապահովելու սկզբունքով՝ 
համապատասխանեցնելով դրանց ամենահավանական չափին։ Աշխատու-
թյան հեղինակները հանգել են այն եզրակացության, որ փոխարժեքի շոկի 
դեպքում ՀՀ Կառավարության պարտք/ՀՆԱ հարաբերակցությունը հասնում 
է 55.8%-ի, համախառն ֆինանսավորման պահանջ/ՀՆԱ-ն` 5%-ի, իսկ 
պարտք/բյուջեի եկամուտներ ցուցանիշը՝ 220%-ի։  

Հետազոտության մեթոդաբանություն: Գիտահետազոտական աշխա-
տանքի համար հիմք են հանդիսացել արտաքին պետական պարտքի կառա-
վարման բնագավառում մի շարք հայ գիտնականների կողմից կատարված 
հետազոտությունները, հրապարակումները, հոդվածները, ՀՀ օրենքները, 
ՀՀ ֆինանսների նախարարության և ՀՀ կենտրոնական բանկի որոշումնե-
րը։ Աշխատանքի համար տեղեկատվական հիմք են ծառայել ՀՀ վիճակա-
գրական կոմիտեի, ՀՀ ֆինանսների նախարարության, ՀՀ կենտրոնական 
բանկի հրապարակած տվյալները, վիճակագրական և այլ նյութեր։ Աշխա-
տանքում կիրառվել են տնտեսագիտությանը հայտնի ընդհանուր գիտական 
մեթոդներ, մասնավորապես՝ դինամիկ վերլուծության, վերացարկման, ար-
տածման և մակածման, համակարգային վերլուծության, նկարագրական, 
համեմատության և գրաֆիկական վերլուծության։  

Վերլուծություն: Գծապատկեր 1-ում ներկայացված են ԱՄՆ դոլարի և 
եվրոյի նկատմամբ ՀՀ դրամի միջին ամսական փոխարժեքները 2021 թվա-
կանից մինչև 2022 թվականի նոյեմբերը ներառյալ։ 

Գծապատկերը ցույց է տալիս, որ 2021 թ․ երկրորդ եռամսյակից սկսած` 
ՀՀ դրամն արժևորվել է ինչպես ԱՄՆ դոլարի, այնպես էլ եվրոյի նկատմամբ։ 
ԱՄՆ դոլարի և եվրոյի փոխարժեքի կայուն անկումն ընթացել է մինչև 2022 թ․ 
փետրվար ամիսը` բազիսային՝ 2021 թ․ հունվարի նկատմամբ կազմելով հա-
ջորդաբար 8.1 և 14.3%: Այնուհետև՝ մարտ ամսին, նախորդ ամսվա նկատ-
մամբ, գրանցվել է ինչպես ԱՄՆ դոլարի, այնպես էլ եվրոյի փոխարժեքի ար-
ժևորում հաջորդաբար՝ 3.1 և 0.7%։ Հետագայում, ապրիլ ամսից սկսած, երկու 
փոխարժեքների անկումը եղել է ավելի կտրուկ, 2022 թ․ սեպտեմբերին ԱՄՆ 
դոլարի և եվրոյի փոխարժեքները հավասարվել են ՀՀ դրամի նկատմամբ, 
իսկ հոկտեմբեր ամսին եվրոյի փոխարժեքը՝ 396.74 ՀՀ դրամ, ՀՀ դրամի 
նկատմամբ ավելի ցածր է եղել, քան ԱՄՆ դոլարինը` 406.53 ՀՀ դրամ։  

Դոլարի նկատմամբ եվրոյի փոխարժեքի ցածր մակարդակը՝ 1․01 ԱՄՆ 
դոլարից ցածր, ռեկորդային է եղել վերջին 20 տարվա ընթացքում։ Վերջին 
անգամ նման արժեք գրանցվել էր 2002 թ. դեկտեմբերին։ 2022 թ․ նոյեմբեր 
ամսին արդեն ՀՀ դրամի նկատմամբ եվրոյի փոխարժեքը 2․48 դրամով գե-
րազանցել է ԱՄՆ դոլարի փոխարժեքը։ 

Վերլուծելով ՀՀ պետական արտաքին պարտքը 2017-2021 թթ․` պարզ է 
դառնում, որ 2018 և 2019 թթ․ ՀՀ արտաքին պարտքը (ինչպես նաև ՀՀ Կա-

ռավարության և ՀՀ ԿԲ արտաքին պարտքը) դոլարային և դրամային արտա-
հայտությամբ ավելացել է ավելի համաչափորեն, քան 2020 և 2021 թթ․1։ 
 

 
 

 
 
 
  
 
 
 
 
 
 
 
 

 
 
 
 
 
 
 
 
 
 

Գծապատկեր 1․ ՀՀ դրամի միջին փոխարժեքները ԱՄՆ դոլարի և եվրոյի 
նկատմամբ 2021-2022 թթ. 2 

 

2020 թ․, նախորդ տարվա համեմատ, ԱՄՆ դոլարի փոխարժեքի` ՀՀ 
դրամի նկատմամբ արժևորմամբ պայմանավորված (8.9%), դրամային ար-
տահայտությամբ, կառավարության արտաքին պարտքն աճել է ավելի առա-
ջանցիկ տեմպերով, քան ՀՀ պետական և կառավարության արտաքին 
պարտքը դոլարային արտահայտությամբ։ Իսկ ՀՀ ԿԲ արտաքին պարտքը 
2020 թ., նախորդ տարվա նկատմամբ, դրամային արտահայտությամբ ավե-
լացել է 2.4 տոկոսային կետով, այն դեպքում, երբ դոլարային արտահայտու-
թյամբ նվազել է 6 տոկոսային կետով։ 

2021 թ., նախորդ տարվա համեմատ, նկատվել է այլ ընթացք։ ՀՀ պե-
տական և ՀՀ Կառավարության արտաքին պարտքը ինչպես դոլարային, 
այնպես էլ դրամային արտահայտությամբ ավելացել է։ Քանի որ ԱՄՆ դոլա-
րի փոխարժեքը 8.1%-ով նվազել է, ՀՀ արտաքին և ՀՀ Կառավարության ար-

                                                 
1  Տե՛ս ՀՀ ՖՆ կայքէջ, տարեկան հաշվետվություն՝ 

https://www.minfin.am/hy/page/tarekan_hashvetvutyunner/  
2  Գծապատկեր 1-ը կազմել է հեղինակը, աղբյուրը՝ ՀՀ ԿԲ կայքէջի փոխարժեքների արխիվի 

բաժին, https://www.cba.am/am/sitepages/ExchangeArchive.aspx?DateFrom=2020-12-
21&DateTo=2022-11-21&ISOCodes=EUR,RUB,USD 

տաքին պարտքը, դոլարային արտահայտությամբ, աճել է ավելի առաջան-
ցիկ տեմպերով, քան դրամային արտահայտությամբ։ Իսկ ՀՀ ԿԲ արտաքին 
պարտքը նվազել է: Այս դեպքում ԱՄՆ դոլարի փոխարժեքի 8.1% նվազման 
հետևանքով դրամային արտահայտությամբ նվազումն ավելի առաջանցիկ է 
եղել, քան դոլարային արտահայտությամբ` նվազելով հաջորդաբար 8.5 և 
0.4%-ով (աղյուսակ 1): 

2020 թ., նախորդ տարվա նկատմամբ, ԱՄՆ դոլարի փոխարժեքի 8.9% 
ավելացումով, ՀՀ արտաքին պարտքի դրամային և դոլարային արտահայ-
տությամբ տարբերությունն արձանագրվել է ներքոնշյալ տոկոսային կետե-
րով` 

ՀՀ արտաքին պետական պարտքինը՝ 9.4, 
ՀՀ Կառավարության պարտքինը՝ 10.9,  
ՀՀ կենտրոնական բանկի պարտքինը՝ 8.4։ 
2020 թ., նախորդ տարվա համեմատ, դոլարի փոխարժեքի 8.9%-ով 

ավելացման պարագայում դրամային և դոլարային արտահայտությամբ ար-
տաքին պարտքի տարբերությունը կազմում է միջինում 9.5%:  

2021 թ., արդեն ԱՄՆ դոլարի փոխարժեքի 8.1% նվազմամբ, դրամային 
և դոլարային արտահայտությամբ պարտքի տարբերությունը (տոկոսային կե-
տով) եղել է հետևյալը` 

ՀՀ արտաքին պետական պարտքինը՝ 8.9,  
ՀՀ Կառավարության պարտքինը՝ 9, 
ՀՀ կենտրոնական բանկի պարտքինը՝ 8.1: 
2021 թ., նախորդ տարվա համեմատ, դոլարի փոխարժեքի 8.1%-ով 

նվազման պարագայում դրամային և դոլարային արտահայտությամբ արտա-
քին պարտքի տարբերությունը կազմում է միջինում 8.6%:  

Այսպիսով կարող ենք փաստել, որ 2020 թ., ԱՄՆ դոլարի փոխարժեքի 
փոփոխությամբ պայմանավորված, արտաքին պարտքը դրամային արտա-
հայտությամբ 9.5%-ով միջինում ավելի է եղել դոլարային արտահայտությամբ 
պարտքից, իսկ միայն ՀՀ արտաքին պետական պարտքը՝ 9.4%-ով։  

2021 թ., ԱՄՆ դոլարի փոխարժեքի փոփոխությամբ պայմանավորված, 
արտաքին պարտքը դոլարային արտահայտությամբ միջինում 8.6%-ով ավելի 
է եղել դրամային արտահայտությամբ պարտքից։  

Աղյուսակ 1-ում ներկայացված է ՀՀ արտաքին պետական, կառավարու-
թյան և ԿԲ պարտքը՝ 2022 թ. հունվար-հոկտեմբեր ամիսների ժամանակա-
հատվածում։ Այս ամիսների ընթացքում դրամով և դոլարով արտաքին 
պարտքի տարբերությունն առավել պարզ ներկայացված է աղյուսակ 2-ում, 
որտեղ մանրամասն ցույց են տրվում նույն ժամանակահատվածում ՀՀ ար-
տաքին պետական պարտքի դրամային և դոլարային արտահայտությամբ 
տարբերությունները։



 
 

Աղյուսակ 1  
ՀՀ արտաքին պետական պարտքի 2022 թ. հունվար-հոկտեմբեր ամիսների ցուցանիշները1  

 

Մլրդ ՀՀ դրամ 31.01 28.02 31.03 30.04 31.05 30.06 31.07 31.08 30.09 31.10 
ՀՀ պետական արտաքին 

պարտք 3,211.7 3,205.6 3,231.7 2,957.6 2,937.0 2,652.4 2,609.9 2,545.4 2,495.2 2,424.4 

ՀՀ Կառավարության 
արտաքին պարտք 2,984.7 2,975.5 3,000.7 2,737.0 2,709.9 2,431.1 2,386.9 2,326.6 2,278.6 2,211.4 

ՀՀ կենտրոնական բանկի 
արտաքին պարտք 227.0 230.1 231.0 220.6 227.1 221.3 223.0 218.8 216.6 213.0 

Մլն ԱՄՆ դոլար 31.01 28.02 31.03 30.04 31.05 30.06 31.07 31.08 30.09 31.10 
ՀՀ պետական արտաքին 

պարտք 6,655.4 6,648.8 6,625.4 6,525.1 6,532.9 6,495.9 6,401.3 6,288.5 6,146.9 6,129.7 

ՀՀ Կառավարության 
արտաքին պարտք 6,185.0 6,171.6 6,151.8 6,038.4 6,027.8 5,954.0 5,854.3 5,747.9 5,613.3 5,591.1 

ՀՀ կենտրոնական բանկի 
արտաքին պարտք 470.4 477.2 473.6 486.7 505.1 541.9 547.0 540.6 533.6 538.6 

 

                                                 
1  Աղյուսակը 1-ը կազմել է հեղինակը, աղբյուրը` ՀՀ ՖՆ կայքէջ, ամսական հաշվետվություններ բաժին, 

ՀՀ պետական պարտքի տեղեկագիր, 2022 թ. (հոկտեմբեր) 

https://www.minfin.am/website/images/files/2022%20October_amsakan_vijakagrakan_texekagir_am.xlsx

Աղյուսակ 2 

ՀՀ արտաքին պետական պարտքի 2022 թ. հունվար-հոկտեմբեր ամիսների ցուցանիշները և հավելաճը 1 

Մլրդ ՀՀ դրամ 31.01  28.02  31.03  30.04  31.05  30.06  31.07  31.08  30.09  31.10 
ՀՀ պետական 
արտաքին պարտք 

3211.70 99.81 3205.60 100.81 3231.70 91.52 2957.60 99.30 2937.00 90.31 2652.40 98.40 2609.90 97.53 2545.40 98.03 2495.20 97.16 2424.40 

  
 

-0.19  0.81  -8.48  -0.70  -9.69  -1.60  -2.47  -1.97  -2.84  
ՀՀ Կառավարու-
թյան արտաքին 
պարտք 

2984.70 99.69 2975.50 100.85 3000.70 91.21 2737.00 99.01 2709.90 89.71 2431.10 98.18 2386.90 97.47 2326.60 97.94 2278.60 97.05 2211.40 

  
 -0.31  0.85  -8.79  -0.99  -10.29  -1.82  -2.53  -2.06  -2.95  

ՀՀ կենտրոնական 
բանկի արտաքին 
պարտք 

227.00 101.37 230.10 100.39 231.00 95.50 220.60 102.95 227.10 97.45 221.30 100.77 223.00 98.12 218.80 98.99 216.60 98.34 213.00 

  
 1.37  0.39  -4.50  2.95  -2.55  0.77  -1.88  -1.01  -1.66  

Մլն ԱՄՆ դոլար 31.01  28.02  31.03  30.04  31.05  30.06  31.07  31.08  30.09  31.10 
ՀՀ պետական ար-
տաքին պարտք 

6655.40 99.90 6648.80 99.65 6625.40 98.49 6525.10 100.12 6532.90 99.43 6495.90 98.54 6401.30 98.24 6288.50 97.75 6146.90 99.72 6129.70 

   -0.10  -0.35  -1.51  0.12  -0.57  -1.46  -1.76  -2.25  -0.28  
ՀՀ Կառավարու-
թյան արտաքին 
պարտք 

6185.00 99.78 6171.60 99.68 6151.80 98.16 6038.40 99.82 6027.80 98.78 5954.00 98.33 5854.30 98.18 5747.90 97.66 5613.30 99.60 5591.10 

  
 -0.22  -0.32  -1.84  -0.18  -1.22  -1.67  -1.82  -2.34  -0.40  

ՀՀ կենտրոնական 
բանկի արտաքին 
պարտք 

470.40 101.45 477.20 99.25 473.60 102.77 486.70 103.78 505.10 107.29 541.90 100.94 547.00 98.83 540.60 98.71 533.60 100.94 538.60 

  
 1.45  -0.75  2.77  3.78  7.29  0.94  -1.17  -1.29  0.94  

                                                 
1 Աղյուսակ 2-ը կազմել է հեղինակը, աղբյուրը՝ ՀՀ պետական պարտքի տեղեկագիր, 2022 թ. (հոկտեմբեր): 

https://www.minfin.am/website/images/files/2022%20October_amsakan_vijakagrakan_texekagir_am.xlsx

2022 թ. փետրվար-հոկտեմբեր ամիսներին ԱՄՆ դոլարով և ՀՀ դրամով արտահայտված ՀՀ արտաքին պարտքի նախորդ ամսվա  
նկատմամբ փոփոխության տարբերությունը տոկոսային արտահայտությամբ/դրամ-դոլար 

 
  

28.02  31.03  30.04  31.05  30.06  31.07  31.08  30.09  31.10 
ՀՀ պետական 

արտաքին պարտք  
-0.09  1.17  -6.97  -0.82  -9.12  -0.15  -0.71  0.28  -2.56 

ՀՀ Կառավարության 
արտաքին պարտք  

-0.09  1.17  -6.94  -0.81  -9.06  -0.14  -0.71  0.28  -2.55 

ՀՀ կենտրոնական 
բանկի արտաքին 

պարտք  
-0.08  1.15  -7.27  -0.83  -9.84  -0.17  -0.71  0.29  -2.60 

 Գծապատկեր 1-ը և աղյուսակ 2-ը համադրելով նկատում ենք, թե փոխ-
արժեքի փոփոխությունը դրամային և դոլարային արտահայտությամբ ինչ 
ազդեցություն է ունենում արտաքին պարտքի վրա։ Եթե ուշադրություն դարձ-
նենք 2022 թ. մարտ ամսվա փոխարժեքի փոփոխությանը (աղյուսակ 2), 
ապա կնկատենք, որ դոլարի փոխարժեքի` նախորդ ամսվա համեմատ 
բարձրացմամբ, դրամով արտահայտված, մարտը հարաբերած փետրվար 
ամսվա հետ, արտաքին պարտքն ավելացել է (ավելացումն ընդգծված է դե-
ղին գույնով), իսկ նույն ժամանակահատվածում, դոլարային արտահայտու-
թյամբ, արտաքին պարտքը նվազել է (նվազումն ընդգծված է վարդագույ-
նով)։ Իսկ աղյուսակ 2-ի ստորին հատվածում ներկայացված են արդեն 
փետրվար-հոկտեմբեր ամիսների արտաքին պարտքի հավելաճի՝ դրամ-դո-
լար տարբերությունները, որոնք նկատելի են հունիս, ապրիլ և հոկտեմբեր 
ամիսներին։ Նշված ամիսներին դրամով արտահայտված արտաքին պարտ-
քի փոփոխությունը, դոլարով արտահայտված արտաքին պարտքի համե-
մատ, առավելագույնս դրսևորվել է հունիսին, երբ ՀՀ պետական արտաքին 
պարտքը -9.12% էր, ՀՀ Կառավարության արտաքին պարտքը՝ -9.07% և ՀՀ 
կենտրոնական բանկի արտաքին պարտքը՝ -9.84%: 

Ինչպես նշվեց, մարտ ամսին դոլարի փոխարժեքի՝ նախորդ ամսվա 
նկատմամբ արժևորման հետևանքով դրամով արտահայտված արտաքին 
պարտքի փոփոխությունը (մարտը փետրվարի նկատմամբ) տոկոսային ար-
տահայտությամբ ավելացել է, իսկ դոլարով արտահայտված արտաքին 
պարտքը՝ նվազել։ 

ՀՀ պետական պարտքի 2021 թ. տարեկան հաշվետվությունում1 ներկա-
յացված են ՀՀ Կառավարության կողմից վարկերի գծով կատարված գործո-
ղությունները։ Ըստ այդմ՝ 2021 թ. ավելի շատ պարտքի մարում է իրականաց-
վել՝ 116․02 մլրդ ՀՀ դրամ, քան ստացում՝ 88.23 մլրդ ՀՀ դրամ։ 

2021 թ. միջազգային կազմակերպություններից առավել շատ գումար 
ստացվել է Ասիական զարգացման բանկից (ADB)՝ 24.15 մլրդ ՀՀ դրամ և Վե-
րակառուցման և զարգացման միջազգային բանկից (IBRD)` 22.89 մլրդ ՀՀ 
դրամ:Օտարերկրյա պետություններից ընդհանուր ստացվել է 30.30, մարվել՝ 
33.41 մլրդ ՀՀ դրամ։ Նկատում ենք, որ օտարերկրյա պետություններից ՀՀ-ն 
վարկ ներգրավել է միայն Գերմանիայից, ՌԴ-ից և Ֆրանսիայից։ Օտար-
երկրյա առևտրային բանկերի կողմից 2021 թ. վարկ չի ձևակերպվել։ 

 

                                                 
1  Տե՛ս ՀՀ պետական պարտքի 2021 թ. տարեկան հաշվետվություն, էջ 76-77, 

https://www.minfin.am/hy/page/tarekan_hashvetvutyunner/  

https://www.minfin.am/hy/page/tarekan_hashvetvutyunner/

Աղյուսակ 3  
ՀՀ Կառավարության կողմից ներգրավված վարկերի գծով կատարված 

գործառնությունների համեմատություն 2021 և 2022 թթ. միջին փոխարժեքով1 
 

ՀՀ Կառավարության կողմից ներգրավված վարկերի գծով 
կատարված գործառնությունները 2021 թ. 

2021 թ. 
ԱՄՆ 

դոլարի 
միջին 
փոխ-
արժեք 

2022 թ․ 
ԱՄՆ 

դոլարի 
միջին 
փոխ-
արժեք 

  Մայր գումարի 
մարում  Տոկոսավճար Ընդամենը 505.42 435.76 

  

մլն 
ԱՄՆ 
դոլար 

մլրդ  
ՀՀ 

դրամ 

մլն 
ԱՄՆ 
դոլար 

մլրդ  
ՀՀ 

դրամ 

մլն 
ԱՄՆ 
դոլար 

մլրդ  
ՀՀ 

դրամ 
  Ընդամենը ՀՀ 

Կառավարության 
վարկերի գծով  

229.44 116.02 74.72 37.71 304.16 153.73 

  Հաշվարկ` ըստ 
2022 թ. միջին 
փոխարժեքի  

229.44 99.98 74.72 32.55 304.16 132.54 

  Տարբերություն 0 16.04 0 5.16 0 21.19 
   

Աղյուսակ 3-ում փորձել ենք արդեն գումարային արտահայտությամբ 
ներկայացնել, թե ինչ չափով է ազդում դրամային արտահայտությամբ կա-
ռավարության վարկերի գծով կատարված գործառնությունների վրա դոլարի 
փոխարժեքի արժեզրկումը։ Գծապատկերում ներկայացված են 2021 թ. ՀՀ 
Կառավարության վարկերի գծով կատարված գործառնությունները, 2021-
2022 թթ. ԱՄՆ դոլարի միջին փոխարժեքները։ Ինչպես նկատում ենք գծա-
պատկերից, 2021 թ. վարկերի գծով մայր գումարի մարումը կազմել է 229.44 
մլն ԱՄՆ դոլար, իսկ դրամային արտահայտությամբ` 116.02 մլրդ (505.42 
ԱՄՆ դոլարի միջին փոխարժեքի պարագայում): Այս նույն ցուցանիշը 435.76 
ԱՄՆ դոլարի միջին փոխարժեքի դեպքում կազմում է 99.98 մլրդ ՀՀ դրամ։ 
Այսինքն, դրամով արտահայտված մայր գումարի այս չափի մարումը (տար-
բերությունը), դոլարի արժեզրկման պարագայում, 2021 թ. համեմատ, կազմել 
է 16.04 մլրդ ՀՀ դրամ։ Տոկոսավճարի պարագայում ԱՄՆ դոլարի փոխարժե-
քի նույն փոփոխությամբ տարբերությունը կկազմի 5.16 մլրդ ՀՀ դրամ, իսկ 
ընդհանուրը՝ 21.19 մլրդ ՀՀ դրամ։  

ԱՄՆ դոլարի փոխարժեքի 2022 թ. միջինը, նախորդ տարվա միջինի 
համեմատ, արժեզրկվել է 13.8%-ով, այսինքն` կարող ենք ենթադրել, որ ԱՄՆ 
դոլարի փոխարժեքի 13.8% արժեզրկումը վերոնշյալ չափով (աղյուսակ 3), 
կառավարության կողմից դրամով արտահայտված արտաքին վարկերի գծով 
մայր գումարի և տոկոսի վճարման պարագայում, կհանգեցնի 21.19 մլրդ ՀՀ 
դրամի չափով նվազման։  

Բերված տվյալների հիման վրա կարող ենք գնահատել, որ այս պարա-
գայում 1% ԱՄՆ դոլարի արժեզրկումը հանգեցրել է 1.5 մլրդ ՀՀ դրամ խնայո-
ղության։  

                                                 
1  Աղյուսակ 3-ը կազմել է հեղինակը, աղբյուրը՝ Պետական պարտքի մասին հաշվետվություն 

(2021 թ. տարեկան), էջ 75: 

https://www.minfin.am/website/images/files/2021_Annual_Debt_Report_update.docx
https://www.minfin.am/website/images/files/2021_Annual_Debt_Report_update.docx

Հաջորդ գծապատկերում ներկայացված են ՀՀ ԿԲ-ի կողմից վարկերի 
գծով կատարված գործառնությունները 2021 թ.։ ԿԲ-ն ստացել է 95.48 մլն 
ԱՄՆ դոլարի վարկ, իսկ մարել՝ 82.24 միլիոնը, տոկոսավճարը կազմել է 8.05 
մլն ԱՄՆ դոլար։ 2021 թ. ԿԲ-ն երկու աղբյուրից է ստացել վարկ՝ Եվրոպական 
ներդրումային բանկից (EIB) և Գերմանիայից։ Ինչպես վերլուծեցինք և գնա-
հատեցինք աղյուսակ 3-ում ներկայացված՝ ՀՀ Կառավարության կողմից 
վարկերի գծով կատարված մարումների վրա դոլարի փոխարժեքի արժե-
զրկման ազդեցությունը, նույն ձևով էլ փորձենք գնահատել աղյուսակ 4-ում 
արտացոլված՝ ՀՀ ԿԲ-ի կողմից վարկերի գծով կատարված մարումների վրա 
փոխարժեքի արժեզրկման ազդեցությունը։  

 

Աղյուսակ 4  
ՀՀ ԿԲ-ի կողմից ներգրավված վարկերի գծով կատարված 

գործառնությունների համեմատություն 2021 և 2022 թթ. միջին փոխարժեքով1 
 

ՀՀ ԿԲ-ի կողմից ներգրավված վարկերի գծով կատարված 
գործառնությունները 2021 թ. 

2021 թ. 
ԱՄՆ 

դոլարի 
միջին 
փոխ-

արժեք 

2022թ․ 
ԱՄՆ 

դոլարի 
միջին 
փոխ-

արժեք 

  Մայր գումարի 
մարում  Տոկոսավճար Ընդամենը 505.42 435.76 

  

մլն 
ԱՄՆ 
դոլար 

մլրդ 
ՀՀ 

դրամ 

մլն 
ԱՄՆ 
դոլար 

մլրդ 
ՀՀ 

դրամ 

մլն 
ԱՄՆ 
դոլար 

մլրդ 
ՀՀ 

դրամ 
  Ընդամենը ՀՀ 

ԿԲ-ի վարկերի 
գծով  

82.24 41.56 8.05 4.06 90.29 45.62 

  Հաշվարկ` ըստ 
2022 թ. միջին 
փոխարժեքի  

82.24 35.83 8.05 3.5 90.29 39.34 

  Տարբերություն 0 5.73 0 0.56 0 6.28 
   

Եվ այսպես, ՀՀ ԿԲ-ի կողմից վարկերի գծով մայր գումարի մարումը 
2021 թ. եղել է 82.24 մլն ԱՄՆ դոլար, տոկոսավճարը՝ 8.05 մլն ԱՄՆ դոլար և 
ընդհանուրը կազմել է 90.29 մլն ԱՄՆ դոլար: Իսկ ՀՀ դրամով արտահայտ-
ված` այն հաջորդաբար եղել է 4156 մլրդ ՀՀ դրամ, 4․06 մլրդ ՀՀ դրամ և 
ընդհանուրը՝ 45.62 մլրդ՝ մեկ ԱՄՆ դոլարի 505.42 ՀՀ դրամ միջին փոխար-
ժեքի պարագայում։ Ինչպես նկատում ենք, 2022 թ. ԱՄՆ դոլարի փոխարժե-
քի արժեզրկման պարագայում` 435.76 ՀՀ դրամ, դրամով արտահայտված 
վճարումները զգալի կրճատվում են՝ մայր գումարը՝ 35.83 մլրդ ՀՀ դրամ, 
տոկոսավճարը՝ 3.5 մլրդ ՀՀ դրամ և ընդհանուրը` 39.34 մլրդ ՀՀ դրամ։ ՀՀ 
ԿԲ վարկերի գծով վճարման դեպքում 1% ԱՄՆ դոլարի արժեզրկման պարա-
գայում ընդհանուր խնայողությունը կկազմի 0.4 մլրդ ՀՀ դրամ։ 

Հաջորդիվ աղյուսակ 5-ում ներկայացված է ՀՀ պետական պարտքի ար-
ժութային կառուցվածքը 2017-2021 թթ.` տոկոսային արտահայտությամբ։ 
Ինչպես նկատում ենք աղյուսակից, գերակշռողը արժույթով ներգրավված 
պարտքն է` 70-80%-ի սահմաններում։ Սակայն, նկատում ենք նաև, որ, 2017 

                                                 
1  Աղյուսակ 4-ը կազմել է հեղինակը, աղբյուրը՝  

Պետական պարտքի մասին հաշվետվություն (2021թ. տարեկան), էջ 48: 

https://www.minfin.am/website/images/files/2021_Annual_Debt_Report_update.docx

թվականից սկսած, տարեցտարի այն նվազում է, իսկ դրամով ներգրավված 
պարտքը` ավելանում։ 2021 թ., բազիսային տարվա նկատմամբ, դրամով 
ներգրավված պարտքն ավելացել է 10.4 տոկոսային կետով, իսկ արժույթովը` 
նվազել նույնքան։  

Աղյուսակից երևում է նաև, որ արժույթներից գերակշռում է դոլարային 
պարտքը, հաջորդը SDR-ն է: ԿԲ-ի դեպքում 2017-ից գերակշռող է եղել  
SDR-ով ներգրավված պարտքը, սակայն տարեցտարի այն նվազել է և  
2021 թ. իր տեղը զիջել դոլարին և եվրոյին։ 

 
Աղյուսակ 5  

 ՀՀ պետական պարտքի արժութային կառուցվածքը 2017-2021 թթ.1 (%) 
 

 2017 
փաստացի 

2018 
փաստացի 

2019 
փաստացի 

2020 
փաստացի 

2021 
փաստացի 

Արժութային 
կառուցվածքը 100.0 100.0 100.0 100.0 100.0 

այդ թվում՝      
ՀՀ դրամով 

ներգրավված պարտք 18.4 19.1 20.8 24.4 28.8 

Արժույթով ներգրավված 
պարտք 81.6 80.9 79.2 75.6 71.2 

այդ թվում՝      
USD 42.0 43.6 43.9 38.3 41.6 
SDR 26.5 24.1 21.0 23.0 18.1 
EUR 8.7 9.2 10.6 10.9 8.9 
JPY 3.9 3.7 3.3 3.0 2.2 
AED 0.1 0.1 0.1 0.1 0.0 
CNY 0.4 0.4 0.3 0.3 0.3 

ՀՀ ԿԲ-ի կողմից արժույթով ներգրավված պարտք 
Արժութային 

կառուցվածքը 100 100 100 100 100 

այդ թվում՝      
SDR 51.7 47.7 44.1 38.1 26.7 
USD 26.8 28.4 30.5 33.6 39.5 
EUR 21.6 23.9 25.4 28.3 33.7 

  
 Աղյուսակ 6-ում ներկայացված է ՀՀ պետական պարտքի հարաբերակ-

ցությունը ՀՆԱ-ին և ՀՀ պարտքի կառուցվածքը՝ ըստ արտաքին և ներքին 
աղբյուրների (2017-2021 թթ․)։ 

  
 

                                                 
1  Աղյուսակ 5-ը կազմել է հեղինակը, աղբյուրը՝ ՀՀ ՖՆ կայքէջ, 

https://www.minfin.am/hy/page/tarekan_hashvetvutyunner/ 

https://www.minfin.am/hy/page/tarekan_hashvetvutyunner/


 
Աղյուսակ 6  

 ՀՀ պետական պարտքի կառուցվածքը՝ ըստ արտաքին և ներքին աղբյուրների և ՀՀ պարտքի հարաբերակցությունը  
ՀՆԱ-ին 2017-2021 թթ.1 

 

 2017 2018 2019 2020 2021 
 մլրդ ՀՀ 

դրամ 
% ՀՆԱ-ի 

նկատմամբ 
մլրդ ՀՀ 
դրամ 

% ՀՆԱ-ի 
նկատմամբ 

մլրդ ՀՀ 
դրամ 

% ՀՆԱ-ի 
նկատմամբ 

մլրդ ՀՀ 
դրամ 

% ՀՆԱ-ի 
նկատմամբ 

մլրդ ՀՀ 
դրամ 

% ՀՆԱ-ի 
նկատմամբ 

ՀՀ պետական պարտք 3,279.6 58.9 3,348.8 55.7 3,513.4 53.5 4,164.3 67.4 4,429.6 63.4 
   որից՝ 
ՀՀ Կառավարության պարտք 2,988.4 53.7 3,082.7 51.2 3,278.7 49.9 3,923.9 63.5 4,209.8 60.3 
   այդ թվում` 
արտաքին պարտք 2,368.9 42.5 2,412.1 40.1 2,541.5 38.7 2,926.2 47.3 2,972.4 42.6 
ներքին պարտք 619.5 11.1 670.5 11.1 737.2 11.2 997.6 16.1 1,237.4 17.7 
ՀՀ կենտրոնական բանկի 
արտաքին պարտք 291.2 5.2 266.1 4.4 234.7 3.6 240.4 3.9 219.8 3.1 

 

                                                 
1 Աղյուսակ 6-ը կազմել է հեղինակը, աղբյուրը՝ ՀՀ ՖՆ կայքէջ, https://www.minfin.am/hy/page/tarekan_hashvetvutyunner/ 

https://www.minfin.am/hy/page/tarekan_hashvetvutyunner/

ՀՀ պետական պարտքը 2021 թ. դրությամբ կազմել է 4,429.6 
մլրդ ՀՀ դրամ, 28.8%-ը դրամով ներգրավված վարկերն են,  
իսկ 71.2%-ը՝ արտարժույթով,  որից՝  

• SD՝ 41.6%  
• SDR՝ 18.2% 
• EUR՝ 8.9% 
• JPY՝ 2.2% 
• AED՝ 0.04% 
• CNY՝ 0.3%  

2022 թ. օգոստոսի 1-ի դրությամբ SDR-ի զամբյուղում 
արժույթներն ունեն հետևյալ տոկոսային արտահայտությունը՝  

• U.S Dollar՝ 43.38% 
• Euro՝ 29.31% 
• Chinese Yuan՝ 12.28% 
• Japanese Yen՝ 7.59% 
• Pound Sterling՝ 7.44% 

 
 

 

Գծապատկեր 2. Կառավարության պարտքի կառուցվածքը՝ ըստ ներգրավման արժույթի, 2021 թ., % 

ՀՀ Կառավարությունը ռազմավարական խնդիր է դրել` առաջիկա ժա-
մանակահատվածում ավելացնելու ներքին պարտքի տեսակարար կշիռը պե-
տական պարտքում` ընդհուպ մինչև 50%-ով։ Աղյուսակ 5-ից նկատում ենք, որ 
2020 և 2021 թվականներին զգալիորեն ավելացել է ներքին պարտքը` հաջոր-
դաբար կազմելով 997.6 և 1,237.4 մլրդ ՀՀ դրամ, որը կապված է ՀՀ ռեզի-
դենտների կողմից ավելի շատ պետական պարտատոմսեր ձեռք բերելու և 
փոխարժեքի տատանումների հետ։ ՀՆԱ-ի նկատմամբ ներքին պարտքը 
2020 թ. կազմել է 16.1%, իսկ 2021 թ.` 17.7%։ Իսկ ընդհանուր պարտքը  
2020 թ. գերազանցել է սահմանված շեմը, որը «Պետական պարտքի մասին» 
ՀՀ օրենքի 5-րդ հոդվածի 6-րդ կետով սահմանում է` պետական պարտքը 
տվյալ տարվա դեկտեմբերի 31-ի դրությամբ չպետք է գերազանցի Հայաս-
տանի Հանրապետության նախորդ տարվա համախառն ներքին արդյունքի 
60%-ը։ Այն գերազանցելու դեպքում պարտք առաջացնող գործարքն առոչինչ 
է համարվելու, իսկ եթե պարտքը գերազանցում է նախորդ տարվա ՀՆԱ-ի 
50%-ը, ապա հաջորդ տարվա պետական բյուջեի դեֆիցիտը չպետք է գերա-
զանցի վերջին 3 տարիների ՀՆԱ-ների ծավալների միջինի 3%-ը։ Օրենքով 
սահմանված տոկոսի գերազանցումը կապված է եղել 2020 թ. COVID-19 հա-
մավարակի և 44-օրյա արցախյան պատերազմի հետ։ Այնուհետև` 2021 թ., 
այն նվազել է 4 տոկոսային կետով և կազմել 63.4%: 

2023 թ. պետական բյուջեով ՀՀ պետական պարտք/ՀՆԱ հարաբերակ-
ցությունը կանխատեսվում է 52.4%-ի մակարդակում, որը 11 տոկոսային կե-
տով պակաս է լինելու 2022 թ. հաստատված և 2021 թ. փաստացի ցուցանիշ-
ներից1։ 2022 թ. ՀՀ արտաքին պետական պարտք/ՀՆԱ հարաբերակցությու-
նը կանխատեսվում է 31.8%, որը 12.6 տոկոսային կետով պակաս է, քան 
ծրագրված էր 2022 թվականի համար և 13.9 տոկոսային կետով պակաս՝ 
2021 թ. փաստացիից։  

Այս տվյալների հիման վրա փորձենք SDR-ից դուրս բերել և ամբողջու-
թյամբ ներկայացնել ԱՄՆ դոլարի և եվրոյի մասնաբաժինը ընդհանուր ար-
տաքին պետական պարտքում՝ ՀՀ դրամով և դոլարով: Ըստ այդմ էլ փոր-
ձենք գնահատել փոխարժեքների ազդեցությունը արտաքին պետական 
պարտքի վրա։  

Աղյուսակ 7  
ՀՀ արժույթով ներգրավված արտաքին պարտքում փոխարժեքների չափերը՝  

ՀՀ դրամով և ԱՄՆ դոլարով, 2021 թ.2 
 

Արժույթ Պարտքը՝ մլրդ ՀՀ դրամ Ընդ.՝ մլրդ 
ՀՀ դրամով 

Պարտքը՝ մլն ԱՄՆ դոլարով 
2021 թ. միջ․ փոխարժեքը` 

505․42 ՀՀ դր. 

Ընդ․՝  
մլն ԱՄՆ 
դոլարով 

 SDR-ում Ընդհ. պարտքում SDR-ում Ընդհ. պարտքում 
USD 349.6 1 842.7 2 192.3 691.7 3 645.8 4 337.5 
EUR 236.2 394.2 630.4 467.3 779.9 1 247.2 
JPY 61.1 97.4 158.5 120.8 192.7 313.5 
AED 59.9 1.7 61.6 118.5 3.3 121.8 
CNY 98.9 13.2 112.1 195.6 26.1 221.7 

 

                                                 
1  Տե՛ս ՀՀ 2023 թ. պետական բյուջեի մասին օրենք, 

https://www.minfin.am/hy/page/petakan_byuje_2023t  
2  Աղյուսակը կազմել է հեղինակը, աղբյուրը՝ ՀՀ Կառավարության պարտքի ամսական ամփոփ 

տեղեկագիր (2022 թ., նոյեմբեր) էջ 17-21։ 

https://www.minfin.am/hy/page/petakan_byuje_2023t
https://www.minfin.am/website/images/files/Monthly_Report_November_2022_am.pdf
https://www.minfin.am/website/images/files/Monthly_Report_November_2022_am.pdf

Աղյուսակ 7-ից ակնհայտ է, որ ՀՀ պետական պարտքում ամենամեծ 
արտարժույթով պարտքը դոլարով է՝ 2 192.4 մլրդ ՀՀ դրամ կամ 4 337.5 
ԱՄՆ դոլար, հաջորդ մեծ կշիռ ունեցողը եվրոն է՝ 630.4 մլրդ ՀՀ դրամ կամ 1 
247.2 ԱՄՆ դոլար։ 2021 թ. ԱՄՆ դոլարի փոխարժեքի միջինը եղել է 505.42 
ՀՀ դրամ: Այժմ փորձենք գնահատել փոխարժեքների արժեզրկման հե-
տևանքով տեղի ունեցող փոփոխությունը պետական պարտքի դրամային 
արտահայտության վրա, պետք է այս նույն հաշվարկը կատարել 2022 թ. 
փոխարժեքի միջինով։  

Եվ այսպես. 2022 թ. ԱՄՆ դոլարի միջին փոխարժեքը եղել է 435.76 ՀՀ 
դրամ, և եթե 2021 թ. դոլարով պետական պարտքի հաշվարկը կատարենք 
դոլարի այս փոխարժեքով, ապա դրամային արտահայտությամբ դոլարային 
պարտքը կկազմի 1 890.1 մլրդ ՀՀ դրամ, այսինքն` 302.3 մլրդ ՀՀ դրամով 
պակաս կամ 13.8%-ով պակաս 2021 թ. դոլարային պետական պարտքից։ 

Եզրակացություն: Վերջին տարիներին աշխարհում արագ տեղի ունե-
ցող փոփոխությունների հետևանքով առաջանում են բազմաթիվ ռիսկեր, 
որոնք պետք է պետությունները կարողանան համապատասխան գործիքնե-
րի միջոցով կառավարել։ Որոշ դեպքերում այդ փոփոխությունները նաև հնա-
րավորություններ և դրական ազդեցություններ են ունենում երկրների վրա, 
որոնցից մեկն էլ ԱՄՆ դոլարի և եվրոյի նկատմամբ դրամի արժևորումն է, 
որը դրական ազդեցություն է թողնում պետական պարտքի և պետական 
պարտք/ՀՆԱ հարաբերակցության և պետական ծախսերի նվազման տես-
անկյունից։ 2020 թ. հայտնի իրադարձությունների բերումով ՀՀ պետական 
պարտքը գերազանցեց սահմանային շեմը, սակայն 2022 թ. այն նվազման 
միտում դրսևորեց, իսկ 2023 թ. բյուջեով նախատեսվում է այն նվազեցնել 
մինչև 52.4%, որը հիմնականում կապված է դրամի արժևորման և 2022 թ. 
բարձր տնտեսական աճի հետ` 12.6%։  

Փոխարժեքի փոփոխությունն իր ազդեցությունը կթողնի պետական 
բյուջեի և՛ եկամուտների, և՛ ծախսերի վրա։ Դրա ազդեցությամբ պետական 
բյուջեի եկամուտները կփոփոխվեն, քանի որ արտաքին առևտրաշրջանա-
ռության ծավալն արձագանքում է նոր փոխարժեքին, որն էլ իր հերթին ազ-
դում է ներքին գների մակարդակի վրա։ Աշխատավարձի և անուղղակի հար-
կերի մակարդակները կախված են ներքին գների մակարդակից, հետևա-
բար, փոխարժեքի փոփոխությունից որոշ ժամանակ անց կարող են փոխվել 
եկամտահարկի և անուղղակի հարկերի մուտքերը։ Պետական բյուջեի ծախ-
սային հատվածը կփոփոխվի, քանի որ փոխարժեքի փոփոխությունը կազդի, 
առաջին հերթին, պետական գնումների ապրանքների և ծառայությունների 
արժեքի վրա, իսկ երկրորդ հերթին` այն կփոփոխի պետական ծառայողների 
և բյուջետային հատվածի աշխատողների աշխատավարձի վճարման ծախ-
սերը։ Եվ ինչպես նշվել է՝ փոխարժեքի փոփոխությունը ազդում է նաև ազգա-
յին պարտքի մարման ու սպասարկման ծախսերի վրա։ Այսպիսով, փոխար-
ժեքի փոփոխությամբ պետական բյուջեի վիճակը կարող է կա՛մ բարելավվել, 
կա՛մ վատթարանալ, ինչը կախված է բազմաթիվ փոփոխականներից (ար-
տաքին պարտքի չափն ու կառուցվածքը, պետական հատվածի չափը, եկա-
մուտների տեսակարար կշիռը, պետական եկամուտների ընդհանուր ծավա-
լում հարկերի մակարդակն ու կառուցվածքը, ներմուծման տեսակարար կշի-
ռը պետական ապրանքների և ծառայությունների գնումների ընդհանուր ար-

ժեքում և այլն)։ Եթե դիտարկենք հայաստանյան ներկայիս իրավիճակը, 
ապա կտեսնենք որ փոխարժեքների տատանումներն անմիջականորեն ազ-
դում են արտաքին պետական պարտքի ծավալների վրա։ Այս խնդիրը հատ-
կապես ակներև է դոլար/դրամ փոխարժեքի տատանումների համապատկե-
րին, քանի որ պարտքի ընդհանուր կառուցվածքում ամենամեծ տեսակարար 
կշիռն ունի ԱՄՆ դոլարով ներգրավված պարտքը։ 

Աշխատանքում կատարված վերլուծության արդյունքում կարող ենք 
ասել, որ 2020 թ., նախորդ տարվա համեմատ, դոլարի փոխարժեքի 8.9%-ով 
ավելացման պարագայում, դրամային և դոլարային արտահայտությամբ, ար-
տաքին պարտքի տարբերությունը կազմում է միջինում 9.5%, իսկ 2021 թ., 
նախորդ տարվա համեմատ, դոլարի փոխարժեքի 8.1%-ով նվազման պարա-
գայում, դրամային և դոլարային արտահայտությամբ, արտաքին պարտքի 
տարբերությունը կազմում է միջինում 8.6%։ 

2022 թ. հունվար-հոկտեմբեր ամիսների ընթացքում դրամով արտա-
հայտված արտաքին պարտքի փոփոխությունը, դոլարով արտահայտված 
արտաքին պարտքի համեմատ, առավելապես զգալի է եղել հունիս ամսին, 
երբ՝ 

ՀՀ պետական արտաքին պարտքը՝ -9.12%, 
ՀՀ Կառավարության արտաքին պարտքը՝ -9.07%, 
ՀՀ կենտրոնական բանկի արտաքին պարտքը՝ -9.84%: 
Այսպիսով կարող ենք փաստել, որ 2020 թ., ԱՄՆ դոլարի փոխարժեքի 

փոփոխությամբ պայմանավորված, դրամային արտահայտությամբ, արտա-
քին պարտքը միջինում 9.5%-ով ավելի է եղել դոլարային արտահայտությամբ 
պարտքից։  

2021 թ., ԱՄՆ դոլարի փոխարժեքի փոփոխությամբ պայմանավորված, 
դոլարային արտահայտությամբ արտաքին պարտքը միջինում 8.6%-ով ավելի 
է եղել դրամային արտահայտությամբ պարտքից։ ԱՄՆ դոլարի փոխարժեքի 
2022 թ. միջինը, նախորդ տարվա միջինի համեմատ, արժեզրկվել է  
13.8%-ով։ Այսինքն, կարող ենք ենթադրել, որ ԱՄՆ դոլարի փոխարժեքի 
13.8%-ով արժեզրկումը վերոնշյալ չափով (աղյուսակ 3), կառավարության 
կողմից դրամով արտահայտված արտաքին վարկերի գծով մայր գումարի և 
տոկոսի վճարման պարագայում, կհանգեցնի 21.19 մլրդ ՀՀ դրամի չափով 
նվազման։ Այս տվյալների առկայությամբ կարող ենք գնահատել, որ 1% ԱՄՆ 
դոլարի արժեզրկումը հանգեցրել է 1.5 մլրդ ՀՀ դրամի խնայողության։ 

Իսկ ՀՀ ԿԲ-ի կողմից վարկերի գծով մայր գումարի մարումը 2021 թ. 
եղել է 82.24 մլն, տոկոսավճարը՝ 8.05 մլն և ընդհանուրը՝ 90.29 մլն ԱՄՆ 
դոլար: Իսկ դրամով արտահայտված` այն հաջորդաբար եղել է 41.56 մլրդ, 
4.06 մլրդ և ընդհանուրը՝ 45.62 մլրդ ՀՀ դրամ՝ մեկ դոլարի 505.42 ՀՀ դրամ 
միջին փոխարժեքի պարագայում։  

Ինչպես նկատում ենք, 2022 թ. ԱՄՆ դոլարի փոխարժեքի արժեզրկման 
պարագայում (435.76 ՀՀ դրամ) դրամով արտահայտված վճարումները զգա-
լի կրճատվել են, մայր գումարը՝ 35.83 մլրդ, տոկոսավճարը՝ 3.5 մլրդ և ընդ-
հանուրը` 39.34 մլրդ ՀՀ դրամ։ ՀՀ ԿԲ-ի վարկերի գծով վճարման դեպքում 
1% ԱՄՆ դոլարի արժեզրկման պարագայում ընդհանուր խնայողությունը 
կկազմի 0.4 մլրդ ՀՀ դրամ։ 

АРМИНЕ КАРАМЯН 
Макроэкономический анализ, 
магистратура, 1-ый курс 

 

ИЗМЕНЕНИЕ  ОБЪЕМА ВНЕШНЕГО ДОЛГА РЕСПУБЛИКИ АРМЕНИЯ, 
ОБУСЛОВЕННОЕ КОЛЕБАНИЯМИ НОМИНАЛЬНОГО ОБМЕННОГО КУРСА 

 

 Ключевые слова: внешний государственный долг РА, обмен-
ный курс, структура  государственного 
долга РА,  соотношение государственный 
долг / ВВП  

 

Влияние номинального обменного курса на внешний государственный долг в 
Республике Армения приобрело большое значение, особенно в прошлом году в ре-
зультате девальвации обменных курсов доллара США и евро по отношению к дра-
му. Укрепление драма  положительно  отразилось на соотношении госдолг/ВВП, ко-
торое в 2020 г., а затем и в следующем году  превысило порог в 60%. В этой рабо-
те мы попытались определить влияние изменений номинального обменного курса 
на внешний государственный долг. На основе валютной структуры внешнего госу-
дарственного долга мы  предприняли попытку рассчитать изменение прироста 
внешнего государственного долга РА  вследствие изменения курсов различных ва-
лют. Правительство РА поставило стратегическую цель увеличить вес внутрен-
него долга до 50% от общего долга, что окажет положительное  влияние и сдела-
ет управление государственным долгом более предсказуемым, позволяя снизить 
риски и обеспечить запас устойчивости  в случае будущих шоков обменного курса. 

 

https://www.minfin.am/website/images/files/2022%20October_amsakan_vijakagrakan_texekagir_am.xlsx
https://www.minfin.am/website/images/files/2022%20October_amsakan_vijakagrakan_texekagir_am.xlsx
https://www.minfin.am/hy/page/tarekan_hashvetvutyunner/

The influence of the nominal exchange rate on the foreign public debt has gained 

importance in the Republic of Armenia, especially as a result of the devaluation of the US 
dollar and euro exchange rates against the dram in the last year. The strengthening of 
the dram had a positive effect on the public debt/GDP ratio, which in 2020 and the 
following year also exceeded the threshold of 60%. In this work, we tried to identify the 
influence of the change in the nominal exchange rate of the external state debt. Based on 
the currency structure of the external state debt, we tried to calculate the change in the 
increase of the RA external state debt as a result of the change in the exchange rates of 
different currencies. The RA Government has set a strategic goal to increase the weight of 
the domestic debt to 50% of the total debt, which will have a positive effect and make 
public debt management more predictable, allowing to mitigate risks and provide a 
reserve of stability in case of future exchange rate shocks. 

  
 
 

ԷՄՄԱ ՆԵՐՍԻՍՅԱՆ  
Ֆինանսներ, բակալավրիատ, 3-րդ կուրս 
 

ԱՇԽԱՐՀԱՔԱՂԱՔԱԿԱՆ ՆԵՐԿԱՅԻՍ ԻՐԱՎԻՃԱԿԻ 
ԱԶԴԵՑՈՒԹՅՈՒՆԸ ՀՀ ՏՏ ՈԼՈՐՏԻ ՎՐԱ 

 

Հիմնաբառեր․  ՏՏ ոլորտ, գնաճ, COVID-19 համավարակ, 
դոլարի արժեզրկում, հարկային արտոնու-
թյուններ 

 

Սույն հոդվածում քննարկվել և վերլուծվել են վերջին շրջանում COVID-19 համա-
վարակով և ռուս-ուկրաինական պատերազմով պայմանավորված բարձր գնաճի տեմ-
պի և ԱՄՆ դոլարի արժեզրկման ազդեցությունները ՀՀ տեղեկատվական տեխնոլո-
գիաների (ՏՏ) ոլորտի վրա։ Մեծավ մասամբ այս ոլորտի կազմակերպությունները 
պայմանագրեր ունեն արտերկրի ընկերությունների հետ, հետևաբար անմասն չեն 
միջազգային շուկայում տիրող աշխարհաքաղաքական և տնտեսական ներկայիս ազ-
դեցություններից։ Ներկայացվել են ՀՀ-ում գործող ՏՏ ոլորտին վերաբերող հարկային 
արտոնությունները և պետական աջակցության միջոցառումները։ Նաև անդրադարձ 
է կատարվել ԱՄՆ ՏՏ ոլորտի վերջին իրադարձություններին, որոնք նույնպես ազդե-
ցություն են ունեցել ՀՀ ՏՏ ոլորտի վրա։  

Դիտարկվել է ՀՀ առաջին 100 խոշոր հարկատուների ցանկում ՏՏ ոլորտի մաս-
նաբաժինը և այդ ոլորտից պետական բյուջե հարկային մուտքերի ծավալը։ Առաջարկ-
վող մոտեցումներն ուղղված են ՀՀ ՏՏ ոլորտի աջակցմանը կարճաժամկետ և երկա-
րաժամկետ հատվածում։ Կարճաժամկետ հատվածում առաջարկվեց ՏՏ ոլորտին 
տրամադրել սուբսիդավորված վարկեր, իսկ երկարաժամկետում նպատակահարմար 

կլինի կառավարության կողմից ներկայացված «Ինժեներական քաղաք» նախագծի 
իրագործումը1։ 

 

Ներածություն։ ՏՏ ոլորտը, 2000 թվականից սկսած, գտնվել է պետա-
կան քաղաքականության ուշադրության կենտրոնում, և կառավարությունը 
նախաձեռնել է մի շարք միջոցառումներ՝ տվյալ ոլորտի զարգացմանը խթա-
նելու համար։ Պետական աջակցությունը ՏՏ ընկերություններին տրվում է 
իրավական կարգավորումների և ուղղակի ֆինանսական աջակցության ճա-
նապարհներով։ Ներկայումս պետության հիմնական գործիքը ՏՏ հավաստա-
գիրն է։ Այն նպաստեց, որ տեղական և արտասահմանյան ընկերությունների 
մասնաբաժինները հավասարվեն, և 2015 թվականից ի վեր առաջատար 
դարձան տեղական սեփականություն հանդիսացող ընկերությունները: Սա-
կայն, ներկա տնտեսական իրավիճակում սահմանված հարկային արտոնու-
թյունների տրամադրումը չի նպաստում տվյալ ոլորտի զարգացմանը, քանի 
որ ՏՏ ոլորտի ներուժը կազմում են միջին և խոշոր կազմակերպությունները, 
որոնց մասով չկան պետական աջակցության ծրագրեր։ 2019 թվականից 
սկսած՝ համավարակի հետևանքով ՏՏ ոլորտը պահանջարկ վայելող ոլորտ-
ներից մեկն էր։ Ստեղծված իրավիճակում այս ոլորտի կազմակերպություն-
ներն իրենց աշխատակիցների աշխատավարձերը բարձրացրեցին և նոր աշ-
խատակիցներ ներգրավեցին։ Իրավիճակը կտրուկ փոխվեց, երբ 2022 թ․ 
բարձր տոկոսադրույքների և գնաճի հետևանքով ՏՏ ոլորտի կազմակերպու-
թյուններն սկսեցին աշխատանքից ազատել բազմաթիվ աշխատողների։ Այդ 
ամենին զուգահեռ ռուս-ուկրաինական պատերազմի հետևանքով ԱՄՆ դո-
լարն արժեզրկվեց ՀՀ դրամի նկատմամբ։ Եվ քանի որ ՀՀ ՏՏ ոլորտի կազ-
մակերպություններն իրենց եկամուտը հիմնականում ստանում են արտ-
երկրյա գործընկերներից՝ դոլարով, ուստի դոլարի տատանման հետևանքով 
արտահանող ՏՏ կազմակերպությունները վնաս կրեցին։  

Այսպիսով, սույն հոդվածի նպատակն է ուսումնասիրել ներկայիս անկա-
յուն աշխարհաքաղաքական պայմանների ազդեցությունը ՀՀ ՏՏ ոլորտի 
վրա, ներկայացնել իրավիճակը տարածաշրջանի և ԱՄՆ-ի ՏՏ ոլորտում, ինչ-
պես նաև բացահայտել ՀՀ ՏՏ ոլորտի զարգացման նախադրյալները։ 

Գրականության ակնարկ։ Կորոնավիրուսի համավարակի ժամանակ 
սահմանված կարանտինը հանգեցրել է թվային աշխարհի ընդլայնմանը և 
հետագա զարգացմանը, որոնք ուղեկցվել են ընկերությունների աշխատան-
քի լայնածավալ փոփոխություններով։ 2020 թ․ ապրիլը և հաջորդող ամիսնե-
րը ցույց տվեցին, որ ընկերությունները ժամանակի ընթացքում կիրառում էին 
տեխնոլոգիաներ, որոնց ներդրումը նորմալ պայմաններում կպահանջեր մի 
քանի տարի: Ակնկալվում է, որ այս զարգացումը զգալի և երկարատև ազդե-
ցություն կունենա առցանց աշխատանքի, առցանց կրթության, առցանց 
գնումների, առցանց բժշկության և առցանց ժամանցի վրա2։ Յ․ Մաուերերն 
իր աշխատանքում նշում է, որ IT-Service-Management-ը ՏՏ ոլորտի կարևոր 
ռազմավարական թեման է։ Համավարակի հետևանքով բազմաթիվ կազմա-

                                                 
1  ՀՀ Կառավարության 16․07․2020 թ․ որոշում, 

https://www.arlis.am/DocumentView.aspx?DocID=144660 
2  Տե՛ս Schwab K., Malleret T., Covid-19 the great reset. 2020, էջ 62, 

http://reparti.free.fr/schwab2020.pdf 

https://www.arlis.am/DocumentView.aspx?DocID=144660
http://reparti.free.fr/schwab2020.pdf

կերպություններ կենտրոնացված կորպորատիվ կառավարման կառուցված-
քից անցել են ապակենտրոնացված կառուցվածքի, որը ենթադրում է առ-
ցանց աշխատանք։ Հարցված ընկերությունների 20,7%-ն իր ՏՏ բյուջեն ավե-
լացրել է համաճարակի հետևանքով1։ Ս․ Պարսյանն իր հոդվածում անդրա-
դառնում է ռուս-ուկրաինական պատերազմի բացասական ազդեցություննե-
րին ՀՀ ոլորտների վրա և որպես հնարավորություն դիտարկում է ՏՏ ոլոր-
տը, քանի որ հայաստանյան շուկայում հատկապես ՏՏ ոլորտում տեղի ունե-
ցավ միգրացիա2։ 

Վերլուծություն։ ՀՀ-ում 2020 թ․՝ մինչև 44-օրյա պատերազմը, մի շարք 
ոլորտներում տնտեսական աճ էր դիտարկվում, սակայն պատերազմից հե-
տո, ինչպես համանման դեպքերում, տնտեսության աճի տեմպը դանդաղեց, 
և 2021 թվականից մեկնարկեց տնտեսության վերականգնողական փուլը։ 
Սակայն, 2022 թ․ փետրվարին սկսված ռուս-ուկրաինական հակամարտու-
թյան և Ռուսաստանի դեմ կիրառված պատժամիջոցների բացասական ազ-
դեցություններով պայմանավորված, նկատվեց ՀՀ տնտեսական աճի տեմ-
պերի դանդաղեցում։ Նույն թվականի ապրիլ ամսից ծառայությունների, 
առևտրի և շինարարության ոլորտների աճի տեմպերն արագացան, ինչը 
նպաստեց տնտեսության աճի տեմպի վերականգնմանը։ Գծապատկեր 1-ը 
ներկայացնում է, թե ՀՆԱ-ի մեջ յուրաքանչյուր տնտեսության ճյուղ ինչ չա-
փով է աճ գրանցել։ Նկատելի է հիմնականում ծառայությունների աճը (10․8 
տոկոսային կետ)՝ պայմանավորված գերազանցապես ֆինանսական, ապա-
հովագրական, տեղեկատվության և կապի, կացության և հանրային սննդի 
կազմակերպման զգալի առաջընթացով։ Ծառայությունների ճյուղն ընդ-
գրկում է նաև ՏՏ ոլորտը, որը նույնպես անմասն չմնաց աշխարհում տեղի 
ունեցող տնտեսական ճգնաժամից։  

 

Գծապատկեր 1․  Տնտեսության ճյուղերի իրական աճը՝ ըստ ամիսների3 
 

                                                 
1  Տե՛ս Mauerer J., Studie IT service management. 2021, էջ 14, 

https://shop.computerwoche.de/fileserver/files/2104/916192510673198/itsm_2021_inhaltsverzeichni
sundleseprobe.pdf 

2  Տե՛ս Ս․ Պարսյան, Ռուս-ուկրաինական պատերազմի տնտեսական ռիսկերն ու հնարավորու-
թյունները Հայաստանի համար, https://evnreport.com/arm/economy-arm/economic-implications-
of-the-russian-ukrainian-war/ 

3  Աղբյուրը՝ 2023-2025 թթ․ ՄԺԾԾ, 
https://www.minfin.am/hy/page/petakan_mijnazhamket_tsakhseri_tsragre/ 

https://shop.computerwoche.de/fileserver/files/2104/916192510673198/itsm_2021_inhaltsverzeichnisundleseprobe.pdf
https://shop.computerwoche.de/fileserver/files/2104/916192510673198/itsm_2021_inhaltsverzeichnisundleseprobe.pdf
https://evnreport.com/arm/economy-arm/economic-implications-of-the-russian-ukrainian-war/
https://evnreport.com/arm/economy-arm/economic-implications-of-the-russian-ukrainian-war/
https://www.minfin.am/hy/page/petakan_mijnazhamket_tsakhseri_tsragre/

ՏՏ ոլորտը ստեղծված իրավիճակում պահանջված ոլորտներից էր։ 
Պատճառներից մեկն այն էր, որ այդ ժամանակաշրջանում աճեց հեռավար 
աշխատողների թվաքանակը։ Հետևաբար, ձեռնարկությունները մեծ թվով 
համակարգիչներ էին գնում, ՏՏ ոլորտի ծառայություններից էին օգտվում 
(Cloud-Computing, Online-Marketing, E-Commerce), Zoom-ի բաժանորդագրություն 
էին գնում, որպեսզի ապահովեն իրենց աշխատակիցների հեռավար աշխա-
տանքը․ այս ամենի պատճառով էլ կազմակերպություններում գրանցվեց 
տեխնոլոգիական արտադրանքի ծախսերի աճ։ Միջազգային շուկայում ՏՏ 
ոլորտի միջին և խոշոր կազմակերպությունները, նկատելով պահանջարկի 
կտրուկ աճը իրենց ներկայացրած արտադրանքների նկատմամբ, կարծում 
էին, որ շուկայական այս իրավիճակը երկար կտևի, հետևաբար իրենք էլ 
իրենց հերթին կատարեցին ծախսեր, խոշոր ներդրումներ իրականացրին և 
նոր աշխատողներ ներգրավեցին: Այդ ամենին զուգահեռ համավարակի հե-
տևանքով ամբողջ համաշխարհային տնտեսությունում աննախադեպ գնաճ 
էր դիտարկվում հատկապես ԱՄՆ-ում։ ՏՏ ոլորտի կազմակերպությունները, 
հաշվի առնելով գնաճի բարձր տեմպը, բարձրացրին իրենց աշխատակից-
ների աշխատավարձը այն նպատակով, որ իրենց մասնագետները այլ գոր-
ծատուի չնախընտրեն։ Գնաճը զսպելու նպատակով, որն ԱՄՆ-ում 2021 թ. 
հասել էր 7%-ի (1980-ականներից մինչ օրս գրանցված ռեկորդային ցուցա-
նիշ, գծապատկեր 2)1, ԱՄՆ Դաշնային ռեզերվը (Federal Reserve System, ոչ 
պաշտոնական կրճատ անվանումը՝ Fed) մայիսի սկզբին 0,5%-ով բարձրաց-
րեց վերաֆինանսավորման տոկոսադրույքը։ 

 
 

 
 

Գծապատկեր 2․  Տարեկան գրանցված գնաճը ԱՄՆ-ում 
 
Այնուհետև, որոշ ժամանակ անց սկսվեց շուկայից ամսական մոտ 20 

մլրդ ԱՄՆ դոլարի դուրս բերումը։ Համաձայն ամերիկյան ֆինանսական իշ-
խանությունների հայտարարությունների՝ ժամանակի ընթացքում այդ գումա-
րը հասնելու է ամսական 90 մլրդ ԱՄՆ դոլարի։ Նախատեսվում է ֆինանսա-
կան շուկայից հանել 2-2,5 տրիլիոն ԱՄՆ դոլար՝ կորոնավիրուսի համավա-
րակի շրջանում տնտեսությանն աջակցելու նպատակով տպագրված և զրո-
                                                 
1 ՀՀ-ում այդ նույն ժամանակաշրջանում գնաճը հասել էր 7․2%-ի։ 

յական տոկոսադրույքով շուկայում հայտնված դոլարային զանգվածի կեսը: 
Երբ համավարակը մեղմացավ, շուկայում իրավիճակը փոխվեց, և ՏՏ ոլորտի 
կազմակերպությունների կատարած ծախսերը սպասվելիք եկամուտները չա-
պահովեցին։ 2022 թ․ վերջից սկսած՝ ՏՏ ոլորտի այնպիսի խոշոր կազմակեր-
պություններ, ինչպիսիք են Amazon-ը, Microsoft-ը, Meta-ն, Google-ը, սկսեցին 
խզել պայմանագրերն իրենց աշխատակիցների հետ։ Meta-ն առաջին խոշոր 
ընկերությունն էր, որը 2022 թ․ նոյեմբերին հայտարարեց զգալի կրճատում-
ների մասին և արդյունքում կրճատեց իր անձնակազմը 13%-ով։ Հիմնական 
գործոնները, որոնք նպաստեցին ՏՏ ոլորտի աշխատողների կրճատմանը, 
COVID-19 համավարակն էր, գնաճը և բարձր տոկոսադրույքները։ Արդյուն-
քում ՏՏ ոլորտի մյուս խոշոր կազմակերպությունները ևս վերանայեցին 
իրենց ռազմավարական ծրագրերը և աշխատանքից ազատեցին բազմաթիվ 
աշխատողների, քանի որ վերջին շրջանում ուռճացված էր թե՛ աշխատողնե-
րի թվաքանակը, թե՛ աշխատավարձերի չափը։ Վիճակագրական տվյալների 
համաձայն՝ 2022 թվականից մինչև 2023 թ․ առաջին եռամսյակը ՏՏ ոլոր-
տում աշխատանքից ազատվել է շուրջ 240.000 աշխատակից։  

Նշված խնդիրների հետ բախվել է նաև ՀՀ ՏՏ ոլորտը։ Այս ոլորտի կազ-
մակերպությունները հիմնականում պայմանագրեր ունեն արտերկրի ընկե-
րությունների հետ և դոլարով են գումար ստանում, իսկ իրենց աշխատողնե-
րին վճարում են դրամով։ Իրավիճակն ավելի հստակ և համակողմանի 
պատկերացնելու համար նախ անհրաժեշտ է հասկանալ Հայաստանում ՏՏ 
ոլորտի ընդհանուր պատկերն առհասարակ։ Ընդհանրական առումով, այն 
բաղկացած է երկու տեսակի ընկերություններից՝ «արտադրող», որոնք ստեղ-
ծում են արտադրանք և վաճառում միջազգային շուկայում և «ծառայություն» 
տեսակի, որոնց արտասահմանյան ընկերություններն աութսորս են անում 
(արտապատվիրում են)  ընդհանուր նախագծի ինչ-որ հատված։ Արտապատ-
վիրման դեպքում կարևորն այն է, որ գին-որակ հարաբերակցությունը գո-
հացնող լինի։ Ժամանակի ընթացքում գին-որակ հարաբերակցությամբ Հա-
յաստանն իր ուրույն տեղն է գրավել շուկայում, թեև ամենամատչելին չէր։ 
Տեխնոլոգիական արդյունաբերությունը 2021 թ․ կազմել է Հայաստանի ընդ-
հանուր ՀՆԱ-ի 4%-ը։ Այս ցուցանիշը մինչև 2018 թվականը դինամիկ աճ է 
գրանցել, որին հաջորդող տարիներին, կապված COVID-19 համավարակի 
հետ, նվազման միտում է ունեցել։ 2021 թ․ ՏՏ ոլորտի շրջանառությունը կազ-
մել է 167,7 մլրդ ՀՀ դրամ, որը, նախորդ տարվա ցուցանիշի համեմատ, աճել 
է 18%-ով, իսկ 2017 թ․ եղել է ընդամենը 75,4 մլրդ։ Այսինքն, շրջանառությու-
նը կրկնապատկվել է 2021 թ․ դրությամբ, որից էլ բխում է, որ ՏՏ-ն դինամիկ 
զարգացող ոլորտ է։ ՀՀ ՏՏ ոլորտը միջինում տարեկան 20% աճ է գրանցում, 
ինչը կարող ենք համեմատել ընդհանուր տնտեսության զարգացման աճի 
հետ, որը կազմում է ընդամենը 3-4%։ 

Գծապատկեր 3․  ՏՏ ոլորտի մասնաբաժինը ՀՆԱ-ում 
 
«Արտադրող» ընկերությունները, որոնք պետք է փորձեն վաճառքը Հա-

յաստանից իրականացնել, դոլարի փոխարժեքի 20% փոփոխության դեպքում 
20%-ով նվազ եկամուտ կստանան։ «Ծառայություն» տեսակի ընկերություն-
ների վիճակը շատ ավելի ծանր է։ Մարժան, որի հիման վրա նրանք գումար 
են վաստակում, սովորաբար շատ մեծ չի կարող լինել, որովհետև հակառակ 
դեպքում նրանք կկորցնեն իրենց մրցակցային առավելությունը։ Ու այդ մար-
ժան սովորաբար 20%-ից էլ պակաս է լինում։  

Մինչև ՀՀ դրամի արժևորվելը, օրինակ, արտերկրից ստացված 1000 
ԱՄՆ դոլարը փոխանակելուց հետո կազմում էր մոտ 480 հազար ՀՀ 
դրամ։ ՀՀ օրենսդրության համաձայն՝ աշխատավարձի, հարկերի վճա-
րում, տարածքի վարձակալության վճար և այլն, կատարվում են ՀՀ դրա-
մով։ Այդ նույն 1000 ԱՄՆ դոլարը 2022 թ․ վերջից մինչև 2023 թ․ ընթացիկ 
ժամանակաշրջանը մոտ 400 հազար ՀՀ դրամ է կազմում1։ ՏՏ ընկերու-
թյուններում գերակշռող ծախսերն են աշխատավարձերի և հարկերի 
վճարումները։ Ստացվում է, որ ամբողջ հասույթը, որը նվազել է 20%-ով, 
ստիպում է, որ ընկերությունը վնասով աշխատի կամ էլ արտադրանքը ավելի 
թանկ վաճառի, ինչն էլ իր հերթին առաջ է բերում խնդիրներ՝ կապված շու-
կայում մրցակցությանը դիմակայելու հետ։  

Վերջին 3 տարիներին շուկայում կատարվող իրադարձությունները հնա-
րավոր չէր նախապես կանխատեսել և հաշվի առնել, թե ինչ չափով կվնասի 
ոլորտներին։ Ինչպես նշել էինք, համաշխարհային շուկայում խոշոր ՏՏ ոլոր-
տի կազմակերպությունները վերանայել են 2022 թ․ վերջին իրենց ռազմավա-
րական ծրագրերը։ Այդ նույն գործընթացը տեղի է ունեցել նաև ՀՀ ՏՏ ոլոր-
տում։ Որպես ժամանակավոր լուծում՝ ՀՀ ՏՏ ոլորտի որոշ կազմակերպու-
թյուններ կրճատեցին անձնակազմը և նվազեցրին այն ծախսերը, որոնք 
ուղղված են աշխատակիցների զարգացմանը, համակարգիչների նորաց-
մանը, գույքի և հարմարավետության բարելավմանը։ 

Ռուս-ուկրաինական պատերազմի հետևանքով օտարերկրյա ՏՏ ոլորտի 
շատ կազմակերպություններ փոխեցին իրեն գործունեության հասցեն՝ գալով 
ՀՀ2, սակայն տարածաշրջանի մյուս երկրներում այդ ընթացքում մշակվեցին 

                                                 
1 Տե΄ս դոլար-դրամ փոխարժեք, տվյալները՝ ՀՀ ԿԲ պաշտոնական կայքից։ 
2 Գծապատկեր 4-ում ներկայացված են տեղափոխված կազմակերպությունների մի մասը։  

ՏՏ ոլորտին վերաբերող պետական աջակցության ծրագրեր, ինչի հետևան-
քով էլ նկատվում է օտարերկրյա կազմակերպությունների արտահոսք դեպի 
հարևան երկրներ։ Օրինակ, ՀՀ ՏՏ ոլորտի այնպիսի կազմակերպություններ, 
ինչպիսիք են DataArt-ը, South Tech Consulting-ը և այլն, ունեն մասնաճյուղեր 
Վրաստանում, որտեղ գործում են ՏՏ ոլորտի համար նախատեսված հարկա-
յին արտոնություններ։ Դրանք ազդում են թե՛ ստարտափ, թե՛ խոշոր ընկե-
րությունների վրա, հետևաբար, որոշ դեպքերում, մասնաճյուղերից ստաց-
ված եկամուտների տեսակարար կշիռը ավելի մեծ է լինում, քան ՀՀ-ից 
ստացվողը։ 

 

 
 

Գծապատկեր 4․  Ռուսաստանից տեղափոխված աշխատողների ներգրավվա-
ծությունը Հայաստանի ՏՏ ոլորտում 

 
ՏՏ ընկերություններից շատերը հետևում են ընդհանուր օրինաչափու-

թյանը. կա՛մ գրանցված են Հայաստանից դուրս՝ ավելի բարենպաստ ներ-
դրումային միջավայր ունեցող երկրներում, կա՛մ հիմնականում սպասարկում 
են միջազգային շուկան՝ իրենց արտադրանքը հարմարեցնելով օտարերկրյա 
հաճախորդներին: Այդ իսկ պատճառով դեռևս 2000 թ․ կառավարության 
կողմից մշակվում էին ՏՏ ոլորտի զարգացման ծրագրեր։ Պետական աջակ-
ցությունը ՏՏ ընկերություններին տրվում է իրավական կարգավորումների և 
ուղղակի ֆինանսական աջակցության ճանապարհներով։ Կառավարության 
կողմից բազմիցս նշվել է, որ ՏՏ-ն Հայաստանի Հանրապետության համար 
ռազմավարական ոլորտ է։  

2015 թվականից սկսած՝ ՀՀ ՏՏ ոլորտը խթանելու համար պետության 
հիմնական գործիքը ՏՏ հավաստագիրն է, որի միջոցով տնտեսավարող 
սուբյեկտները հարկային արտոնություններ են ստանում՝ կապված շահութա-
հարկից ազատման և եկամտային հարկի 10% սահմանման հետ (20% հաս-
տատագրված հարկի համեմատ, որը վերաբերում է բոլորին): Հավաստա-
գրման կարող են դիմել տեղեկատվական տեխնոլոգիաների ոլորտում գոր-
ծունեություն իրականացնող մինչև 30 աշխատակից ունեցող սկսնակ առևտ-
րային կազմակերպություններն ու անհատ ձեռնարկատերերը՝ պետական 
գրանցման պահից սկսած 3 ամսվա ընթացքում: Մինչև 2015 թվականը ՏՏ 
ոլորտի եկամուտները հիմնականում գոյանում էին օտարերկրյա ընկերու-
թյունների կողմից (օտարերկրյա քաղաքացիների կամ իրավաբանական ան-

ձանց առնվազն 51% սեփականություն ունեցող ընկերություններ): 2015 թ. 
տեղական և արտասահմանյան ընկերությունների մասնաբաժինը հավա-
սարվեց, և այդ ժամանակից ի վեր առաջատարի դերը ստանձնեցին տեղա-
կան սեփականություն հանդիսացող ընկերությունները: Փոփոխության հիմ-
նական դրդապատճառներից մեկը ՏՏ ոլորտի ընկերություններին հարկային 
արտոնություններ տրամադրող օրենքն էր։ 2022 թ․ մարտի վերջին ընդուն-
վեց նոր օրենք, ըստ որի՝ սահմանվում էր եկամտահարկի 50% վերադարձ 
ՏՏ այն ընկերությունների համար, որոնք պետական աջակցության տրամա-
դրման համապատասխան ամսվա՝ աշխատանքային և աշխատանքների կա-
տարման կամ ծառայությունների մատուցման քաղաքացիաիրավական պայ-
մանագրերով ներգրավված աշխատողների թվաքանակն ավելացրել են 
առնվազն 50-ով1։ 

Այժմ անհրաժեշտ է վերլուծել, թե ինչքանով է արդյունավետ ՀՀ ՏՏ ոլոր-
տին, այլ ոլորտների համեմատ, հարկային արտոնություններ տրամադրելը։ 
Չէ՞ որ ՀՀ տնտեսությունը դեռևս մեծապես կախված է հանքարդյունաբերու-
թյունից և ծխախոտ արտադրող ընկերություններից, որոնք երկրի խոշորա-
գույն հարկատուներից են։ 

 

 

 
Գծապատկեր 5․  Հանքարդյունաբերության և ՏՏ ոլորտի մասնաբաժինները 

հարկային մուտքերում2 
 

Դիտարկելով ՀՀ առաջին 100 խոշոր հարկատուների ցանկը՝ կնկա-
տենք, որ առաջին ՏՏ ոլորտի կազմակերպությունը 18-րդ տեղում է՝ Սոֆթ 
Կոնստրակտը, իսկ ավելի բարձր հորիզոնականներում գերակշռում են 
հանքարդյունաբերության և ծխախոտի արտադրությամբ զբաղվող ընկերու-
թյունները։ 2022 թ․ տարեվերջին առաջատար ՏՏ հարկատուների եռյակում 
են հայտնվել Սոֆթ Կոնստրակտը (10,8 մլրդ ՀՀ դրամ), Դիջիթեյնը (5,6 մլրդ 
ՀՀ դրամ) և Սինոփսիս Արմենիան (4,5 մլրդ ՀՀ դրամ)։ Գծապատկերից կա-
րող ենք եզրակացնել, որ առաջին 100 խոշոր հարկատուների ցանկում ներ-
առված հանքարդյունաբերության ոլորտից պետբյուջե մուտքերը կազմել են 

                                                 
1 Աղբյուրը՝ https://petekamutner.am/mdNews.aspx?sid=src&nid=8911 
2 Գծապատկերը կազմել է հեղինակը, տվյալները՝ ՀՀ ՊԵԿ-ի պաշտոնական կայքէջից։ 

https://petekamutner.am/mdNews.aspx?sid=src&nid=8911

191,2 մլրդ ՀՀ դրամ, որի համեմատ ՏՏ ոլորտից եղել է 24,9 մլրդ (86%-ով 
պակաս)։ Թեև հանքարդյունաբերության ոլորտը հարկային մուտքերի գերա-
կշիռ մասն է ապահովում, այնուհանդերձ չպետք է անտեսենք այն, որ ՏՏ 
ոլորտի համեմատ հանքարդյունաբերությունը բացասական ազդեցություն 
ունի էկոլոգիայի վրա՝ օդի, ջրի, հողի աղտոտում, զանգվածային ծառահա-
տում, ինչն էլ, իր հերթին, հսկայական վտանգներ է պարունակում մարդ-
կանց կյանքի ու առողջության համար։ 

Եզրակացություն։ Ներկայիս իրավիճակը գնահատելով՝ կարող ենք հե-
տևյալը դիտարկել․ ՀՀ խոշոր հարկատուների ցանկում առաջատար է հանք-
արդյունաբերությունը, ՀՀ-ում բնական ռեսուրսները քիչ են և սահմանա-
փակ, էկոլոգիայի վրա հանքարդյունաբերության ազդեցությունը բացասա-
կան է, հետևաբար արդարացված է պետության կողմից ՏՏ ոլորտին աջակ-
ցության տրամադրումը, քանի որ այն ավելի ճկուն է, նորարար ու գիտելիքա-
հենք։ Սակայն, ինչպես նշեցինք, ներկայիս գործող հարկային արտոնություն-
ներն ազդում են միայն ստարտափների վրա։ Եվ այս դեպքում առաջարկում 
ենք կարճաժամկետ պետական աջակցություն տրամադրել ոլորտի բոլոր 
կազմակերպություններին։ Ստեղծված տնտեսական նոր, անընդհատ փո-
փոխվող իրավիճակում ընկերություններին անհրաժեշտ է ժամանակ, որպես-
զի վերանայեն իրենց ռազմավարական ծրագրերը և գնահատեն ռիսկերը։ 
Կարող ենք առաջարկել նաև հետևյալը․ ՏՏ ոլորտի կազմակերպություններին 
տրամադրել սուբսիդավորված վարկեր։ Այս տեսակի վարկերը կարելի է ներ-
դրումներ համարել։ Իսկ որպես երկարաժամկետ լուծում նպատակահարմար 
կլինի «Ինժեներական քաղաք» ծրագրի իրականացումը, որի արդյունքում 
նախատեսվում է ստեղծել նոր ձևաչափի էկոհամակարգ, որտեղ ինժեներա-
կան և բարձր տեխնոլոգիաների ոլորտի ընկերությունները հնարավորություն 
կունենան արդիական ենթակառուցվածքների կիրառմամբ մշակել և իրա-
գործել նորարարական գաղափարներ` տեղական ու միջազգային շուկաների 
համար։  

Անդրադառնալով աշխարհում տիրող ճգնաժամերին, պատերազմնե-
րին, որոնց հետևանքով համաշխարհային տնտեսության շատ ճյուղեր ան-
կում են ապրում, եզրակացնում ենք, որ ՏՏ ոլորտը համեմատաբար ավելի 
ճկուն է։ Այն ներկայի և ապագայի պահանջարկ վայելող ոլորտներից է և 
երիտասարդներին հնարավորություն է տալիս լավ աշխատանքային միջա-
վայրում և բարձր աշխատավարձով աշխատանք ունենալ։ Այն նպաստում է 
մարդկանց և բիզնեսի փոխգործակցության աշխուժացմանը և այն ավելի 
արդյունավետ դարձնում։  

Финансы, бакалавриат, 3-й курс 

 

ВЛИЯНИЕ ТЕКУЩЕЙ ГЕОПОЛИТИЧЕСКОЙ СИТУАЦИИ НА СФЕРУ ИТ В РА  
 

Ключевые слова:  ИТ-сектор, инфляция, пандемия COVID-19, 
девальвация доллара, налоговые льготы 

 

В данной статье обсуждалось и анализировалось влияние высоких темпов ин-
фляции и девальвации доллара на сферу информационных технологий РА (далее-
ИТ) в связи с недавней пандемией COVID-19 и российско-украинской войной. В боль-
шинстве случаев организации этой сферы имеют соглашения с зарубежными ком-
паниями, следовательно, не остаются в стороне от происходящих на междуна-
родном рынке геополитических и экономических факторов. Были представлены 
налоговые льготы и меры государственной поддержки действующей в РА  сферы 
ИТ. В статье  были затронуты последние события в ИТ-сфере США, которые 
также оказали влияние на сферу ИТ РА.  

Была рассмотрена доля сферы ИТ в списке первых 100 крупных налогопла-
тельщиков РА и рассчитан объем налоговых поступлений из сферы ИТ в госбюд-
жет. Предлагаемые подходы направлены на поддержку ИТ-сферы РА в краткосроч-
ной и долгосрочной перспективе. В краткосрочной перспективе было предложено 
предоставить ИТ-сфере субсидированные кредиты, а в долгосрочной перспективе 
целесообразным будет реализация представленного правительством проекта 
«Инженерный город». 

 
EMMA NERSISYAN 
3rd year Bachelor, Department of Finance,  

 

IMPACT OF CURRENT GLOBAL POLITICAL CONDITIONS ON  
RA IT INDUSTRY 

 

Keywords:  IT sector, inflation, COVID-19 pandemic, 
dollar devaluation, tax benefits 

 
In this article, the effects of the recent COVID-19 pandemic and the high inflation 

rate caused by the Russian-Ukrainian war and the devaluation of the dollar on the RA 
information technology (hereinafter, IT) sector have been discussed and analyzed. In most 
cases, organizations in this field have agreements with foreign companies, consequently, 
they do not remain apart from the geopolitical and economic factors prevailing on the 
international market. We presented the tax benefits and state support related to the IT 
sector operating in the Republic of Armenia. Also, reference was made to the latest events 
in the US IT sector, which also had an impact on the RA IT sector. 

The share of the IT sector in the list of the top 100 major taxpayers of the Republic 
of Armenia was considered and the volume of tax revenues from the IT sector to the state 
budget was calculated. The proposed approaches are aimed at supporting the IT sector of 
the Republic of Armenia in the short and long term. In the short term, it was proposed to 
provide subsidized loans to the IT sector, and in the long term, it would be advisable to 
implement the Engineering City project presented by the government. 

 
 
 
ՍԱԹԵՆԻԿ ԳԵՎՈՐԳՅԱՆ 
Տնտեսագիտություն, 
բակալավրիատ, 4-րդ կուրս  
 

ՊՐԻՆՑԻՊԱԼ-ԱԳԵՆՏ ՄՈԴԵԼԻ ՀԻՄՆԱԽՆԴԻՐՆԵՐԸ՝ 
ՈՐՊԵՍ ՏՆՏԵՍԱԿԱՆ ԱՆԱՐԴՅՈՒՆԱՎԵՏՈՒԹՅԱՆ 

ՊԱՏՃԱՌՆԵՐ 
 

Հիմնաբառեր. գործակալության տեսություն, ագենտ/գոր-
ծակալ, պրինցիպալ, ասիմետրիկ տեղե-
կատվություն, նպատակների կոնֆլիկտ, 
գործակալության կորուստ, տնտեսական 
անարդյունավետություն  

 
Պրինցիպալ-ագենտ մոդելը, ինչպես նաև գործակալության տեսությունը, մեկ 

միասնական հարթակում են համախմբում տնտեսագետներին, քաղաքագետներին, 
սոցիոլոգներին, իրավաբաններին և նույնիսկ մաթեմատիկոսներին։ Թեմայի ընդ-
գրկուն լինելու փաստից ելնելով՝ հոդվածի շրջանակներում անդրադարձ է կատարվել 
ագենտ-պրինցիպալ խնդիրների այն դրսևորումներին, որոնք առնչվում են տնտեսա-
կան և քաղաքական ոլորտներին, զգալի ազդեցություն են ունենում տնտեսության 
արդյունավետության վրա և խոչընդոտ են հանդիսանում տվյալ ոլորտի զարգացման 
համար։ Հետազոտելով մի շարք հոդվածներ և աշխատություններ տեսության հիմնա-
խնդիրների վերաբերյալ և ուսումնասիրելով առաջադրվող լուծման տարբերակները՝ 
հանգել ենք այն եզրակացության, որ հիմնախնդիրներն ամբողջովին լուծել, իհարկե, 
հնարավոր չէ, բայց կարող ենք նվազեցնել դրանց ազդեցությունը հասարակական և 
տնտեսական կյանքի վրա։ 

 
Ներածություն։ Ներկայումս հասարակական հարաբերությունների շատ 

հիմնախնդիրներ այնպես են ներխուժել մեր առօրյա, որ երբեմն չենք գի-
տակցում դրանց խնդրահարույց լինելը, օրինակ՝ գործակալության տեսու-
թյան` պրինցիպալի և ագենտի/գործակալի միջև խնդիրները։ Ընդ որում, այս 
մասին խոսվել է՝ սկսած 1930-ական թվականներից, և այն արդիական է 
մինչ օրս։ Գործակալության տեսության հիմնախնդիրներն արդիական են 
տնտեսական, սոցիալական, քաղաքական, ապահովագրական, իրավաբա-
նական ոլորտներում, և, հետևաբար, հենց այս ոլորտի մասնագետներն են 
երկար ժամանակ անդրադարձել դրանց՝ փորձելով գտնել լուծումներ։ Գոր-
ծակալության թեորեմը դիադային հարաբերությունների մասին է, որտեղ մի 
կողմը (պրինցիպալը) լիազորում է մյուսին (գործակալին) գործել իր անունից 
կամ հանձնարարում է որոշակի աշխատանք: Ըստ իրավաբանների՝ իր ամե-

նապարզ ձևով գործակալության տեսությունը ենթադրում է, որ սոցիալական 
կյանքը պայմանագրերի շարք է:  

Պրինցիպալ եզրույթը լատիներեն նշանակում է վստահորդ։ Ագենտ-
պրինցիպալ մոդելի հիմնախնդիրները հանգեցնում են այնպիսի բացասա-
կան տնտեսական երևույթների, ինչպիսիք են ռեսուրսների անարդյունավետ 
բաշխումը, ցածր արտադրողականությունը, վստահության նվազեցումը, 
որոնք էլ, իրենց հերթին, հանգեցնում են ամբողջ ոլորտի հանդեպ վստահու-
թյան խաթարման և շուկայի ձախողման։ Այս հոդվածի նպատակն է վերլու-
ծել պրինցիպալ-ագենտ մոդելի հիմնախնդիրները, դրանց դրսևորումները 
ժամանակակից հասարակական հարաբերություններում և այդ կոնֆլիկտի 
լուծումները։ 

Գրականության ակնարկ: Գործակալության տեսությունը հիմնված է 
քաղաքական փիլիսոփայության հնագույն խնդիրներից մեկի վրա՝ հասկա-
նալու «տիրոջ» (որին տրվում է որոշակի սոցիալական գործողությունների 
օրինական վերահսկողություն) և «ծառայի» (որը վերահսկում է այն տեղե-
կատվությունը, ինչով գործում է «տերը») հարաբերությունը 1 ։ Բերլը և 
Մեանսը (1932) այս տեսությունը ներկայացրին ժամանակակից ֆիրմայի հա-
մատեքստում, որտեղ սեփականությունն ու կառավարումը բաժանված են: 
Իսկ արդեն 1976 թ. ամերիկացի տնտեսագետներ Մայքլ Ջենսենը և Ուիլյամ 
Մեքլինգը հիմնական գործակալի տեսությունը զարգացրին «Ֆիրմայի 
տեսություն. կառավարման վարք, գործակալության ծախսեր և սեփականու-
թյան կառուցվածքներ» հոդվածում և վերլուծեցին ամերիկյան խոշոր ընկե-
րությունների կառավարման խնդիրները: Մտորումների կենտրոնում այն 
հարցն էր, թե ինչպես նվազեցնել աշխատակիցների ցանկությունը` ծախսելու 
ֆիրմայի նյութական միջոցները սեփական շահերի համար2: Նրանք խոսել 
են նաև տեղեկատվական անհամաչափության և անորոշության մասին, որն 
առաջացնում է կորպորատիվ կառավարման պրինցիպալ-ագենտ խնդիրը3: 
Նրանցից հետո այս տեսությունը զարգացրել է Էրրոուն։ Ըստ Էրրոուի՝ 
տնտեսագիտական գրականությունը հիմնականում կենտրոնացած է (բայց 
ոչ բացառապես) այն դեպքի վրա, երբ (1) գործակալի գործողություններն 
ուղղակիորեն չեն դիտարկվում պրինցիպալի կողմից, և (2) արդյունքն ամ-
բողջությամբ չի որոշվում գործակալի գործողությունների հիման վրա: Ար-
դյունքը պատահական փոփոխական է, որի բաշխումը կախված է կատար-
ված գործողություններից4։ Իսկ Ալչյանը և Դեմստեցը 1972 թ․ անդրադարձել 
են այն հարցին, թե արդյոք մեկ պրինցիպալը կարող է ունենալ մի քանի 
ագենտ, ինչն ավելի է դժվարացնում պրինցիպալի գործը՝ արդյունքը գնահա-
տելու հարցում5։ 

Մեթոդաբանություն: Հոդվածի համար հիմք է հանդիսացել գործակա-
լության տեսությանը վերաբերող արտասահմանյան գրականությունը, կի-
րառվել և զուգակցվել են համանմանության, պատմական և տրամաբանա-

                                                 
1  tefan Linder, Nicolai J. Foss, in International Encyclopedia of the Social & Behavioral Sciences 

(Second Edition), 2015 
2  https://www.investopedia.com/terms/p/principal-agent-problem.asp 
3  https://www.wallstreetmojo.com/principal-agent-problem/ 
4  Տե΄ս THE Economics of Agency, Kenneth J. Arrow, Stanford University։ 
5  Տե΄ս նույն տեղը, էջ 12։ 

https://www.sciencedirect.com/science/article/pii/B9780080970868730388
https://www.sciencedirect.com/science/article/pii/B9780080970868730388
https://www.investopedia.com/terms/p/principal-agent-problem.asp
https://www.wallstreetmojo.com/principal-agent-problem/
https://apps.dtic.mil/sti/pdfs/ADA151436.pdf
https://apps.dtic.mil/sti/pdfs/ADA151436.pdf

կան, արտածման և մակածման մեթոդները։ Հոդվածի տեղեկատվական հիմ-
քը ոլորտի առանցքային հետազոտություններն ու աշխատություններն են։  

Հետազոտության արդյունքներ և քննարկում: Ինչպես նշեցինք, գոր-
ծակալության թեորեմը դիադային հարաբերությունների մասին է, որտեղ մի 
կողմը (պրինցիպալը) մյուս կողմին (գործակալին) լիազորում է գործել իր 
անունից կամ հանձնարարում է որոշակի աշխատանք1։ Պայմանականորեն, 
մի անդամը՝ ապրանքների կամ ծառայությունների «գնորդը», նշանակվում է 
«պրինցիպալ», իսկ մյուս անդամը, ով տրամադրում է ապրանքները կամ ծա-
ռայությունը, «գործակալն» է։ 

Այս տեսությունն ունի երկու ուղղություն՝ պոզիտիվ և պրինցիպալ- 
ագենտ հետազոտական։ Պոզիտիվիստական հոսքն առավելապես նկարա-
գրում է կառավարման մեխանիզմները, որոնք լուծում են գործակալության 
խնդիրը: Ջենսենը2 ներկայացնում է, թե «ինչու են առաջանում որոշակի պայ-
մանագրային հարաբերություններ»: Պոզիտիվիստական հոսքում ընդգծված 
են կառավարության մեխանիզմների վերաբերյալ երկու առաջարկներ: Առա-
ջարկներից մեկն այն է, որ արդյունքի վրա հիմնված պայմանագրերն 
(outcome based) ավելի արդյունավետ են գործակալների պատեհապաշտու-
թյունը զսպելու համար: Փաստարկն այն է, որ նման պայմանագրերը միավո-
րում են գործակալների և պրինցիպալի շահերը, քանի որ երկուսի համար էլ 
պարգևները կախված են նույն գործողություններից, և այս պայմանագրի 
դեպքում տնօրենի և գործակալի միջև սեփական շահերի բախումները 
կրճատվում են3։ Երկրորդ առաջարկությունը մշտադիտարկմանն է վերաբե-
րում, որը տեղեկացնում է պրինցիպալին այն մասին, թե ինչ է իրականում 
անում գործակալը։ Պրինցիպալները, ամենայն հավանականությամբ, կզսպեն 
գործակալի պատեհապաշտությունը, քանի որ գործակալը կհասկանա, որ չի 
կարող մոլորեցնել պրինցիպալին։ 

Հետազոտությունից պարզ է դառնում, որ պրինցիպալ-ագենտ հետա-
զոտողները մտահոգված են պրինցիպալ-գործակալ փոխհարաբերություննե-
րի ընդհանուր տեսությամբ, որը կարող է կիրառվել գործատու-աշխատող, 
իրավաբան-հաճախորդ, գնորդ-մատակարար, բժիշկ-պացիենտ, ընտրող-
պատգամավոր և այլ գործակալական հարաբերություններում4։ Այսինքն, ի 
հակադրություն պոզիտիվիստ ուղղության հետևորդների, որոնք կենտրոնա-
ցել են բացառապես խոշոր կորպորացիայի սեփականատեր/գործադիր տնօ-
րեն հարաբերությունների հատուկ դեպքի վրա, պրինցիպալ-ագենտ հետա-
զոտության հետևորդներն այս հարաբերություններում ներառում են ավելի 
շատ ստուգելի օրինակներ։ Այս թևի կողմնակիցները կարծում են, որ տնօրե-
նը գնում է գործակալի վարքագիծը, հետևաբար պայմանագիրը, որը 
հիմնված է վարքագծի վրա (behavior based contract), ամենաարդյունավետն 
է: Նրանք պնդում են, որ արդյունքների վրա հիմնված պայմանագիրը ռիսկն 
անտեղի կփոխանցի գործակալին: 

Չնայած պայմանագրի ձևի հետ կապված հակադրություններին՝ երկու 
կողմերը համակարծիք են պրինցիպալ-ագենտ հարաբերություններին վերա-

                                                 
1  https://www.sciencedirect.com/topics/social-sciences/agency-theory 
2  Տե΄ս Organization Theory and Methodology 1983, էջ 326։ 
3  Տե΄ս Agency Theory: An Assessment and Review, Kathleen M. Eisenhardt, Stanford University, էջ 59։ 
4  Տե΄ս նույն տեղը, էջ 61։ 

https://www.sciencedirect.com/topics/social-sciences/agency-theory
https://www.jstor.org/stable/246838
https://www.jstor.org/stable/pdf/258191.pdf?refreqid=excelsior%3Aac8d01271e878a3e8204cb17d1843efb&ab_segments=&origin=&acceptTC=1

բերող խնդիրներում, որոնք են՝ ինֆորմացիայի ասիմետրիկությունը, նպա-
տակների կոնֆլիկտը, բարոյական վտանգը (moral hazard), ռիսկի բաշխումը, 
արդյունքի անորոշությունը։ Դրանց մասին խոսելու ենք հաջորդիվ։  

Ուսումնասիրելով այս տեսությանը նվիրված գրականությունը՝ պարզե-
ցինք, որ տարբեր ոլորտի մասնագետներ խոսել են հիմնականում այն 
խնդիրների մասին, որոնք ավելի սուր են արտահայտված իրենց ոլորտում, 
բայց քանի որ ուսումնասիրում ենք հասարակական հարաբերությունների 
ամբողջ համատեքստը, ապա այդ խնդիրները մակածության (ինդուկցիայի) 
մեթոդով հավաքագրել ենք ստորև։  

Տեղեկատվական ասիմետրիկությունը ագենտ-պրինցիպալ խնդրում 
ամենակարևոր գործոններից է։ Այդ անհամաչափությունը անհավասարա-
կշռություն է երկու բանակցող կողմերի միջև՝ համապատասխան գործոննե-
րի և դետալների իմացության հարցում: Սովորաբար այդ անհավասարա-
կշռությունը նշանակում է, որ ավելի շատ տեղեկատվություն ունեցող կողմը 
առավելություն է ստանում մյուս կողմի նկատմամբ1: Ջորջ Աքերլոֆը տեղե-
կատվական ասիմետրիա եզրույթը ներկայացրել է 1970 թ․ հրատարակված 
իր «Կիտրոնների շուկան. որակի անորոշություն և շուկայի մեխանիզմ» հոդ-
վածում։ Աքերլոֆը պնդում էր՝ քանի որ օգտագործված մեքենաներ գնողները 
ավելի պակաս տեղեկություն ունեն դրանց մասին, քան վաճառողները, ապա 
վերջիններս մոտիվացված են մարդկանց վաճառել միջինից ցածր որակի մե-
քենաներ: Միևնույն ժամանակ, քանի որ գնորդների մեծամասնությունը չի 
կարողանում լավ մեքենաները տարբերել վատերից (կիտրոններ), լավ մեքե-
նաներ վաճառողները չեն կարողանում վաճառել դրանք իրենց արժեքով: 
Աքերլոֆն այս իրավիճակը անվանել է «կիտրոնի խնդիր»2։ Էրրոուն տեղեկա-
տվության ասիմետրիկությունը անվանում է «թաքնված տեղեկատվություն» 
(hidden information): Թաքնված տեղեկատվության խնդիրներում գործակալը 
որոշակի դիտարկում է արել, որը պրինցիպալը չի արել: Գործակալն օգտա-
գործում է (և պետք է օգտագործի) այս դիտարկումը որոշումներ ընդունելիս, 
սակայն պրինցիպալը չի կարող ստուգել, թե արդյոք գործակալն օգտագոր-
ծել է այս տեղեկություններն այնպես, որ լավագույնս ծառայի իր շահերին: 
Էրրոուն օրինակ է բերում պլանային տնտեսությունը, երբ կենտրոնական 
իշխանությունը տեղյակ չի լինում, թե ինչ են անում արտադրական ստորա-
բաժանումները3։ Տեղեկատվության ասիմետրիան գրեթե բոլոր դեպքերում 
առավելություն է գործակալի համար, բայց կան դեպքեր, երբ հակառակն է, 
օրինակ՝ որոշ ռազմական իրավիճակներում, երբ գործակալը կատարում է 
որոշակի խնդիր, բայց միայն վերադասը հստակ գիտե, թե ինչու է այդ առա-
ջադրանքը կատարվում4։ 

Նպատակների կոնֆլիկտը սերտ առնչություն ունի տեղեկատվական 
ասիմետրիկության խնդրի հետ։ Տարածված օրինակ է հիվանդի (պրինցի-
պալ) և բժշկի (գործակալի) փոխհարաբերությունը, որն առաջ է քաշել Էվան-
սը: Հիվանդը և բժիշկը տարբեր նպատակներ ունեն․հիվանդը կցանկանա, 

                                                 
1  https://www.techtarget.com/whatis/definition/information-asymmetry 
2  https://viterbi-web.usc.edu/~shaddin/cs590fa13/papers/AkerlofMarketforLemons.pdf էջ 489 
3  Տե΄ս The Economics of Agency, Kenneth J. Arrow,Stanford University էջ 5։ 
4  Տե΄ս Principal-Agent Models: An Expansion?, Richard W. Waterman, Kenneth J. Meier, 1998, էջ 

187։ 

https://www.techtarget.com/whatis/definition/information-asymmetry
https://viterbi-web.usc.edu/%7Eshaddin/cs590fa13/papers/AkerlofMarketforLemons.pdf
https://apps.dtic.mil/sti/pdfs/ADA151436.pdf
https://watermark.silverchair.com/8-2-173.pdf?token=AQECAHi208BE49Ooan9kkhW_Ercy7Dm3ZL_9Cf3qfKAc485ysgAAAtMwggLPBgkqhkiG9w0BBwagggLAMIICvAIBADCCArUGCSqGSI

որ իրեն առողջացնեն, բայց հնարավորինս քիչ վճարի: Բժիշկը շահա-
գրգռված կլինի եկամտով՝ հետևաբար գայթակղվելով տրամադրել ավելի 
շատ բժշկական ծառայություններ, քան անհրաժեշտ է կամ գանձել ավելի 
բարձր գին, քան երաշխավորված է: Այս փոխանակման դեպքում հիվանդնե-
րը գտնվում են անբարենպաստ վիճակում, քանի որ չեն կարող ուղղակիորեն 
գնահատել բժշկի կողմից մատուցվող ծառայությունները: Մի խոսքով, առկա 
է տեղեկատվական ասիմետրիա, որն առավելություն է բժշկի համար: Սա 
առաջացնում է ոլորտի հանդեպ անվստահություն, ինչը Հայաստանում բա-
վականին արտահայտված է․ մարդիկ բժշկի գնալուց առաջ ոլորտում փնտրում 
են «ծանոթներ», որպեսզի իրենց չխաբեն և այլն։ Իսկ տնտեսական քաղա-
քականության մեջ պատեհապաշտություն է առաջանում, երբ քաղաքակա-
նություն վարողների նպատակները հակասում են հասարակության բարեկե-
ցությանը: Քաղաքական գործիչները մակրոտնտեսական քաղաքականությու-
նը ծառայեցնում են սեփական ընտրական նպատակներին: Եթե քաղաքացի-
ները քվեարկում են ընտրությունների ժամանակ տիրող տնտեսական պայ-
մանների հիման վրա, ապա քաղաքական գործիչները ընտրական տարինե-
րին տնտեսությունը բարելավող քաղաքականություն վարելու դրդապատճառ 
ունեն, և, հետևաբար, նախօրոք միտումնավոր հայտարարում են իրենց ծրագ-
րած տնտեսական միջոցառումների մասին, որպեսզի ներգործեն մասնավոր 
հատվածում տնտեսական գործակալների սպասումների վրա։ Բայց հետա-
գայում, երբ մասնավոր որոշում ընդունողներն իրենց գործողությունները կա-
ռուցում են ձևավորված սպասումների համաձայն, քաղաքական գործիչները 
հրաժարվում են իրենց խոստումներից։ Սա հանգեցնում է բարոյական 
վտանգի, քաղաքականության հանդեպ անվստահության և քաղաքականու-
թյուն իրականացնողների անհետևողականության։ 

Բարոյական վտանգը (moral hazard) վերաբերում է գործակալի ջան-
քերի պակասին։ Փաստարկն այն է, որ գործակալը կարող է պարզապես 
չգործադրել համաձայնեցված ջանքեր: Այսինքն, գործակալը իր պարտակա-
նություններից խուսափում է։ Օրինակ, բարոյական վտանգ է առաջանում, 
երբ Y-ը՝ գործակալը, մատնված է անգործության, և պատահական գործոն-
ներ X-ին զրկում են արդյունքից՝ եզրակացնելու, թե իրականում որքան ջա-
նասեր է եղել Y-ը: Y-ը վատ արդյունքի համար կարող է մեղադրել ճակատա-
գրին, այլ ոչ թե վատ աշխատանքին, և X-ը չի կարողանա պարզել՝ Y-ը ճի՞շտ 
է, թե՞ ստում է: Բարոյական վտանգը վերաբերում է նաև այն փաստին, որ 
մարդիկ կարող են այլ կերպ վարվել, երբ նրանք ապահովագրված են: Եթե 
Y-ը ծույլ է, ապա աշխատանքը կատարելու համար նրան պետք է խրախու-
սել: Ճակատագրի դեմ Y-ի ապահովագրությունը կարող է միայն թուլացնել 
այդ խթանը: Էրրոուն բարոյական վտանգը անվանում է «թաքնված գործո-
ղություն» (hidden action): Ըստ նրա՝ սա մեծ կապ ունի գործակալի ջանքերի 
հետ, որը պրինցիպալի համար արժեք ունի այն առումով, որ մեծացնում է 
բարենպաստ արդյունքի հավանականությունը (տեխնիկապես արդյունքի 
բաշխումը ավելի բարձր ջանքերի վրա ստոխաստիկորեն գերակշռում է ավե-
լի ցածր ջանքերին): Էրրոուն նաև կարծում է, որ աղտոտվածության վերա-
հսկման ժամանակ հասարակությունը կարող է դիտվել որպես պրինցիպալ, 
իսկ աղտոտողը, որի գործողությունները հնարավոր չէ ամբողջությամբ վե-

րահսկել, որպես գործակալ1։ Too Big To Fail-ը պրինցիպալ-գործակալ բարո-
յական վտանգի ևս մեկ օրինակ է: «Ձախողման համար չափազանց մեծ լի-
նելու» գաղափարն այն է, որ որոշ ընկերություններ տնտեսության համար 
դառնում են այնքան նշանակալի և կարևոր, որ անկախ նրանից, թե ինչ են 
անում, կառավարությունը փրկում է նրանց: Այս իրավիճակը ստեղծում է բա-
րոյական վտանգ, որտեղ գործակալները ոչ մի դրդապատճառ չունեն ճիշտ 
գործողություն կատարելու, քանի որ գիտեն, որ վերջում մեղքն իրենց վրա չի 
բարդվի: Դրա վառ օրինակներից է 2008 թ․ ֆինանսական ճգնաժամը, երբ 
ամերիկյան կառավարությունը փրկեց տնտեսության մեծ խաղացողներին, 
ինչպիսիք են AIG-ը և JPMorgan Chase-ը, որոնք դաշնային կառավարությու-
նից ստացել էին մոտ 100 միլիարդ ԱՄՆ դոլարի օգնություն2։ 

Հաջորդ ուսումնասիրված խնդիրը ռիսկն է, քանի որ մի շարք գործոն-
ներ՝ կառավարության քաղաքականությունը, տնտեսական միջավայրը, մրցա-
կցի գործողությունները, տեխնոլոգիական փոփոխությունները և այլն, կարող 
են առաջացնել հետևանքների անվերահսկելի տատանումներ: Արդյունքում 
առաջացող անորոշությունը ստեղծում է նախապես պլանավորելու անկարո-
ղություն։ 

Արդյունքի անորոշության մասին իր հոդվածում վկայում է տնտեսա-
գետ Քեննեթ Էրրոուն3։ Ինչպես նշել ենք, ըստ Էրրոուի, տնտեսագիտական 
գրականությունը ուշադրությունը բևեռել է այն դեպքի վրա, երբ (1) գործա-
կալի գործողություններն ուղղակիորեն չեն դիտարկվում պրինցիպալի կող-
մից, և (2) արդյունքն ամբողջությամբ չի որոշվում գործակալի գործողություն-
ների հիման վրա: (Եթե չլիներ երկրորդ պայմանը, պրինցիպալը կարող էր 
եզրակացնել գործակալի գործողությունները՝ դիտարկելով արդյունքը)։ Տեխ-
նիկական լեզվով՝ արդյունքը պատահական փոփոխական է, որի բաշխումը 
կախված է կատարված գործողություններից: 

Գործակալության կորուստը (Agency cost) պրինցիպալի համար պատ-
վիրակման արդյունքի և հնարավոր լավագույն արդյունքի միջև տարբերու-
թյունն է: Գործակալության կորուստը զրոյական է, երբ գործակալը ձեռնար-
կում է գործողություններ, որոնք լիովին համապատասխանում են տնօրենի 
շահերին: Քանի որ գործակալի գործողությունները շեղվում են տնօրենի շա-
հերից, գործակալության կորուստը մեծանում է: Երբ գործակալը պրինցիպա-
լի համար ոչ շահեկան գործողություններ է կատարում, գործակալության կո-
րուստը մեծ է4։ Գրականության ուսումնասիրության արդյունքում պարզվում 
է, որ գործակալության կորուստը նվազագույնի է հասցվում, երբ հետևյալ եր-
կու պնդումները ճշմարիտ են: Առաջին պնդումն այն է, որ պրինցիպալը և 
գործակալը ունեն ընդհանուր շահեր5: Այլ կերպ ասած՝ տնօրենը և գործակա-
լը ցանկանում են ստանալ նույն արդյունքները: Երկրորդ պնդումն այն է, որ 
պրինցիպալը տեղյակ է գործակալի գործունեության հետևանքների մասին: 
Այլ կերպ ասած՝ պրինցիպալները բավականաչափ տեղեկություն ունեն 

                                                 
1 Տե΄ս  The Economics of Agency, Kenneth J., Arrow, Stanford University, էջ 3։ 
2  https://www.intelligenteconomist.com/principal-agent-problem/ 
3  Տե΄ս The Economics of Agency, Kenneth J. Arrow,Stanford University։ 
4  Տե΄ս A. Lupia, in International Encyclopedia of the Social & Behavioral Sciences, 2001։ 
5  Տե΄ս Political Resource Allocation, Controlled Agendas, and the Status Quo, Romer and Rosenthal 

1978, էջ 30: 

https://apps.dtic.mil/sti/pdfs/ADA151436.pdf
https://www.intelligenteconomist.com/principal-agent-problem/
https://apps.dtic.mil/sti/pdfs/ADA151436.pdf
https://www.sciencedirect.com/referencework/9780080430768/international-encyclopedia-of-the-social-and-behavioral-sciences

իրենց գործակալների գործողությունների մասին, որպեսզի որոշեն, թե ար-
դյոք այդ գործողությունները ծառայում են իրենց շահերին1։ 

Ընդհանուր առմամբ, այս գործոնները հանգեցնում են այնպիսի տնտե-
սական խնդիրների, ինչպիսիք են ռեսուրսների անարդյունավետ բաշխումը, 
ցածր արտադրողականությունը, վստահության նվազեցումը, որը, ամբողջ 
ոլորտի հանդեպ վստահության խաթարմամբ, բերում է շուկայի ձախողման։  

Տնտեսական հարաբերություններում հետևյալ դեպքերը պրինցիպալ-
գործակալ խնդրի ամենատարածված օրինակներից են՝ 

 բաժնետերերը (պրինցիպալ)՝ ընդդեմ գործադիր տնօրինության (գոր-
ծակալ), 

 ընտրողները (պրինցիպալ)՝ ընդդեմ քաղաքական գործիչների (գոր-
ծակալ), 

 ֆինանսական հաստատությունները (պրինցիպալ)՝ ընդդեմ վար-
կանշային գործակալությունների (գործակալ)2։ 

Առանձնահատուկ տնտեսական նշանակություն ունեցող օրինակ է բաժ-
նետերերի և ղեկավարության հարաբերությունը: Բաժնետերերը պրինցի-
պալներն են, որոնք, անշուշտ, չեն կարող մանրամասնորեն հետևել, թե գոր-
ծադիր ղեկավարությունը՝ նրանց գործակալը, ինչպիսի որոշումներ է ընդու-
նում: Սակայն, պրինցիպալը պահպանում է ակտիվների սեփականության 
իրավունքը և ցանկացած կորուստի համար պատասխանատվությունը: 
Պրինցիպալներն ապավինում են ընկերության գլխավոր գործադիր տնօրե-
նին (գործադիր տնօրենին)՝ որպես իրենց գործակալի՝ իրենց շահերից բխող 
ռազմավարություն իրականացնելու համար: Այսինքն, նրանք ցանկանում են, 
որ բաժնետոմսը թանկանա, կամ ընդհանուր շահույթը մեծանա, կամ եր-
կուսն էլ։ Եթե գործադիր տնօրենը փոխարենը որոշի մեծ բոնուսներ վճարել 
մենեջերներին, պրինցիպալները կարող են զգալ, որ իրենց գործակալի կող-
մից մատնվել են: Նույնիսկ բարձրակարգ կառավարիչները, որոնց վարձում 
են ձեռնարկության աշխատանքը ղեկավարելու համար, չունեն նույն նպա-
տակը, ինչ ունի սեփականատերը, եթե, իհարկե, մենեջերները հենց սեփա-
կանատերերը չեն։ Այսպիսով, մենեջերների վարքագծի վրա, բնականաբար, 
ազդում է անձնական շահը։ Նրանք ցանկանում են լրացուցիչ եկամուտ, աշ-
խատանքով ապահովվածություն և  հետապնդում են այլ շահեր, որոնք հա-
մատեղելի չեն ձեռնարկության շահույթն առավելագույնի հասցնելու ձգտման 
հետ։ Խնդիրն ավելի է խորանում, երբ ձեռնարկությունն ընդլայնվում է, և 
ավելի շատ կառավարիչների ու ծառայողների կարիք է զգացվում։ Վերջին 
հաշվով՝ սեփականատիրոջ նպատակն է բարելավել խթանող միջոցները, 
որոնք նվազագույնի կհասցնեն գործատեր–գործակալ խնդիրը։ Քանի որ 
տրանսակցիոն ծախսերն ավելանում են, սեփականատիրոջ համար միշտ 
արդիական է «Դոլարն այստեղ է կորչում» ասացվածքը 3 ։ Այս խնդիրը 
հայաստանյան կազմակերպություններում սուր է զգացվում, քանի որ 
վստահության պակասի պատճառով հիմնականում կազմակերպության 
հիմնադիրները հենց որոշում ընդունողներն են։ 

                                                 
1  https://www.sciencedirect.com/topics/social-sciences/principal-agent-theory 
2  https://corporatefinanceinstitute.com/resources/esg/agency-theory/ 
3  Տե΄ս Ջ. Գորթնի, Տնտեսագիտություն, հասարակական և մասնավոր ընտրություն, 2003,  

էջ 539։ 

https://www.sciencedirect.com/topics/social-sciences/principal-agent-theory
https://corporatefinanceinstitute.com/resources/esg/agency-theory/
https://eftneu.am/files_list/62444e548b9a7/%D5%8F%D5%B6%D5%BF%D5%A5%D5%BD%D5%A1%D5%A3%D5%AB%D5%BF%D5%B8%D6%82%D5%A9%D5%B5%D5%B8%D6%82%D5%B6,%D4%B3%D5%B8%D5%BC%D5%A9%D5%B6%D5%AB.pdf

Նշենք, որ մեկ պրինցիպալը կարող է ունենալ մի քանի ագենտ, որը ա-
վելի է դժվարացնում պրինցիպալի գործը՝ գնահատելու արդյունքը 1։ Այս հար-
ցին 1972 թ․ անդրադարձել են Ալչյանը և Դեմստեցը։ Խմբային աշխատանքի 
դեպքում առաջանում է սիներգիա՝ ամբողջի ավելի մեծ էֆեկտ, քան մասնա-
վոր էֆեկտների գումարը: Խմբի ընդհանուր թողարկումը կարող է ավելին լի-
նել, քան անհատական ներդրումների գումարը: Այստեղ հիմնական խնդիրը 
յուրաքանչյուր առանձին անդամի ներդրման չափը որոշելն է: Իսկ խմբում 
ուղղակի կախվածություն չկա ներդրման և պարգևատրման միջև, քանի որ 
դժվար է չափել յուրաքանչյուր առանձին աշխատողի ներդրումը: Այդ կախ-
վածության բացակայության պատճառով աշխատողների շրջանում առաջ է 
գալիս աշխատանքից խուսափելու խթան, և յուրաքանչյուր աշխատող փոր-
ձում է իր օգտակարությունն առավելագույնի հասցնել` քիչ աշխատելով։ 

Անցնելով ընտրողներ և քաղաքական գործիչներ օրինակին՝ փորձել ենք 
այն ներկայացնել մատրիցի միջոցով, որտեղ փոփոխականներն են տեղեկատ-
վական ասիմետրիկությունը և նպատակի կոնֆլիկտն ու համերաշխությունը։ 

Գծապատկեր 1․  Փոփոխականներով կազմված մատրից2 
 
Դեպք 1՝ առաջին դեպքը տեղի է ունենում, երբ տնօրենը և գործակալը 

վիճում են գաղափարական և քաղաքական թեմաներով: Սա ամերիկյան քա-
ղաքականության մեջ անվանում են «բամպերի կպչուն տիպերի քաղաքակա-
նություն» (bumper sticker politics): Նման թեմաներ են դպրոցում աղոթքի 
թույլտվությունը, հղիության արհեստական ընդհատումը և այլն։ Այս իրավի-

                                                 
1  Տե΄ս The Economics of Agency, Kenneth J. Arrow, Stanford University, էջ 12։ 
2  Գծապատկերը կազմել է հեղինակը՝ օգտվելով Principal-Agent Models: An Expansion? 1998,  

էջ 16 աղբյուրից: 

https://apps.dtic.mil/sti/pdfs/ADA151436.pdf
https://watermark.silverchair.com/8-2-173.pdf?token=AQECAHi208BE49Ooan9kkhW_Ercy7Dm3ZL_9Cf3qfKAc485ysgAAAtMwggLPBgkqhkiG9w0BBwagggLAMIICvAIBADCCArUGCSqGSIb

ճակներում տեղեկատվությունը, որպես գործոն, էական չէ և, հետևաբար, 
բանավեճի մաս է միայն գաղափարը՝ նպատակը։ Նպատակի տարբերությու-
նը երևում է այնպիսի հարցադրումներում, ինչպիսիք են՝ «Դա մեր իրա-
վունքն է» կամ «Դուք սպանում եք երեխաներին»:  

Դեպք 2՝ նպատակի հակամարտություն։ Գործակալը տեղեկատվական 
առավելություն ունի պրինցիպալի նկատմամբ: Այն ներկայացնում է հիմնա-
կան գործակալի դասական հարաբերություններ, որոնք քննարկեցինք այս 
աշխատանքում:  

Դեպք 3՝ նպատակի հակամարտություն։ Եվ՛ գործակալը, և՛ տնօրենը 
տեղեկություններ ունեն: Նման պարագայում պրինցիպալը ագենտների հետ 
դառնում է քաղաքական դերակատար։ Քանի որ տեղեկատվության մենա-
շնորհ չկա, պատգամավորները զգույշ են իրենց որոշումներում և գիտակցում 
են, որ ընտրողները կարող են կատարել ցանկացած միջամտություն: Սա 
գրեթե անհնար է, քանի որ ընտրողներն առաջնային են դառնում, և նման 
հարաբերություններում նրանք պետք է հաստատեն ագենտի ցանկացած 
որոշում։  

Դեպք 4՝ այս իրավիճակում պրինցիպալը դոմինանտ է, քանի որ տեղե-
կատվական ասիմետրիկությունն ամբողջությամբ թեքված է իր կողմ։ Քաղա-
քական հովանավորչությունը (patronage system), ինչը կիրառում են բոլոր 
երկրների քաղաքական կուսակցությունները, անձի նշանակումն է կուսակ-
ցական հավատարմության հիման վրա կամ պետական պաշտոնում աշխա-
տանքի ընդունումը։ Կառավարության ազգային, պետական և տեղական մա-
կարդակներում ընտրված պաշտոնյաները նման նշանակումներով պարգևա-
տրում են այն մարդկանց, որոնք օգնում են իրենց հաղթել և պահպանել 
պաշտոնը: Քաղաքական հովանավորչությունը երբեմն կարող է ներառել փո-
ղի փոխանակում՝ քաղաքական աջակցության համար: Օրինակ, եթե պարոն 
Քորգանը, ով այստեղ պրինցիպալն է, առաջադրվեր Միացյալ Նահանգների 
նախագահի պաշտոնում և ասեր, որ Ձեզ (Դուք այստեղ ագենտն եք) 1000 
ԱՄՆ դոլար կտար, եթե դուք հրապարակայնորեն պաշտպանեիք նրան, 
ապա նա կզբաղվեր քաղաքական հովանավորչությամբ: 

Դեպք 5՝ նպատակի համաձայնություն. պրինցիպալը և գործակալը տե-
ղեկատվության պակաս ունեն: Բարոյական քաղաքականության շատ ոլորտ-
ներում նպատակները նույնն են, բայց ո΄չ տնօրենը, ո΄չ գործակալը տեղեկու-
թյուն չունեն՝ ինչպես իրագործել նպատակը, կամ երկուսն էլ թերահավատո-
րեն են վերաբերվում տեղեկատվության արժեքին: Բոլորը, օրինակ, դեմ են 
հարբած վիճակում մեքենա վարելուն։ Այս իրավիճակը կարևոր է նորմատի-
վորեն, քանի որ այն ստեղծում է քաղաքականություն, որը հիմնված չէ քա-
ղաքականության վերլուծության վրա: Արդյունքում, նման քաղաքականու-
թյունը հազվադեպ է գործնականում աշխատում։ 

Դեպք 6՝ նպատակի համաձայնություն. տեղեկատվության անհամաչա-
փությունը թեքված է դեպի գործակալի կողմը: Երբ գործակալն ու տնօրենը 
կիսում են նպատակները, բայց գործակալը տիրապետում է մեծ ծավալի տե-
ղեկատվության, որին տնօրենը չի տիրապետում, մենք ունենք քաղաքակա-
նության/վարչակազմի երկատվածության դասական դեպք: Գործակալներին 
հանձնարարվում է հստակ նպատակ ունեցող առաջադրանք, այնուհետև 

պատգամավորները մնում են միայնակ, քանի դեռ մեծ աղետներ չեն եղել, և, 
հիմնականում, դրան հաջորդում է իշխանափոխություն։  

Դեպք 7՝ նպատակի համաձայնություն. պրինցիպալը և գործակալը կի-
սում են տեղեկատվությունը: Այս դեպքում նպատակները բաժանվում են 
փոքր մարտավարությունների, որոնք կատարվում են ագենտների կողմից։  

Դեպք 8՝ նպատակի համաձայնություն. պրինցիպալն ունի տեղեկատ-
վություն, իսկ գործակալը՝ ոչ: Դեպքերը, երբ պրինցիպալը տիրապետում է 
տեխնիկական տեղեկությաւն, իսկ գործակալը` ոչ, հազվադեպ են ընկալվում 
ժամանակակից քաղաքականության մեջ: Ազգային մակարդակով օրինակ 
կարող են լինել ռազմական իրավիճակները և, հավանաբար, հետախուզա-
կան գործակալությունները, որոնց հետախուզական օպերատորները տեղե-
կություն են տալիս իրենց ղեկավարներին, բայց տեղյակ չեն մեծ պատկերի 
բոլոր մանրամասներին: «Տնօրեն-գործակալ» մոդելի շրջանակներում կոռուպ-
ցիան կարող է սահմանվել որպես գործակալի կողմից տնօրենի հետ կնքված 
պայմանագրի խախտում (ֆորմալ կամ ոչ ֆորմալ) և տրամադրված ռե-
սուրսներ՝ այլ նպատակներ իրականացնելու համար, բացի տնօրենի կողմից 
սահմանվածներից (առավել հաճախ՝ անձնական հարստացման համար): Եվ 
որպեսզի պրինցիպալի տրանսակցիոն ծախսերը կրճատվեն և նվազագույնի 
հասցվեն մոդելում առկա խնդիրները, ագենտի ոչ բարեխիղճ վարքագիծը, 
նշենք, որ պայմանագիրը, վերահսկողությունը և պրինցիպալ-գործակալ հա-
րաբերությունների ցանկացած այլ ատրիբուտ ունի սոցիալական ձև, և ոչ բո-
լորում են հարաբերությունները կազմվում գոյություն ունեցող իրավունքի 
ինստիտուտների հիման վրա։ Այսինքն, հարաբերությունների կարգավորու-
մը պետք է իրականացվի նաև փոխադարձ վարքագծային ակնկալիքների, 
խթանների, ավանդույթների և նմանատիպ ոչ ֆորմալ ինստիտուտների ու 
նորմերի միջոցով, որոնք ձևավորվել են տվյալ հասարակությունում:  

Եզրակացություն։ Ամփոփելով հետազոտությունը՝ եզրակացնում ենք, 
որ պրինցիպալ-ագենտ մոդելը քաղաքական, սոցիալական և տնտեսական 
հասկացություն է, որն իր արդիականությունը չի կորցրել։ Ուսումնասիրված 
օրինակները ճշգրիտ բնութագրում էին մոդելի բնորոշ գծերը։ Կան հնարա-
վորություններ հսկելու ագենտի գործողությունները՝ մշտադիտարկում, պայ-
մանագրերի կնքում, բայց սրանք էլ իրենց հերթին մեծացնում են տրանսակ-
ցիոն ծախսերը։ Առաջարկում ենք․եթե հարաբերությունները պայմանագրա-
յին են, ապա կնքել պայմանագիր և΄ վարքագծի վրա հիմնված, և΄ արդյունքի։  

Պրինցիպալ-ագենտ մոդելը գործում է ինչպես միկրո-, այնպես էլ մակ-
րոմակարդակում, հետևաբար կարող է հանգեցնել ամբողջ շուկայի ընդհա-
նուր արդյունավետության նվազեցմանը տրանսակցիոն ծախսերի պատճա-
ռով և անգամ՝ ոլորտի նկատմամբ վստահության անկման։ Սա պետության 
մակարդակով լուրջ երկընտրանք է․ վերականգնել ոլորտի հանդեպ վստա-
հությունը՝ մեծացնելով տրանսակցիոն ծախսերը, թե՞ թողնել այնպես, ինչ-
պես կա։ Այս խնդիրն առկա է նաև քաղաքականություն մշակելիս և իրակա-
նացնելիս, քանի որ քաղաքականություն իրականացնողների անհետևողա-
կանության պատճառով մասնավոր որոշումներ ընդունողները չեն վստահում 
քաղաքական հայտարարություններին, և տնտեսական քաղաքականությունը 
դառնում է ոչ արդյունավետ։ Սա կարող է տնտեսության վրա երկարաժամ-
կետ ազդեցություն ունենալ։ Իսկ տեսության գործոններին անդրադառնալիս 

նկատեցինք, որ տեղեկատվության ասիմետրիկությունը, որը ագենտ-պրին-
ցիպալ խնդրի գլխավոր գործոնն է, հիմնականում թեքված է ագենտի կողմը։ 
Կարող ենք ասել, որ ցանկացած հասարակական երկկողմանի (դիադային) 
հարաբերություն, որտեղ կա, այսպես ասած, լիազորությունների պատվիրա-
կում, հանձնարարություն, հնարավոր է դիտարկել որպես պրինցիպալ-
ագենտ հարաբերություն։ 

САТЕНИК ГЕВОРГЯН 
Экономика, бакалавриат, 4-й курс 
 

ПРОБЛЕМЫ МОДЕЛИ «ПРИНЦИПАЛ-АГЕНТ» КАК ПРИЧИНЫ 
ЭКОНОМИЧЕСКОЙ НЕЭФФЕКТИВНОСТИ 
 

Ключевые слова: агентская теория, агент, принципал, 
асимметричная информация, конфликт 
целей, агентские издержки, экономическая 
неэффективность 

 

Модель «Принципал-агент», как и агентская теория, объединяет экономис-
тов, политологов, социологов, юристов и даже математиков․ Исходя из обшир-
ности темы, в статье были представлены те проявления агентно-принципаль-
ных проблем, которые связаны с экономической и политической сферами, где эти 
проявления оказывают серьезное влияние на эффективность экономики и явля-
ются препятствием для развития данной сферы. Изучив ряд статей и научных 
работ, посвященных проблемам теории и их потенциальным вариантам решений, 
мы пришли к выводу, что решить их полностью невозможно, но можно умень-
шить их негативное воздействие на социальную и экономическую жизнь. 

 
SATENIK GEVORGYAN 
4th year Bachelor, Department of Economy 
 

ISSUES OF THE PRINCIPAL-AGENT MODEL AS REASONS FOR ECONOMIC 
INEFFICIENCY 

  
Keywords:  agency theory, agent, principal, asymmetric 

information, goal conflict, agency costs, 
economic inefficiency 

 

The Principal-Agent model, like the agency theory, unites economists, political 
scientists, sociologists, lawyers, and even mathematicians. Given the extensive scope of the 
topic, we present the manifestations of agent-principal issues connected with the economic 
and political spheres, where these manifestations have a serious impact on the efficiency 
of the economy and are an obstacle to its development. After a thorough review of 
numerous articles and scientific papers addressing theoretical issues and their potential 
solutions, our conclusion is that while complete problem resolution may be unattainable, 
it is indeed possible to mitigate their adverse effects on social and economic aspects of 
life. 

ՏԱԹԵՎԻԿ ԿԱՐԱՊԵՏՅԱՆ 
Կառավարում, բակալավրիատ, 3-րդ կուրս 

 

ԱՂՔԱՏՈՒԹՅԱՆ ՀԻՄՆԱԽՆԴԻՐՆԵՐԸ ՀՀ-ՈՒՄ 
 

 

Հիմնաբառեր․ աղքատություն, եկամուտների անհավասա-
րություն, կենսամակարդակ, նվազագույն 
սպառողական զամբյուղ, սոցիալական 
պաշտպանություն 

 
 

Աղքատությունը և դրա դրսևորումները ցանկացած պետությանը սպառնացող 
հիմնախնդիրներ են, որոնց լուծումը երկրի ընդհանուր զարգացման համատեքստում 
անչափ կարևոր է: Հայաստանի Հանրապետությունը ևս բացառություն չէ: Ավելին, 
հաշվի առնելով այն հանգամանքը, որ ՀՀ-ն սոցիալական պետություն է, նշված 
խնդիրների լուծումն առավել առանցքային է դիտվում, հետևաբար ՀՀ-ում աղքատու-
թյան  ուսումնասիրությունը պարզապես անհրաժեշտություն է:  

Սույն հոդվածում ներկայացվել և վերլուծվել է ՀՀ-ում աղքատության ընդհանուր 
պատկերը։ Այդ նպատակով ուսումնասիրվել է աղքատությունը՝ ըստ տարածաշրջան-
ների, ինչպես նաև՝ եկամուտների անհավասարությունը և դրա հետ կապված խնդիր-
ները։ Աշխատանքում կարևորվել են ՀՀ սոցիալական պաշտպանության հիմնական 
գործառույթները, աղքատության նվազեցմանն ուղղված միջոցառումները և վերջին-
ներիս արդյունավետության գնահատումը։  

 
Ներածություն։ Տնտեսական աճը կամ տնտեսական բարձր այլ ցուցա-

նիշներն առ ոչինչ են, եթե տվյալ երկրում առկա է աղքատություն, ուստի պե-
տությունները ձգտում են նվազագույնի հասցնել աղքատությունը և/կամ դրա 
ցանկացած դրսևորում։ Վերջինս արտահայտվում է թե՛ քանակական, թե՛ 
որակական բնութագրերով, այստեղից նաև՝ նյութական և ոչ նյութական աղ-
քատություն կատեգորիաներով։ Սույն թեմայի ուսումնասիրությունը կարևոր-
վում է նրանով, որ երևույթը կրում է մշտական և համընդհանուր բնույթ և 
սպառնում է յուրաքանչյուր պետության։ ՀՀ-ին նույնպես բնորոշ է աղքատու-
թյան որոշակի մակարդակ։ Աղքատությունը ՀՀ-ում հաշվարկվել է՝ սկսած 
1996 թվականից, և դրա նվազեցումը մշտապես եղել է գլխավոր և առաջնա-
յին նպատակ։ Այս ամենով պայմանավորված՝ ՀՀ սոցիալական պաշտպանու-
թյան մի շարք գործառույթներ նպատակաուղղված են վերոգրյալի իրակա-
նացմանը։ Մեր ուսումնասիրության շրջանակներում կբացահայտենք հիմնա-
կան ցուցանիշները, կներկայացնենք պատճառահետևանքային կապերը և 
աղքատության նվազեցմանն ուղղված գիտականորեն հիմնավորված լուծում-
ները։ 

Գրականության ակնարկ։ Աղքատության և դրա դրսևորումների ուսում-
նասիրությունը մշտապես եղել է հետազոտողների ուշադրության կենտրոնում։  

Պլատոնի բնորոշմամբ՝ «Ինչպիսին էլ լինի պետությունը, նրանում միշտ 
կա երկու պետություն՝ միմյանց հանդեպ թշնամական. մեկը հարուստների 
պետությունն է, մյուսը՝ աղքատների», իսկ Արիստոտելն ընդգծում էր սոցիա-
լական անհավասարությունը և կարծում, որ բոլոր պետություններն ունեն 
երեք դաս՝ հարուստներ, աղքատներ և միջին խավ: Այս տեսակետից, պե-
տությունը պետք է հոգ տանի աղքատների մասին, քանի որ աղքատությունը 
ծնում է հանցագործություններ և ապստամբություններ, իսկ աղքատության 

բարձր մակարդակ ունեցող երկրները դատապարտված են կործանման1։ Թ․ 
Մալթուսը աղքատության հիմնական պատճառը տեսնում էր բնակչության 
աճի մեջ, այն է՝ բնակչությունն աճում է երկրաչափական, իսկ նրանց կենսա-
գործունեության համար անհրաժեշտ միջոցները՝ թվաբանական պրոգրե-
սիայով։ Վերջինս նշում է, որ աղքատության կանխարգելումը կախված է 
մարդկանց ռացիոնալ որոշումներից՝ կապված միայն միջոցների և հնարա-
վորություների առկայության պարագայում ընտանիք կազմելու և երեխաներ 
ունենալու հետ2։ Ժ.Ժ. Ռուսսոն աղքատությունը համարում էր անգրագիտու-
թյան դրսևորում և բարոյական վատառողջություն3: 

Համաշխարհային բանկի բնորոշմամբ՝ «Աղքատությունը հնարավորու-
թյունների պակասն է՝ եկամուտների, սպառման և ծախսերի ցածր մակար-
դակը, արտադրական և անձնական գույքի բացակայությունը կամ անբավա-
րարությունը, սոցիալական ծառայությունների ցածր մատչելիությունը, սոցիա-
լական կապիտալի, անվտանգության և ազդեցության ցածր մակարդակը»4։ 

Խնդրո առարկայի ուսումնասիրությունների շրջանակներում հանդիպում 
ենք բազմաթիվ տեսակետների։ Լուսինե Կարապետյանի և Լիլիթ Պետրոս-
յանի համատեղ հոդվածում նշվում է, որ աղքատությունն ինքնին ցավալի 
երևույթ է, որն իր հետ ծնում է բազմաթիվ բարդ հիմնախնդիրներ՝ սոցիալա-
կան, տնտեսական, հոգեբանական։ Ամբողջ աշխարհը պայքարում է այս 
երևույթի դեմ, որի ամենախոցելի տեսակը մանկական աղքատությունն է: Առ 
այսօր աշխարհում չկա գեթ մեկ երկիր, որը գտած լինի դրա հիմնովին վե-
րացման «դեղատոմսը»: ՀՀ-ն այս առումով բացառություն չէ. մեր երկիրը 
տեսել է և՛ ավերիչ երկրաշարժ, և՛ արցախյան պատերազմներ, համավարակ 
և այլն, ինչի հետևանքով երկրում դեռևս շարունակում է բարձր մնալ աղքա-
տության, այդ թվում՝ մանկական աղքատության մակարդակը: Ըստ ՀՀ վի-
ճակագրական կոմիտեի տվյալների՝ յուրաքանչյուր երրորդ երեխա աղքատ 
է, ինչը մտահոգիչ ցուցանիշ է5:  

Հայաստանի Հանրապետության վիճակագրական կոմիտեն, մշտապես 
անդրադառնալով աղքատության հիմնախնդրին, ներկայացնում է ՀՀ սոցի-
ալական պատկերը, վերջինիս բազմագործոնային վերլուծություն կատարում 
հատուկ մեթոդաբանությամբ6։  

Մեթոդաբանություն։ Վերլուծության ընթացքում կիրառվել են նկարա-
գրական, համադրման, համակարգային, վերլուծական, արտածման և մակած-
ման, համեմատական մեթոդներ։ Նկարագրական մեթոդով ներկայացվել են 
աղքատության էությունը և վերջինիս առնչվող այլ հասկացություններ։ Աշխա-
տանքում կիրառվել է արտածման մեթոդը՝ փոխկապակցված տարրերի 
առանձնակի վերհանումը, ինչպես նաև՝ մակածման եղանակով և համակար-

                                                 
1  Տե΄ս Ишмуратова В. Г, Содержание категории «бедность» в новейшей истории России, 

«Проблемы современной экономики», Санкт-Петербург, 2010, էջ 75-76։ 
2  Տե΄ս Կիրակոսյան Գ․, Թավադյան Մ․, Գրիգորյան Ս․, Տնտեսագիտական ուսմունքների 

պատմություն, Եր․, 2004, էջ 160։ 
3  Տե΄ս Զաքարյան Ս. Ա., Փիլիսոփայության պատմություն, Եր․, 2000, էջ 223։ 
4  https://www.worldbank.org/en/understanding-poverty (մուտքի ամսաթիվ՝ 24.02․2023 թ․) 
5  Տե΄ս Կարապետյան Լ․, Պետրոսյան Լ․, Սոցիական քաղաքականություն, մաս 1-ին, 

Մանկական աղքատության հիմնախնդիրները և դրանց դրսևորումները ՀՀ-ում, էջ 1-24, 
https://asue.am/upload/files/science/banber/2021-year-3/5.pdf  

6  https://armstat.am/file/article/poverty_2022 (մուտքի ամսաթիվ՝ 15.02․2023) 

https://www.worldbank.org/en/understanding-poverty
https://asue.am/upload/files/science/banber/2021-year-3/5.pdf
https://armstat.am/file/article/poverty_2022


  

 ՀՊՏՀ ՈՒԳԸ 41-ՐԴ ՆՍՏԱՇՐՋԱՆ 
 

104 

գային մեթոդով վերջինիս տարրերի դիտարկումը՝ որպես մեկ ամբողջություն։ 
Ցուցանիշների շարժընթացը և փոխկապվածությունը ցույց է տրվել գրաֆի-
կական պատկերմամբ, մի քանի ցուցանիշների փոփոխությունը նկարագրե-
լու համար կիրառվել են համեմատական և դինամիկ մոտեցման մեթոդներ:  

Վերլուծություն։ Բնակչության բարեկեցության և կենսամակարդակը 
ներկայացնող կարևորագույն ցուցանիշներից է աղքատության մակարդակի 
գնահատումը։ Վերջինս դրսևորվում է բազմակողմանի և արտահայտվում է 
բնակչության ինչպես նյութական, այնպես էլ ոչ նյութական աղքատություն 
եզրույթներով։ Նյութական աղքատությունը ներկայացնում է դրամական 
եկամուտների անհավասարությունը, ոչ նյութականը՝ կրթական ցածր մա-
կարդակը, առողջական վատ վիճակը, պահանջմունքների բավարարման 
դժվարությունները, սոցիալական բարձր շերտերի կողմից մերժվածությունը, 
խոսքի ազատության սահմանափակումը և այլն։  

Հայաստանի Հանրապետությունում աղքատության վերացումը և սոցի-
ալական տարբեր շերտերի միջև անհավասարության նվազեցումը գլխավոր 
նպատակներից են: Այս տեսանկյունից աղքատության մակարդակի գնահա-
տումը պետք է լինի ճշգրիտ և ժամանակին։ ՀՀ-ում աղքատության չափման 
հիմնական մոտեցումը բացարձակ (ըստ սպառման) աղքատությունն է։ Այն 
լավագույնս է արտահայտում տնային տնտեսությունների կենսամակարդակի 
որոշակի ընդունելի նվազագույնի ապահովման անկարողությունը1։  

Հատկանշական է նաև աղքատության գծի քննարկումը աղքատության 
գնահատման տեսանկյունից։ Այս համատեքստում անհրաժեշտ ենք համա-
րում քննարկել նաև նվազագույն աշխատավարձը, որը ուղիղ համեմատա-
կան է նվազագույն սպառողական զամբյուղ կատեգորիային։ Ըստ ՀՀ Կառա-
վարության 2021-2026 թթ․ ծրագրի՝ նախատեսվում է նվազագույն աշխատա-
վարձը 68000 ՀՀ դրամից հասցնել 85000 ՀՀ դրամի2, սակայն, հաշվի առ-
նելով ՀՀ-ում առկա գնաճը, կարող ենք ասել, որ իրական աշխատավարձը 
չի բարձրացել։ Աղքատությունը դիտարկվում է այն ժամանակ, երբ անհատի 
եկամուտները չեն բավարարում նվազագույն սպառողական զամբյուղով նա-
խատեսված ապրանքների և ծառայությունների ձեռք բերմանը։ Աղքատ են 
համարվում այն տնային տնտեսությունները, որոնց բյուջեն անբավարար է 
այդ զամբյուղի արժեքն ապահովելու համար: Իսկ աղքատության գիծը սահ-
մանվում է՝ հաշվի առնելով մարդու կենսագործունեությանն անհրաժեշտ 
սպառողական զամբյուղի պարենային և ոչ պարենային ապրանքների ձեռք-
բերման միջոցները։ Շատ հաճախ աղքատության տարեկան գնահատումը 
հիմնված է լինում գների ընդհանուր մակարդակի փոփոխության համեմատ 
աղքատության գծերի տարեկան վերանայման վրա՝ սպառողական գների 
ինդեքսի (ՍԳԻ) կիրառությամբ:  

Աղքատության գիծը եկամտի այն մակարդակն է, որը կարող է ապահո-
վել կենսագործունեության նվազագույն պայմաններ 3։ Գծապատկեր 1-ում 
անդրադարձել ենք աղքատության վերին (57744 դրամ/ամսական), միջին 
(48145 դրամ/ամսական), ստորին (38548 դրամ/ամսական) և պարենային 

                                                 
1  https://www.worldbank.org/en/topic/poverty/overview (մուտքի ամսաթիվ՝ 22.02․2023) 
2  Տե΄ս Հայաստանի Հանրապետության կառավարության ծրագիր (2021-2026 թթ.)/ 

https://www.gov.am/files/docs/4586.pdf (մուտքի ամսաթիվ՝ 24.02․2023 թ․) 
3  https://www.worldbank.org/en/topic/poverty/overview (մուտքի ամսաթիվ՝ 22.02․2023 թ․) 

https://www.worldbank.org/en/topic/poverty/overview
https://www.gov.am/files/docs/4586.pdf
https://www.worldbank.org/en/topic/poverty/overview

գիծ (26500 դրամ/ամսական) հասկացություններին (ՀՀ օրինակով)։ Ըստ վե-
րին գծի՝ մեկ չափահաս անձի շնչով աղքատ են համարվում նրանք, որոնց 
սպառումը ցածր է աղքատության վերին գծից, համապատասխանաբար աղ-
քատ են գնահատվել նրանք, որոնց սպառումը ցածր է եղել ստորին գծից, 
չափավոր աղքատ՝ միջին գծից ցածր սպառում ունեցողները, ծայրահեղ աղ-
քատ՝ պարենային գծից ցածր սպառմամբ անձինք1։  

Նշենք նաև, որ աղքատության մակարդակի վերոնշյալ գնահատումը 
ցույց չի տալիս աղքատության ինտենսիվությունը, այն է՝ աղքատների տեսա-
կարար կշիռը, որը ցածր է աղքատության գծից։ Այս առումով օգտագործվում 
են աղքատության խորություն (2020-ին՝ 4,7%, 2021-ին՝ 4,8%) և սրություն 
(2020-ին՝ 1,3%, 2021-ին՝ 1,4%) կատեգորիաները2։ Առաջինը նկարագրում է, 
թե որքանով է աղքատների միջին եկամուտը ցածր աղքատության գծից, իսկ 
սրությունը բացատրում է աղքատների միջև սպառման անհավասարությու-
նը, որի պատճառ կարող են լինել թե՛ եկամուտների անհավասարությունը, 
թե՛ ոչ նյութական այլ պատճառներ, կամ այն, որ աղքատ համարվող ընտա-
նիքներից մի մասում շատ են անչափահաս երեխաները։ Ուստի, ծագում է 
սպառման անհավասարություն։  

Պահանջմունքների անսահմանափակության պայմաններում տնտեսա-
կան մարդը ձգտում է եկամտի աղբյուրների բազմազանեցման, որպեսզի 
հասնի պահանջմունքների հնարավորինս բավարարման։ Եկամուտների 
ձևավորմանը զուգահեռ առկա են վերջիններիս արդարացի բաշխման և օպ-
տիմալ օգտագործման խնդիրներ։ Եկամուտների բաշխումը և վերաբաշխու-
մը սոցիալական քաղաքականության կարևոր բաղադրիչներից են։ 

Աղքատության ձևավորման նախադրյալը նախևառաջ պահանջմունքնե-
րի մասնակի կամ ցածր բավարարվածությունն է, որը բխում է եկամուտների 
անհավասարությունից։ Վերջինս կարող է չափվել մի շարք մեթոդներով, ներ-
առյալ՝ Ջինիի գործակցի միջոցով3։ Որոշ տնտեսագետներ կարծում են, որ ա-
նհավասարությունը ինչ-որ չափով անհրաժեշտ և ցանկալի է, սակայն չպետք 
է հերքել այն փաստը, որ եկամուտների չափազանց մեծ անհավասարու-
թյունն առաջ է բերում անարդյունավետության խնդիրներ և սոցիալական ան-
արդարություն։ Ջինիի գործակիցը վիճակագրական ցուցանիշ է, որը որքան 
մոտենում է մեկին, այնքան իրադրությունը վատանում է, քանի որ սա վկա-
յում է եկամուտների անհավասար բաշխման խորացման մասին4։ ՀՀ վիճա-
կագրական կոմիտեի տարածած տվյալների համաձայն՝ ՀՀ-ում այս ինդեք-
սը, ըստ սպառման, 2019-ին կազմել է 0,279, 2020-ին՝ 0,221, 2021-ին՝ 0,232, 
իսկ, ըստ եկամուտների, 2019-ին՝ 0.381, 2020-ին՝ 0,363, 2021-ին՝ 0,3675։ 
Ինչպես տեսնում ենք, ըստ եկամուտների, Ջինիի գործակիցը խորանում է։ 
 

                                                 
1  https://armstat.am/am/?nid=81&id=2529 (մուտքի ամսաթիվ՝ 19.02․2023 թ․) 
2  https://armstat.am/file/article/poverty_2022 (մուտքի ամսաթիվ՝ 19.02․2023 թ․) 
3  Տե΄ս Աղաջանյան Հ․, Տնտեսագիտության տեսություն, մաս 2, Եր․, 2015, էջ 467-469։ 
4  https://worldpopulationreview.com/ (մուտքի ամսաթիվ՝ 24.02․2023 թ․) 
5  https://armstat.am/file/article/poverty_2022 (մուտքի ամսաթիվ՝ 19.02․2023 թ․) 

https://armstat.am/am/?nid=81&id=2529
https://armstat.am/file/article/poverty_2022
https://worldpopulationreview.com/
https://armstat.am/file/article/poverty_2022

Գծապատկեր 1․  Ջինիի գործակցի շարժընթացը ՀՀ-ում 2019, 2020, 2021 թթ․՝  
ըստ սպառման և ըստ եկամուտների1 

 

 

Գծապատկեր 2-ում ներկայացրել ենք ՀՀ աղքատության մակարդակը՝ 
ըստ տարածաշրջանների, իսկ քարտեզ 1-ում՝ այդ տարածաշրջաններում 
ըստ սպառման ագրեգատի։ Այսպես, օրինակ, աղքատությունը՝ ըստ քաղա-
քային և գյուղական բնակավայրերի, ընդ որում՝ ըստ որոշ օրինաչափություն-
ների, քաղաքաբնակների (աղքատ է 21.8%-ը) համեմատությամբ գյուղա-
բնակներն (աղքատ է 33%-ը) ավելի աղքատ են։ Ամենաաղքատ մարզերն են 
Գեղարքունիքը և Շիրակը, իսկ աղքատության ամենացածր մակարդակը 
Սյունիքի մարզում է, որտեղ բարձր է նաև միջին աշխատավարձը՝ հանքար-
դյունաբերության ոլորտում զբաղվածների մեծ տեսակարար կշռի հաշվին։  

 
 

Գծապատկեր 2․  Աղքատությունը ք․ Երևանում և ՀՀ մարզերում 
 
 
 

                                                 
1  Գծապատկերը կառուցել է հեղինակը, աղբյուրը՝ ՏՏԿԱՀ, 2021, https://armstat.am/(մուտքի 

ամսաթիվ՝ 18.02․2023 թ․)։ 

https://armstat.am/file/article/poverty_2022_a_2..pdf

Քարտեզ 1․  Ըստ սպառման ագրեգատի՝ մանկական աղքատության մակարդակը 
ՀՀ մարզերում և ք․ Երևանում (%)1 

 
 

 
Հատկանշական է նաև աշխատուժի մասնակցության քննարկումը աղ-

քատ բնակչության մեջ։ Գծապատկեր 3-ից պարզ է դառնում, որ աղքատ 
բնակչության 67%-ը տնտեսապես ակտիվ է, իսկ 33%-ը՝ տնտեսապես ոչ ակ-
տիվ, ծայրահեղ աղքատներից տնտեսապես ակտիվ է 70,8%-ը, տնտեսապես 
ոչ ակտիվ՝ 29,2%-ը։ Կարելի է ասել, որ ՀՀ-ում աղքատության պատկերը 
կապված չէ գործազրկության մակարդակի հետ, քանի որ, ինչպես տեսնում 
ենք, աղքատ բնակչությունը նույնպես ցուցաբերում է տնտեսական ակտիվու-
թյուն՝ ներառվելով աշխատուժի մեջ։  

 

 
 

Գծապատկեր 3․  ՀՀ-ում աշխատուժի մասնակցությունը՝ 15-75 տարեկան 
աղքատ բնակչության մեջ (%)1 

                                                 
1  Գծապատկերը կառուցել է հեղինակը, աղբյուրը՝ ՏՏԿԱՀ 2021 թ․, https://armstat.am/(մուտքի 

ամսաթիվ՝ 18.02․2023 թ․)։ 

https://armstat.am/file/article/poverty_2022_a_2..pdf

ՀՀ-ում աղքատության հիմնախնդիրներն ավելի խոր արմատներ ունեն։ 
Խորհրդային տարիներին աղքատություն կատեգորիան գրեթե չէր կիրառ-
վում․ այն թաքնված էր պլանային տնտեսության՝ «հավասարություն բոլորին, 
պետության սեփականություն» կարգախոսի քողի տակ, իսկ արդեն նորան-
կախ Հայաստանի Հանրապետության առաջին տարիներին աղքատությունն 
արմատներ ձգեց և տարածվեց մի քանի փուլերով։ Ի սկզբանե, դրամի՝ 
շրջանառության մեջ մտնելով և ռուբլու արժեզրկմամբ, սկիզբ դրվեց տնային 
տնտեսությունների սնանկացման և աղքատության ժամանակաշրջանին։ 
Մինչ դա էլ՝ 1988 թ․ ավերիչ երկրաշարժի հետևանքով շատերը կորցրին 
իրենց տները և աշխատավայրերը, ձեռք բերեցին հաշմանդամություն։ Այնու-
հետև պատերազմական և հետպատերազմական շրջանն ավելի սրեց իրադ-
րությունը։ 2008 թ․ ճգնաժամը նույնպես նախադրյալ էր աղքատության խո-
րացման։ Վերջին տարիներին համաճարակային, պատերազմական և ներ-
քաղաքական իրադրությունը վատթարացրեց իրավիճակը, և աղքատության 
նվազեցման սպասելիքները չարդարացվեցին։ Այս ամենը հանգեցրեց խոր 
հակասությունների և աղքատության խորացման ավելի մեծ թափի։ ՀՀ ոլոր-
տային քաղաքականության գլխավոր խնդիրներից են դարձել աղքատության 
վերացումը և սոցիալական տարբեր շերտերի միջև հավասարության ապահո-
վումը։ Այս համատեքստում կարևոր է նշել, որ կայուն զարգացման նպատակ-
ներն այժմ քաղաքակրթության հիմքն են և ընդգրկել են կյանքի գրեթե բոլոր 
ոլորտները։ ՀՀ-ում երկրի կայուն զարգացմանը միտված առաջին ազգային 
համալիր ծրագիրը 2003 թ. ՀՀ Կառավարության կողմից ընդունված «Աղքա-
տության հաղթահարման ռազմավարական ծրագիրն» էր2, որը 2008-ին վեր-
անվանվեց «ՀՀ կայուն զարգացման ծրագիր»:  

ՀՀ-ում աղքատության վերացմանն ուղղված են սոցիալական պաշտպա-
նության հիմնական գործառույթները, որոնց հիման վրա բնակչության խոցե-
լի խմբերին առաջարկվում են համապատասխան ծրագրեր, ներառյալ` պե-
տական սոցիալական աջակցության, սոցիալական ապահովության, զբաղ-
վածության ծրագրերը: Սոցիալական պաշտպանության համակարգը Հայաս-
տանում հանդես է գալիս սոցիալական ապահովագրության և օգնության 
ձևով՝ իրականացվելով ՀՀ աշխատանքի և սոցիալական հարցերի նախա-
րարության կողմից3։ Աղքատության նվազեցման համար առանցքային նշա-
նակություն ունեն աղքատ համարվող բնակչության շրջանում կրթության և 
արժանապատիվ աշխատանքի քաջալերումը, գործարարությունը խթանող 
ծրագրերի իրականացումը, սոցիալական հավասարության ապահովումը՝ ի 
հաշիվ եկամուտների արդյունավետ բաշխման և վերաբաշխման:  

Եզրակացություն։ Ուսումնասիրելով և վերլուծելով աղքատությունը և 
վերջինիս դրսևորումները ՀՀ-ում, բացահայտելով աղքատության հիմնա-
խնդիրները և դրանց առաջացման նախադրյալները՝ հանգեցինք հետևյալ 
եզրակացություններին․ 

                                                                                                                        
1  Գծապատկերը կառուցել է հեղինակը, աղբյուրը՝ ՏՏԿԱՀ 2021 թ․, https://armstat.am/ (մուտքի 

ամսաթիվ՝ 18.02․2023 թ․)։ 
2  https://www.irtek.am/views/act.aspx?aid=22398 (մուտքի ամսաթիվ՝ 25.02․2023 թ․) 
3  Տե΄ս «Սոցիալական պաշտպանությունը և սոցիալական ներառումը Հայաստանում», զեկույց, 

Եվրոպական հանձնաժողով, 2021, էջ 8։ 

https://armstat.am/file/article/poverty_2022
https://www.irtek.am/views/act.aspx?aid=22398

• աղքատությունը մշտական երևույթ է, և դրա լիովին վերացումը ան-
իրատեսական է, քանի որ, բացի արտաքին (էքստերնալ) գործոննե-
րից, կան մի շարք հոգեբանական գործոններ, օրինակ՝ մարդկանց 
որոշ մասը պարզապես չի ցանկանում աշխատել, կամ սպառման 
աղքատությունը կապված է հենց բազմազավակ ընտանիքների ան-
հավասար սպառման հետ (փոքր ընտանիքների համեմատ)։ 

• Աղքատության նվազեցմանն ուղղված միջոցառումներ իրականացնե-
լիս պետք է սահմանվեն իրատեսական նպատակներ և դրանց հաս-
նելու կոնկրետ միջոցներ։ Հարկավոր է միջոցառումները գործարկել 
համակարգային։ Քանի որ ՀՀ առանձին տարածքներում աղքատու-
թյան մակարդակը տարբեր է, ուստի պետք է ապահովել սոցիալա-
կան պաշտպանության հավասարություն և ձգտել բարեկեցության ու 
կենսամակարդակի բարձրացման ամբողջ Հայաստանում։ 

• Պետությունը պետք է ապահովի աղքատների հնարավոր սոցիալա-
կան ներգրավվածությունը, անվճար կրթության և առողջապահական 
ծառայություների հնարավորությունը, աղքատ ընտանիքների սպառ-
ման արտոնությունները, վերջիններիս լիարժեք ինտեգրումը հասա-
րակությանը, եկամուտների արդյունավետ բաշխումը և վերաբաշ-
խումը։  

ПРОБЛЕМЫ БЕДНОСТИ В АРМЕНИИ 
 
Ключевые слова:  бедность, дифференциация доходов, уро-

вень жизни, минимальная потребитель-
ская корзина, социальная защита 

 

Бедность и её проявления  - проблемы, угрожающие любому государству, важ-
ность решения которых в контексте общего развития страны огромна. Республи-
ка Армения  не является исключением. Более того, учитывая то обстоятельство, 
что РА  является социальным государством, решение этой проблемы  приобрета-
ет ключевое значение, поэтому изучение проблем бедности в Армении просто не-
обходимо. В  этой статье представлено и анализировано общее состояние бед-
ности в Армении. С этой целью изучена бедность в Армении по регионам, а также 
дифференциация доходов и связанные с ней проблемы. В работе подчеркивается 
важность основных функций социальной защиты Армении, меры, направленные по 
сокращению бедности, и эффективность их оценки. 

  
TATEVIK KARAPETYAN 
3rd year Bachelor, Department of Management 

 

ISSUES OF POVERTY IN THE REPUBLIC OF ARMENIA 
 

Keywords:  poverty, incomes inequality, living standards, 
minimum consumer basket, social protection 

 

Poverty in its manifestations is an issue that threatens every country, the solution of 
which is of great importance in the context of a country's overall development. The 
Republic of Armenia is not an exception, either. Moreover, taking into account the fact 
that the RA is a social republic, it is more crucial to solve this problem, therefore, the 
study of the problem of poverty in the RA is simply a must. Hence this article presents and 
analyzes the overall picture of poverty in the RA. To accomplish this objective, the poverty 
in the RA by regions, as well as the inequality of incomes and related issues have been 
examined. The article highlights the importance of the main functions of the social 
welfare of the RA, the measures to decrease poverty and the assessment of their 
efficiency. 

մաթեմատիկա, բակալավրիատ, 3-րդ կուրս 

 

ՆԵՐԴՐՈՒՄԱՅԻՆ ՄԻՋԱՎԱՅՐԸ ԵՎ ԴՐԱ ԲԱՐԵԼԱՎՄԱՆ  
ՈՒՂԻՆԵՐԸ ՀՀ-ՈՒՄ 

 
Հիմնաբառեր․ ներդրումային միջավայր, օտարերկրյա ուղ-

ղակի ներդրումներ, տնտեսական աճ, ներ-
դրողների պաշտպանվածության մակար-
դակ, ներդրումների ազատություն 

 
Հոդվածում իրականացվել է ՀՀ ներդրումային միջավայրի համակողմանի վեր-

լուծություն։ Ուսումնասիրվել են Հայաստանի ներդրումային միջավայրի վրա ազդող 
առանցքային գործոնները, հետազոտվել են երկրում ներդրումային և գործարար մի-
ջավայրի բարելավման հիմնական խոչընդոտները, կատարվել են առաջարկություն-
ներ այդ խոչընդոտները վերացնելու ուղղությամբ։ 

Ընդհանուր առմամբ, ստացված արդյունքները փաստում են, որ, ի հակադրու-
թյուն ՀՀ ներդրումային և գործարար միջավայրերում իրականացված բազմաթիվ բա-
րեփոխումների, արտաքին ներդրումների գրավչությունը մեր հանրապետությունում 
զգալիորեն նվազել է, և մոտ ապագայում տարածաշրջանի երկրները, ի հաշիվ ներ-
դրողների պաշպանվածության մակարդակի բարձրացման, կարող են դեպի ՀՀ ներ-
դրումային հոսքերի էական կրճատման պատճառ դառնալ: 

 
Ներածություն։ Ներդրումային նպատակաուղղված ռազմավարության 

մշակումն ու արդյունավետ իրականացումը, ներդրումային և գործարար բա-
րենպաստ միջավայրի ձևավորումն ու ապահովումը այսօր կարելի է համա-
րել տնտեսական քաղաքականության կարևոր ուղղություններից մեկը: 
Տնտեսության զարգացման համար մեծ նշանակություն ունեն օտարերկրյա 
ուղղակի ներդրումները, որոնց ներգրավման կարևորագույն նախադրյալը 
համապատասխան ներդրումային դաշտի ստեղծումն է: Ներդրումային ծրա-
գրերի ներգրավման գործընթացի արդյունավետ կառավարումը ապահովում 
է տնտեսական կայուն աճ և զարգացում:  

Ներդրումային քաղաքականությունը մեր երկրի ընդհանուր տնտեսա-
կան քաղաքականության առանցքային ուղղություններից է, որով մեծապես 
պայմանավորված են միջնաժամկետ և երկարաժամկետ տնտեսական բոլոր 
ձեռքբերումները։ ՀՀ-ն ներդրումների նկատմամբ իրականացնում է «բաց 
դռների» քաղաքականություն, որն ամրագրված է դեռևս 1994 թ․ ընդունված 
«Օտարերկրյա ներդրումների մասին» ՀՀ օրենքով1։  

ՀՀ տնտեսության զարգացման արդի փուլում ամենակարևոր հիմնա-
խնդիրներից մեկը երկրում ներդրումային գործընթացի աշխուժացումն ու 
զարգացումն է, որի լուծումը կարևոր նախապայման է տնտեսության կայու-
նության և հետագա տնտեսական աճի ապահովման համար:  

Սույն հետազոտության նպատակն է իրականացնել ՀՀ ներդրումային 
միջավայրի համակողմանի վերլուծություն, ուսումնասիրել Հայաստանի ներ-

                                                 
1  Տե΄ս «Հայաստանի Հանրապետության ներդրումային քաղաքականության հայեցակարգ», ՀՀ 

Կառավարության 08.10.2015 թ. նիստի No45 արձանագրային որոշում։ 

դրումային միջավայրի վրա ազդող առանցքային գործոնները, բացահայտել 
երկրում ներդրումային և գործարար միջավայրի բարելավման հիմնական 
խոչընդոտները: 

Գրականության ակնարկ։ Ներդրումային միջավայրը բավականին դի-
նամիկ է և անընդհատ ենթարկվում է փոփոխությունների: Դրա հետ կապ-
ված՝ ներդրումային միջավայրը՝ որպես տնտեսագիտական կատեգորիա, 
միատեսակ չի մեկնաբանվում տնտեսագետների կողմից: 

Ըստ Ս. Ցակունովի՝ ներդրումային միջավայրը սոցիալական, տնտեսա-
կան, իրավական, քաղաքական, մշակութային նախադրյալների հանրագու-
մար է, որը կանխորոշում է այս կամ այն տնտեսական համակարգում 
(երկրի, տարածաշրջանի, տնտեսության, կազմակերպության) ներդրումների 
գրավչությունը և նպատակահարմարությունը1։ 

Համաձայն մեկ այլ տեսակետի՝ ներդրումային միջավայրը տնտեսա-
կան, քաղաքական և ֆինանսական պայմաններն են, որոնք պայմանավո-
րում են ներքին և օտարերկրյա ներդրումների հոսքը տվյալ երկիր: Ընդ 
որում, բարենպաստ ներդրումային միջավայրը բնութագրվում է քաղաքակա-
նությամբ, հստակ օրենսդրությամբ, ցածր հարկադրույքներով և արտոնու-
թյուններով:  

Ըստ Մ. Մելքումյանի2՝ ներդրումային միջավայրը տնտեսական, քաղա-
քական, իրավական, սոցիալական, կենցաղային, հոգեբանական և այլ այն-
պիսի գործոնների ամբողջություն է, որը կանխորոշում է ներդրումների ռիս-
կայնության աստիճանը, դրանց արդյունավետ օգտագործման հնարավորու-
թյունը և կենտրոնացնում ներդրողի շահերն այնպիսի գործարար տարած-
քում և հստակ ժամանակահատվածում, որտեղ ներդրողից պահանջվում է 
ունակությունների և ջանքերի խստացում։ 

Այսպիսով, բարենպաստ ներդրումային միջավայրը բնութագրվում է 
ներդրումային մեծ ներուժով և ցածր ռիսկայնությամբ, ինչը նպաստավոր 
պայմաններ է ապահովում ներդրումային գործունեության ակտիվության մա-
կարդակի բարձրացման և ներդրումների ներհոսքի համար: Հետևաբար, 
ցանկացած տնտեսական տարածքի ներդրումային միջավայրի բարենպաստ 
կամ անբարենպաստ լինելու հանգամանքը պարզելու համար անհրաժեշտ է 
իրականացնել համալիր հետազոտություն՝ մանրամասն վերլուծելով ներդրու-
մային միջավայրի հիմնական բնութագրիչները, բացահայտելով ներդրումա-
յին գրավչությանը խոչընդոտող գործոնները: 

Մեթոդաբանություն։ Հետազոտության մեթոդաբանական հենքը կազ-
մում են հետազոտության առարկայի, այն է` ներդրումային միջավայրի ու 
դրա բաղադրիչների վերլուծության և գնահատման նպատակով հայրենա-
կան և միջազգային պրակտիկայում լայնորեն կիրառվող մեթոդները, սկըզ-
բունքներն ու կատեգորիաները: 

Հաշվի առնելով հոդվածի նպատակը և ուղղվածությունը՝ մեթոդների 
շարքում կիրառվել են նկարագրական վիճակագրության, քանակական և 

                                                 
1  Տե΄ս Цакунов С., Инвестиции в России: ожидание оттепели// Рынок ценных бумаг. 1998. №6. 

էջ 105։ 
2  Տե΄ս Մելքումյան Մ., Ձեռնարկատիրական գործունեության կազմակերպում, ուսումնական 

ձեռնարկ, Եր․, Զանգակ-97, 2014։ 

որակական գնահատման, վիճակագրական տվյալների համակարգային վեր-
լուծության մեթոդները։ Բացի դրանից, հետազոտության շրջանակներում թի-
րախային են համարվել առանձին երկրներում ներդրումային միջավայրը 
բնութագրող ցուցիչները, ուստի կիրառվել է նաև համեմատական վերլուծու-
թյան մեթոդը։ 

Կատարված հաշվարկներում և ուսումնասիրություններում օգտագործ-
վել են ՀՀ օրենքներն ու ենթաօրենսդրական ակտերը, Հայաստանի վիճակա-
գրական կոմիտեի հրապարակումները, Համաշխարհային բանկի համաշ-
խարհային զարգացման ցուցիչները (World Development Indicators), ՄԱԿ-ի 
Համաշխարհային ներդրումային զեկույցները, հայաստանյան և արտասահ-
մանյան կազմակերպությունների ու փորձագետների՝ ներդրումների ոլորտում 
կատարված առանձին հետազոտությունները և հրապարակված զեկույցները: 

Վերլուծություն։ Միջազգային պրակտիկայում ներդրումային միջավայ-
րի գնահատումն իրականացվում է ինչպես զուտ ներդրումային բնութագրիչ-
ներից կազմված ընդհանրական ցուցիչների, այնպես էլ համապիտանի 
բնույթ ունեցող համաթվերի կիրառմամբ: Դրանց թվում են Համաշխարհային 
բանկի՝ գործարարությամբ զբաղվելու դյուրինության համաթիվը, Freedom 
House կազմակերպության տնտեսական ազատության համաթիվը և այլն: 
Ցուցանիշները, որոնց հիման վրա կառուցվում են նշված համաթվերը, թույլ 
են տալիս գնահատել ձեռնարկությունների գործունեության կարգավորումը 
և սեփականության իրավունքի պաշտպանությունը, ինչպես նաև դրանց ազ-
դեցությունը փոքր և միջին ձեռնարկությունների վրա: Գործարարությամբ 
զբաղվելու ցուցանիշների բարձր վարկանիշը ենթադրում է համապատաս-
խան բարենպաստ միջավայր: 

Ըստ գործարարությամբ զբաղվելու դյուրինության համաթվի՝ Հայաս-
տանը 190 երկրների շարքում 47-րդ տեղում է՝ 6 կետով վատթարացնելով 
անցյալ տարվա զբաղեցրած դիրքը (աղյուսակ 1): 

Աղյուսակ 1 
Հայաստանի դիրքի և միավորների փոփոխությունը` ըստ ցուցիչների1 

Ցուցիչներ 
2020 թ. 2019 թ. Միավորի 

փոփոխությունը Դիրք Միավոր Դիրք Միավոր 
Գործարարությամբ 
զբաղվելու դյուրինություն 47 74.5 41 73.2 1.3 

Ընկերությունների հիմնում 10 96.1 8 96.1 0 
Շինարարական թույլտվու-
թյունների ստացում 62 73.1 98 68.0 5.1 

Էլեկտրականության միացում 30 87.7 17 90.8 -3.1 
Սեփականության գրանցում 13 88.6 14 88.6 0 
Վարկերի ստացում 48 70 44 70.0 0 
Փոքր ներդրողների 
պաշտպանություն 120 42.0 51 40.0 2 

Հարկերի վճարում 52 81.5 82 74.0 7.5 
Արտաքին առևտուր 43 91.7 46 90.8 0.9 
Պայմանագրերի կիրարկում 30 69.7 24 69.7 0 
Սնանկության ճանաչում 95 44.6 95 44.0 0.6 

 

                                                 
1  Աղբյուրը՝ Doing Business 2020 (worldbank.org) և DB2019-report_web-version.pdf 

(doingbusiness.org) 

https://openknowledge.worldbank.org/bitstream/handle/10986/32436/9781464814402.pdf
https://www.doingbusiness.org/content/dam/doingBusiness/media/Annual-Reports/English/DB2019-report_web-version.pdf
https://www.doingbusiness.org/content/dam/doingBusiness/media/Annual-Reports/English/DB2019-report_web-version.pdf

Աղյուսակ 1-ից երևում է, որ, չնայած հետընթացին, Հայաստանի միա-
վորներն ավելացել են 1.3-ով: Դա, սակայն, հանգեցրել է հետընթացի, քանի 
որ, այլ երկրների համեմատությամբ, միավորների առաջընթացը փոքր է 
եղել: Վարկանշային աղյուսակում Հայաստանի դիրքի վատթարացման հիմ-
նական պատճառը «Փոքր ներդրողների պաշտպանություն» ցուցիչի գծով 
աննախադեպ նահանջն է՝ 51-րդ տեղից 120-րդ տեղ: 

Հայաստանի գրանցած լավագույն արդյունքներն են՝ «Ընկերությունների 
հիմնումը»՝ 10-րդ տեղ և «Սեփականության գրանցումը»՝ 13-րդ տեղ: Նշված 
ցուցիչներով, ինչպես նաև «Վարկերի ստացում» և «Պայմանագրերի կիրար-
կում» ցուցիչներով բարեփոխումներ չեն արձանագրվել (միավորները չեն 
փոխվել): 

Նախորդ տարվա համեմատ, դիրքային փոփոխություններ արձանա-
գրվել են 9 ցուցիչներով, որոնցից միայն 4-ում ենք ունեցել առաջընթաց՝ «Շի-
նարարական թույլտվությունների ստացում»՝ 36, «Հարկերի վճարում»՝ 30, 
«Արտաքին առևտուր»՝ 3 և «Սեփականության գրանցում»՝ 1 կետով: 

 

Աղյուսակ 2 
Հայաստանի և համեմատվող երկրների ընդհանուր և առանձին ցուցիչներով 

դիրքը «Գործարարությամբ զբաղվելը - 2020» զեկույցում1 

Հայաստան 47 10 62 30 13 48 120 52 43 30 95 
Բելառուս 49 30 48 20 14 104 79 99 24 40 74 
Ղազախստան 25 22 37 67 24 25 7 64 105 4 42 
Ղրղզստան 80 42 90 143 7 15 128 117 89 134 78 
Ռուսաստան 28 40 26 7 12 25 72 58 99 21 57 
Ադրբեջան 34 9 59 80 44 1 105 40 83 28 47 
Վրաստան 7 2 21 42 5 15 7 14 45 12 64 
Թուրքիա 33 77 53 41 27 37 21 26 44 24 120 
Մոլդովա 48 13 156 84 22 48 45 33 38 62 67 
Ուկրաինա 64 61 20 128 61 37 45 65 74 63 146 
Էստոնիա 18 14 19 53 6 48 79 12 17 8 54 
Լատվիա 19 26 56 61 25 15 45 16 28 15 55 
Լիտվա 11 34 10 15 4 48 37 18 19 7 89 

 

 

Հայաստանում գործարար միջավայրի դյուրինությունը և ներդրումներ 
ներգրավելու հնարավորությունները հասկանալու համար համեմատենք վեր-
ջինիս արդյունքները տարածաշրջանային, ինչպես նաև բնակչության չափով 
ու տարածքով համադրելի որոշ երկրների հետ: Հայաստանն էապես զիջում 
է հարևան Վրաստանին (դիրքը՝ 7), Լիտվային (11), Էստոնիային (18), Լատ-

                                                 
1 Աղբյուրը՝ Doing Business 2020 (worldbank.org) 

https://openknowledge.worldbank.org/bitstream/handle/10986/32436/9781464814402.pdf

վիային (19), ինչպես նաև Ղազախստանին (25), Ռուսաստանին (28), Թուր-
քիային (33) և Ադրբեջանին (34): Մեր երկրից հետ են միայն Մոլդովան (48), 
Բելառուսը (49), Ուկրաինան (64) և Ղրղզստանը (80): 

Հայաստանը «Փոքր ներդրողների պաշտպանություն» ցուցիչով զիջում է 
համեմատվող բոլոր երկրներին, բացի Ղրղզստանից, «Սնանկության ճանա-
չումով»՝ բոլորին, բացի Թուրքիայից և Ուկրաինայից, «Շինարարական թույլ-
տվությունների ստացումով»՝ բոլորին, բացի Ղրղզստանից և Մոլդովայից: 

«Հարկերի վճարումով» և «Վարկերի ստացումով» համեմատվող 12 
երկրներից Հայաստանը զիջում է 7-ին, «Պայմանագրերի կիրարկումով»՝  
8-ին: Մյուս 4 ցուցանիշներով մեր երկիրն ունի առավել բարենպաստ դիրք: 

Այդուհանդերձ, համեմատվող երկրների շարքում որևէ ցուցիչով Հայաս-
տանն առաջատար չէ: Իր լավագույն 2 ցուցիչներից՝ «Ընկերությունների հիմ-
նումով» (10) զիջում է Վրաստանին (2) և Ադրբեջանին (9), իսկ «Սեփականու-
թյան գրանցումով» (13)՝ Լիտվային (4), Վրաստանին (5), Էստոնիային (6), 
Ղրղզստանին (7) և Ռուսաստանին (12): 

Ամփոփելով կարելի է փաստել, որ Համաշխարհային բանկի տվյալնե-
րով՝ Հայաստանը համեմատվող երկրների շարքում գործարարությամբ 
զբաղվելու ընդհանուր դիրքով զիջում է 8-ին, առաջ է միայն 4-ից: Առանձին 
ցուցիչների մասով ոչ միայն առաջատար չէ, այլև 10 ցուցիչից 6-ով զիջում է 
համեմատվող 12 երկրների կեսից ավելիին: Առավելություն ունեցող երկրնե-
րի շարքում են ինչպես Եվրասիական տնտեսական միության (ԵԱՏՄ) ան-
դամ, այնպես էլ անմիջական հարևան երկրները: 

Ի հակադրություն այս պատկերի՝ Հայաստանը նպաստավոր դիրքում է 
տնտեսական ազատությունների առումով: Տնտեսական ազատության հա-
մաթվի 2021 թ. գնահատականով՝ Հայաստանն աշխարհում 32-րդն է: Այս 
ցուցանիշով մեր երկիրը գերազանցում է մեծ թվով համադրելի երկրների 
արդյունքը (աղյուսակ 3): 

Աղյուսակ 3 
Ներդրումների ազատությունը Հայաստանում և համեմատվող երկրներում1 

 

Երկրներ 
Վարկանիշը՝ ըստ 

տնտեսական 
ազատության 

Ցուցիչի արժեքը,  
2021 թ. 

Ներդրումների 
ազատությունը 

Հայաստան 32 71.9 75.0 
Բելառուս 95 61.0 30.0 
Ղազախստան 34 71.1 50.0 
Ղրղզստան 78 63.7 60.0 
Ռուսաստան 92 61.5 30.0 
Ադրբեջան 38 70.1 70.0 
Վրաստան 12 77.2 80.0 
Թուրքիա 76 64.0 70.0 
Մոլդովա 85 62.5 55.0 
Ուկրաինա 127 56.2 35.0 
Էստոնիա 8 78.2 90.0 
Լատվիա 30 72.3 85.0 
Լիտվա 15 76.9 70.0 

 

                                                 
1  Աղբյուրը՝ 

https://indexdotnet.azurewebsites.net/index/explore?view=by-region-country-year&countryids=1,2,3,4,5,6,7,8,9,11,12,13,14,15,16,17,18,19,20,21,22,186,23,24,25,26,30,27,28,29,31,32,33,34,35,36,39,40,41,42,43,44,37,45,46,47,48,49,50,51,52,53,54,156,55,56,57,58,59,61,62,63,64,65,66,67,68,69,70,71,72,73,74,75,76,77,78,79,80,81,82,83,84,85,86,185,89,90,91,92,93,94,95,96,97,98,99,100,102,103,104,105,106,107,108,109,110,111,112,113,114,115,116,117,118,119,120,121,122,123,87,101,124,125,126,127,128,129,130,131,132,133,134,38,135,136,137,138,139,140,141,142,143,144,145,146,147,148,149,150,184,151,88,152,153,154,155,157,158,159,160,161,162,163,10,60,164,165,166,167,168,169,170,171,172,173,174,175,176,177,178,179,180,181,182,183&regionids=&yearids=27
https://indexdotnet.azurewebsites.net/index/explore?view=by-region-country-year&countryids=1,2,3,4,5,6,7,8,9,11,12,13,14,15,16,17,18,19,20,21,22,186,23,24,25,26,30,27,28,29,31,32,33,34,35,36,39,40,41,42,43,44,37,45,46,47,48,49,50,51,52,53,54,156,55,56,57,58,59,61,62,63,64,65,66,67,68,69,70,71,72,73,74,75,76,77,78,79,80,81,82,83,84,85,86,185,89,90,91,92,93,94,95,96,97,98,99,100,102,103,104,105,106,107,108,109,110,111,112,113,114,115,116,117,118,119,120,121,122,123,87,101,124,125,126,127,128,129,130,131,132,133,134,38,135,136,137,138,139,140,141,142,143,144,145,146,147,148,149,150,184,151,88,152,153,154,155,157,158,159,160,161,162,163,10,60,164,165,166,167,168,169,170,171,172,173,174,175,176,177,178,179,180,181,182,183&regionids=&yearids=27

Ընդ որում, ներդրումների ազատության ցուցիչով Հայաստանի գնահա-
տականն ավելի բարձր է, ինչը կարևոր է հատկապես այն առումով, որ ներ-
դրումների ազատությունը բարձր և կայուն տնտեսական աճի գրավական է: 
Այս հանգամանքն ակնառու է գծապատկեր 1-ում, որտեղ ներդրման ազա-
տության գնահատականը համադրվել է դիտարկվող երկրներում վերջին 5 
տարիներին արձանագրված տնտեսական աճի միջին մակարդակի հետ: 
Ինչպես երևում է գծապատկերից, ներդրումների ազատության առավելա-
գույն գնահատականի 30%-ին համապատասխանող մակարդակը կարելի է 
համարել տնտեսական աճի նախապայման: Հայաստանի գնահատականն 
այդ մակարդակից շատ ավելի բարձր է, ինչը կարելի է համարել միջնաժամ-
կետում կայուն բարձր տնտեսական աճի կարևոր նախադրյալ: 

 

 
Գծապատկեր 1.  Ներդրման ազատության և տնտեսական աճի համադրումը 

դիտարկվող երկրներում1 
 
Հարկ ենք համարում նշել, որ ներդրումների ազատությունը ներդրումնե-

րի համար անհրաժեշտ, բայց ոչ բավարար պայման է: Դրա վառ վկայությու-
նը ՀՀ-ում ներդրումների թույլ կատարողականն է: 

2010-2021 թթ. ընթացքում ՀՀ-ում ՕՈւՆ-ի զուտ ներհոսքը շեշտակի ան-
կում է արձանագրել՝ 2010 թ. 529 մլն ՀՀ դրամից 2020 թ. հասնելով ընդհուպ 
մինչև 59 մլն ՀՀ դրամի: Դիտարկվող ժամանակահատվածի վերջին տարում 
վերականգնման թույլ ազդակներ են նկատվել, սակայն դա դեռևս բավարար 
չէ լիարժեք վերականգնման մասին խոսելու համար: Նկարագրված շարժըն-
թացը գրեթե նույնությամբ կրկնվում է ՀՆԱ-ի նկատմամբ ՕՈւՆ-ի զուտ ներ-
հոսքի հարաբերակցության պարագայում (գծապատկեր 2): 

 

                                                 
1  Աղբյուրը՝ Freedom in the World 2021, Freedom House, Համաշխարհային զարգացման 

ցուցիչներ (ՀԲ)։ 

Գծապատկեր 2.  ՕՈւՆ-ի զուտ ներհոսքը ՀՀ-ում1 

 

ՀՀ-ում ՕՈւՆ-ի զուտ ներհոսք/ՀՆԱ հարաբերակցությունը, դիտարկվող 
երկրներից մեծ մասի համեմատությամբ, զգալիորեն ցածր է: 

 

 
Գծապատկեր 3.  ՕՈւՆ-ի զուտ ներհոսքն առանձին երկրներում, ՀՆԱ-ի 

նկատմամբ տոկոսներով2 
 
2017-2021 թթ. Հայաստանում ՕՈւՆ-ի զուտ ներհոսքը կազմել է շուրջ 1.1 

մլրդ ԱՍՆ դոլար3, որի կեսից ավելին բաժին է ընկնել հանքագործական ար-
դյունաբերության հարակից գործունեության և ֆինանսական միջնորդության 
ոլորտներին (գծապատկեր 4): Դիտարկվող ցուցանիշով առաջատար 5 գոր-
ծունեության ոլորտները կլանել են ՕՈՒՆ-ի զուտ ներհոսքի 90%-ը (990 մլն 
ԱՄՆ դոլար): 

                                                 
1  Աղբյուրը՝ Համաշխարհային բանկ, Համաշխարհային զարգացման ցուցիչներ։ 
2  Աղբյուրը՝ նույնը։ 
3  Աղբյուրը՝ ՀՀ ՎԿ։ 

Գծապատկեր 4.  ՀՀ-ում ՕՈւՆ-ի զուտ ներհոսքը, 2017-2021 թթ.,  

մլն ԱՄՆ դոլար1 
 
ՕՈւՆ-ի զուտ հոսքերի դիտարկումն ի ցույց է դնում այն իրողությունը, որ 

օտարերկրյա ներդրումների համար ավելի գրավիչ են հայաստանյան տնտե-
սության ռեսուրսային մրցունակությունը պայմանավորող ուղղությունները: 
Իսկ արդյունավետությամբ, կամ առավել ևս, ինովացիոն գործոններով պայ-
մանավորված մրցակցային առավելությունների շոշափելի տեղաշարժ չի ար-
ձանագրվել, ինչի վկայությունը բարձր տեխնոլոգիական հենք ունեցող ուղ-
ղություններում ՕՈւՆ-ի զուտ հոսքերի համեմատաբար ցածր մակարդակն է: 

Եզրակացություն: Ամփոփելով կարող ենք եզրակացնել, որ, ի հակա-
դրություն ՀՀ ներդրումային և գործարար միջավայրերում իրականացված 
բազմաթիվ բարեփոխումների, արտաքին ներդրումների գրավչությունը մեր 
հանրապետությունում զգալիորեն նվազել է: Հայաստանի ներդրումային մի-
ջավայրի առանձին կարևոր հատվածներում առկա են որակական տեղա-
շարժի նախադրյալներ, բարենպաստ ներդրումային միջավայրի համար ան-

                                                 
1 Աղբյուրը' ՀՀ ՎԿ։ 

հրաժեշտ պայմաններ և գործոններ, որոնք, սակայն, բավարար չեն ներ-
դրումների կատարողականի որակական բարելավման համար:  

«Փոքր ներդրողների պաշտպանություն» ենթահամաթվի աննախադեպ 
ցածր մակարդակը վկայում է, որ ՀՀ-ում էական անելիքներ կան սեփականու-
թյան և վերահսկողության ու տեղեկատվության թափանցիկության առումով: 
Մասնավորապես, նշված ցուցանիշով ՀՀ-ն, դիտարկվող երկրների շարքում, 
ակնհայտ հետնապահ է, իսկ տեղեկատվության թափանցիկության համա-
թվով Ղրղզստանի հետ նույն մակարդակն ունի: Հատկանշական է, որ «Փոքր 
ներդրողների պաշտպանություն» ենթահամաթվով դիտարկվող երկրներից 
Ղազախստանը և Վրաստանը 190 երկրների մեջ կիսում են 7-րդ տեղը, իսկ 
Ադրբեջանը 105-րդն է: Սա լուրջ մարտահրավեր է 120-րդ հորիզոնականը 
զբաղեցնող ՀՀ-ի համար: Խնդիրն այն է, որ այլ հավասար պայմաններում 
ՀՀ-ն էականորեն զիջում է տարածաշրջանի երկրներին, ինչը ենթադրում է, 
որ տարածաշրջանի նկատմամբ հետաքրքրություն ցուցաբերող պոտենցիալ 
ներդրողները մեծ հավանականությամբ կնախընտրեն ներդրումներ իրակա-
նացնել Վրաստանում և Ադրբեջանում: Խնդրի սրությունը պայմանավորվում 
է նաև այն հանգամանքով, որ ԵԱՏՄ-ի շրջանակներում էլ առավել նախընտ-
րելի է Ղազախստանի կարգավիճակը: Այսպիսով, ՀՀ-ում ներդրողների 
պաշտպանվածության մակարդակի բարձրացումը օրվա հրամայական է, այլ-
ապես մոտ ապագայում Վրաստանը, Ադրբեջանը ու Ղազախստանը կարող 
են դեպի ՀՀ ներդրումային հոսքերի էական կրճատման պատճառ դառնալ: 

Հարկ է ընդգծել, որ ՕՈւՆ-ի բաշխվածությունը՝ ըստ տնտեսական գոր-
ծունեության ուղղությունների, արտացոլում է հայաստանյան տնտեսության 
գլոբալ մրցունակության առավելապես ռեսուրսային բնույթը, իսկ մրցունա-
կության ինովացիոն բաղադրիչը թույլ է զարգացած և ներդրումների համար 
պակաս գրավիչ է: 

Կարող ենք փաստել, որ ներդրումային միջավայրի տեսանկյունից 
առանցքային նշանակություն ունեցող ենթահամաթվերի կտրվածքով ՀՀ-ում 
առկա են մի շարք խնդիրներ: Այդ խնդիրների հաղթահարման համար ան-
հրաժեշտ է իրականացնել մի շարք բարեփոխումներ` միտված օրենսդրա-
իրավական, ինստիտուցիոնալ և վարչարարական համակարգերի կատարե-
լագործմանը` որպես առաջնահերթություն դիտարկելով ներդրումային միջա-
վայրի հիմնական միջավայրաստեղծ գործոնների բարելավումն ու տնտեսու-
թյան կայուն զարգացման ապահովումը: 

Անհրաժեշտ է հաճախակիացնել գործարար և ներդրումային համաժո-
ղովները, որոնք նպաստում են ներդրումների ներգրավմանը և տնտեսական 
հավասարաչափ զարգացմանը, ինչպես նաև հստակեցնել համաժողովների 
իրականացումից ակնկալվող արդյունքները և դրանց իրագործման հստակ և 
գործուն մեխանիզմները, ինչպես նաև հետամուտ լինել համաժողովների ար-
դյունքներին։  

Օտարերկրյա՝ ազգությամբ ոչ հայ ներդրողների և ընկերությունների 
հետ աշխատանքներն ավելի դյուրացնելու համար անհրաժեշտ է ստեղծել 
միասնական տեղեկատվական հարթակ՝ առնվազն երկլեզու տարբերակով։ 
Հարթակի առկայությունը կարող է էապես նպաստել ներդրումների ներ-
գրավմանը, քանի որ օտարերկրյա ներդրողների համար տեղեկատվության 
ստացումը կլինի ավելի թափանցիկ և հասանելի։  

ИНВЕСТИЦИОННАЯ СРЕДА И ПУТИ ЕЕ УЛУЧШЕНИЯ В РА 

В этой статье проведен всесторонний анализ инвестиционной среды РА. 

Были изучены ключевые факторы, влияющие на инвестиционную среду Армении, 
основные препятствия для улучшения инвестиционной и бизнес-среды в стране,  
даны определенные  рекомендации по устранению этих препятствий. 

В целом, полученные результаты свидетельствуют о том, что в отличие 
от многочисленных реформ, осуществленных в инвестиционной и бизнес-среде РА, 
привлекательность внешних инвестиций в нашей республике значительно снизи-
лась, и в ближайшем будущем страны региона в связи с  повышением уровня защи-
ты инвесторов могут стать причиной существенного сокращения инвестицион-
ных потоков в Армению. 

In this article, a comprehensive analysis of the RA investment environment has been 

carried out. The key factors affecting the investment environment of Armenia, the main 
obstacles to improving the investment and business environment in the country have been 
studied, and certain proposals have been made to eliminate these obstacles. 

In general, the results indicate that, unlike the numerous reforms implemented in 
the investment and business environment of Armenia, the attractiveness of foreign 
investment in our republic has significantly decreased, and in the near future, the 
countries of the region due to an increase in the level of investor protection may cause a 
significant reduction in investment flows to Armenia. 

  
 
 

ԴԱՅԱՆԱ ՀԱՐՈՒԹՅՈՒՆՅԱՆ 
 Տեղեկատվական համակարգեր, 

բակալավրիատ, 3-րդ կուրս 
 

ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ԴԵՐԸ  
ՀՀ ԲԱՆԿԱՅԻՆ ՀԱՄԱԿԱՐԳՈՒՄ 

 
Հիմնաբառեր. տեղեկատվական տեխնոլոգիաներ, բանկա-

յին համակարգ, mobile banking, sms 
banking, TV banking, չաթբոթ, Valuto 

 
21֊րդ դարը նշանավորվում է որպես տեղեկատվական տեխնոլոգիաների (ՏՏ) 

բուռն զարգացման դարաշրջան։ Տեղեկատվական տեխնոլոգիաները ներխուժել են 
մարդկային գործունեության տարբեր ոլորտներ, ինչպես նաև բանկային համակարգ, 
որն անմասն չէ ավտոմատացման գործընթացից։ Հոդվածի շրջանակում կատարվել է 
միջազգային փորձի ուսումնասիրություն, վեր են հանվել ՀՀ բանկային համակարգի 
հիմնախնդիրները և առաջադրվել լուծման ուղիներ, ռազմավարություններ։ 

 
Ներածություն։ Տեղեկատվական տեխնոլոգիաների ներդրումը բանկա-

յին ծառայություններ մատուցող ընկերություններում հանգեցնում է բիզնես-
գործընթացների ավտոմատացման արդյունքում աշխատանքային ծախսերի 
կրճատմանը, արտադրողականության բարձրացմանը, հաճախորդների սպա-
սարկման բարելավմանը, նոր անհատականացված ծառայությունների մա-
տուցման շնորհիվ հաճախորդների ներգրավմանը, ռիսկերի կրճատմանը, 
առավել արդյունավետ որոշումների ընդունմանը, որոնք վերջնարդյունքում 
հանգեցնում են ծախսերի կրճատմանն ու եկամուտների ավելացմանը: Սա-



  

 ՀՊՏՀ ՈՒԳԸ 41-ՐԴ ՆՍՏԱՇՐՋԱՆ 
 

122 

կայն, այս ամենն իր հետ բերում է նաև մի շարք ռիսկեր, ինչպիսիք են կի-
բեռհարձակումների տեսանկյունից խոցելիության բարձրացումը, հաճա-
խորդների անձնական տվյալների պաշտպանության խնդիրները, արհեստա-
կան բանականության կողմից սխալ որոշումների ընդունման հարցերը կամ 
ձեռնարկված գործողությունների իրավական պատասխանատվությունը, հա-
ճախորդների վստահության և ընկալման բարդությունները, կորպորատիվ 
սոցիալական պատասխանատվությունը, էթիկական խնդիրները և այլն: 

Գրականության ակնարկ։ Որպեսզի հասկանանք, թե արդյոք ՀՀ բանկա-
յին համակարգում ՏՏ ներդրում անհրաժեշտ է, ուսումնասիրել ենք արտերկ-
րի հետազոտողների աշխատություններ։ Ըստ այդմ1՝ տեղեկատվական տեխ-
նոլոգիաները որոշիչ դեր են խաղում բանկային հատվածի վերափոխման գոր-
ծում։ Դրանք բարձրացնում են արդյունավետությունը, բարելավում հաճա-
խորդների սպասարկումը և ընդլայնում բանկերի հասանելիությունը: Այնու-
ամենայնիվ, բանկերը նաև պետք է անդրադառնան տեխնոլոգիաների կիր-
առման հետևանքով առաջացած մարտահրավերներին և սահմանափակում-
ներին, որպեսզի ապահովեն ոլորտի շարունակական աճն ու հաջողությունը։ 

Մեկ այլ հետազոտության համաձայն (Թելինա Ե.Ս․)՝ ՌԴ-ի օրինակով 
ցույց է տրվել, որ ներկայումս ՌԴ բանկերն իրենց գործունեության մեջ ներ-
դնում են թվային տեխնոլոգիաներ՝ հիմնվելով համաշխարհային փորձի վրա։ 
Բանկային համակարգում տեղեկատվական տեխնոլոգիաներ եվրոպական և 
ամերիկյան երկրներում ավելի շուտ են սկսել կիրառվել, քան ՌԴ-ում: Այս 
փաստը կարելի է բնութագրել նրանով, որ ՌԴ-ում թվայնացման գործըն-
թացն ավելի դանդաղ է տեղի ունեցել, քան այլ երկրներում: Այս գործընթա-
ցին խոչընդոտող հիմնական գործոններն են2․ 

 տեղական բանկերի ֆինանսական սահմանափակումները, 
 զարգացման ոլորտում որակյալ կադրերի բացակայությունը, 
 ՌԴ-ում թվային տեխնոլոգիաների ներդրումը և սպասարկումը, 
 տեղեկատվական անվտանգության բարձր ռիսկերը, 
 այս ոլորտի ցածր իրավական կարգավորումը և այլն։ 
Մեթոդաբանություն։ Հետազոտության համար տեսական և տեղեկատ-

վական հիմք են հանդիսացել բանկային համակարգում տեղեկատվական 
տեխնոլոգիաների կիրառման բնագավառում արտասահմանյան տեսաբան-
ների գիտական հրապարակումները, բանկային տեղեկատվական տեխնոլո-
գիաների արդյունավետության գնահատման և վերլուծության, հայրենական 
ու միջազգային պրակտիկայում կիրառվող մոտեցումները: Վիճակագրական 
մեթոդի միջոցով ներկայացվել է ՀՀ բանկային համակարգում ՏՏ կիրառման 
ներկա իրավիճակը: Օգտագործվել է մաթեմատիկական (գրաֆիկական) մե-
թոդը՝ ներկայացնելու ՀՀ բանկային համակարգում օգտագործվող տեղե-
կատվական տեխնոլոգիաներին վերաբերող ցուցանիշների շարժընթացը: 
Հետազոտության մեջ կիրառվել է համեմատական վերլուծություն: Այս ամենի 
արդյունքում վերհանվել են այն խնդիրները, որոնք առկա են ՀՀ բանկային 
համակարգում: 

                                                 
1 Տե΄ս Молодой учёный №7 (454) февраль, 2023, էջ 8։ 
2 http://www.vectoreconomy.ru/images/publications/2021/2/financeandcredit/Telina.pdf  

http://www.vectoreconomy.ru/images/publications/2021/2/financeandcredit/Telina.pdf

Աշխատանքի նպատակը և խնդիրները: Հետազոտության նպատակն է 
ուսումնասիրել տեղեկատվական տեխնոլոգիաների դերն ու նշանակությունը 
ՀՀ բանկային համակարգում: Նպատակին հասնելու համար առաջադրվել 
են հետևյալ խնդիրները՝ 

• ուսումնասիրել ՀՀ բանկային համակարգում կիրառվող տեղեկատ-
վական տեխնոլոգիաները, 

• ներկայացնել ՀՀ բանկային տեղեկատվական տեխնոլոգիաների 
հիմնախնդիրները և բարելավման ուղիները։ 

Վերլուծություն։ Ժամանակակից տեղեկատվական տեխնոլոգիաները 
բանկային գործունեության զարգացման ամենակարևոր գործոններից են։ 
Քանի որ ՏՏ-ն գործունեության յուրահատուկ ու արագ փոփոխվող ոլորտ է, 
այն կարող է լինել ոչ միայն բանկային տեխնոլոգիաների զարգացման աղբ-
յուր, այլև գործարար նախաձեռնությունների՝ գնի, ժամանակի, որակի ու 
իրացվելիության լուրջ սահմանափակումների միջոց: 

Բանկերի կողմից ավտոմատացված համակարգերի ընտրությունը կախ-
ված է գնի, հուսալիության և արտադրողականության համադրությունից:  
Խնդիրը բարդանում է այն դեպքերում, երբ անհրաժեշտ է մասնաճյուղերի, 
հաճախորդների և այլ բանկերի միջև բարձր արագությամբ տվյալների փոխա-
նակում: Այդ իսկ պատճառով բանկերը պետք է պլանավորեն ոչ միայն տեխ-
նիկական սարքավորումների հագեցվածությունը, այլ նաև ողջ ՏՏ համակար-
գի ենթակառուցվածքը: Ենթակառուցվածքում անհրաժեշտ է առանձնացնել՝ 

 ծրագրային ապահովումը,  
 տեխնիկական հագեցվածությունը,  
 հաղորդակցության համակարգերը և կապը (ներքին և արտաքին),  
 անվտանգության համակարգերը, պաշտպանությունը և հուսալիու-

թյունը,  
 տեղեկատվական ապահովումը (ՏԱ):  
Հայաստանյան առևտրային բանկերը մեծ հետաքրքրություն են ցուցա-

բերում ՏՏ լուծումների նկատմամբ, ակտիվորեն կիրառում և թվայնացնում 
են իրենց ծառայությունները՝ դրանք առավել հասանելի դարձնելով հաճա-
խորդներին։ ՀՀ 18 բանկերից 16-ն արդեն իսկ իր հաճախորդներին առա-
ջարկում է թվային բանկային ծառայություններ։  

Բանկային տեղեկատվական տեխնոլոգիաները՝ mobile banking, ինչպես 
նաև հեռավար կամ հավելվածների միջոցով մատուցվող բանկային ծառայու-
թյունները ՀՀ-ում շատերի համար նոր են, իսկ դա նշանակում է, որ հայ 
սպառողներից ժամանակ կպահանջվի՝ դրանց հարմարվելու, ինչպես նաև 
արդյունավետությունն զգալու պարագայում այդ ծառայություններից բավա-
րարված լինելու համար: Մարդիկ ցանկանում են տեխնոլոգիաները ծառա-
յեցնել իրենց կյանքի որակը բարձրացնելուն, իսկ բանկային համակարգի 
հետ առնչվելով` ստանալ արդյունավետ և արագ, ինչպես նաև հեշտ հասա-
նելի և օգտագործման տեսանկյունից դյուրին ծառայություններ:  

Առցանց սպասարկումը բանկային ոլորտի ամենահեղափոխական իրա-
դարձություններից է: ՀՀ բանկերը տարբեր առցանց ծառայություններ են մա-
տուցում, օրինակ` Ինեկոբանկը հնարավորություն է տալիս առցանց հայտեր 
լրացնելով դիմելու հետևյալ գործողություններին` քարտերի պատվիրում, վե-

րաթողարկում, միկրո- և կանաչ վարկերի, ապահովագրության, SMS հաղոր-
դագրություններին բաժանորդագրման և բողոք/պահանջների ներկայացում: 

Ավանդների և վարկերի առցանց ձևակերպումը հաճախորդին ազատում 
է ավելորդ գլխացավանքից: ՀՀ բանկերում արդեն իսկ ներմուծվել է առցանց 
հայտերի միջոցով սպառողական վարկերի բացման ծառայությունը: Օրի-
նակ, Յունիբանկի U-Cash վարկերի տրամադրումն օգնում է վարկը հասանե-
լի դարձնել ավելի մեծ թվով հաճախորդների և հնարավորինս պարզեցնում է 
գումարի ձեռքբերման գործընթացը: Այս նորամուծությունը նպաստել է, որ 
նշված բանկում հունվար-փետրվարին ներկայացվեն 43000-ից ավելի սպա-
ռողական վարկային հայտեր, ինչը նախորդ տարվա նույն ժամանակահատ-
վածի ցուցանիշը գերազանցում է ավելի քան 290%-ով1։ 

Չնայած ոլորտի ավտոմատացման արագ տեմպերին՝ հետազոտություն-
ները վկայում են, որ մոտակա 15 տարիների ընթացքում բանկային ստորա-
բաժանումների դերը դեռևս մեծ կլինի, իսկ ավելի հեռու ապագայում արդեն 
նորարարությունների ներդրումը, ավելի որոշակի՝ բանկերի տեխնոլոգիա-
պես զինված լինելը, մասնաճյուղերի գլխավոր խնդիրը կդարձնի բանկային 
խորհրդատվություններ տրամադրելը, թե ինչ բանկային պրոդուկտ ընտրել, 
ինչպես լուծել ֆինանսական որոշ խնդիրներ և այլն: 

Հեռահար սպասարկման միջոց է «Ինտերնետբանկ–հաճախորդ» հա-
մակարգը, որով իրականացվող բանկային գործարքների ծավալն աստիճա-
նաբար աճում է նաև մեր երկրում: Համակարգչի օգնությամբ բանկային հա-
շիվների կառավարումը աշխարհի ցանկացած կետից հնարավորություն է 
տալիս հաճախորդին առանց բանկ այցելելու ստանալու լիարժեք բանկային 
սպասարկում: ՀՀ բանկերում օրեցօր կատարելագործվում են online banking 
և mobile banking ծառայությունները: Նմանատիպ ծառայություններ են մա-
տուցում Ակբա բանկը, Ամերիաբանկը, Յունիբանկը, Ինեկոբանկը, Էյչ-Էս-Բի-
Սի բանկը և այլն: 

«Մոբայլ բանկ» հավելվածի տարածվածության մասին կարելի է դատել 
Էյչ-Էս-Բի-Սի բանկի՝ դեռևս 2014 թ. հրապարակած թվերից: Ընդհանուր առ-
մամբ, հավելվածը ներբեռնվել է ավելի քան հինգ միլիոն անգամ և հաճա-
խորդների կողմից օգտագործվում է ավելի քան 25 երկրում՝ Հայաստանը ներ-
առյալ: Իսկ 2019 թ. հունիսի հրապարակման մեջ նշվում են հետևյալ ցուցա-
նիշները`  

 Հայաստանում ֆինանսական ոլորտի մասնագետների՝ «Մոբայլ 
բանկ» ծրագրին գրանցվելու ցուցանիշները չորս անգամ գերազան-
ցում են համաշխարհային միջին ցուցանիշը. Հայաստանի HSBCnet 
ծրագրի բաժանորդների 49%-ն օգտվում է «Մոբայլ բանկ» ծրագրից,  

 7.6 միլիոն ԱՄՆ դոլար արժողությամբ ավելի քան 1400 մոբայլ վճա-
րումներ՝ 2015 թ․ առաջին եռամսյակի ընթացքում,  

 Հայաստանն ունի HSBCnet «Մոբայլ բանկ» ծրագրի (iOS և Android) 
օգտագործման ամենաբարձր ցուցանիշը2:  

ՀՀ-ում մեծ տարածում ունի նաև SMS banking-ը, որը թույլ է տալիս տեղե-
կացված լինել ընթացիկ և քարտային հաշիվների շարժի մասին, ստանալ հի-

                                                 
1 https://www.unibank.am/hy/news/  
2 http://www.about.hsbc.am/hy-am/news-and-media  

https://www.unibank.am/hy/news/
http://www.about.hsbc.am/hy-am/news-and-media

շեցումներ ավանդների և վարկերի մարման ժամկետների մասին, ծանոթա-
նալ բանկի կողմից առաջարկվող նոր ծառայություններին և այլն: Լայն տարա-
ծում ունեն նաև տարբեր ընկերությունների հետ համատեղ քարտերի թո-
ղարկումը և այլ ակցիաների իրականացումը: Այս ծառայություններին վեր-
ջերս գումարվեց Ամերիաբանկի և Ucom ընկերության նոր առաջարկը` Ամե-
րիա TV բանկինգը1։ Եթե հաճախորդը Ամերիաբանկի հաշվետեր է և օգտվում 
է Ucom հեռուստատեսությունից, ապա կարող է դիտել իր կոմունալ վճարում-
ների չափը, իրականացնել դրանց վճարումը, դիտել տվյալ օրվա արտար-
ժույթի փոխարժեքները։ Նորարարական է Ամերիաբանկի առաջարկած քար-
տով առցանց փոխանցումների նոր համակարգը, որը հնարավորություն է տա-
լիս կայքի միջոցով ցանկացած բանկի վճարային քարտերից քարտից քարտ 
և քարտից բանկային հաշիվ առցանց փոխանցումներ իրականացնելու։ 

Mobile banking-ը հաճախորդներին հնարավորություն է տալիս անլար 
կապուղիներով մուտք գործել բանկային հաշիվներ, բջջային բանկային ֆի-
նանսական ծառայությունների միջոցով կատարել հաշվեկշռի ստուգումներ, 
վարկային փոխանցումներ, բիզնեսի համար նախատեսված գործարքներ: 
Վերը նշվածով հանդերձ՝ առանձին զարգացող երկրներում, այդ թվում` Հա-
յաստանում, գոյություն ունեն նոր տեխնոլոգիաների յուրացման որոշ դժվա-
րություններ, քանի որ հաճախորդները կարող են անփորձ լինել նոր տեխնո-
լոգիաների կիրառման բնագավառում, և դրանց հարմարվելու համար վեր-
ջիններից որոշակի ժամանակ կպահանջվի: 

Հայաստանում վճարումների զգալի մասն իրականացվում է էլեկտրոնա-
յին վճարային հանձնարարականների միջոցով։ Բանկերի հաճախորդներն 
իրենց վճարումները կատարում են թղթային տարբերակով, մինչդեռ վերջին 
տարիներին նկատելի աճ է գրանցվել էլեկտրոնային հաղորդակցության հա-
մակարգերի կիրառման մեջ՝ վճարային գործարքները դյուրացնելու նպատա-
կով: Վերլուծությունները ցույց են տալիս, որ 2010-2020 թթ․ էլեկտրոնային 
վճարային համակարգերով կատարված վճարումների ծավալն աճել է մոտ 
2,8 անգամ՝ հասնելով ընդհանուր առմամբ 28,4 տրլն ՀՀ դրամի։ Սակայն, 
2014 թվականից էլեկտրոնային վճարային համակարգերով կատարված վճա-
րումների ծավալը նվազել է՝ կազմելով 18.3 տրլն ՀՀ դրամ, ինչը նախորդ 
տարվա համեմատ նվազել է 51.2%-ով։ Այս անկումը կարելի է վերագրել  
2014 թ․ ՀՀ կենտրոնական բանկի (ԿԲ) կողմից նոր կարգավորումների ներ-
դրմանը (գծապատկեր 1): Վճարման այլ մեթոդները նույնպես ավելի փոքր 
ծավալ են ցույց տալիս (չեկերով վճարումներ): 

                                                 
1 https://www2.ameriabank.am/content.aspx?id=tv_banking&page=99&itm=retail+3.1.3&lang=33  

https://www2.ameriabank.am/content.aspx?id=tv_banking&page=99&itm=retail+3.1.3&lang=33

Գծապատկեր 1.  ՀՀ առևտրային բանկերում էլեկտրոնային վճարային 
հանձնարարականներով վճարումների շարժընթացը  
2010-2020 թթ. (տրիլիոն ՀՀ դրամ)1 

 

Հայաստանում բանկերի միջև գործարքները կատարվում են էլեկտրո-
նային եղանակով՝ ՀՀ ԿԲ հանձնարարականներով: Վերլուծությունը ցույց է 
տալիս, որ ՀՀ ԿԲ էլեկտրոնային վճարումների համակարգով իրականացվող 
գործարքների ծավալը վերջին տարվա ընթացքում կրկնապատկվել է: 2010-
2012 թթ․ ցուցանիշներից ակնհայտ է, որ գործարքների ծավալը պետք է գե-
րազանցեր 7 տրիլիոն ՀՀ դրամը: 2018 թ․ գործարքների ծավալն ավելացել է 
15.3 տրիլիոն ՀՀ դրամով (գծապատկեր 2): 

 

 
Գծապատկեր 2. ՀՀ ԿԲ էլեկտրոնային վճարումների համակարգով 

իրականացվող գործարքների ծավալի շարժընթացը  
2010-2018 թթ. (տրիլիոն ՀՀ դրամ)2 

 

                                                 
1  Գծապատկերը կազմել է հեղինակը՝ https://www.cba.am/am/SitePages/psstatis տվյալների հիման վրա։ 
2  Գծապատկերը կազմել է հեղինակը՝ 

https://www.cba.am/am/SitePages/psstatisticaldatareports.aspx տվյալների հիման վրա։ 

https://www.cba.am/am/SitePages/psstatis
https://www.cba.am/am/SitePages/psstatisticaldatareports.aspx

2022 թ. չորրորդ եռամսյակի դրությամբ ՀՀ-ում վճարային քարտերի 
քանակը ավելի քան երեք միլիոն էր։ 

Աղյուսակ 1 
Շրջանառության մեջ գտնվող վճարային քարտերի քանակը 2022 թ․  

չորրորդ եռամսյակի դրությամբ 
1

 

ArCa 750,971 
Visa 1,511,646 

Master Card 737,012 
Այլ քարտեր 183,860 
Ընդամենը 3,189,489 

 
ՀՀ-ում առկա է վճարային քարտերի սպասարկման բավականին զար-

գացած ենթակառուցվածք: Վերջին տարիներին ՀՀ-ում նկատվում է ՊՈՍ 
(POS) տերմինալների թվաքանակի զգալի աճ: 2020 թ. ՊՈՍ տերմինալների 
քանակը հասել է մոտ 66 հազարի՝ 2010 թ. 3,3 հազարի համեմատ աճելով 
ավելի քան երեք անգամ: 2015 թ. Հայաստանում արժութային ճգնաժամը և 
տնտեսության ոչ բարենպաստ վիճակը բացասաբար են անդրադարձել նաև 
ՊՈՍ տերմինալների թվաքանակի վրա՝ կրճատելով 7,8%-ով: 

Դեռևս ստարտափի փուլում գտնվող նախագծերից է Valuto-ն, որը թույլ 
է տալիս ստեղծել բազմաարժութային հաշիվ` ինտեգրված բաց API-ի միջո-
ցով ամպային հաշվապահությամբ, էլեկտրոնային ինվոյսինգի ծառայությամբ, 
առևտրային B2B և e-commerce հարթակներով: Ծառայության հաճախորդնե-
րի միջև փողերը փոխանցվում են ակնթարթորեն, իսկ միջազգային փոխան-
ցումների դեպքում արտարժույթների փոխանակման հնարավոր տնտեսումը 
կարող է կազմել մինչև 6%: Այն դեռևս փորձարկում չի անցել, սակայն ակն-
հայտ է, որ կարող է մրցակցային առավելություն տալ այն օգտագործող բան-
կին, և հայկական բանկերը կարող են այն օգտագործել ի շահ իրենց` առա-
ջարկելով բացառիկ ծառայություն2,3։ 

Այսօր բանկերում օգտագործվում է նաև չաթ-բոտ (Chatbots),  որը թույլ է 
տալիս բարելավել բանկային համակարգը։ Ֆինանսական հաստատություն-
ներն իրենց հաճախորդների և աշխատակիցների հետ պետք է համագոր-
ծակցեն ճիշտ ձևով, ճիշտ տեղում և ճիշտ ժամանակին: Ինտեգրումը, որպես 
ներգրավվածության գործընթացի մաս, կարող է սպառողներին ապահովել 
արագ և անհատականացված փոխազդեցություններով՝ որպես հիմք օգտա-
գործելով մեքենայական ուսուցումը և արհեստական բանականությունը: 
Թեև ներկայումս սպառողների միայն 19%-ն է օգտվում չաթ-բոտերից, 95%-ը 
կարծում է, որ առաջիկա տարիներին ավելի շատ կօգտագործի դրանք: 

Կան բազմաթիվ պատճառներ՝ չաթ-բոտն օգտագործելու բանկային 
գործերում սպառողների ներգրավվածության համար: 

1. Ծախսերի խնայողություն. չաթ-բոտերի մշակումն ու պահպանումը 
մարդկային գործոնի համեմատ էժան է: Չաթ-բոտերը պահանջում են 
ավելի քիչ կոդավորում, քան առանձին բանկային հավելվածները, 
կարող են աջակցվել ալիքների ընդլայնվող զանգվածով և թանկար-

                                                 
1  Գծապատկերը կազմել է հեղինակը՝ 

https://www.cba.am/am/SitePages/psstatisticaldatareports.aspx տվյալների հիման վրա։ 
2  https://startupxplore.com/en/startups/valuto 
3  https://tracxn.com/d/companies/valuto/__qzFjETSQgChOxa7Nm5Y929nOpzglrIrCzNpe2j4xaFw  

https://www.cba.am/am/SitePages/psstatisticaldatareports.aspx
https://startupxplore.com/en/startups/valuto
https://tracxn.com/d/companies/valuto/__qzFjETSQgChOxa7Nm5Y929nOpzglrIrCzNpe2j4xaFw

ժեք տվյալների պահեստավորում չեն պահանջում՝ շնորհիվ իրենց 
ամպային համակարգերի: 

2. Դյուրին օգտագործում․ չաթ-բոտն ավելի ինտուիտիվ է և ավելի դյու-
րին օգտագործելի, քան ավանդական բանկային հավելվածը․ ներ-
բեռնում չի պահանջում, և փորձը ժամանակի ընթացքում կարող է 
անհատականացվել մեքենայական ուսուցման միջոցով: 

3. Խոսակցական ինտերֆեյս․ ուսումնասիրությունները ցույց են տվել, 
որ մարդկանց համար հեռախոսազանգերը հոգնեցուցիչ և դանդաղ 
են՝ համեմատած ակնթարթային չաթի հետ: Հաճախորդները ֆինան-
սական հաստատության հետ շփվելիս արագություն և անհատակա-
նացում են փնտրում: Միևնույն ժամանակ, նրանք չեն ցանկանում 
օգտվել էլփոստից կամ ոչ անհատականացված այլ տարբերակներից: 
Հաճախորդների աջակցման չաթ-բոտերն առաջարկում են ինչպես 
կենդանի խոսակցության, այնպես էլ արագության համադրություն: 

4. Ֆինանսական խորհրդատվություն․ ընդլայնված բանկային չաթ-բո-
տը հասանելի է դարձնում հաճախորդի բոլոր տվյալները: Այն կարող 
է հետևել ծախսերին, տրամադրել վարկային միավորներ, սահմանել 
և կառավարել բյուջեները և սպառողին ասել, թե որտեղ են նրանք 
ծախսում իրենց գումարները: Ֆինանսների լավագույնս կառավար-
ման համար այն տրամադրում է AI-ի վրա հիմնված առաջարկու-
թյուններ և խորհուրդներ: 

5. Նոր հաշիվների սերունդ․ եթե հավանական հաճախորդն այցելում է 
բանկի կայք և նրան ողջունում են քաղաքավարի, հրավիրում են 
խորհրդատվության, ապա հնարավոր է, որ ներգրավվածությունը 
հանգեցնի նոր հաշվի բացման:  

6. 24/7 թվային աջակցություն․ ակնկալվում է 24/7 ակնթարթային 
զրույցի հնարավորություն՝ աճող թվային հասանելիությամբ։ Սա նշա-
նակում է, որ իրենց կայքերում ներկառուցված չաթ-բոտերով բան-
կերն ունեն մրցակցային առավելություն, և ավելի հավանական է, որ 
գրավեն ու պահպանեն հաճախորդներին1։ 

Չնայած հետևյալ առավելություններին՝ չաթ֊բոտերն ունեն նաև որոշա-
կի թերություններ։ 

1. Երկխոսության հնարավորությունը կարող է սահմանափակվել հար-
ցերի հատուկ փաթեթով կամ ձևաչափով, որոնք սահմանվել են չաթ-
բոտի մշակման թիմի կողմից: Այս սահմանափակումը արագորեն 
նվազում է, քանի որ տեխնոլոգիան փորձարկվում և ներդրվում է: 

2. Չաթ-բոտերն ունեն զգալի սահմանափակումներ՝ հիմնված շեշտա-
դրումների և լեզուների վրա: Բազմալեզու տարածաշրջանների կազ-
մակերպությունների համար այս սահմանափակումը դառնում է ավե-
լի նշանակալի խոչընդոտ: 

3. Չաթ-բոտը չի կարող վարել խոսակցությունը, ինչը նշանակում է, որ 
այն չի կարող միաժամանակ պատասխանել բազմաթիվ հարցերի: 

                                                 
1  https://thefinancialbrand.com/news/banking-technology/chatbots-banking-trends-ai-cx-

71251/#:~:text=SEB%20(Sweden),majority%20of%20issues%20without%20delay.  

https://thefinancialbrand.com/news/banking-technology/chatbots-banking-trends-ai-cx-71251/#:%7E:text=SEB%20(Sweden),majority%20of%20issues%20without%20delay
https://thefinancialbrand.com/news/banking-technology/chatbots-banking-trends-ai-cx-71251/#:%7E:text=SEB%20(Sweden),majority%20of%20issues%20without%20delay

4. Ոչ բոլոր սպառողներն են ծանոթ չաթ-բոտերին, քանի որ դրանք 
սահմանափակ են: 

5. Չաթ-բոտի հնարավորությունների ընդլայնումը սահմանափակվում է 
վերապատրաստված թիմեր վարձելու կամ այս բավականին նոր 
տեխնոլոգիային ծանոթ կազմակերպությունների հետ համագործակ-
ցելու կարողությամբ: 

Չաթ-բոտի արժեքավոր օրինակ է շվեդական SEB բանկը1։ SEB-ը գոր-
ծարկել է երկու բոտ՝ Aida՝ հաճախորդների և Amelia՝ աշխատակիցների հա-
մար: Գործարկումից հետո առաջին երեք շաբաթվա ընթացքում Amelia-ն 
ավելի քան 4000 հարցազրույց է անցկացրել 700 աշխատակիցների հետ: 
Միևնույն ժամանակ, նա կարողացել է առանց հապաղելու լուծել խնդիրների 
մեծ մասը: Իր հերթին, Aida-ն գործարկվել է 2017 թ․ սկզբին, այժմ լուծում է 
տեխնիկական աջակցության բոլոր հայցերի շուրջ 13%-ը: 

Եզրակացություն։ Բանկային ոլորտն այսօր բնութագրվում է տարբեր 
նորարարությունների նկատմամբ մեծ նախընտրությամբ: Թեպետ դարերի 
ընթացքում, ընդհանուր առմամբ, բանկերի դերը չի փոխվել, այնուհանդերձ, 
դրանք մշտապես զարգանում և արդիականանում են:  

Բանկերը հաճախ կարծում են, որ ինովացիաները չեն կարող հստակ 
մրցակցային առավելություն տալ, սակայն իրականում դրանց բացակայու-
թյունը կարող է բացասաբար ազդել հաճախորդների բավարարվածության 
մակարդակի վրա (վերջիններս կարող են բանկը համեմատության մեջ դնել 
այլ բանկերի հետ)։ Մյուս կողմից պետք է հաշվի առնել, որ բանկը վերջիվեր-
ջո շահույթ հետապնդող կազմակերպություն է, ինչը նշանակում է, որ ցան-
կացած նորարարություն չպետք է ինքնանպատակ լինի, այլ ամենից առաջ 
պետք է ուղղված լինի շահույթի մեծացմանը և կերպարի բարելավմանը: 

Mobile Banking-ը և Internet Banking-ը ամբողջությամբ փոխում են ֆի-
նանսական ծառայությունների մատուցման սկզբունքներն ու տրամաբանու-
թյունը՝ անհամեմատ բարձրացնելով բանկային համակարգի արդյունավե-
տությունն ու նվազեցնելով գործառնական ռիսկերի մակարդակը: Ըստ այդմ՝ 
դրանք ուղղակի ազդեցություն ունեն ֆինանսական համակարգի կայունու-
թյան ցուցանիշների վրա: 

Կատարված վերլուծությունների արդյունքում կարող ենք փաստել, որ 
ՏՏ զարգացման համար հիմնախնդիրներ կարող են լինել բանկային համա-
կարգում աճող մրցակցությունը, աշխատակիցների ոչ բավարար գիտելիքնե-
րը, ծրագրային բարդությունները: Սակայն, գլխավոր հիմնախնդիր կարելի է 
դիտարկել աշխատակիցների ընդդիմադիր վարքագիծը ՏՏ-ի զարգացմանն 
ու ներդրմանը: Որպես հիմնախնդիր դիտակվում է ընդհանուր համակարգը, 
եթե այն թվայնացված չէ․ քանի որ գործընկեր կազմակերպությունների հետ 
աշխատանքում առաջանում են խոչընդոտներ։ 

Վերլուծելով բանկային համակարգում առկա հիմնախնդիրները` առա-
ջարկում ենք բանկային ոլորտում իրականացնել բարեփոխումներ, որոնք 
հնարավորություն կտան նորագույն տեխնոլոգիաների միջոցով ձևավորել 
լուծումներ՝ ի նպաստ բանկային համակարգի արդյունավետության բարձ-
րացման: 

                                                 
1 https://seb.se/ պաշտոնական կայքէջը 

https://seb.se/

РОЛЬ ИНФОРМАЦИОННЫХ ТЕХНОЛОГИЙ В БАНКОВСКОЙ СИСТЕМЕ РА 

XXI век отмечен как эпоха бурного развития информационных технологий. 
Информационные технологии проникли в различные сферы человеческой деятель-
ности, а также в банковскую систему, которая также не осталась в стороне от 
процесса автоматизации. В рамках статьи было проведено изучение международ-
ного опыта, освещены проблемы банковской системы РА и предложены стратегии 
решения. 

 
DAYANA HARUTYUNYAN 
3rd year Bachelor, Department of Information 
systems 

 

THE ROLE OF INFORMATION TECHNOLOGY IN THE BANKING SYSTEM 
 

Keywords։  information technology, banking system, 
mobile banking, SMS-banking, TV-banking, 
chat-bot, valuto 

 

The 21st century is marked as an era of rapid development of information 
technologies. Information technologies penetrated into various spheres of human activity, 
as well as the banking system, which also did not stand aside. Banking systems 
incorporate information technologies, thanks to which it was possible to engage 
automation into the system. In the framework of the article, the study of international 
experience was conducted, the issues of the RA banking system were highlighted and 
strategic solutions were proposed.  

http://www.vectoreconomy.ru/images/publications/2021/2/financeandcredit/Telina.pdf
https://www.unibank.am/hy/news/
http://www.about.hsbc.am/hy-am/news-and-media
https://www2.ameriabank.am/content.aspx?id=tv_banking&page=99&itm=retail+3.1.3&lang=33
https://www2.ameriabank.am/content.aspx?id=tv_banking&page=99&itm=retail+3.1.3&lang=33
https://www.cba.am/am/SitePages/psstatisticaldatareports.aspx
https://startupxplore.com/en/startups/valuto
https://startupxplore.com/en/startups/valuto
https://thefinancialbrand.com/news/banking-technology/chatbots-banking-trends-ai-cx-71251/#:%7E:text=SEB%20(Sweden),majority%20of%20issues%20without%20delay
https://thefinancialbrand.com/news/banking-technology/chatbots-banking-trends-ai-cx-71251/#:%7E:text=SEB%20(Sweden),majority%20of%20issues%20without%20delay
https://seb.se/


 

ԵՐԻՏԱՍԱՐԴ ԳԻՏՆԱԿԱՆ 
 

131 

ՄԱՐԻԵՏԱ ՂԱԶԱՐՅԱՆ  
Տնտեսագիտություն, բակալավրիատ, 
3-րդ կուրս 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԵՆԱՅԻՆ 
ԱՆՎՏԱՆԳՈՒԹՅԱՆ ԱՐԴԻ ՀԻՄՆԱԽՆԴԻՐՆԵՐԸ 

 
Հիմնաբառեր. պարենային անվտանգություն, ինքնաբա-

վության մակարդակ, պարենային հաշվե-
կշիռ, սպառողական զամբյուղ, մատչելիու-
թյուն, ներմուծում 

 
Պարենային անվտանգության ապահովումն ազգային անվտանգության կարևո-

րագույն բաղադրիչներից է: Պարենային անվտանգությունը սերտորեն փոխկապված 
է սոցիալ-տնտեսական կայունության և երկրի տնտեսական զարգացման հետ։ Աշ-
խարհաքաղաքական զարգացումները, մասնավորապես՝ ռուս-ուկրաինական պատե-
րազմը, ցույց են տալիս, որ ՀՀ-ին անհրաժեշտ է այլընտրանքային ուղիներ փնտրել 
հիմնական պարենամթերքների ներմուծման համար, քանի որ և՛ Ռուսաստանը, և՛ 
Ուկրաինան Հայաստան ներմուծվող սննդամթերքի հիմնական շուկաներ են:  

Հոդվածում առաջադրվել և լուծվել են հետևյալ խնդիրները` ներկայացնել պարե-
նային անվտանգության էությունը, գնահատել ՀՀ-ում պարենային անվտանգության 
մակարդակը, առաջարկներ անել ներկայիս տնտեսական պայմաններում ՀՀ-ում առ-
կա պարենային անվտանգության մարտահրավերները հաղթահարելու ուղղությամբ: 
Հոդվածում վերլուծվել է վերջին տարիներին ՀՀ պարենամթերքների ինքնաբավու-
թյան մակարդակը, ինչպես նաև 2021 թ․ ՀՀ պարենային հաշվեկշիռը։ Արդյունքում 
հանգել ենք այն եզրակացության, որ վերջին տարիներին ՀՀ-ն ցածր ինքնաբավու-
թյան մակարդակ ունի ցորենի, բուսական յուղի, շաքարավազի, թռչնի և խոզի մսի 
գծով։ Առաջարկվել է հայրենական արտադրանքը խթանել՝ սեփական արտադրողնե-
րին արտոնություններ տրամադրելով, ինչպես նաև վարել կոշտ և թիրախավորված 
պետական քաղաքականություն։ 

 
Ներածություն։ Պարենային անվտանգությունը իրավական, կազմակեր-

պական, նյութատեխնիկական և այլ բնույթի միջոցառումների համալիր է՝ 
ուղղված հասարակության յուրաքանչյուր անդամին, այդ թվում՝ բնակչության 
առավել խոցելի հատվածներին անհրաժեշտ որակի և բավարար քանակու-
թյամբ, առողջության համար անվտանգ պարենով լիարժեք ապահովմանը և 
կարող է սպառվել նրանց կողմից ցանկացած պահի և ցանկացած իրավիճա-
կում, մասնավորապես՝ արտակարգ իրավիճակների և ռազմական դրության 
պայմաններում։ Բնակչության պարենային անվտանգության ապահովումը 
21-րդ դարի առաջնային խնդիրներից է։ Այն ակնառու է դարձել 20-րդ դարի 
կեսերին, երբ պարենային արտադրանքի պակասուրդը և դրա հետևանքնե-
րը ամբողջ աշխարհում առավել հրատապ դարձան։ 

Երկրի պարենային անվտանգությունը հիմնականում ապահովվում է 
գյուղատնտեսության, սննդամթերքի արտադրության և սննդի ներմուծման 
համակարգերի զարգացման միջոցով: Այս իրավիճակում կարևոր է, որ երկի-
րը կարողանա բալանսավորել սեփական արտադրության և ներմուծման ծա-
վալները՝ ներմուծումից կախվածությունը նվազեցնելու նպատակով։ Ինչպես 
նշված է Պարենային անվտանգության ապահովման մասին Հայաստանի 
Հանրապետության օրենքի հոդված 6-ում (5-ը հունիսի 2002 թ., ՀՕ-339), 



  

 ՀՊՏՀ ՈՒԳԸ 41-ՐԴ ՆՍՏԱՇՐՋԱՆ 
 

132 

«Պետության պարենային անկախությունը համարվում է ապահովված, եթե 
կենսապես կարևորագույն սննդամթերքների տեղական արտադրության և 
պետական պարենային պահուստի ծավալներն ապահովում են պարենային 
ճգնաժամի կանխարգելումը: Պարենային անկախության ապահովմանն 
ուղղված միջոցառումների իրականացման համար պատասխանատվությունը 
կրում է կառավարությունը»1։ Հաշվի առնելով տարածաշրջանային, աշխար-
հաքաղաքական, ռազմական ու տնտեսական ներկայիս թեժ գործընթաց-
ները՝ աներկբա է, որ սույն հոդվածում ներկայացված խնդիրն արդիական է 
Հայաստանի Հանրապետության համար։  

Հոդվածի նպատակն է բացահայտել ՀՀ պարենային անվտանգության 
արդի հիմնախնդիրները և հնարավոր լուծումներ առաջարկել պարենային 
անվտանգության բարձր մակարդակ ապահովելու համար։  

Գրականության ակնարկ։ «Պարենային անվտանգություն» եզրույթն 
առաջին անգամ ներդրվել է Պարենի համաշխարհային անվտանգության 
մասին Հռոմի հռչակագրում: Համաձայն դրա՝ պարենային անվտանգությու-
նը մի իրավիճակ է, երբ բոլոր մարդկանց համար ցանկացած պահի առկա է 
ակտիվ գործունեությանը քանակապես բավարարող և անվտանգ սննդա-
մթերքի ֆիզիկական և տնտեսական հասանելիությունը2։ 1970-ական թվա-
կանների կեսերին, ի տարբերություն զարգացած երկրների, որտեղ պարե-
նային ապրանքների արտադրության խնդիր գոյություն չուներ, «երրորդ աշ-
խարհի» երկրներում զանգվածային բնույթ էին կրում սովն ու թերսնումը3։  

Ջրի, սննդի և էներգետիկ անվտանգության ապահովումը բոլոր երկրնե-
րի հիմնական առաջնահերթություններից է։ Յուրաքանչյուր երկրի պարենա-
յին անվտանգությունը համարվում է ապահովված, եթե առկա է տնտեսու-
թյան զարգացման այնպիսի մակարդակ, որը երաշխավորում է բնակչության 
համար առողջապահական նորմերին համապատասխանող սննդամթերքի 
ֆիզիկական ու տնտեսական մատչելիություն4: 

Պարենային անվտանգության խնդիրների ուսումնասիրությամբ 20-րդ 
դարի սկզբներից զբաղվել են այնպիսի նշանավոր գիտնականներ, ինչպի-
սիք են Ն.Դ. Կոնդրատևը, Ա.Վ. Չայանովը, Վ.Ֆ. Մայերը, Վ.Մ. Ռուտգայզե-
րը և շատ ուրիշներ5։ Ավելին, Կոնդրատևը և Չայանովը պարենային ան-
վտանգության խնդրի առաջին համակարգողներն են եղել Ռուսաստանում։ 
Իսկ անցյալ դարի 60-ական թվականներին Մայերն ու Ռուտգայզերը ուսում-
նասիրել են արտադրության և սպառման փոխկապվածությունը և սահմանել 
դրանց միջև օպտիմալ համամասնությունը6։  

                                                 
1  Հայաստանի Հանրապետության օրենքը պարենային անվտանգության ապահովման մասին, 

5 հունիսի 2002 թ., ՀՕ-339,  
http://www.parliament.am/legislation.php?sel=show&ID=1312&lang=arm  

2 Տե΄ս What is Food Security? https://www.worldbank.org/en/topic/agriculture/brief/food-security-
update/what-is-food-security 

3 Տե΄ս Ավետիսյան Ս., Հայաստանի Հանրապետության պարենային անվտանգության 
հրատապ խնդիրներ, Եր., «Տնտեսագետ», 2014, էջ 16 («Ամբերդ» մատենաշար),  
https://asue.am/upload/files/amberd-economic-policy/Avetisyan_S.pdf 

4  Տե΄ս ՀՀ գյուղատնտեսության նախարարություն/ Գյուղատնտեսությունը Հայաստանում/ 
Պարենային անվտանգություն, http://old.minagro.am/ 

5  Տե΄ս Тихомирова В. А., Продовольственная безопасность: сущность понятия, //Вестник РЭУ 
им. Г. В. Плеханова 2015, 6 (84), էջ 124։ 

6  Տե΄ս Ускова Т.В., Селименков Р.Ю., Анищенко А.Н., Чекавинский. А.Н., Продовольственная 
безопасность региона, монография, Вологда, ИСЭРТ РАН, 2014, էջ 6։ 

http://www.parliament.am/legislation.php?sel=show&ID=1312&lang=arm
https://www.worldbank.org/en/topic/agriculture/brief/food-security-update/what-is-food-security
https://www.worldbank.org/en/topic/agriculture/brief/food-security-update/what-is-food-security
https://asue.am/upload/files/amberd-economic-policy/Avetisyan_S.pdf
http://old.minagro.am/

Պարենային անվտանգության ապահովումը համաշխարհային մակար-
դակում անցել է մի շարք փուլեր։ 

 

Աղյուսակ 1 
Պարենային անվտանգության հիմնախնդրի էվոլյուցիան1 

 

1940-1950 թթ. Պարենի ավելցուկի վերաբաշխում պարենային օգնության 
հակաֆաշիստական կոալիցիայի երկրներին 

1960-ական թթ. Պարենի զարգացման համար հումանիտար օգնություն «երրորդ 
աշխարհի» երկրներին 

1970-ական թթ. Պարենի մատչելիության երաշխիքներ՝ պարենային շուկայի 
կարգավորում 

1980-ական թթ. 
«Պարենային անվտանգություն» հասկացության ընդլայնում՝ 
ինքնաբավություն և կայունություն, «կանաչ հեղափոխություն» 

1990-ական թթ. 
Պայքար սովի և թերսնման վերացման համար՝ միջազգային 
համագործակցություն, տեխնոլոգիական աջակցություն 

2000-ական թթ. 
Սննդամթերքի անվտանգության և որակի բարձրացում, կայուն 
զարգացում՝ էկոլոգիական գյուղատնտեսություն, անվտանգության և 
որակի մշտադիտարկում 

  
Համաձայն Համաշխարհային պարենային անվտանգության կոմիտեի 

(CFS) բարեփոխումների փաստաթղթի՝ պարենային անվտանգության հիմ-
քերն են. 

• առկայություն (սննդի), 
• մուտք (ներմուծում), 
• օգտագործում, 
• կայունություն2: 
ՀՊՏՀ դասախոս Տաթևիկ Վարդանյանը և Հայ-ռուսական համալսարա-

նի ուսանող Սուրեն Մինասյանը «ՀՀ պարենային անվտանգության հիմնա-
խնդիրները» հոդվածում3 խոսել են ՀՀ-ի առջև ծառացած պարենային խնդիր-
ների մասին՝ նշելով, որ 2050 թ․ երկրագնդի բնակչությունը կհասնի 9 մի-
լիարդ մարդու, իսկ սննդամթերքի պահանջարկը կաճի 60%-ով։ Խոսվել է 
վերջին զարգացումների մասին, հատկապես՝ ռուս-ուկրաինական հակամար-
տության և Ռուսաստանի Դաշնության դեմ պատժամիջոցների, որոնք կա-
րող են հանգեցնել արտադրության կարողությունների կրճատման՝ կապված 
պարենային անվտանգության, սննդամթերքի արտահանման սահմանափա-
կումների և լոգիստիկ շղթաների խաթարման հետ, և զգալի ռիսկեր են ներ-
կայացնում սննդամթերքի արտաքին շուկաներից կախված երկրների համար։ 

Նշվել է, որ պետական կառավարման սահմանափակությունը և տեխնո-
լոգիական արագ զարգացումների վրա հիմնված նորարարական լուծումներ 
գտնելու անհրաժեշտությունը, ժամանակակից հասարակության սոցիալա-
կան խնդիրները պահանջում են քաղաքացիական հասարակության ակտիվ 
ներգրավվածություն: Առաջարկվել է ներդնել հատուկ ենթակառուցվածքներ, 
օրինակ՝ սննդի բանկեր։ 

                                                 
1  Տե΄ս Ավետիսյան Ս․, ՀՀ պարենային անվտանգության հրատապ խնդիրները, Եր., 

«Տնտեսագետ», 2014, էջ 16 («Ամբերդ» մատենաշար)։ 
2  UNO Food and Agriculture Organization https://www.fao.org/cfs/en/ 
3  Տե΄ս Վարդանյան Տ․, Մինասյան Ս․, ՀՀ պարենային անվտանգության հիմնախնդիրները, 

Եր․, Բանբեր ՀՊՏՀ, 2022, https://asue.am/upload/files/science/banber/2022-year-6/4.pdf  

https://www.fao.org/cfs/en/
https://asue.am/upload/files/science/banber/2022-year-6/4.pdf

Ներկայումս հետազոտություններն ավելի հաճախ են ուսումնասիրում 
տեխնոլոգիական բաղադրիչը, քանի որ 21-րդ դարում տեխնոլոգիաների 
ներդրումից հետո արդիական է դառնում գյուղատնտեսության ոլորտի վրա 
ազդեցության վերլուծությունը, հատկապես՝ պարենային համակարգերի վե-
րափոխման համատեքստում։ 

Մեթոդաբանություն։ Հոդվածում առաջադրված խնդիրների լուծման 
համար հիմք են հանդիսացել արտասահմանյան և հայրենական տնտեսա-
գետների ուսումնասիրությունները, ՀՀ օրենքը պարենային անվտանգության 
ապահովման մասին, ՀՀ պետական և մասնավոր կազմակերպությունների 
զեկույցներն ու ռազմավարական ծրագրերը։ Հետազոտության ընթացքում 
կիրառվել են որակական, քանակական, տրամաբանական, մաթեմատիկա-
կան (գրաֆիկական), վիճակագրական և համեմատական վերլուծության մե-
թոդներ։ Քանակական և որակական վերլուծության մեթոդը կիրառվել է 
խնդրի քանակական կողմը գնահատելու և դրա հիման վրա եզրակացու-
թյուններ կատարելու համար։ Օգտագործված տրամաբանական մեթոդի 
շնորհիվ հնարավոր է դարձել խնդիրը վերլուծելիս կատարել տրամաբանա-
կան հետևություններ։ Մաթեմատիկական մեթոդի կիրառությունը թույլ է 
տվել երևույթը ներկայացնել գրաֆիկորեն, ինչպես նաև՝ շատ տվյալներ 
ստանալ մաթեմատիկական գործիքակազմի կիրառման միջոցով։ Վիճակա-
գրական վերլուծության մեթոդն օգտագործելը անհրաժեշտություն էր, քանի 
որ այն հնարավորություն է տալիս վերլուծել գոյություն ունեցող փաստացի 
տվյալները, նյութերը և դրանց հիման վրա բացահայտել որոշակի օրինաչա-
փություններ։ Համեմատական վերլուծության մեթոդով առավել ակնառու է 
ցուցանիշների փոփոխությունը։ Տեղեկությունների աղբյուր են ծառայել ՀՀ 
վիճակագրական կոմիտեի, միջազգային այնպիսի կազմակերպությունների 
հրապարակումները, ինչպիսիք են Համաշխարհային բանկը, Պարենի և գյու-
ղատնտեսության կազմակերպությունը և այլն: 

Վերլուծություն։ Գլոբալացման գործընթացը յուրաքանչյուր երկրի հա-
մար ոչ միայն հնարավորությունների բացահայտման միջոց է, այլ նաև առա-
ջացնում է բազում վտանգներ և ռիսկեր1։ Աշխարհում կա բավականաչափ 
սննդամթերք, որպեսզի բնակչությունն ապահովված լինի, այդուհանդերձ, 
համաձայն ՄԱԿ-ի Պարենի և գյուղատնտեսության կազմակերպության 
տվյալների, միայն 2020 թ․ 768 միլիոն մարդ լիարժեք կերպով չի բավարարել 
պարենի նվազագույն պահանջները։ Այս տվյալը, 2019-ի համեմատ, ավելա-
ցել է 118 միլիոնով2, ինչի գլխավոր պատճառը COVID-19 համավարակն էր։ 
Պարենային անվտանգությունը կապված է մոլորակի ավելացող բնակչու-
թյան և կենսոլորտի հնարավորության միջև ծագած անհամամասնության 
հետ: Համազգային մասշտաբով պարենային անվտանգությունը կապված է 
պետության՝ պարենային տեսակետից ինքնապահովված լինելու հետ։   

Հայաստանի Հանրապետությունը այն երկրներից է, որի համար պարե-
նային անվտանգության խնդիրը արդիական է։  

 

                                                 
1  Տե΄ս Մարկոսյան Ա., Տնտեսական անվտանգության հիմնախնդիրը. մեթոդաբանություն և 

արդյունքներ, Եր., «Նորավանք» ԳԿՀ, 2005, էջ 3։ 
2  Տե΄ս ФАО Положение в области продовольственной безопасности и питания в мире - 2021, 

Глава 2 Продовольственная безопасность и питание в мире, էջ 12։ 



 Աղյուսակ 2 
Նվազագույն սպառողական զամբյուղի արժեքը 2019-2020 թթ.՝ միջին ընթացիկ գներով1 

 
Պարենամթերքի անվանումը 

Օրական 
սպառման նորման 
1 շնչի հաշվով, կգ 

Տարեկան 
սպառման նորման 
1 շնչի հաշվով, կգ 

Օրական 
էներգետիկան 1 

շնչի հաշվով, կկալ 

Միավորի գինը,  
ՀՀ դրամ 

Տարեկան նորմայի 
արժեքը 1 շնչի 

հաշվով, ՀՀ դրամ 
  2019 2020 2019 2020 2019 2020 2019 2020 2019 2020 
1 Հացամթերք 0.355 0.355 - - 992.2 992.2 - - 77 671.6 81 038.7 

1.1 Հաց 0.25 0.25 91.3 91.3 622.5 622.5 503.8 522.7 45 996.9 47 722.5 
1.2 Ալյուր 0.02 0,02 7.3 7.3 70.6 70.6 392.5 430.0 2 865.3 3 139.0 
1.3 Մակարոնեղեն 0.015 0.015 5.5 5.5 55 55 575.2 620.5 3 163.6 3 412.8 
1.4 ձավարեղեն (բրինձ) 0.05 0.05 18.3 18.3 175.5 175.5 777.4 832.9 14 226.4 15 242.1 
1.5 ընդեղեն (լոբեղեն) 0.02 0.02 7.3 7.3 68.6 68.6 1564.3 1578.4 11 419.4 11 522.3 
2 Մսամթերք (տավարի միս) 0.1 0.1 36.5 36.5 203 203 3054.8 2940.6 111 500.2 107 331.9 
3 Կաթնամթերք, 

այդ թվում՝ 
- - - - 339.7 339.7 - - 89 922.8 90 471.5 

3.1 կաթ, լիտր 0.2 0.2 73 73 122 122 371.6 376.0 27 126.8 27 448.0 
3.2 Կաթնաշոռ 0.01 0.01 3.7 3.7 7.5 7.5 2391.7 2452.7 8 849.3 9 075.0 
3.3 կենդանական յուղ 0.02 0.02 7.3 7.3 143.4 143.4 4910.4 4974.1 35 845.9 36 310.9 
3.4 Պանիր 0.025 0.025 9.1 9.1 66.8 66.8 1989.1 1938.2 18 100.8 17 637.6 
4 Կարտոֆիլ 0.25 0.25 91.3 91.3 167.5 - 215.6 167.0 19 684.3 15 247.1 
5 Բանջարեղեն (կաղամբ, գլուխ սոխ) 0.3 0.3 109.5 109.5 87 87 197.9 156.5 21 670.1 17 136.8 
6 Միրգ (խնձոր) 0.2 0.2 73 73 96 96 473.7 560.8 34 580.1 40 938.4 
7 Շաքար 0.05 0.05 18.3 18.3 193.5 193.5 266.9 355.5 4 884.3 6 505.7 
8 Ձու, հատ 0.5 0.5 182.5 182.5 40 40 62.6 69.0 11 424.5 12 592.5 
9 Բուսական յուղ 0.02 0.02 7.3 7.3 176.8 176.8 672.2 834.4 4 907.1 6 091.1 
10 Մարգարին 0.01 0.01 3.7 3.7 72 72 1085.2 1052.2 4 015.2 3 893.1 
11 Ձուկ 0.03 0.03 11 11 44.4 44.4 2552.4 2509.6 28 076.4 27 605.6 
 Ընդամենը - - - - 2412.1 2412.1 - - 408 336.5 408 852.4 

                                                 
1  Տե΄ս ՀՀ ՎԿ, Հայաստանի Հանրապետության սոցիալ-տնտեսական վիճակը 2019/2020 թթ․ հունվար-դեկտեմբերին, հավելված 2, Հետաքրքրաշարժ վիճակագրություն,  

էջ` համապատասխանաբար 253/275։ 

2021 թ․ գրեթե բոլոր ապրանքատեսակները թանկացել են։ Բնակչու-

թյան կողմից պարենամթերքի սպառման իրական պատկերը ստանալու հա-
մար պետք է ուսումնասիրել բնակչության տարբեր սոցիալական խմբերի 
կողմից սննդամթերքի սպառման ծավալները։ Աղյուսակում կատարվել է 
բնակչության բաժանում 5 խմբերի (20-ական %)՝ ըստ սպառման ծավալների։ 
Առաջին խումբը բնակչության ամենաքիչ սպառող 20%-ն է, համապատաս-
խանաբար 5-րդ խումբը՝ ամենամեծ ծավալներով սպառողը։ 

 

Աղյուսակ 3 
ՀՀ-ում մեկ շնչի հաշվով սպառված պարենամթերքի էներգետիկ արժեքը՝ 

ըստ քվինտիլային խմբերի, 2017-2020 թթ., կկալ/օր1 
 

 2017 2018 2019 2020 
Քվինտիլ 1 1309 1311 1195 1222 
Քվինտիլ 2 1687 1706 1553 1607 
Քվինտիլ 3 1966 1995 1833 1888 
Քվինտիլ 4 2323 2364 2201 2226 
Քվինտիլ 5 3107 3172 3020 2969 

 
Ըստ Պարենի և գյուղատնտեսության միջազգային կազմակերպության՝ 

նվազագույն կենսաապահովման էներգետիկ արժեքը կազմում է 2100 
կկալ/օր2։ Այս ցուցանիշը համեմատելով աղյուսակ 2-ի տվյալների հետ՝ կա-
րող ենք ասել, որ ՀՀ-ում բնակչության մեծամասնության պարագայում պա-
րենամթերքի սպառման էներգետիկ արժեքը ցածր է 2100 կկալ/օր մակար-
դակից։ Սկսած 2008 թվականից՝ նվազագույն կենսաապահովման էներգե-
տիկ արժեքը կազմում է 2232 կկալ/օր 3 ։ Այս ցուցանիշը համեմատելով  
2020 թ․ տվյալների հետ՝ կտեսնենք, որ առաջին 3 խմբերում չեն ապահովել 
այդ արժեքը։ 

Պարենային անվտանգության հաջորդ կարևոր բաղադրիչը պարենային 
ապահովվածության մակարդակի գնահատումն է, որը որոշվում է պարե-
նային հաշվեկշռի միջոցով։ Պարենային հաշվեկշիռը ագրեգացված և վերլու-
ծական ցուցանիշների այնպիսի համակարգ է, որը ներկայացնում է երկրի 
պարենամթերքի հիմնական տեսակների ձևավորման աղբյուրները (արտադ-
րություն, ներմուծում) և այդ պարենամթերքի օգտագործման վերաբերյալ 
տեղեկատվություն։ Պարենային հաշվեկշռի միջոցով է որոշվում հիմնական 
պարենամթերքի ինքնաբավության մակարդակը։ Ինքնաբավության մակար-
դակ ասելով՝ հասկանում ենք տվյալ ապրանքի նկատմամբ երկրի պահան-
ջարկի բավարարման աստիճանը սեփական միջոցների հաշվին։  

                                                 
1  Տե՛ս ՀՀ ՎԿ, Հրապարակումներ` ըստ տարիների, Պարենային ապահովություն և աղքատու-

թյուն, Պարենի օգտագործում, 2019-2021 թթ.: 
2  Տե՛ս WFP, Research, Assessment and Monitoring Division. 2020, էջ 17: 
3  Տե՛ս Հարությունյան Կ. և ուրիշներ, Պարենային անվտանգության գնահատում և մոդելավո-

րում կարճաժամկետ և երկարաժամկետ հատվածներում, Եր., «Տնտեսագետ», «Ամբերդ» 
մատենաշար, թիվ 48 2021, էջ 33։ 

Գծապատկեր 1․  ՀՀ հիմնական պարենամթերքի ինքնաբավության մակարդակը 
2017-2021 թթ.1 

 
Ինչպես տեսնում ենք, ՀՀ պարենային հաշվեկշռի ամենածանր հատվա-

ծը բաժին է ընկնում ցորենին, բուսական յուղին, շաքարավազին, թռչնի և 
խոզի մսին։ Շաքարի ինքնաբավության մակարդակը 2021 թ․ կազմել է 33.9% 
(աղյուսակ 3), որը, 2019-ի համեմատ, նվազել է 39.1%-ով։ Ներմուծումից 
կախվածությունը զգալի է։ 

Թռչնի և խոզի մսի ինքնաբավության մակարդակները 2021 թ․ կազմել 
են համապատասխանաբար 26.7և 53.2%։ Թռչնի մսի արտադրության ոլոր-
տում կարելի է վարել այնպիսի քաղաքականություն, որ Հայաստանը զար-
գացնի իր սեփական թռչնաբուծարանները։ Խոզը համարվում է հեշտ բազ-
մացող կենդանի, և այս ոլորտում ևս պետական աջակցության միջոցով կա-
րելի է մթերումների մակարդակը կրկնակի ավելացնել։ 

Ամենախնդրահարույցը ցորենի ուղղությամբ Հայաստանի ինքնաբավու-
թյան ցածր մակարդակն է։ Գիտենք, որ Հայաստանի ցորենի պահանջարկի 
զգալի մասը բավարարվել է Արցախում ցորենի ցանքատարածությունների 
հաշվին։ Սակայն, 2020 թ․ Արցախյան 44-օրյա պատերազմից հետո օկու-
պացվեցին Հադրութի, Շահումյանի, Քաշաթաղի շրջանները, որտեղ հացա-
հատիկի ցանքատարածությունները զբաղեցրել են 50,000 հա(ապահովելով 
հացահատիկային բերքի 47.4%-ը)։ 

 

                                                 
1  Տե΄ս ՀՀ ՎԿ, Արմստատ բանկ, Պարենային ապահովություն, ՀՀ ազգային պարենային հաշվե-

կշիռներն ըստ պարենային ապրանքախմբերի/ապրանքատեսակների, ցուցանիշների և 
տարիների, 2019-2021 թթ․։ 

Աղյուսակ 4 
ՀՀ ազգային պարենային հաշվեշիռ, 2021 թ. (հազ. տոննա)1 

 

 Արտադրու-
թյուն Ներմուծում Արտահանում Օգտագործում 

Ցորեն 97.2 330.4 9.6 791.3 
Գարի 37.5 39.4 0.5 87.3 
Կարտոֆիլ 364.6 15.3 53.6 622.6 
Բանջարեղեն և բոստան․ 
մշակաբույս․ 751.4 62.5 102.7 965.0 

Միրգ և հատապտուղ 
(բացի խաղողից) 323.0 105.5 146.2 466.5 

Հատիկաընդեղենային 
մշակաբույսեր 3.3 5.7 0.0 11.7 

Բուսական յուղ 0.2 27.7 0.0 32.2 
Շաքար 23.3 53.1 7.7 107.0 
Ձու 39.1 0.5 0.0 40.0 
Կաթ 670.7 125.7 31.3 848.2 
Տավարի միս 69.4 6.5 0.6 76.3 
Խոզի միս 15.8 14.3 0.4 30.3 
Ոչխարի և այծի միս 10.8 0.0 0.0 10.9 
Թռչնի միս 14.6 40.4 0.2 57.8 
Ձուկ 19.7 5.4 11.4 27.3 
Խաղող 237.1 3.3 18.1 246.4 
 

Ցորենը ՀՀ ներմուծվում է հիմնականում ՌԴ-ից։ Հանրապետություն 
ներմուծվող ցորենի շուրջ 92%-ը ներկրվում է Ռուսաստանից։ Ցորեն ներմու-
ծում ենք նաև Ուկրաինայից՝ ներմուծման մոտ 7%-ը։ Այստեղից հետևում է, որ 
Հայաստանը ցորենի շուկայի պահանջարկը բավարարելու այլ ճանապարհ-
ներ փնտրելու խնդիր ունի (մասնավորապես՝ սեփական արտադրության ծա-
վալների մեծացման հաշվին), ինչն այսօր ավելին քան հրատապ է՝ պայմա-
նավորված 2022 թ․ փետրվարի 24-ին սկսված ռուս-ուկրաինական պատե-
րազմով։ Սրա հետ մեկտեղ, խնդիր առաջացավ՝ կապված ՌԴ Կառավարու-
թյան ընդունած որոշման հետ, որի համաձայն՝ ցորենի արտահանումը ԵԱՏՄ 
երկրներ սահմանափակվում էր2։ Ուստի, այլընտրանքային ուղի կարող է հա-
մարվել ԵԱՏՄ անդամ մեկ այլ պետությունից՝ Ղազախստանից ցորենի ներ-
մուծումը։ Վերջինս Ռուսաստանից հետո ցորենի բարձր ինքնաբավություն 
ապահովող երկրորդ երկիրն է։ Ղազախստանը նաև ապահովում է միջազ-
գային շուկայի 3%-ը։ Առհասարակ, ցորենի ներմուծումից կախվածությունը 
վկայում է ցորենի սեփական արտադրության ծավալների ավելացման կա-
րևորության մասին։ 2021 թ․ ցորենի բերքատվությունը կազմել է 16.8%3, որը 
նախորդ տարվանից ցածր է 5.7%-ով։ Ցորենի ինքնաբավության մակարդա-

                                                 
1  Տե΄ս ՀՀ ՎԿ, Արմստատ բանկ, Պարենային ապահովություն, ՀՀ ազգային պարենային հաշվե-

կշիռներն ըստ պարենային ապրանքախմբերի/ապրանքատեսակների, ցուցանիշների և 
տարիների, 2021 թ․։ 

2  Տե΄ս О введении временного запрета на вывоз зерновых культур за пределы территории 
Российской Федерации, Постановление Правительства Российской Федерации от 14 марта 
2022 г. № 362, М.։ 

3  Տե΄ս ՀՀ ՎԿ, հրապարակումներ, Պարենային ապահովություն և աղքատություն, 2022, 
հունվար-հունիս, Պարենի առկայություն, էջ 34։ 

կը կարելի է բարելավել բերքատվության մակարդակի բարձրացման միջո-
ցով ևս։  

Բուսական յուղի ինքնաբավության մակարդակը 2021 թ․ կազմել է 0.6%։ 
Բուսական յուղի ներմուծման շուկայում ևս ՌԴ-ն ունի գերիշխող դիրք։ Ըստ 
այս ոլոտի մասնագետների գնահատականների՝ ՀՀ-ն ունի բավարար ներ-
ուժ սոյայի յուղի տեղական արտադրությանը զարկ տալու համար։ «Երկրա-
գործական գիտական կենտրոն» ՊՈԱԿ-ը կատարել է որոշակի ուսումնասի-
րություններ, համաձայն որոնց՝ ՀՀ-ն հնարավորություն ունի ապահովելու սո-
յայի 28-36ց/հա1 բերքատվություն, որը որոշակիորեն կկարողանա լուծել պա-
րենամթերքի այս խնդիրը։ 

 Ռազմական դրության կամ արտակարգ իրավիճակների պայմաններում 
հնարավոր պարենային ճգնաժամերի կանխարգելման նպատակով անհրա-
ժեշտ է պետական պարենային պահուստներում ամբարվելիք սննդամթերքի 
անվանացանկի, կուտակման չափերի և ժամկետների հստակ և իրատեսա-
կան (օպտիմալ) սահմանում: Ընդ որում, պետական պարենային պահուստ-
ներում, առաջին հերթին, պետք է ամբարվի կենսապես կարևորագույն այն 
սննդամթերքի տեսականին, որի ինքնաբավության մակարդակը դեռևս ցածր 
է, մասնավորապես` պարենային ցորենը, բուսական (կենդանական) յուղը, 
շաքարավազը (շաքարը), մանկական սնունդը, պահածոյացված (վերամշակ-
ված) որոշակի արտադրանքը: Այդ ապրանքատեսակների կուտակման չա-
փերը չպետք է գերազանցեն բնակչության և հատուկ սպառողների 1-2 ամս-
վա պահանջարկի ծավալները: 

Եզրակացություն։ Հոդվածում ներկայացված խնդիրների լուծման հրա-
տապությունից ելնելով՝ կատարվել են խորքային վերլուծություններ, որոնցից 
կարելի է եզրահանգել․ 

• պարենային անվտանգությունը համարվում է երկրի ռազմական և 
տնտեսական անվտանգության անբաժանելի մաս։ 

• Պարենային անվտանգության կարևորագույն նպատակը երկրի հա-
մար առաջնահերթ պարենամթերքների ինքնաբավության մակար-
դակի բարձրացումն է։  

• ՀՀ-ում ցածր է պարենի մատչելիության մակարդակը։ Բնակչության 
ավելի քան 56%-ն ապահովված չէ նվազագույն կենսաապահովման 
էներգետիկ արժեքով։ 

• Պետք է խթանել հայրենական արտադրանքը։ Առաջնահերթ պարե-
նամթերքների գծով ինքնաբավության բարձր մակարդակ ապահովել։ 

• Ցորենի ինքնաբավության մակարդակ ապահովելու համար մշակել 
բարձր բերքատվությամբ տեսակներ՝ կառավարության կոշտ և թի-
րախավորված քաղաքականության միջոցով (սուբսիդավորում մեծ 
հողակտորներ ունեցողներին)։ 

• Ցորենի պարենային անվտանգության ապահովվածության համար 
ներմուծման նոր շուկաներ հայտնաբերել (օրինակ՝ Ղազախստանը)։  

• Բուսական յուղի համար սկսել սոյայի և սոյայի յուղի արտադրություն՝ 
տեղական արտադրողներին արտոնություններ տրամադրելով։ 

                                                 
1 https://www.facebook.com/permalink.php?story_fbid=1916349575248651&id=1614694332080845  

https://www.facebook.com/permalink.php?story_fbid=1916349575248651&id=1614694332080845

• Թռչնի և խոզի մսի համար պետական քաղաքականություն վարել՝ 
համապատասխանաբար զարգացնելով սեփական թռչնաբուծարան-
ները և ավելացնել կենդանու մթերումների մակարդակը։ 

• Ֆորսմաժորային իրավիճակներից խուսափելու համար ստեղծել 
առաջնային անհրաժեշտության պարենամթերքների 20%-ի չափով 
պետական պահուստ։ 

• Ձևավորել այնպիսի կառույցներ, որոնք կնպաստեն պետական մի-
ջոցների արդյունավետ և խնայողաբար օգտագործմանը և կկարգա-
վորեն պարենային շուկան։ 

АКТУАЛЬНЫЕ ПРОБЛЕМЫ ПРОДОВОЛЬСТВЕННОЙ БЕЗОПАСНОСТИ 
РЕСПУБЛИКИ АРМЕНИЯ 

 
Ключевые слова։  продовольственная безопасность, уровень 

самодостаточности, потребительская 
корзина,  продовольственный баланс, 
общедоступность, импорт 

 
Обеспечение продовольственной безопасности является одной из важных состав-
ляющих национальной безопасности. Продовольственная безопасность тесно свя-
зана с социально-экономической стабильностью и экономическим развитием 
страны. Сегодня новые геополитические события, в частности российско-украин-
ская война, показывают, что Армении необходимо искать альтернативные пути 
импорта основных продуктов питания, поскольку и Россия, и Украина являются 
основными рынками сбыта продуктов питания, импортируемых в Армению. В 
статье были выдвинуты и решены следующие задачи: представить сущность 
продовольственной безопасности, оценить уровень продовольственной безопас-
ности в РА, внести предложения по преодолению проблем продовольственной без-
опасности в РА в условиях современной экономической реальности. В статье про-
анализирован уровень самообеспеченности продуктами питания РА за последние 
годы, а также продовольственный баланс РА в 2021 году. В результате исследова-
ния мы пришли к выводу, что в последние годы РА имеет низкий уровень самообес-
печенности по пшенице, растительному маслу, сахару, птице и свинине. Было 
предложено стимулировать отечественную продукцию путем предоставления 
льгот собственным производителям, а также проведения жесткой и целенаправ-
ленной государственной политики. 
 

MARIETA GHAZARYAN  
3rd year Bachelor, Department of Economics 

 

CURRENT PROBLEMS OF FOOD SECURITY OF THE REPUBLIC OF 
ARMENIA 

 

Keywords։  food security, level of self-sufficiency, food 
balance, shopping cart, availability, import 

 
Provision of food security is one of the important components of national security. 

Food security is closely related to socio-economic stability and economic development of 
the country. It is a complex of measures of a legal, organizational, logistical and other 
nature, which are aimed at the full provision of food of the necessary quality and 
sufficient quantity, safe for health, available to every member of society, including the 
most vulnerable segments of the population, and can be consumed by them at any time 
and in any situation, particularly during emergencies and martial law. Today, new 
geopolitical developments, namely the Russian-Ukrainian war, show that Armenia needs 
to look for alternative ways to import basic food products, since both Russia and Ukraine 
are the main markets for food products imported into Armenia. It should be noted that 
due to the closure of the only road leading from Armenia- to Artsakh in NKR, there does 
exist a problem of food security, and the population faces the challenge of maintaining 
the standard of living. The relevance and urgency of the article is due to these problems. 

ԱՇԽԱՐՀԱՔԱՂԱՔԱԿԱՆ ՓՈՓՈԽՈՒԹՅՈՒՆՆԵՐԻ 
ԱԶԴԵՑՈՒԹՅՈՒՆԸ ՀՀ ԲԱՆԿԱՅԻՆ ՀԱՄԱԿԱՐԳԻ ՎՐԱ 

 
Հիմնաբառեր.  բանկային համակարգ, շահույթ, կապիտալ, 

շահութաբերություն, դրամավարկային 
քաղաքականություն 

 
ՀՀ տնտեսության յուրաքանչյուր ճյուղ, լինելով համաշխարհային տնտեսության 

մի մասը, կրում է աշխարհում տվյալ ժամանակահատվածում տեղի ունեցող փոփո-
խությունների հետևանքները: Այժմ այդ ճյուղերից բանկային համակարգն ամենա-
արագն է արձագանքում տնտեսական փոփոխություններին և տնտեսության շարժիչ 
ուժերից մեկն է: Աշխատանքը նվիրված է արդի պայմաններում ՀՀ բանկային համա-
կարգի զարգացման միտումների ու արտաքին ազդեցությունների հետևանքով առա-
ջացած փոփոխությունների ուսումնասիրմանը:  

Առաջարկվում է կիրառել հեջավորման եղանակներից ներդրումային պորտֆելի 
կրկնօրինակումը, որը հնարավորություն կտա խուսափելու բարձր ռիսկային ակտիվ-
ներով պայմանավորված հնարավոր կորուստներից:  

 
Ներածություն: ՀՀ ֆինանսական շուկայի խոշորագույն մասնակիցն է 

բանկային համակարգը, որին բաժին է ընկնում ֆինանսական համակարգի 
ակտիվների 83.5%-ը: 31.12.2022 դրությամբ ընդհանուր ակտիվները կազմել 
են 8.409 մլրդ ՀՀ դրամ, իսկ պարտավորությունները` 7.093 մլրդ ՀՀ դրամ:  

2022 թ․ բանկերում աճել են նորմատիվային ցուցանիշները։ Այսպես, 
հիմնական կապիտալի բավարարության նորմատիվը (N1/1` նվազագույն 9%) 
շուկայում միջին հաշվով բարձրացել է 23,12%-ից մինչև 28,55%, ընդհանուր 
կապիտալի բավարարության նորմատիվը (N1/2՝ նվազագույն 12%)՝ 24,88%-ից 
մինչև 29,91%, ընդհանուր իրացվելիության նորմատիվը (N2/1՝ նվազագույն 
15%)՝ 35,70%-ից մինչև 37,61%, ընթացիկ իրացվելիության նորմատիվը (N2/2՝ 
նվազագույն 60%)՝ 157,79%-ից մինչև 205,95%1։ 

Վերջին տարիներին տեղի են ունեցել իրադարձություններ, որոնք 
տնտեսության, այդ թվում՝ բանկային համակարգի համար որոշակի փոփո-
խությունների պատճառ են դարձել․ 

• 2020 թ. COVID 19-ով պայմանավորված` փոփոխություններ են եղել 
բանկերի կողմից տրված վարկերի և պարտավորությունների պայ-
մաններում: Համավարակի ազդեցությունը թեև թուլանում է, սակայն 
ամբողջովին չի հաղթահարվում նաև 2021-ին, ինչը հնարավոր ֆի-
նանսական ռիսկերի պատճառ կարող էր հանդիսանալ: 

• Ռուս-ուկրաինական լարված հարաբերությունները 2022 թ. փետրվա-
րի 24-ին մտան ռազմական փուլ: Ծավալվող ռազմական գործողու-
թյուններն իրենց հետևանքներն են ունենում ոչ միայն պատերազմող 
երկրների, այլև դրանց հետ տնտեսական հարաբերություններ ունե-
ցող երկրների վրա: 

                                                 
1 https://finport.am/full_news.php?id=47517&lang=1  

https://finport.am/full_news.php?id=47517&lang=1

Գրականության ակնարկ: Բանկային համակարգի ֆինանսական կա-
յունության առումով կարևորվում է բանկային ռիսկերի ճիշտ գնահատումն ու 
կառավարումը: Լ. Հ. Բադանյանն1 առանձնացնում է ռիսկի կառավարման 
հետևյալ մեթոդները`  

• բազմազանեցում կամ տարբերակում 
• ծածկույթի առկայություն 
• ապահովագրություն 
• մարքեթինգ և կանխատեսումներ 
• նորմատիվների և ճեղքվածքի կառավարում 
Մ. Տոնիկյանը կարծում է2, որ ակտիվների ավելացմանը զուգընթաց 

ընկերության շահութաբերությունը շարունակական անկում է ապրում, 
ինչը կապվում է ամբողջ համակարգում չաշխատող վարկերի հետ: Բան-
կային համակարգի չափազանց արագ աճը համարվում է բարձր ռիսկերի 
և անկայունության արդյունք, որի լուծման համար առաջարկվում է օրենս-
դրական մակարդակով սահմանափակել բանկային ակտիվների տարեկան 
աճը։ 

Վարկային ռիսկի վրա ազդող գործոնները չափելի դարձնելու և ստաց-
ված արդյունքը ռիսկի ավելի արդյունավետ կառավարման նպատակով Ա. 
Հակոբյանը և Ա. Համբարձումյանը կարևորում են3 Մերտոնի մոդելի կի-
րառման անհրաժեշտությունը, որի միջոցով բանկերն ավելի շատ վարկային 
ներդրումներ կկատարեն, կխթանեն վարկային ներդրումները բարձր ռիսկա-
յին ոլորտներում: Մերտոնի մոդելի հիմնական ենթադրությունն այն է, որ 
ձեռնարկությունը դեֆոլտի է ենթարկվում, երբ պարտավորության մարման 
պահին դրա ակտիվների իրական արժեքը ցածր է պարտավորության մար-
ման պահին իր պարտավորության արժեքից: 

Կատարված հետազոտության արդյունքում արդի պայմաններում կա-
րելի է առանձնացնել բանկային ռիսկերի կառավարման բազմազանեց-
ման մեթոդի թերի կիրառումը՝ կապված վերջին տարվա ընթացքում արտ-
արժութային գործարքների կտրուկ աճի հետ: 

Հետազոտության մեթոդաբանություն: Իրականացվել է հորիզոնական 
վերլուծություն` համեմատական է տարվել բանկային ոլորտում 2021 և 2022 
թթ. գրանցված ցուցանիշների միջև: Վերլուծություն իրականացնելու նպա-
տակով կիրառվել է համադրության (սինթեզի) մեթոդը, բանկային համա-
կարգի ֆինանսական վիճակը պատկերելու նպատակով ուսումնասիրվել են 
ֆինանսական հաշվետվության առանձին տարրեր: 

Վերլուծություն: Հայաստանում այժմ գործում են 18 առևտրային բան-
կեր, որոնց վերահսկում է Կենտրոնական բանկը: Գծապատկեր 1-ում ներ-
կայացված է ՀՀ բանկերի տարեկան զուտ շահութը 2021-2022 թթ․:  

2021 թ․, գտնվելով հետպատերազմյան ժամանակաշրջանում և դեռևս 
կրելով համավարակի հետևանքները, բանկերը կարողացել են հաղթահարել 
առաջացած դժվարությունները և 2021-ին ապահովել են 87 մլրդ ՀՀ դրամի 
զուտ շահույթ՝ 2020-ի 60 մլրդ ՀՀ դրամի փոխարեն:  

                                                 
1 Տե΄ս Լ. Հ. Բադանյան, Ֆինանսներ, դրամաշրջանառություն և վարկ, Եր., 2010, էջ 401: 
2 https://asue.am/upload/files/science/banber/2022-year-4/2.pdf  
3 https://asue.am/upload/files/science/banber/2021-year-3/2.pdf  

https://asue.am/upload/files/science/banber/2022-year-4/2.pdf
https://asue.am/upload/files/science/banber/2021-year-3/2.pdf

2021 թ. շահույթ չի ստացել միայն Յունիբանկը: Բանկի ամենամեծ ծախ-
սը, նախորդ տարվա համեմատ, եղել է արժեզրկման ծախսը` 13,073,327 ՀՀ 
դրամ1։ Ամենամեծ ծավալն է զբաղեցնում հաճախորդներին տրված վարկե-
րից և փոխատվություններից արժեզրկման ծախսը` 13,071,980 ՀՀ դրամ: 
Արժեզրկման ծախսի վրա մեծապես ազդել է Հայաստանում գրանցված 
բարձր գնաճը, որը, ըստ երևույթին, Հայաստան է ներթափանցել դրսից: 
Գնաճը 2020 թ. համեմատությամբ կազմել է 7.2%: Քանի որ Հայաստանը 
էներգակիրների, շինանյութի, շաքարավազի, ձեթի և լայն սպառման ապ-
րանքների գծով ներմուծող երկիր է (ունի 56% ինքնաբավություն), ուստի 
համաշխարհային շուկայում դրանց գների աճը մեծ ազդեցություն ունեցավ 
հայաստանյան շուկայի վրա: Կարևոր է նշել նաև տարվա սկզբում դոլարի 
նկատմամբ դրամի արժեզրկումը, որը նույնպես երկրում ինֆլյացիայի պատ-
ճառ դարձավ՝ իր հետևանքները թողնելով բանկերի գործունեության վրա: 

 

 
 

Գծապատկեր 1.  ՀՀ առևտրային բանկերի զուտ շահույթը 2021-2022 թթ.2 
 
2022 թ․ շահույթի մեծ աճ ենք տեսնում, որը որոշ բանկերի համար 

նույնիսկ թռիչքային է: Բանկերում, նախորդ տարվա համեմատ, գրանցվել է 
երեք անգամ ավելի շատ զուտ շահույթ` 255.6 մլրդ ՀՀ դրամ, ինչը պայմա-
նավորված է արտաքին ազդեցությունների հետևանքով խոշոր փոփոխու-
թյուններով: 2022 թ․ նոյեմբերի 9-ին «Ֆասթ Կրեդիտ» վարկային կազմակեր-
պությունը ձեռք է բերել ՀՀ կենտրոնական բանկի՝ բանկային գործունեու-

                                                 
1  https://www.unibank.am/repo/iblock/d4d/l6nl7al681mdifx7por37rk2s5pq8l8z.pdf (20.03.2023, 

21:40) 
2  https://modex.am/net-profit-2022/ (20.03.2023, 21:37) 

https://www.unibank.am/repo/iblock/d4d/l6nl7al681mdifx7por37rk2s5pq8l8z.pdf
https://modex.am/net-profit-2022/

թյուն ծավալելու լիցենզիա և գրանցվել որպես «Ֆասթ Բանկ» ՓԲԸ։ Ֆասթ 
Բանկի զուտ շահույթը 2022 թ․ կազմել է 7.3 մլրդ ՀՀ դրամ՝ նախորդ տարվա 
4.8 մլրդ ՀՀ դրամի փոխարեն1։  

Տնտեսությունում լուրջ առաջընթաց նկատվեց, ինչն իր հերթին կապված 
էր այլ պետությունների տնտեսական իրավիճակի հետ: Ռուս-ուկրաինական 
ռազմական հակամարտության հետևանքով ռելոկանտների (տեղափոխված-
ների) աճը Հայաստանում հանգեցրեց ինչպես տնտեսության շատ հատված-
ներում, այնպես էլ բանկային հատվածում որոշակի փոփոխությունների: Ռու-
սաստանի քաղաքացիների՝ Հայաստան տեղափոխվելը նպաստեց տրանս-
ֆերտների և հետևապես` շուկայում արտարժույթի աճին: 

Այսպես, վերջին մեկ տարվա ընթացքում զգալիորեն աճել են բանկերի 
եկամուտները արտարժութային գործառնություններից, տարադրամի փոխա-
նակումից և այլ ոչ տոկոսային եկամուտներից: Ընդհանուր առմամբ, բանկե-
րի ոչ տոկոսային եկամուտները, նախորդ տարվա համեմատ, ավելացել են 4 
անգամ: Իրենց ազդեցությունն են ունեցել նաև Ռուսաստանի նկատմամբ կի-
րառվող պատժամիջոցները` կապված որոշ ռուսական բանկերում SWIFT հա-
մակարգի անջատման հետ, որի հետևանքով ռելոկանտները ստիպված 
եղան իրենց միջոցները պահել հայաստանյան բանկերում: Վերջին մի քանի 
ամսում բարձրացվեցին նաև ՀՀ բանկերում սպասարկման վճարները, քանի 
որ ռելոկանտների թվի աճը հանգեցրել էր նաև բանկային գործառնություն-
ների մեծ պահանջարկի, ինչպես նաև գումարների մեծ ներհոսքն ու շրջա-
պտույտը բանկերում կարող են հանգեցնել փողերի լվացման ռիսկի2։ 

2022 թ. բանկերից միայն երկուսն են, նախորդ տարվա համեմատ, ավե-
լի քիչ շահութ գրանցել, իսկ ՎՏԲ բանկը վնաս է կրել 1859 մլն ՀՀ դրամի չա-
փով: ԱՄՆ-ի կողմից կիրառվող պատժամիջոցների հետևանքով ՎՏԲ բանկի 
ակտիվները սառեցվել էին, որն անցանկալի հետևանք ունեցավ բանկի գոր-
ծունեության վրա: Բանկը վաճառեց իր վարկային պորտֆելի մի մասը: Արդ-
շինբանկը համաձայնություն է ձեռք բերել «ՎՏԲ-Հայաստան բանկ» ՓԲԸ-ի 
հետ` վերջինիս սպառողական վարկերի մանրածախ պորտֆելի մի մասի փո-
խանցման վերաբերյալ: Գործարքի ծավալը կազմում է 24 մլրդ ՀՀ դրամ3։ 
Ձեռք բերված համաձայնությամբ կապահովվի ավելի քան 56.000 հաճա-
խորդների բանկային սպասարկումը՝ տեղական և միջազգային կանոնների 
բոլոր պահանջներին համապատասխան: 

2022 թ. ընթացքում շահաբաժին (դիվիդենտ) հայտարարագրել է 9 
բանկ՝ ընդհանուր 35 մլրդ ՀՀ դրամով4․  

• Արդշինբանկ – 17.2 մլրդ ՀՀ դրամ,  
• Ինեկոբանկ – 6 մլրդ ՀՀ դրամ, 
• ԱԿԲԱ Բանկ – 3.3 մլրդ ՀՀ դրամ,  
• ԱրարատԲանկ – 3 մլրդ ՀՀ դրամ,  
• Ֆաստ Բանկ - 2 մլրդ ՀՀ դրամ,  

                                                 
1  https://modex.am/net-profit-2022/ (20.03.2023, 21:42) 
2  https://hetq.am/hy/article/152421 (20.03.2023, 21:51) 
3  https://www.vtb.am/am/about-bank/news-view/vtb-armeniia-prodal-chast-kreditnogo-portfelia-zao-

ardshinbank (20.03.2023, 21:57) 
file:///C:\Users\User\Desktop\1674458937-Հայաստանի%20բանկային%20համակարգի%20 
ֆինանսական%20վերլուծություն%202022թ.%20.pdf (20.03.2023, 22:01) 

https://modex.am/net-profit-2022/
https://hetq.am/hy/article/152421
https://www.vtb.am/am/about-bank/news-view/vtb-armeniia-prodal-chast-kreditnogo-portfelia-zao-ardshinbank
https://www.vtb.am/am/about-bank/news-view/vtb-armeniia-prodal-chast-kreditnogo-portfelia-zao-ardshinbank

• Հայէկոնոմբանկ – 1.38 մլրդ ՀՀ դրամ  
• Յունիբանկ – 0.98 մլրդ ՀՀ դրամ,  
• Կոնվերս Բանկ – 0.51 մլրդ ՀՀ դրամ,  
• Էվոկաբանկ – 0.6 մլրդ ՀՀ դրամ: 
Հայաստանի բանկերի միության կողմից ներկայացված հաշվետվու-

թյունների համաձայն` 2021 թ․ բանկային համակարգի՝ ըստ ակտիվների 
(RoA) և ըստ կապիտալի (RoE) շահութաբերության ցուցանիշները, նախորդ 
տարվա համեմատությամբ, աճել են և կազմել համապատասխանաբար՝ 1.29 
և 9.52% (գծապատկեր 2): 

 
 

 
 

Գծապատկեր 2.  Բանկային համակարգի շահութաբերությունը՝ ըստ ակտիվների 
և ըստ կապիտալի 2021 թ. և 2022 թ.1 

 
Ընդ որում, 2021 թ. բարձր իրացվելի ակտիվների տեսակարար կշիռը 

ընդհանուր ակտիվների մեջ կազմել է 35.58%: 2022 թ․ բանկային համակար-
գի ROA-ն, 2021-ի համեմատ, ավելացել է 2.21%-ով, իսկ ROE-ն՝ 12.53%-ով: 

Գծապատկեր 3-ում ներկայացված ROAE ցուցանիշը 2022 թ. աճել է 
ավելի քան 3 անգամ, ինչը զուտ շահույթի աճի հետևանք է:  

2022 թ. ընթացքում Հայաստանի բանկային համակարգի ընդհանուր 
կապիտալը աճել է 372 մլրդ ՀՀ դրամով կամ 40%-ով ու կազմել 1.316 մլրդ 
ՀՀ դրամ։ Իսկ կանոնադրական կապիտալը (ներառյալ էմիսիոն եկամուտը) 
աճել է 162 մլրդ ՀՀ դրամով։ 

 

                                                 
1  https://uba.am/upload/bankain_hamakarg_tverov/2022/Armenian_Banking_System_In_Figures 

_31.12.2022.pdf (20.03.2023, 22:35) 

https://uba.am/upload/bankain_hamakarg_tverov/2022/Armenian_Banking_System_In_Figures%20_31.12.2022.pdf
https://uba.am/upload/bankain_hamakarg_tverov/2022/Armenian_Banking_System_In_Figures%20_31.12.2022.pdf

Գծապատկեր 3.  Զուտ շահույթ/ընդհանուր կապիտալ հարաբերակցության 
(ROAE) համեմատականը, 2022 թ.1 

 
Նշված աճը հիմնականում պայմանավորված է Հայբիզնեսբանկի կանո-

նադրական կապիտալի աճով, որն ավելացել է շուրջ 128 մլրդ ՀՀ դրամով։ 
Բանկի նոր բաժնետերերն են «ԷՄ ԷՖ ԷՄ Գլոբալ Ինվեստ» ՍՊԸ-ն (75% 
բաժնեմաս) և Բնակարան երիտասարդներին վերաֆինանսավորում իրա-
կանացնող վարկային կազմակերպություն ՓԲԸ-ն (25% բաժնեմաս)։ Պայմա-
նավորված է նաև Ֆաստ Բանկի կապիտալի աճով` 23 մլրդ ՀՀ դրամով 
(գծապատկեր 4): 

Առ 31.12.2022-ը ընդհանուր վարկային պորտֆելը հավասար է 4.345 
մլրդ ՀՀ դրամի և կազմում է ընդհանուր ակտիվների 52%-ը։ ՀՀ բանկերը 
2022-ի ընթացքում 1.6 միլիարդ դոլարի ներդրումներ են կատարել ՀՀ-ից 
դուրս։ Իսկ 2022 թ․ նոյեմբերի վերջի դրությամբ ՀՀ պետական (գանձապե-
տական) պարտատոմսերում առևտրային բանկերի կողմից կատարված ներ-
դրումները կազմել են շուրջ 1.4 տրիլիոն ՀՀ դրամ: 

 

                                                 
1  file:///C:\Users\User\Desktop\1674458937-Հայաստանի%20բանկային%20համակարգի%20 

ֆինանսական%20վերլուծություն%202022թ.%20.pdf (21.03.2023, 21:19) 

Գծապատկեր 4.  Բանկերի ընդհանուր կապիտալի համեմատություն, 31.12.22 և 
31.12.21 (մլն ՀՀ դրամ)1 

 
Խոսելով կապիտալի մասին` հարկ է նշել նաև, որ բանկային համակար-

գի կողմից թողարկված պարտատոմսերի մնացորդը10 2022 թ. ընթացքում 
նվազել է 101 մլրդ ՀՀ դրամով կամ 23%-ով։ Նվազման պատճառներից մեկը 
կարող է լինել ՀՀ ԿԲ-ի կողմից պարտադիր պահուստավորման նորմատիվի 
փոփոխությունը: Հաջորդիվ ներկայացված են ԿԲ վարած դրամավարկային 
քաղաքականության ցուցանիշները 2021-2022 թթ.: 

 

 
 

Գծապատկեր 5.  ՀՀ ԿԲ վարած դրամավարկային քաղաքականության 
ցուցանիշները 2021-2022 թթ.2 

                                                 
1  file:///C:\Users\User\Desktop\1674458937-Հայաստանի%20բանկային%20համակարգի%20 
ֆինանսական%20վերլուծություն%202022թ.%20.pdf (21.03.2023, 21:20)  

2 https://www.cba.am/am/SitePages/fmompiinterestrates.aspx (21.03.2023, 21:52) 

Դրամական միջ. ներգրավում 
Լոմբարդային ռեպո 
Վերաֆինանսավորում 

2021-2022 թթ. ընթացքում ԿԲ-ն վարել է ռեստրիկցիոն դրամավարկա-
յին քաղաքականություն` համապատասխան տոկոսադրույքները բարձրաց-
նելով 0.25-0.5%-ով: Միայն 2022 թ. մարտի 15-ի դրությամբ տոկոսադրույք-
ները բարձրացվել են 1.25%-ով (գծապատկերում համապատասխանում է 
սուր գագաթին), ինչը պայմանավորված էր ռելոկանտների թվի և հետևա-
բար` ինֆլյացիայի տեմպի աճով: 

Տարեվերջին գնաճը կազմել է 8.6%1, իսկ ԿԲ խորհուրդը անփոփոխ է 
թողել ԴՎՔ տոկոսադրույքը:  

Եզրակացություն: Հետազոտության արդյունքում եզրահանգում ենք, 
որ, հաղթահարելով համավարակի հետևանքները, բանկային համակարգը 
2021 թ. պահպանել է իր ֆինանսական կայունությունը, իսկ 2022-ին, հաղ-
թահարելով նոր մարտահրավերները, տարին ավարտել է դրական ցուցա-
նիշներով: Հետևաբար, բանկային համակարգի ֆինանսական վիճակը գնա-
հատվում է կայուն, իսկ Կենտրոնական բանկի վարած դրամավարկային քա-
ղաքականությունը՝ ոչ արդյունավետ: 

Աշխարհաքաղաքական նոր պայմանները, նշված ձեռքբերումներից 
զատ, կարող են հանգեցնել նոր ռիսկերի, ինչպիսիք են. 

• ներդրումային ռիսկը` կապված փոխարժեքների տատանման հետ, 
հաշվի առնելով այն փաստը, որ ՀՀ առևտրային բանկերը վերջին 
մեկ տարվա ընթացքում մեծ քանակությամբ ներդրումներ են կատա-
րել օտարերկրյա արժեթղթերում, 

• տնտեսական ռիսկը` պայմանավորված ինֆլյացիայի կտրուկ աճով, 
• փողերի լվացման ռիսկը` պայմանավորված առևտրային բանկերում 

մեծ քանակությամբ արտարժույթի շրջապտույտի հետ: 
Ռիսկերի կառավարման և ֆինանսական կայունության պահպանման 

համար անհրաժեշտ է կիրառել հեջավորման ներդրումային պորտֆելի 
կրկնօրինակման մեթոդը, որը հնարավորություն է տալիս տոկոսադրույքի 
ռիսկի չափումը և կառավարումը հիմնել ֆիքսված մարման ժամկետով և 
գնով ներդրումների վրա, մինչդեռ ավանդները չունեն պայմանագրային 
մարման ժամկետ կամ գին: Բանկն այս եղանակով կարող է ռիսկը հասցնել 
նվազագույնի՝ ներդրումները վերածելով պայմանագրային պարտավորու-
թյունների։ Գոյություն ունեն կրկնվող պորտֆելների կառուցման երկու առա-
վել հաճախ օգտագործվող մեթոդաբանություններ2՝ սահմանային ներդրու-
մային ռազմավարություն և պորտֆելի ներդրումային ռազմավարություն: 
Նախընտրելի է պորտֆելի ներդրումային ռազմավարությունը, որը, ի տար-
բերություն առաջինի, ունի ճկուն տեղաբաշխման և մարման ժամկետի պա-
րամետրեր, ինչը հնարավորություն է ընձեռում առավել օպտիմալ կառավա-
րելու միջոցները: 

ВЛИЯНИЕ ГЕОПОЛИТИЧЕСКИХ ИЗМЕНЕНИЙ НА БАНКОВСКУЮ  
СИСТЕМУ РА 

 

Ключевые слова:  банковская система, прибыль, капитал, 
рентабельность, денежно-кредитная 
политика 

 

Каждая отрасль экономики РА, являясь частью мирового хозяйства, несет на 
себе последствия изменений, происходящих в мире в данный период. Среди этих 
отраслей банковская система наиболее быстро реагирует на экономические изме-
нения и является одной из движущих сил экономики. Работа посвящена изучению 
тенденций развития банковской системы РА в современных условиях и изменений,  
вызванных в результате внешних воздействий. Рекомендуется использовать ме-
тод верификации инвестиционного портфеля, что позволит избежать возможных 
потерь, вызванных высокорисковыми активами. 

 
SEDA GHAZARYAN  
2nd year Bachelor, Department of Finance  
 

THE IMPACT OF GEOPOLITICAL CHANGES ON THE RA BANKING SYSTEM 
  
Keywords:  banking system, profit, capital, profitability, 

monetary policy 
 

Every branch of the RA economy, being a part of the world economy, bears the 
consequences of the changes taking place in the world during the given period. Among 
these branches, the banking system is the fastest responding to economic changes and is 
one of the driving forces of the economy. This article studies the development trends of 
the RA banking system under modern conditions and the changes suffered as a result of 
external influences. It is recommended to use the replicating investment portfolios’ 
method, which will enable us to avoid possible losses caused by high-risk assets. 

ՀԱՍՄԻԿ ՂԱՄԲԱՐՅԱՆ 
Կառավարում, բակալավրիատ, 4-րդ կուրս  
 

ԱԶԳԱՅԻՆ ԱՐԺՈՒՅԹԻ ՓՈԽԱՐԺԵՔԻ ԱԶԴԵՑՈՒԹՅՈՒՆԸ 
ԱՐՏԱՀԱՆՄԱՆ ՆԵՐՈՒԺԻ ՎՐԱ 

 
Հիմնաբառեր․ ազգային արժույթի փոխարժեք, արտահան-

ման ներուժ, արժույթի կարգավորման քա-
ղաքականություն, տնտեսական ներուժ 

 
Արտարժույթի ազդեցությունը երկրի արտահանման ներուժի վրա մշտապես 

տնտեսագետների ուշադրության կենտրոնում է և մի շարք գիտական հետազոտու-
թյունների ու քննարկումների առանցքում: Սույն հետազոտությունում վերլուծվել է Հա-
յաստանի Հանրապետության ազգային արժույթի (դրամի) փոխարժեքի ազդեցությու-
նը ՀՀ արտահանման ներուժի վրա, պարզվել է, թե որ ապրանքախմբերի արտա-
հանման ծավալներն են հիմնականում փոփոխության ենթարկվել ՀՀ դրամի գերար-
ժևորման արդյունքում, ինչպես նաև իրավիճակը կայունացնելու համար քննարկվել է 
արժույթի կարգավորման քաղաքականության ընտրությունը ՀՀ կենտրոնական բան-
կի կողմից:  

 
Ներածություն: Հայաստանի Հանրապետության տնտեսությունը վեր-

ջին ցնցումներին դիմակայել է՝ հիմնականում շնորհիվ խելամիտ մակրո-
տնտեսական կառավարման՝ ճկուն փոխարժեքի, գնաճի թիրախավորման 
ակտիվ ռեժիմի, արդյունավետ հարկաբյուջետային կանոնների և առողջ ֆի-
նանսական հատվածի: Թեև 2022 թ․ տնտեսությունն ավելի լավ է գործել, 
քան ավելի վաղ ակնկալվում էր, աշխարհաքաղաքական մարտահրավերնե-
րը շարունակում են ազդել ՀՀ միջնաժամկետ աճի հեռանկարների վրա1։ 

Մակրոտնտեսական կարգավորման ամենակարևոր ձեռքբերումը երկա-
րաժամկետ կայուն տնտեսական աճն է։ Այնուամենայնիվ, զարգացող 
երկրները հաճախ նախընտրում են թիրախավորել կարճաժամկետ խնդիր-
ները՝ ի հաշիվ երկարաժամկետ արդյունքների, ինչը սովորաբար վնասում է 
երկրի կենսամակարդակին և կյանքի որակին: Միևնույն ժամանակ, մակրո-
տնտեսական կարգավորման մեխանիզմները ենթադրում են տնտեսական 
զարգացման երկարաժամկետ ռազմավարություն, այդ թվում՝ դրամավար-
կային քաղաքականության ոլորտում։ Այս տեսանկյունից արժութային կար-
գավորման քաղաքականությունը կարևոր դեր է խաղում տնտեսական աճի 
կայուն տեմպերի ապահովման գործում։ 

Զարգացող երկրներում, որոնցից մեկը Հայաստանի Հանրապետու-
թյունն է, ազգային արժույթների փոխարժեքները հակված են գերարժևոր-
ման, ինչը բացասաբար է անդրադառնում արտահանվող ապրանքների 
վրա՝ նվազեցնելով արտադրողների իրական գները։ Հետազոտության հիմ-
նական վարկածն այն է, որ վերջին տարիների ընթացքում, հատկապես`  
2022 թ․, արտարժութային փոփոխությունները դրական են ազդել արտահան-
ման ներուժի վրա։ 

                                                 
1  Տե΄ս The World Bank:The World Bank in Armenia, 2022, 

https://www.worldbank.org/en/country/armenia/overview 

https://www.worldbank.org/en/country/armenia/overview

Գրականության ակնարկ։ Մ. Ֆելդշտեյնը պնդում էր, որ փոխարժեքի 
ճկուն ռեժիմն արտաքին առևտրի համար ավելի ցանկալի է, քան ֆիքսվա-
ծը1: Համանման կերպով, ըստ Դ. Ռոդրիկի2 և Ս. Բհալայի3, գերագնահատ-
ված փոխարժեքը կարող է խոչընդոտել արտահանմանը, դրանով իսկ 
տնտեսական աճին, երբ թերագնահատված ազգային արժույթը կարող է 
խթանել առևտրային հատվածը: Հիրավի, հիմնականում բոլոր տնտեսապես 
զարգացած երկրները ունեն փոխարժեքի ճկուն ռեժիմ։ 

Ջոն Մեյնարդ Քեյնսն ասել է. «Փոխարժեքը կարևորագույն գործոննե-
րից մեկն է, որը որոշում է երկրի արտահանման և ներմուծման մակարդակը 
և ներդրումների ծավալը, որը կարող է ձեռնարկվել»: Քեյնսը կարծում էր, որ 
արտաքին առևտրաշրջանառության ցուցանիշները հիմնականում կախված 
են արտարժութային տատանումներից։ Սա այն կարևոր կետերից է, որին 
հետազոտության ընթացքում անդրադառնալու ենք։ Ջոն Քենեդին, իր հեր-
թին, անդրադարձել է տնտեսական ակտիվության կայունացմանը և ասել. 
«Ազգի փոխարժեքը տնտեսական քաղաքականության կենսական գործիք է 
և օգնում է որոշել տնտեսական ակտիվության մակարդակը և նրա քաղաքա-
ցիների կենսամակարդակը»: 

Հիմնվելով մի քանի երկրների էմպիրիկ վերլուծության վրա՝ Դ. Ռոդրիկը 
հաստատում է, որ մրցակցային և թերագնահատված փոխարժեքներն ավելի 
հավանական է, որ նպաստեն արտահանման աճին և տարբերակմանը, քան 
գերագնահատվածները: Բ. Բալասսան պնդում է, որ ազգային արժույթի ար-
ժեզրկումը համարժեք է ներմուծման մաքսատուրքերի և արտահանման 
սուբսիդիաների միաժամանակյա կիրառմանը միևնույն դրույքաչափերով4։ 
Հետևաբար, անցումը ազատ առևտրին և արժույթի համաժամանակյա ար-
ժեզրկումը կարող են դիտվել որպես գործող երաշխիքների փոխարինում 
միասնական մաքսատուրքով և սուբսիդավորմամբ, ինչը առևտրային հաշվե-
կշիռն անփոփոխ կպահի։ Է. Սանդոյանը, Մ. Ոսկանյանը, Ա. Գալստյանը 
նշում են, որ Հայաստանի Հանրապետության տնտեսության կայուն զարգա-
ցումը ինչպես արտաքին, այնպես էլ ներքին շուկաներում աճող մրցակցու-
թյան պայմաններում հնարավոր է միայն ազգային տնտեսության և նրա 
սուբյեկտների մրցունակության արմատական բարձրացման դեպքում: Այն 
ցույց է տալիս, որ լողացող փոխարժեքի և արտահանման վրա հիմնված մո-
դելի ներդրումը կարող է արագացնել Հայաստանի Հանրապետության 
տնտեսական աճը5: Հարցի արդիականությունն ու գործնական նշանակու-
թյունը պահանջում են վերլուծել արժույթի կարգավորման դերը՝ ՀՀ տնտե-
սական շուկայում մրցունակ լինելու համար։ Տնտեսագետ, Երևանի պետա-

                                                 
1  Տե΄ս Europe’s Monetary Union: The case against EMU. The Economist. June 13, 1992. URL: 

https://www.nber.org/feldstein/economistmf.pdf․ 
2  Տե΄ս Rodrik D., Growth strategies. NBER Working Paper. 2003, URL: 

https://www.nber.org/papers/w10050.pdf 
3  Տե΄ս Bhala S., Economic development and the role of currency undervaluation.Cato Journal. 2008, 

էջ 313–340, URL: 
https://pdfs.semanticscholar.org/1b82/3707855694a294fed7545a142caf8aedf92a.pdf 

4  Տե΄ս Balassa B., Incentive policies and export performance in sub-Saharan Africa.World 
Development. 1990, էջ 383–391։ 

5  Տե΄ս Sandoyan E., Voskanyan M., Galstyan A., Impact channels of currency regulation on 
economic growth: The case of Armenia.Journal Global Policy and Governance։ 



 

ԵՐԻՏԱՍԱՐԴ ԳԻՏՆԱԿԱՆ 
 

 

153 

կան համալսարանի ֆինանսների և հաշվապահական հաշվառման ամբիոնի 
վարիչ Հայկ Մնացականյանի կարծիքով՝ ամերիկյան դոլարի նկատմամբ 
հայկական դրամի արժևորումը մի շարք առանցքային գործոնների արդյունք 
է։ Մեկը ուկրաինական պատերազմի պատճառով նավթի գների կտրուկ աճն 
է։ Երկրորդ առանցքային գործոնն այն է, որ ուկրաինական պատերազմից 
հետո Հայաստանից Ռուսաստան արտահանման գրեթե 30% գործարքները 
կատարվում են ռուբլով։ Մնացականյանը ցուցակին ավելացնում է նաև այս 
տարի Հայաստան այցելած զբոսաշրջիկների զգալի թիվը։ 

Հաշվի առնելով բոլոր տեսաբան-հետազոտողների կարծիքներն ու աշ-
խատությունները՝ կարելի է ասել, որ արտարժույթն ու արտահանումը սերտ 
կապված տնտեսական մեծություններ են, և մեկի ցուցանիշների փոփոխու-
թյունը հանգեցնում է մյուսի երկարաժամկետում փոփոխության։ 

Հետազոտության մեթոդաբանություն։ Հետազոտության ընթացքում 
վերլուծվել են ՀՀ արտահանումն ու արտարժութային փոփոխությունները, և 
թե որքանով է ազդել ՀՀ դրամի արժևորումը արտահանման ներուժի վրա։ 
Արտարժութային փոփոխությունների շարժընթացն ուսումնասիրելու համար 
օգտվել ենք Համաշխարհային բանկի,ԿԲ-ի կողմից հրապարակված տվյալ-
ներից, իսկ արտաքին առևտրաշրջանառության կառուցվածքն ուսումնասի-
րելու համար հիմք են հանդիսացել ՊԵԿ-ի, ՀՀ վիճակագրական կոմիտեի 
տվյալները։ Հիմնականում հետազոտության իրականացման համար օգտա-
գործվել են հետևյալ մեթոդները․ 

վիճակագրական մեթոդ․ տվյալ մեթոդի միջոցով ուսումնասիրվել են 
արտահանման և ազգային արժույթի փոխարժեքի կառուցվածքը, վերջինիս 
փոփոխության ազդեցությունը արտահանման ներուժի վրա՝ ըստ տարիների 
և ապրանքախմբերի։ 

Համեմատական մեթոդ․ ենթադրում է տարբեր ժամանակաշրջաննե-
րում ազգային արժույթի փոփոխության դեպքում տարբեր ապրանքախմբերի 
արտահանման նզազեցում կամ ընդլայնում։ 

Վերլուծական մեթոդ․ այս մեթոդով ցույց է տրվել ազգային արժույթի 
փոփոխության և արտահանման ներուժի կապը, ինչպես ԵԱՏՄ անդամ 
երկրների շրջանակում, այնպես էլ՝ տարբեր ապրանքախմբերի տեսքով։  

Վերլուծություն։ ՀՀ կենտրոնական բանկը վարում է ազատ լողացող 
փոխարժեքի քաղաքականություն, ինչը համահունչ է ազատականացված 
կապիտալի հաշվի գործարքների և անկախ դրամավարկային քաղաքակա-
նության իրականացման սկզբունքներին: Կենտրոնական բանկի միջամտու-
թյունը արժութային շուկային իրականացվում է` ելնելով դրամավարկային 
քաղաքականության նպատակներից: Շուկայում ձևավորված փոխարժեքնե-
րի հիման վրա Կենտրոնական բանկը հրապարակում է արտարժույթի 
նկատմամբ հայկական դրամի` արժութային շուկաներում ձևավորված միջին 
փոխարժեքները1: 

Փոխարժեքն էական ազդեցություն ունի արտահանման ծավալների և 
ներուժի վրա: Չնայած հայտարարված լողացող փոխարժեքի քաղաքականու-
թյանը՝ ԿԲ-ն, այնուամենայնիվ, դե ֆակտո իրականացնում է կառավարվող, 

                                                 
1  Տե՛ս Money Market, «ՀՀ կենտրոնական բանկի արտարժութային քաղաքականություն», 

https://moneymarket.am/index.php?tid=3&language=Hay&id1=2&id2=2&id3=1&page=menuinfo 

https://moneymarket.am/index.php?tid=3&language=Hay&id1=2&id2=2&id3=1&page=menuinfo

երբեմն նույնիսկ ֆիքսված փոխարժեքի ռեժիմ: Հայկական դրամի փոխար-
ժեքի վրա անմիջականորեն ազդող գործոններից կարելի է առանձնացնել 
շուկայական ուղիները, ինչպես նաև դրամավարկային իշխանությունների 
կողմից կիրառվող ոչ շուկայական մեխանիզմները։ ՀՀ կենտրոնական բան-
կի կողմից փոխարժեքը կառավարելու երկու հիմնական գործիքներն են՝ ուղ-
ղակի ինտերվենցիաները արտարժույթի շուկայում և 2014 թ․ դեկտեմբերին 
կրկնապատկված պարտադիր պահուստավորումը՝ հայկական դրամի արժե-
զրկումը կասեցնելու համար։ Վերլուծությունն իրականացվել է երկու հիմնա-
կան դիտանկյունով՝ քննարկվել է արտահանում-փոխարժեք կապը տարբեր 
անուն ապրանքախմբերի միջոցով և ԵԱՏՄ-ին անդամակցելու ազդեցությու-
նը ՀՀ-ի արտահանման լանդշաֆտի վրա։ 

 
 

Գծապատկեր 1․   Դոլար-դրամ փոխարժեքի տատանումները1 2013-2023 թթ․ 
 

Գծապատկեր 1-ում ներկայացված են տարիների ընթացքում փոխարժե-
քի տատանումները, իսկ գծապատկեր 2-ում՝ արտաքին առևտրաշրջանառու-
թյունը ԱՄՆ դոլարով։ Ակնհայտ է, որ այս երկու ցուցանիշները հակադարձ 
համեմատական են։ 2022 թ․ դրամի արժևորման արդյունքում ապրիլ ամսից 
արտահանման ծավալները թռիչքաձև աճ են գրանցել։ Արդեն իսկ ապրիլին, 
մարտ ամսվա համեմատ, արտահանումը աճել է 22%-ով (228,6 մլն ԱՄՆ դո-
լարից հասնելով 296,0 մլն ԱՄՆ դոլարի2): Արտահանման առավելագույն 
արժեքը գրանցվել է հոկտեմբեր ամսին՝ շուրջ 641․1 մլն ԱՄՆ դոլար, որը 
պայմանավորված էր և՛ փոխարժեքի մատչելիությամբ, և՛ գյուղատնտե-
սական բերքի զանգվածային արտահանմամբ։ Հաշվի առնելով այս երկու 
գծապատկերների ցուցանիշները՝ կարելի է ասել, որ ՀՀ դրամի արժևորումը 
դրական է ազդել արտահանման ներուժի վրա։ 

 

                                                 
1  Տե՛ս Google Finanace: United States Dollar to Armenian Dram, 

https://www.google.com/finance/quote/USD-AMD 
2  Տե՛ս Հայաստանի Հանրապետության վիճակագրական կոմիտե։ Արտահանում, մլն ԱՄՆ 

դոլարով, 2023, https://www.armstat.am/am/?nid=12&id=10003  

https://www.google.com/finance/quote/USD-AMD
https://www.armstat.am/am/
https://www.armstat.am/am/?nid=12&id=10003

Գծապատկեր 2․  ՀՀ արտահանման ծավալները, մլն ԱՄՆ դոլար1 
 
Դիտարկենք Հայաստանի Հանրապետության արտահանման կառուց-

վածքի շարժընթացը՝ ըստ ապրանքախմբերի։ Գծապատկեր 3-ը լույս է 
սփռում այն փաստի վրա, որ մինչև 2022 թվականը Հայաստանի Հանրապե-
տության արտահանման հիմնական հատվածը կենտրոնացած էր 3 ապրան-
քախմբերում՝ օգտակար հանածոներ, թանկարժեք քարեր, ալկոհոլային և ոչ 
ալկոհոլային խմիչքներ։ 2013–2014 թվականներից ծխախոտի արտահանումը 
զգալիորեն աճել է. 2022 թ․ այն արդեն կազմում էր ՀՀ-ի ընդհանուր արտա-
հանման 10,2%-ը (249.79 մլն ԱՄՆ դոլար) և զբաղեցնում էր 4-րդ տեղը2։ 

 

Հանքաքարեր Թանկարժեք քարեր Խմիչքներ Ծխախոտ
Երկաթ և պողպատ Ալյումին Հագուստ Մրգեր և ընդեղեն
Ձկներ, խեցգետին Բանջարեղեն

 

Գծապատկեր 3․  Հայաստանի արտահանման կառուցվածքի շարժընթացը՝  
ըստ ապրանքախմբերի3 

 
Հարկ է ընդգծել, որ ծխախոտի արտահանման ծավալների զգալի աճը 

պայմանավորված է Իրաքում4, Ռուսաստանում5, Իրանում1 հայկական ծխա-
                                                 
1  Տե՛ս Trading Economics: Armenia Exports, https://tradingeconomics.com/armenia/exports 
2  Տե՛ս Trading Economics: Armenia Exports by category,  

https://tradingeconomics.com/armenia/exports-by-category 
3 Տե՛ս Trading Economics: Armenia Exports by category, 

https://tradingeconomics.com/armenia/exports-by-category 
4 Տե՛ս Trading Economics:Armenia Exports of tobacco and manufactures tobacco substitutes to Iraq 

https://tradingeconomics.com/armenia/exports/iraq/tobacco-manufactures-tobacco-substitutes 
5 Տե՛ս Trading Economics:Armenia Exports of tobacco and manufactures tobacco substitutes to 

Russia 

https://tradingeconomics.com/armenia/exports
https://tradingeconomics.com/armenia/exports-by-category
https://tradingeconomics.com/armenia/exports-by-category
https://tradingeconomics.com/armenia/exports-by-category
https://tradingeconomics.com/armenia/exports/iraq/tobacco-manufactures-tobacco-substitutes

խոտի պահանջարկի կտրուկ աճով: 2017 թվականից այս ապրանքի արտա-
հանումը Իրաք, 2021-ի համեմատությամբ, աճել է մոտավորապես 44%-ով, 
Ռուսաստան՝ 311%-ով (հասնելով 14 միլիոնի), Իրան՝ 300%-ով (165 միլիոնի)։ 

 

 

Գծապատկեր 4․ ՀՀ-ից ծխախոտի արտահանում գործընկեր երկրների կողմից, 
հազ․ ԱՄՆ դոլար, 2013–2021 թթ․2 

 

Որքան էլ զարմանալի է, իրականում ՀՀ-ն կոշիկ և տեքստիլ ամենա-
շատն արտահանում է Ռուսաստան, Իտալիա և Գերմանիա (աղյուսակ 1), 
2017 թվականից ի վեր այն ունի կայուն աճի տեմպեր դեպի վերոնշյալ 
երկրներ։ Ամենազգալի աճը գրանցվել է 2018 թ․, ինչը պայմանավորված է 
եղել դեպի Ռուսաստան արտահանման կտրուկ աճով։ Ռուսաստանում այդ 
ժամանակահատվածում էմբարգոյի քաղաքականությունը ռուսական որոշ 
ապրանքային շուկաներում հանգեցրել է մատակարարումների պակասի։ 

 

Աղյուսակ 1  
Տեքստիլի և կոշիկի արտահանման հիմնական ուղղությունները3 (2020) 

 

Գործընկեր երկրի անվանումը Արտահանում (ԱՄՆ դոլար) 
Ռուսաստանի Դաշնություն 67,201,400 
Իտալիա 35,617,700 
Գերմանիա 21,286,430 
Սլովակիայի Հանրապետություն 4,049,070 
Նիդեռլանդներ 1,521,780 
Թուրքմենստան 749,160 
Ֆրանսիա 685,240 

 

2019-2020 թթ․ արտահանման ծավալների անկումը պայմանավորված 
էր կորոնավիրուսային համավարակով և պատերազմով։ Կարելի է ասել, որ 
արտարժույթի փոխարժեքը գրեթե չի ազդել տեքստիլի և կոշիկի արտահան-
ման ներուժի վրա, որովհետև, անկախ 2018-2020 թթ․ կայուն փոխարժեքի 
առկայությունից, արտահանման ծավալների անկում է գրանցվել, իսկ  
2021-ին, հակառակ դրամի արժեզրկմանը (առավելագույն արժեք գրանցվել 
է 2021 թ․՝ 528 ՀՀ դրամ), արտահանումն աճել է։ 

 

                                                                                                                        
https://tradingeconomics.com/armenia/exports/russia/tobacco-manufactures-tobacco-substitutes 

1 Տե՛ս Trading Economics:Armenia Exports of tobacco and manufactures tobacco substitutes to Iran 
https://tradingeconomics.com/armenia/exports/iran/tobacco-manufactures-tobacco-substitutes 

2 Տե՛ս ՀՀ ՊԵԿ, https://www.petekamutner.am/Content.aspx?itn=csCIExportStatistics 
3  https://wits.worldbank.org/CountryProfile/en/Country/ARM/Year/2018/TradeFlow/EXPIMP/Partner 

/all/Product/50-63_TextCloth 

https://tradingeconomics.com/armenia/exports/russia/tobacco-manufactures-tobacco-substitutes
https://tradingeconomics.com/armenia/exports/iran/tobacco-manufactures-tobacco-substitutes
https://www.petekamutner.am/Content.aspx?itn=csCIExportStatistics

Գծապատկեր 5․  Տեքստիլի և կոշիկի արտահանումը՝ ըստ տարիների,  
մլն ԱՄՆ դոլար  

 
ԵԱՏՄ երկրների հետ մրցունակ փոխարժեքի պահպանումը։ 2015 

թվականից ՀՀ-ն ԵԱՏՄ անդամ է, և կարելի է եզրակացնել, որ Ռուսաստա-
նի, Ղազախստանի, Բելառուսի, Ղրղզստանի շուկաներում տնտեսության 
առևտրային հատվածի մրցունակությունն առաջնային նշանակություն ունի 
Հայաստանի Հանրապետության համար։ Երկրի արտարժույթի փոխարժեքն 
էական ազդեցություն ունի արտաքին առևտրի մրցունակության վրա, և այս 
առումով կարևորվում է գերարժևորված արժույթի նկատմամբ մրցունակ 
փոխարժեքի պահպանումը: 

 

Աղյուսակ 2  
ԵԱՏՄ երկրների ազգային արժույթների անվանական  

փոխարժեքների շարժընթացը1  
Երկիր/Տարի 2014 2015 2016 2017 2018 2019 2020 2021 2022 
Հայաստան 416 478 480 483 483 480 491 504 436 

Ղազախստան 179 222 342 326 345 382 417 425 484 
Ղրղզստան 54 64 70 69 69 69 69 78 83 
Բելառուս 1.02 1.59 1.99 1.93 2.04 2.08 2.60 2.56 2.75 

Ռուսաստան 38 61 67 58 63 64 74 74 60 
 

Այս տեսանկյունից կարևոր է ԵԱՏՄ անդամ երկրների ինչպես անվա-
նական, այնպես էլ իրական փոխարժեքների շարժընթացի ուսումնասիրումը 
2014-2022 թթ․ կտրվածքով։ 

Ինչպես հետևում է աղյուսակ 2-ից, ԵԱՏՄ-ում Բելառուսի և Ղազախս-
տանի ազգային արժույթների անվանական փոխարժեքները ռուսական ռուբ-
լու համեմատ արժեզրկվել են ավելի բարձր տեմպերով. 2018 թ․ Ղրղզստանի 
և ՀՀ-ի դեպքում հակառակն է նկատվում։ Ավելին, հայկական դրամը համե-
մատաբար կայուն է մնացել մյուս երկրների ազգային արժույթների համեմատ։ 

Թեև ԵԱՏՄ անդամ մյուս երկրներում արժեզրկման գործընթացն 
ուղեկցվել է գնաճի ավելի բարձր տեմպերով, քան Հայաստանի Հանրապե-
տությունում, այնուհանդերձ, չի հանգեցրել արժեզրկման արդյունքների չեզո-
քացման, ինչի մասին վկայում է իրական արդյունավետ փոխարժեքի շարժ-
ընթացը։  

                                                 
1  https://www.google.com/finance/quote/AMD-USD?sa=X&ved=2ahUKEwiqppaytLb9AhW9_ 

7sIHauWBWEQmY0JegQIBhAd 

https://www.google.com/finance/quote/AMD-USD?sa=X&ved=2ahUKEwiqppaytLb9AhW9_%207sIHauWBWEQmY0JegQIBhAd
https://www.google.com/finance/quote/AMD-USD?sa=X&ved=2ahUKEwiqppaytLb9AhW9_%207sIHauWBWEQmY0JegQIBhAd

Իրական փոխարժեքը շատ կարևոր է երկրի արտաքին մրցունակության 
համար։ Հաշվի առնելով Ղազախստանի, Բելառուսի և Ռուսաստանի տնտե-
սության իրական փոխարժեքի արժեզրկումը, պայմանավորված ռուս-ուկ-
րաինական պատերազմով, Ռուսաստանի հանդեպ սահմանված պատժամի-
ջոցներով, որոնք ուղեկցվում են Հայաստանում իրական արժևորմամբ, ՀՀ 
տնտեսության առևտրային հատվածը որոշակիորեն կորցրել է իր մրցունա-
կությունը ԵԱՏՄ-ում, մասնավորապես՝ ռուսական շուկայում։ Այս ամենը 
զգալիորեն սահմանափակում է Հայաստանի արտահանման ներուժը ԵԱՏՄ 
շուկաներում։ Մինչդեռ, ԵԱՏՄ-ին անդամակցությունը զգալիորեն մեծացնում 
է ՀՀ-ի արտահանման հնարավորությունները՝ հատկապես հաշվի առնելով 
Ռուսաստանի տնտեսության չափը։ 

Եզրակացություն։ ՀՀ դրամի գերարժևորումը, ընդհանուր առմամբ, ար-
տահանման ծավալների աճի է հանգեցրել մասնավորապես այնպիսի ոլոր-
տում, ինչպիսին ծխախոտի արտահանումն է։ Մի շարք ոլորտների արտահան-
ման ծավալները, ինչպիսիք են տեքստիլի և կոշկեղենի արտահանումը, 
կախված չեն եղել արտարժութային փոփոխություններից։ Այնուամենայնիվ, 
ԵԱՏՄ շուկայում Հայաստանի մրցունակությունը որոշակիորեն վտանգված է 
միության անդամ մյուս երկրներում, առաջին հերթին՝ Ռուսաստանում՝ ռուբ-
լու արժեզրկման պատճառով։ Հետևաբար, Հայաստանի Հանրապետության 
համար կարևոր է պահպանել մրցունակ փոխարժեքը՝ առավելագույնի հասց-
նելու իր արտահանման ներուժը, հատկապես՝ ԵԱՏՄ շուկայում։ Բացի դրա-
նից, կարևոր է հաշվի առնել այնպիսի գործոններ, ինչպիսիք են գնաճի տեմ-
պերը և արտաքին տնտեսական իրադարձությունները՝ ճշգրիտ գնահատելու 
համար փոխարժեքի տատանումների ազդեցությունը Հայաստանի Հանրա-
պետության արտահանման ներուժի վրա: ՀՀ Կառավարությունը և Կենտրո-
նական բանկը պետք է շարունակեն վերահսկել և կառավարել փոխարժեքը՝ 
միջազգային շուկայում կայուն աճ և մրցունակություն ապահովելու համար։ 

Եզրակացությունից բխող առաջարկություններ․ 
• Հայաստանի Հանրապետությունը պետք է հրաժարվի փոխարժեքի 

կայունության ապահովման ոչ շուկայական մեխանիզմներից։ Կենտ-
րոնական բանկը պետք է անհապաղ անցնի ազատ լողացող փոխ-
արժեքի և չմիջամտողական քաղաքականության, ինչը զգալիորեն 
կընդլայնի հայկական պատրաստի արտադրանքի ներկայությունը 
արտաքին շուկաներում, հատկապես՝ Ռուսաստանի Դաշնությունում։ 

• Տարածաշրջանային առումով, այս պահի դրությամբ, հայ արտադ-
րողները հնարավորություն ունեն ընդլայնելու իրենց դիրքերը Իրանի 
շուկայում «սննդամթերք և խմիչքներ», «սպառողական ապրանքներ» 
ապրանքախմբերում, ինչն իրականացվել է ծխախոտի դեպքում։ Ռու-
սաստանի շուկան ևս գրավիչ է՝ ելնելով ռուս-ուկրաինական պատե-
րազմից, այնուամենայնիվ, ռուբլու արժեզրկումը հետագայում կարող 
է արտահանման ծավալների կրճատման առիթ դառնալ։ 

• ՀՀ-ն պետք է ընդլայնի իր արտահանման հոսքերը դեպի ԵՄ 
երկրներ և ԱՄՆ՝ հաշվի առնելով դրամի արժևորման նման տեմպե-
րը։ Այնուամենայնիվ, պետք է հաշվի առնել նաև ԵՄ երկրների կող-
մից սահմանված ապրանքային չափանիշները՝ ֆինանսական մեծ 
ռիսկերից խուսափելու համար։ 

ВЛИЯНИЕ КУРСА НАЦИОНАЛЬНОЙ ВАЛЮТЫ НА ЭКСПОРТНЫЙ 

Влияние иностранной валюты на экспортный потенциал страны всегда на-
ходится в центре внимания экономистов и является предметом ряда научных 
исследований и дискуссий. В данном исследовании анализируется влияние обменно-
го курса национальной валюты (драм) на экспортный потенциал Республики Арме-
ния, выявляются объемы экспорта каких групп товаров в основном изменились в 
результате завышения курса армянского драма и рассматривается выбор поли-
тики валютного регулирования с целью стабилизации ситуации со стороны банка. 

https://lib/
https://lib/
http://www.aea.am/files/papers/w1103.pdf
http://www.aea.am/files/papers/w1103.pdf
https://www.nber.org/papers/w10050.pdf

The influence of foreign currency on the country's export potential is always in the 
center of attention of economists and it has been the subject of several scientific studies 
and discussions. In this study, the impact of the Republic of Armenia's national currency 
(Dram) exchange rate on the Republic's export potential has been examined. We have 
determined which product groups' export volumes were primarily affected by the 
overvaluation of the Armenian dram, and the choice of currency regulation policy has 
been discussed in order to stabilize the situation by the bank. 

  
 
 

 
ԳՈՀԱՐ ՊՈՂՈՍՅԱՆ 
Վիճակագրություն, բակալավրիատ,  
3-րդ կուրս 

 

ՀՀ ԴՐԱՄԱԿԱՆ ՓՈԽԱՆՑՈՒՄՆԵՐԻ ՇԱՐԺԸՆԹԱՑԻ 
ՎԻՃԱԿԱԳՐԱԿԱՆ ՈՒՍՈՒՄՆԱՍԻՐՈՒԹՅՈՒՆ 

 
Հիմնաբառեր․  դրամական փոխանցում, ներհոսք, 

արտահոսք, զուտ ներհոսք 
 
Դրամական փոխանցումների մակարդակը տարեցտարի փոփոխվում է՝ կախ-

ված այնպիսի գործոններից, ինչպիսիք են տնտեսական պայմանները, զբաղվածու-
թյան հնարավորությունները և միգրացիայի ձևերը: Ընդ որում, վերջին տարիներին 
դրամական փոխանցումների հոսքի ծավալը, հատկապես դեպի զարգացող երկրներ, 
հասել է ռեկորդային մակարդակի, ինչն էլ այս թեման դարձրել է արդիական: 

Սույն հոդվածում, կիրառելով վիճակագրական մեթոդներ, ներկայացվում են ՀՀ 
դրամական փոխանցումների հոսքի փոփոխությունները և այդ փոփոխություններն 
առաջացրած հավանական պատճառները:  

 

Ներածություն։ Օրեցօր գլոբալացվող աշխարհում մարդկանց տեղա-
շարժը դարձել է դարաշրջանի որոշիչ հատկանիշը: Անկախ պատճառից (նոր 
տնտեսական հնարավորություններ, կրթություն, հարազատների հետ վերա-
միավորման ցանկություն)՝ միգրացիան դարձել է համաշխարհային նշանա-
կալի երևույթ: Մշակույթների, գաղափարների և տաղանդների փոխանակ-
ման համապատկերին ի հայտ է գալիս մեկ այլ կարևոր ուղղություն՝ դրամա-
կան փոխանցումները:  

Դրամական փոխանցումները՝ միգրանտների կողմից իրենց հայրենի 
երկրներ փոխանցվող միջոցները, վերածվել են տնտեսությունները ձևավո-
րող և աշխարհագրական բացերը հաղթահարող ահռելի ուժ: Դրամական 
փոխանցումներն ամբողջ աշխարհում ազդում են տնտեսական կայունու-

թյան, աղքատության կրճատման և պետության զարգացման հեռանկարնե-
րի վրա:  

Դրամական փոխանցումների թեմայի արդիականությունը կարելի է ընդ-
գծել մի քանի կետով: Նախ՝ ներկայումս մարդկանց ազատ տեղաշարժի ար-
դյունքում շատ զարգացող երկրների համար դրամական փոխանցումները 
դարձել են եկամտի աղբյուր: Բացի դրանից, պետությունները, հատկապես՝ 
զարգացող, մշակում են տարբեր ռազմավարություններ՝ ավելի շատ դրամա-
կան փոխանցումներ ներգրավելու համար, քանի որ այդ գործընթացը նպաս-
տում է տնտեսության զարգացմանը: Ինչպես նաև՝ ոլորտ են մուտք գործել 
տեխնոլոգիական նորարարությունները՝ հնարավորություն տալով դրամական 
փոխանցումները կատարել ավելի պարզ, արագ ու մատչելի տարբերակով: 

Հայաստանը, լինելով զարգացող երկիր, նույնպես մեծ կախվածություն 
ունի դրամական փոխանցումներից: Այստեղ նույնպես շատ տնային տնտե-
սությունների հիմնական եկամտի աղբյուրը հենց դրամական փոխանցում-
ներն են: 

Հետազոտության նպատակը ՀՀ դրամական փոխանցումների շարժըն-
թացի վերլուծության միջոցով ոլորտում տիրող իրավիճակի ախտորոշումն ու 
հիմնական միտումների բացահայտումն է: 

Գրականության ակնարկ։ Դրամական փոխանցումները դարեր շարու-
նակ եղել են մարդկության պատմության մի մասը, սակայն ներկայիս ձևը 
սկիզբ է առել 20-րդ դարի կեսերից, երբ հաղորդակցության միջոցների և 
տրանսպորտի զարգացումը ավելի դյուրացրին մարդկանց տեղափոխությու-
նը մի երկրից մյուսը: Անընդհատ տեղի ունեցող քաղաքական և տնտեսա-
կան փոփոխությունները դրամական փոխանցումների մասին նորանոր 
ուսումնասիրությունների պահանջ են առաջադրում։ 

Ռ. Ա. Սիմոնյանը իր «Աշխատանքային միգրանտներից ստացվող դրա-
մական փոխանցումների կատեգորիայի տեսական հիմունքները և դրանց 
ազդեցությունը դոնոր և ռեցիպիենտ երկրների տնտեսության վրա» աշխա-
տության մեջ ընդգծում է դրամական փոխանցումների կարևորոթյունը երկրի 
տնտեսության զարգացման համար՝ ուսումնասիրելով այն միգրացիոն գործ-
ընթացների տեսանկյունից:  

ՀՀ դրամական փոխանցումների մասին ուշագրավ է նաև Ն. Պետրոս-
յանի Միջազգային փոխանցումների հոսքը. Հայաստանի քրոնիկան հոդ-
վածը, որտեղ նա անդրադարձել է աշխարհում դրամական հոսքերի շարժըն-
թացին և, մասնավորապես, Հայաստանի օրինակով ուսումնասիրել դրա 
պատճառներն ու տնտեսական հետևանքները։ Պետրոսյանը նշում է, որ կա 
մի իրավիճակ, երբ դեպի ՀՀ դրամական փոխանցումների ծավալը ուղղա-
կիորեն կախված է ՌԴ-ի և ԱՄՆ-ի տնտեսական վիճակից, և դրանց ցանկա-
ցած փոփոխություն հանգեցնում է ՀՀ մակրոտնտեսական ցուցանիշների 
տատանումների, այդ թվում՝ դրամական փոխանցումների1:  

«Ռուսաստանի դեմ պատժամիջոցների ազդեցությունը Հայաստանի 
տնտեսության վրա» հոդվածում Վ. Բուլանիկյանը, դիտարկելով Ռուսաստա-
նին՝ որպես ՀՀ գլխավոր ներդրումային և առևտրային գործընկեր, ներկա-
                                                 
1  Տե΄ս Н. Петросян, Поток международных денежных переводов: Хроника Армении, 2022 г., с. 

87, file:///C:/Users/User/Downloads/potok-mezhdunarodnyh-denezhnyh-perevodov-hronika-
armenii.pdf  

յացնում է տնտեսական դրությունը 2022-ին՝ նշելով Հայաստանի հնարավո-
րությունները պատերազմական շրջանում: Բուլանիկյանը գրում է. Ռուսաս-
տանի դեմ պատժամիջոցների կիրառումը Հայաստանի համար ստեղծում է 
երկարատև տնտեսական հնարավորություն: Ռուսաստանում ապրող հայերի 
հետ համակարգված աշխատանքի դեպքում պատժամիջոցների սպառնալի-
քի տակ հնարավոր է փոխանցել նրանց կապիտալը և բիզնեսը Հայաստան1: 

Հետազոտության մեթոդաբանություն։ Հետազոտության համար աղ-
բյուր են հանդիսացել ՀՀ կենտրոնական բանկի, Համաշխարհային բանկի 
կողմից հրապարակված տվյալները և մի քանի հոդվածներ: Վերլուծելու հա-
մար կիրառվել է համեմատման և վիճակագրական մեթոդները: 

Վերլուծություն: Ինչպես նշեցինք, դրամական փոխանցումներն էական 
ազդեցություն ունեն ՀՀ՝ որպես զարգացող երկրի տնտեսության վրա, որում 
գերակշռում է դրամական փոխանցումների ներհոսքը: Ներհոսք ապահովող 
հիմնական երկրներն են Ռուսաստանը և ԱՄՆ-ը:  
 

  

Գծապատկեր 1.  ՀՀ դրամական փոխանցումների ներհոսքի շարժընթացը՝  
ըստ երկրների (հազ. ԱՄՆ դոլար) 2 

 

Բոլոր տարիներին, բացառությամբ 2020-2021 թթ., 50% և ավելի ներ-
հոսք ապահովող երկիրը եղել է Ռուսաստանը: Դրամական փոխանցումների 
ծավալը շատ քիչ դեպքերում է, որ չի գերազանցել 1 միլիարդ ԱՄՆ դոլարը: 
Եթե 2007 և 2008 թթ. Ռուսաստանից դրամական փոխանցումների ներհոս-
քի ծավալը կազմել է համապատասխանաբար 1,1 ու 1,4 մլրդ ԱՄՆ դոլար 
(կամ 495 և 630 մլրդ ՀՀ դրամ), ապա արդեն 2009 թ. նվազել է մոտ 35%-ով՝ 

                                                 
1  В․ Буланикян, Влияние санкций против России на экономику Армении, 2022 г., 

file:///C:/Users/User/Downloads/vliyanie-sanktsiy-protiv-rossii-na-ekonomiku-armenii-vozmozhnost-
ili-prepyatstvie.pdf  

2  Գծապատկերը կազմել է հեղինակը, աղբյուր են հանդիսացել ՀՀ ԿԲ-ի, արտաքին հատվածի 
վիճակագրության բաժնի հրապարակումները, 
https://www.cba.am/am/SitePages/statexternalsector.aspx  

https://www.cba.am/am/SitePages/statexternalsector.aspx

հասնելով 949 մլն ԱՄՆ դոլարի (436 մլրդ ՀՀ դրամ): Հիմնական և էական 
պատճառը 2007 թ. վերջերին սկսած և մինչև 2009 թվականը տևած համաշ-
խարհային մեծ ճգնաժամն էր, որը հսկայական հարված հասցրեց աշխարհի 
բոլոր երկրների, այդ թվում՝ Հայաստանի տնտեսությանը: Արժույթի միջազ-
գային հիմնադրամը 2009 թ. Հայաստանի ՀՆԱ-ի համար կանխատեսել էր 
15% նվազում, սակայն ՀՀ ՀՆԱ-ն կրճատվեց մոտ 25%-ով, որի պատճառնե-
րից էր դրամական փոխանցումների, ներդրումների և հարկային եկամուտ-
ների ծավալների կրճատումը: 

Ռուսաստանից դրամական փոխանցումների ներհոսքի հաջորդ ան-
կումն սկսվեց 2014 թ., որը պայմանավորված էր նավթի համաշխարհային 
գների անկմամբ և Ղրիմի շուրջ ծավալված իրադարձություններով: Իհարկե, 
վերջինս ուղղակիորեն չազդեց Ռուսաստանից դեպի Հայաստան դրամական 
փոխանցումների ծավալի վրա, սակայն Ռուսաստանի դեմ քաղաքական լար-
վածությունը և Եվրամիության ու ԱՄՆ-ի կողմից տնտեսական պատժամի-
ջոցները անուղղակի կերպով ազդեցին, և արդյունքում դրամական փոխան-
ցումները 2014-2016 թթ. 1,5 մլրդ ԱՄՆ դոլարից (720 մլրդ ՀՀ դրամ) նվազե-
ցին՝ հասնելով 896 մլն ԱՄՆ դոլարի (421 մլրդ ՀՀ դրամ), այսինքն՝ 42%: 

Պայմանավորված COVID-19-ով և 44-օրյա պատերազմով՝ Ռուսաստա-
նից ֆիզիկական անձանց դրամական փոխանցումների ծավալը նորից զգա-
լիորեն կրճատվեց: Արդյունքում դրանց միջին ամսական ծավալը 2019 թ. 
գրանցված 87 մլն ԱՄՆ դոլարից (41 մլրդ ՀՀ դրամ) նվազեց՝ 2020-ին կազ-
մելով 68 մլն ԱՄՆ դոլար (33 մլրդ ՀՀ դրամ), իսկ 2021-ին 72 մլն ԱՄՆ դոլար 
(36 մլրդ ՀՀ դրամ): 

Եթե համեմատենք այս նույն ժամանակաշրջանում` 2007-2021 թթ., 
ԱՄՆ-ից Հայաստան ֆիզիկական անձանց դրամական փոխանցումների 
հետ, ապա կարող ենք նկատել, որ դրանց ծավալը ժամանակի ընթացքում 
մեծավ մասամբ ավելացել է, և միջին ամսական տվյալները տատանվել են 
968 հազար ԱՄՆ դոլարից (406 մլն ՀՀ դրամ) մինչև 4,8 մլն ԱՄՆ դոլար (2,1 
մլրդ ՀՀ դրամ): Նվազագույն արդյունքը՝ 968 հազար ԱՄՆ դոլարը (406 մլն 
ՀՀ դրամ), գրանցվել է 2009 թ.` 2008-ի 1,4 մլն ԱՄՆ դոլարի (588 մլն ՀՀ 
դրամ) դիմաց, որի անկման պատճառը նորից համաշխարհային մեծ ճգնա-
ժամն էր, իսկ առավելագույնը՝ 4,8 մլն ԱՄՆ դոլարը՝ 2021-ին: 

Ինչ վերաբերում է 2022 թ. փետրվարին սկսված ռուս-ուկրաինական 
պատերազմին, ապա այն անուղղակիորեն ազդեց Հայաստանի տնտեսու-
թյան, այդ թվում՝ ֆիզիկական անձանց դրամական փոխանցումների ծավալի 
վրա: Ռուբլու փոխարժեքը տարվա սկզբի համեմատ արժեզրկվեց մոտ  
30%-ով, և կանխատեսվում էր, որ ռուբլու նման արժեզրկումը, միաժամանակ 
դոլարի արժևորումն ու Ռուսաստանի դեմ կիրառված պատժամիջոցները 
հանգեցնելու են ՌԴ-ից դեպի ՀՀ ֆիզիկական անձանց դրամական փոխան-
ցումների նվազմանը, սակայն սպասումները չարդարացան։ Պատերազմի 
սկզբին ԱՄՆ դոլարի փոխարժեքը աճեց 8%-ով, իսկ ռուբլունը նվազեց  
20%-ով: Սակայն, «Հայբիզնեսբանկ» ՓԲԸ-ն իր կապիտալն ավելացրեց 128 
մլրդ ՀՀ դրամով, և դա եղավ առաջին ճնշումը փոխարժեքի վրա. ԱՄՆ դո-
լարի փոխարժեքը դրամի նկատմամբ նվազեց 17,6%-ով, ռուբլունը՝ 0,2%-ով: 
Արդյունքում փոխանցումների ծավալն աննախադեպ կերպով աճեց մոտ 2.5 

անգամ՝ 2021 թ. 2,1 մլրդ ԱՄՆ դոլարի (882 մլրդ ՀՀ դրամ) դիմաց 2022-ին 
հասնելով 5,1 մլրդ ԱՄՆ դոլարի (2,1 տրլն ՀՀ դրամ): 

Ինչպես տեսնում ենք, 2022 թ. դեպի ՀՀ ֆիզիկական անձանց դրամա-
կան փոխանցումների ծավալի մեծ մասը՝ 69%-ը կամ 3, 6 մլրդ ԱՄՆ դոլարը 
(1,5 տրլն ՀՀ դրամ) բաժին է հասել Ռուսաստանին: Այդ ծավալը 4.6 անգամ 
ավելի է, քան 2021 թվականինը, որը կազմել էր 865 մլն ԱՄՆ դոլար (363 
մլրդ ՀՀ դրամ): 2022 թ․ հունվարից օգոստոս ամիսներին Հայաստան է ժա-
մանել Ռուսաստանի Դաշնության 654 հազար քաղաքացի, իսկ մեկնել՝ 615 
808: Համեմատության համար նշենք, որ 2021-ի նույն ժամանակահատվա-
ծում Ռուսաստանից ժամանածների թիվը 238 հազար էր: Սա մեծ ցուցանիշ է 
նման փոքր երկրի համար և, բնականաբար, իր ազդեցությունն է ունենում 
նաև դրամական փոխանցումների ծավալի վրա: 

 

 
Գծապատկեր 2.  2022 թ. ֆիզիկական անձանց կողմից ՀՀ դրամական 

փոխանցումների կառուցվածքը1 
 

 
 

Գծապատկեր 3.  Ֆիզիկական անձանց ամսական դրամական փոխանցումները 
(մլն ԱՄՆ դոլար)1 

                                                 
1  Գծապատկերը կազմել է հեղինակը, աղբյուր են հանդիսացել ՀՀ ԿԲ-ի, արտաքին հատվածի 

վիճակագրության բաժնի հրապարակումները, 
https://www.cba.am/am/SitePages/statexternalsector.aspx  

https://www.cba.am/am/SitePages/statexternalsector.aspx

Եթե դիտարկենք ֆիզիկական անձանց դրամական փոխանցումների ծա-
վալն ամսական կտրվածքով, ապա կտեսնենք նույն պատկերը՝ 2014-2022թթ․ 
բոլոր ամիսներին գլխավոր ներհոսք ապահովողը եղել է Ռուսաստանը։ 

Վերլուծելով նշված ժամանակաշրջանում դեկտեմբեր և հուլիս ամիսնե-
րի փոխանցումները` պարզ է դառնում, որ միայն Ռուսաստանից դեպի ՀՀ 
ֆիզիկական անձանց դրամական փոխանցումների ծավալը միջինում կազմել 
է 140 մլն ԱՄՆ դոլար (58 մլրդ ՀՀ դրամ), մինչդեռ ԱՄՆ-ից և այլ երկրներից 
փոխանցումների ծավալը միասին միջինում՝ 46 մլն ԱՄՆ դոլար (19 մլրդ ՀՀ 
դրամ)։ Ընդ որում, 2022 թվականի միայն մարտ-նոյեմբեր ամիսների հանրա-
գումարը գերազանցել է 3 մլրդ ԱՄՆ դոլարի սահմանաչափը, ինչը ավելին է, 
քան նախորդ բոլոր տարիների տարեկան փոխանցումների ծավալը։ 

Ֆիզիկական անձանց դրամական փոխանցումների ներհոսքից բացի, 
նշանակալի է նաև արտահոսքի ծավալը։ Եվ այս համատեքստում կարևոր է 
ուսումնասիրել զուտ արտահոսքի (ներհոսքից հանած արտահոսք) ծավալի 
փոփոխությունը։ Գծապատկերից ակնհայտ է, որ մինչև 2014 թվականը, այս-
ինքն՝ մինչև Ղրիմի իրադարձությունները, զուտ ներհոսքի ծավալը աճի մի-
տում է ունեցել։ 2007-2014 թթ. զուտ ներհոսքի հանրագումարը կազմել է 8,7 
մլրդ ԱՄՆ դոլար (3,6 տրլն ՀՀ դրամ), մինչդեռ, սկսած 2015-ից մինչև 2021 
թվականը՝ Ռուսաստանի դեմ կիրառված պատժամիջոցներից հետո, այդ 
ծավալը կրճատվեց մոտ 1.8 անգամ՝ հասնելով 4,9 մլրդ ԱՄՆ դոլարի (2 տրլն 
ՀՀ դրամ), քանի որ Ռուսաստանն առաջատար է ոչ միայն ներհոսքի, այլև 
արտահոսքի մակարդակով։  

 
 

 
Գծապատկեր 4.  ՀՀ զուտ դրամական հոսքերի ծավալը 2007-2022 թթ,  

(մլն ԱՄՆ դոլար) 2 
 

Այնուամենայնիվ, զուտ ներհոսքի մակարդակը միայն 2022 թ․ կազմեց 
2,6 մլրդ ԱՄՆ դոլար (1,25 տրլն ՀՀ դրամ), ինչը նույնիսկ ավելին է, քան 
                                                                                                                        
1  Գծապատկերը կազմել է հեղինակը, աղբյուր  են հանդիսացել ՀՀ ԿԲ-ի, արտաքին հատվածի 

վիճակագրության բաժնի հրապարակումները, 
https://www.cba.am/am/SitePages/statexternalsector.aspx  

2  Գծապատկերը կազմել է հեղինակը, աղբյուր են հանդիսացել ՀՀ ԿԲ-ի, արտաքին հատվածի 
վիճակագրության բաժնի հրապարակումները, 
https://www.cba.am/am/SitePages/statexternalsector.aspx  

https://www.cba.am/am/SitePages/statexternalsector.aspx
https://www.cba.am/am/SitePages/statexternalsector.aspx

2018-2021 թթ․ զուտ ներհոսքի մակարդակը: Ընդ որում, Ռուսաստանի հա-
մար զուտ ներհոսքը 2022 թ․ 3,1 մլրդ ԱՄՆ դոլար (1,3 տրլն ՀՀ դրամ) է եղել, 
ինչը նորից կարող ենք կապել այսօր էլ շարունակվող ռուս-ուկրաինական 
պատերազմի հետևանքների հետ։ Ռուսաստանի դեմ կիրառվող պատժամի-
ջոցների պատճառով շատ երկրներ դադարեցրել են համագործակցությունը 
ՌԴ-ի հետ: Հայաստանը դարձել է տարանցիկ երկիր՝ այլ երկրներից դեպի 
ՌԴ ապրանքների ներմուծման և ՌԴ-ից այլ երկրներ արտահանման համար: 
Իսկ դա նպաստել է և΄ արտահանման1, և΄ դրամական փոխանցումների ծա-
վալի աննախադեպ աճին: 

Եզրակացություն։ Կատարված վերլուծությունը հնարավորություն է տա-
լիս փաստելու, որ դեպի ՀՀ և ՀՀ-ից դուրս ֆիզիկական անձանց դրամական 
փոխանցումների մակարդակը շարունակաբար փոփոխությունների է են-
թարկվում: 

2007-2022 թթ. բոլոր ուղղություններից դեպի Հայաստան դրամական 
փոխանցումների տարեկան միջին ծավալը կազմել է 2,1 մլրդ ԱՄՆ դոլար 
կամ մոտ 880 մլրդ ՀՀ դրամ: 2022 թ. դրամական փոխանցումների մակար-
դակը, 2007-ի համեմատ, աճել է գրեթե 3.5 անգամ կամ, որ նույնն է, 3,5 
մլրդ ԱՄՆ դոլարով (1,4 տրլն ՀՀ դրամ): 

Բոլոր տարիներին դրամական փոխանցումների թե΄ ներհոսքի, թե΄ ար-
տահոսքի ծավալի մեջ գերակշռել է Ռուսաստանի մասնաբաժինը՝ լինելով 
ավելի քան 50%: Հետևաբար, ՀՀ դրամական փոխանցումների ծավալը մե-
ծապես կախված է Ռուսաստանի աշխարհաքաղաքական վիճակից։ Դրա 
մասին է փաստում ռուս-ուկրաինական պատերազմի անուղղակի ազդեցու-
թյունը, որի հետևանքով միայն 2022 թ. ավելի քան 39 հազար ռուսներ հաս-
տատվել են Հայաստանում, որոնք իրենց հերթին նպաստում են դեպի ՀՀ 
դրամական ներհոսքի աճին: Արդյունքում, 2022 թ. ներհոսքը կազմել է 5,1 
մլրդ ԱՄՆ դոլար կամ 2,1 տրլն ՀՀ դրամ, որի 70%–ը կամ 3,5 մլրդ ԱՄՆ դո-
լարը (1,4 տրլն ՀՀ դրամ) կազմել են Ռուսաստանից փոխանցումները: 

Զուտ ներհոսքի ծավալը, նորից պայմանավորված ռուս-ուկրաինական 
պատերազմով և ՌԴ-ի դեմ կիրառվող պատժամիջոցներով, կտրուկ աճել է` 
2022 թ., 2021-ի համեմատ, 3 անգամ: Ընդ որում, ՌԴ-ի հետ զուտ ներհոսքը 
աճել է գրեթե 7 անգամ, մինչդեռ ԱՄՆ-ի հետ` 0.8: 

Ստորև ներկայացված են առաջարկներ՝ ՀՀ դրամական փոխանցումնե-
րի ներհոսքը ավելացնելու ուղղությամբ. 

• սահմանել գործարքների ավելի ցածր ծախսեր․ բարձր վճարներն 
ու փոխարժեքի տարբերությունները խոչընդոտ են հանդիսանում դե-
պի ՀՀ դրամական փոխանցումների համար: Ծախսերը նվազեցնելու 
քաղաքականության իրականացումը կարող է խթանել ավելի հաճա-
խակի և ավելի մեծ դրամական փոխանցումները: 

• Նպաստել ներդրումային հնարավորություններին. ստեղծել ներ-
դրումային պայմաններ, որոնք կծառայեն սփյուռքի համայնքների 
շահերին ու նպատակներին: Նրանց խրախուսելու համար ներդրում-
ներ կատարել տեղական ձեռնարկություններում, անշարժ գույքի կամ 

                                                 
1  Ըստ https://arka.am/ru/-ի տվյալների՝ 2022 թ. միայն հունվար-հուլիս ամիսներին ՌԴ-ի հետ 

արտաքին առևտրի ծավալը, նախորդ տարվա նույն ժամանակաշրջանի համեմատ, ավելացել 
է 57.7%-ով: 

https://arka.am/ru/

ենթակառուցվածքային ծրագրերում, նպաստել տնտեսական զար-
գացմանը՝ միաժամանակ խթանելով դրամական փոխանցումների 
հոսքի մեծացումը: 

• Խթանել ֆինանսական կրթությունը. տրամադրել ֆինանսական 
գրագիտության ծրագրեր և կրթական նախաձեռնություններ՝ միգ-
րանտներին տեղեկացնելու դրամական փոխանցումների կարևորու-
թյան և իրենց ֆինանսական ռեսուրսներն առավելագույնս օգտագոր-
ծելու մասին: Սա կարող է անհատներին հնարավորություն տալ ար-
դյունավետ կառավարելու իրենց ֆինանսները և մտածելու ավելի մեծ 
գումարներ փոխանցելու մասին: 

СТАТИСТИЧЕСКОЕ ИССЛЕДОВАНИЕ ДИНАМИКИ ДЕНЕЖНЫХ 

ПЕРЕВОДОВ В РА 
 
Ключевые слова:  денежные переводы, приток, отток, 

чистый приток 
 
Уровень денежных переводов меняется из года в год в зависимости от раз-

личных факторов, таких как экономические условия, возможности трудоустрой-
ства и модели миграции. Данная тема актуальна в связи с тем, что  в последние 
годы объем денежных переводов, особенно в развивающиеся страны, достиг ре-
кордного уровня. 

В данной статье с использованием статистических методов представлены 
изменения потока денежных переводов в РА и возможные причины этих изменений. 

STATISTICAL STUDY OF THE PROGRESS OF REMITTANCES IN RA 

The level of remittances varies from year to year depending on various factors such 
as economic conditions, employment opportunities and migration patterns. Moreover, in 
recent years, the volume of money transfers, especially to developing countries, has 
reached a record level, which has made this topic relevant. 

This article, using statistical methods, presents the changes in the flow of 
remittances in RA and the possible reasons for these changes.  

 
 
 
ՆՎԱՐԴ ՊՈՂՈՍՅԱՆ 
Հաշվապահական հաշվառում և հարկում,  
բակալավրիատ, 3-րդ կուրս 

 

ՀՊՏՀ ՆԵՐՔԻՆ ՎԵՐԱՀՍԿՈՂՈՒԹՅԱՆ ՀԱՄԱԿԱՐԳԻ 
ԽՆԴԻՐՆԵՐԸ 

 

Հիմնաբառեր․  ներքին վերահսկողության համակարգ, 
վերահսկում, ռազմավարական նպատակ, 
մոտիվացիա 

 

Ներքին վերահսկողական համակարգը, համարվելով ռազմավարական ծրա-
գրի իրականացումը, տեղեկատվական հոսքերի հուսալի, արժանահավատ, լիար-
ժեք փոխանցումը, ռեսուրսների պատշաճ կառավարումը և կազմակերպության գոր-
ծունեության ներքին իրավական ակտերին համապատասխանությունն ապահովող 
հիմնական գործիք, մեր ուսումնասիրության հիմնական առանցքն է: Այդ նպատա-
կով ՀՊՏՀ պրոֆեսորադասախոսական անձնակազմի հետ իրականացվել են ան-
անուն հարցումներ և ուսումնասիրվել են ՀՊՏՀ ներքին իրավական կարգերն ու 
փաստաթղթերը: Աշխատակիցների վերահսկման օրինակը գործիք է, որի միջոցով 
գնահատել ենք ՀՊՏՀ ներքին վերահսկողության համակարգը։  

Հետազոտության արդյունքում պարզ է դարձել, որ ՀՊՏՀ-ում առկա են ներքին 
վերահսկողական որոշակի խնդիրներ, որոնք առնչվում են ուսանողների կողմից 
գնահատման սուբյեկտիվությանը, Moodle և UMS համակարգերի կիրառման դժվա-
րություններին: 

Առաջարկվել է փոփոխել ուսանողների կողմից դասախոսներին գնահատելու 
կարգը և UMS ու Moodle համակարգերի շնորհիվ ապահովել մեկ միասնական հար-
թակի գործունեությունը, որով կգործարկվեն տեղեկատվական հոսքերը: 

 
Ներածություն: Կազմակերպության ռեսուրսների արդյունավետ կա-

ռավարման, նվազագույն ծախսերով հնարավոր առավելագույն արդյունք 
ստանալու ու ռազմավարական նպատակներին հասնելու համար կարևոր է 
յուրաքանչյուր օղակի արդյունավետ կառավարումը:  

ՀՊՏՀ ռազմավարական նպատակների իրագործումն ապահովելու հա-
մար անհրաժեշտ է. 

 աշխատակիցներին փոխանցել այն գաղափարը, որ ազնվության ու 
էթիկական արժեքների պահպանումը գերակա է ու պարտադիր ան-
հրաժեշտություն, 

 տիրապետել վարվեցողության կանոններին, որոնք կանդրադառնան 
շահերի բախման, հակամարտությունների վերահսկման, էթիկական 
ու բարոյական արժեքների վրա, 

 ձևավորել աշխատանքի ընդունման, աշխատակիցների վերապատ-
րաստման, առաջխաղացման ու վճարման հստակ քաղաքականու-
թյուն, աշխատակիցներին տեղեկացնել իրենց պարտականություննե-
րի ու անելիքների մասին, հաստատագրված քաղաքականության ու 
ընթացակարգերից շեղման դեպքում ձեռնարկել ուղղիչ գործողու-
թյուններ, մշակել վարքագծի ուղեցույցներ ու ներկայացնել աշխա-
տակիցներին, 

 ապահովել տեղեկատվական հոսքերը ու հաղորդակցումը կազմա-
կերպության տարբեր օղակներում։ 

ՀՊՏՀ-ում աշխատակիցների աշխատանքի ապահովման հիմնական 
նպատակները ներկայացված են ՀՊՏՀ ռազմավարությունում։ Այդ նպա-
տակներն ապահովվում են գործող կարգերով, սակայն որոշակի թերությու-
ններ են առկա՝ կապված աշխատակիցների վերահսկման գործիքների ու 
տեղեկատվական հոսքերի ապահովման ու հաղորդակցման գործընթացնե-
րի արդյունավետության հետ, որոնց անդրադարձել ենք հոդվածում:  

Գրականության ակնարկ: Ներքին վերահսկողության համակարգը, 
յուրահատուկ գործիք լինելով կազմակերպության դինամիկ զարգացումն 
ապահովելու ու ռազմավարական նպատակների իրականացման գործըն-
թացում, մշտապես ուսումնասիրվել է հետազոտողների կողմից: 

COSO-ի (Հովանավոր կազմակերպությունների կոմիտե) հայեցակար-
գում նշվում է, որ ներքին վերահսկողությունը կազմակերպություններին օգ-
նում է հասնել ռազմավարական նպատակներին և բարելավել ու կայունաց-
նել կազմակերպության գործունեությունը1։ Ներքին վերահսկողության գործ-
ընթացը, ըստ այս հայեցակարգի, ներառում է հետևյալ բաղադրատարրե-
րը, որոնք թույլ են տալիս կազմակերպության գործընթացներն ամբողջու-
թյամբ վերահսկել. 

 վերահսկման միջավայր 
 ռիսկերի գնահատում 
 վերահսկիչ գործունեություն 
 տեղեկատվություն և հաղորդակցություն 
 մշտադիտարկում 
Աննա Բայադյանը նշում է, որ յուրաքանչյուր կազմակերպություն ներքին 

վերահսկողության գործընթացը կազմակերպելիս հիմք է ընդունում իր կազ-
մակերպաիրավական ձևի առանձնահատկությունները, կազմակերպության 
ծավալները, գործունեության ուղղվածությունը, ներքին վերահսկողության 
նպատակներին համահունչ գործառույթների պլանավորումը և այլն: Հետա-
զոտողը եզրահանգում է՝ նշելով, որ ներքին վերահսկողության համակարգը 
                                                 
1  Տե՛ս Internal control – Integrated Framework executive summary, The Committee of Sponsoring 

Organizations of the Treadway Commission, May 2013, էջ 1, 
https://www.coso.org/Shared%20Documents/Framework-Executive-Summary.pdf 

https://www.coso.org/Shared%20Documents/Framework-Executive-Summary.pdf

կազմակերպության արդյունավետ աշխատանքով հետաքրքրված ղեկավար-
ների կողմից կիրառվող ընթացակարգերի համախումբ է՝ ֆինանսատնտե-
սական գործունեությունը պատշաճ կերպով և կանոնակարգված իրակա-
նացնելու համար1։ 

Սեմմի Ֆունգը և Մեթյու Լին ընդգծում են, որ ներքին վերահսկողության 
առողջ համակարգը ոչ միայն օգնում է կազմակերպություններին կատարել 
իրենց պարտավորությունները, այլ նաև երաշխավորում է կազմակերպու-
թյուններին՝ հասնելու իրենց ռազմավարական նպատակներին ու նվազեցնե-
լու ֆինանսական ռիսկերը՝ ներքին ու արտաքին ռիսկերին, ձախողումներին 
ու թերացումներին ժամանակին արձագանքելու շնորհիվ2։ 

Ըստ Վացլավ Լակիսի և Լուկաս Գիրյունասի՝ միայն արդյունավետ 
ներքին վերահսկողությունը կարող է կազմակերպություններին օգնել օբյեկ-
տիվորեն գնահատել կազմակերպության գործունեության զարգացման հե-
ռանկարները և միտումները: Դրա շնորհիվ հնարավոր կլինի ժամանակին 
հայտնաբերել ու վերացնել սպառնալիքները և ռիսկերը՝ ապահովելով կազ-
մակերպության կայունությունը3։ 

ԱՍ 400 «Ռիսկի գնահատումը և ներքին վերահսկողությունը» ստան-
դարտի «Ներքին վերահսկողության համակարգը» կազմակերպության ղե-
կավարության կողմից որդեգրված քաղաքականությունն ու ընթացակար-
գերն են (ներքին վերահսկողությունը)։ Դրանք օժանդակում են ղեկավարու-
թյանը` իր նպատակներին հասնելու գործում, մասնավորապես՝ կազմակեր-
պության տնտեսական գործունեությունն արդյունավետ և պատշաճ կազմա-
կերպելու (ներառյալ ղեկավարության որդեգրած քաղաքականությանը հա-
վատարիմ լինելու), ակտիվների պահպանման, խարդախության և սխալնե-
րի կանխարգելման ու հայտնաբերման, հաշվապահական հաշվառման 
գրանցումների ճշգրիտ և ամբողջական վարման, ինչպես նաև անհրաժեշտ 
ժամանակաշրջանի ընթացքում հավաստի ֆինանսական հաշվետվություն-
ների պատրաստման արժանահավատության նպատակով: Այն ընդգրկում է 
վերահսկողական միջավայրը, որը մեծ ազդեցություն ունի վերա-հսկողա-
կան գործընթացների վրա, և վերահսկողական ընթացակարգերը4: 

Ներքին վերահսկողությունը գործընթացների ամբողջություն է, որն 
իրականացվում է կազմակերպության ղեկավարության ու անձնակազմի 
կողմից և ուղղված է ռիսկերը կանխելուն և ողջամիտ երաշխիքներ տրամա-
դրելուն: Կազմակերպության առաքելությունն իրականացնելիս իրագործ-
վում են հետևյալ նպատակները՝ 

                                                 
1  Տե՛ս Ներքին վերահսկողական համակարգի կառուցվածքն ու իրականացման ընթացակար-

գերի կատարելագործումը, Աննա Բայադյան, Բանբեր ՀՊՏՀ, 2021(3), էջ 59-70: 
2  Տե՛ս Internal Control Review: The Practical Approach, by Sammy Fung and Matthew Lee, University 

of Hong Kong, September 16, 2019, էջ 1, https://store.hbr.org/product/internal-control-review-the-
practical-approach/HK1210  

3  Տե՛ս THE Concept of Internal Control System: Theoretical Aspect, Vaclovas Lakis, Lukas Giriūnas, 
ISSN 1392-1258. ekonomika 2012, Vol. 91(2), 
https://www.researchgate.net/publication/330519076_THE_CONCEPT_OF_INTERNAL_CONTROL_
SYSTEM_THEORETICAL_ASPECT  

4  Տե՛ս ԱՍ 400, Ռիսկի գնահատումը և ներքին վերահսկողությունը, 
https://www.arlis.am/documentview.aspx?docid=13686  

https://store.hbr.org/search.php?search_query=Sammy%20Fung&section=product
https://store.hbr.org/search.php?search_query=Matthew%20%20Lee&section=product
https://store.hbr.org/product/internal-control-review-the-practical-approach/HK1210
https://store.hbr.org/product/internal-control-review-the-practical-approach/HK1210
https://www.researchgate.net/publication/330519076_THE_CONCEPT_OF_INTERNAL_CONTROL_SYSTEM_THEORETICAL_ASPECT
https://www.researchgate.net/publication/330519076_THE_CONCEPT_OF_INTERNAL_CONTROL_SYSTEM_THEORETICAL_ASPECT
https://www.arlis.am/documentview.aspx?docid=13686

 գործընթացների` կանոնավոր, էթիկայի նորմերին համապատաս-
խան, տնտեսապես հիմնավորված և արդյունավետ իրականացում, 

 պարտականությունների` հաշվետվողականորեն կատարում, 
 գործող օրենքների ու կանոնակարգերի պահպանում, 
 ռեսուրսների պաշտպանություն կորստից, չարաշահումից ու վնա-

սից1: 
Հայրենական և օտարերկրյա հետազոտողների մոտեցումները թույլ են 

տալիս ձևավորել սեփական տեսակետը ներքին վերահսկողության համա-
կարգի բոլոր գործընթացների մասին: 

Հետազոտության մեթոդաբանություն: Սույն հետազոտության հա-
մար տեղեկատվական հիմք են հանդիսացել մասնագիտական գրականու-
թյան` արտերկրի աղբյուրները, հայ հետազոտողների ուսումնասիրություն-
ները, Հայաստանում ներքին վերահսկողական համակարգը կարգավորող 
ստանդարտները, COSO-ի հայեցակարգը, ՀՊՏՀ կայքէջի տեղեկատվու-
թյունն ու սեփական հետազոտությունները: 

Վերլուծություն, հետազոտության արդյունքներ և քննարկում: ՀՊՏՀ 
աշխատակիցների վերահսկողության գործիքների միջոցով հետազոտվել է 
ՀՊՏՀ ներքին վերահսկողության համակարգը. ՀՊՏՀ աշխատակիցների 
կազմը ներկայացված է աղյուսակ 1-ում:  

Հետազոտությունն իրականացնելիս ՀՊՏՀ դասախոսների համար 
Google form-ի տեսքով կազմվել էր 17 հարցից բաղկացած հարցաթերթիկ` 
ՀՊՏՀ ներքին վերահսկողական համակարգի մասին, որը լրացրել են 69 
դասախոսներ՝ 19 ամբիոններից2:  

Աղյուսակ 1  
ՀՊՏՀ դասախոսական և վարչական անձնակազմեր3 

 

Պաշտոնը/կոչումը Քանակը Այդ թվում՝ վարչական 
համատեղողներ 

Հիմնական 
Պրոֆեսոր 18 3 
Դոցենտ 158 20 
Ավագ դասախոս 29 - 
Դասախոս 76 11 
Ասիստենտ 32 4 
Վարչական աշխատողներ 248 - 
Ընդամենը 561 38 
Համատեղությամբ և ժամավճարով աշխատողներ 
Պրոֆեսոր 2 4 
Դոցենտ 16 11 
Ավագ դասախոս 13 1 
Դասախոս 41 29 
Ասիստենտ 8 20 
Վարչական աշխատողներ 3 - 
Ընդամենը 83 65 

                                                 
1  Տե՛ս Guidelines for Internal Control Standards for the Public Sector. INTOSAI, 1992, էջ 7,  

https://www.issai.org/wp-content/uploads/2019/08/intosai_gov_9100_e.pdf  
2  https://forms.gle/viW7kNq2qNCtZfhDA  
3  Տե՛ս ՀՊՏՀ 2022 թ. գործունեության տարեկան հաշվետվություն, 

https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE
%D5%B8%D6%82%D5%A9%D5%B5%D5%B8%D6%82%D5%B6%202022.pdf  

https://www.issai.org/wp-content/uploads/2019/08/intosai_gov_9100_e.pdf
https://forms.gle/viW7kNq2qNCtZfhDA
https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6%202022.pdf
https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6%202022.pdf

Հարց 1-ին 
Համալսարանում գործող վերահսկողական գործիքներից ո՞րն է առա-

վել արդյունավետ: 

Գծապատկեր 1.  1-ին հարցի արդյունքները 
 
Հարց 2-րդ 
Ուսանողների կողմից դասախոսների գնահատումը, որպես վերահսկո-

ղական գործիք, ինչպե՞ս է անդրադառնում աշխատանքային գործընթացի 
վրա: 

60%

4%

19%

17%

Մոտիվացնում է՝ դասապրոցեսն առավել լավ կազմակերպելու 
Դեմոտիվացնում է
Առավել մոտիվացնում է, քան՝ դեմոտիվացնում
Առավել դեմոտիվացնում է, քան մոտիվացնում
Ազդեցություն չի ունենում

Գծապատկեր 2.  2-րդ հարցի արդյունքները 
 
Դասախոսները հնարավորություն ունեին ավելացնելու նաև իրենց 

տարբերակները, որոնցում նրանք արտահայտել են հետևյալ կարծիքները՝ 
 Խնդիրը գնահատման օբյեկտիվությունը պահպանելու մեջ է: Ուսա-

նողների կողմից դասախոսների գնահատման համար որոշիչ է կիս-
ամյակի ընթացքում դասախոսի կողմից բարձր գնահատականներ 
շռայլելը, ինչն օբյեկտիվ և կառուցողական չէ, առաջին հերթին, 
հենց ուսանողների համար: Առավել խստապահանջ դասախոսնե-
րը, որոնք դասապրոցեսի կազմակերպման ընթացքում առավել 
խիստ ու պահանջկող մոտեցում ունեն ուսանողների նկատմամբ` 
դրանով իսկ գիտելիքի փոխանցման գործընթացն ավելի արդյունա-
վետ դարձնելով, երբեմն ավելի ցածր գնահատականի են արժանա-
նում: 



 

ԵՐԻՏԱՍԱՐԴ ԳԻՏՆԱԿԱՆ 
 

 

173 

 Ուսանողների կողմից գնահատմանը մասնակցության ցածր մա-
կարդակը թույլ չի տալիս գնահատումը օբյեկտիվ համարել: 

 Դրանք ոչ ամբողջական են և սուբյեկտիվ: 
Հարց 3-րդ 
Ուսանողների կողմից դասախոսների գնահատումը, որպես վերահսկո-

ղական գործիք, ինչպե՞ս է անդրադառնում գնահատման գործընթացի 
վրա: 

10%
5%

7%

15%

40%

23%

 
Գծապատկեր 3.  3-րդ հարցի արդյունքները 

 
 40% - Նպաստում է դասախոսների կողմից պատասխանատու մո-

տեցման ձևավորմանը: 
 23% - Ազդեցություն չի ունենում: 
 15% - Նվազեցնում է գնահատման անաչառությունը: 
 10% - Հանգեցնում է ուսանողների նկատմամբ կախվածության ձևա-

վորմանը: 
 7% - Հանգեցնում է դասախոսների հանդեպ վերաբերմունքի փոփո-

խությանը: 
 5% - Հանգեցնում է ուսանողների հանդեպ վերաբերմունքի փոփո-

խությանը: 
Հարց 4-րդ 
Ինչպե՞ս կգնահատեք ուսանողների կողմից գնահատման անաչառու-

թյունը: 
 

29%

41%

30%

Ուսանողներն անտարբեր են հարցումների նկատմամբ ու չեն արտահայտում իրական կարծիք
Ուսանողների գնահատումներն առավել սուբյեկտիվ են
Ուսանողների գնահատումներն առավել օբյեկտիվ են

Գծապատկեր 4.  4-րդ հարցի արդյունքները 

Դասախոսները հնարավորություն ունեին ավելացնելու նաև իրենց 
տարբերակները, որոնցում նրանք արտահայտել են հետևյալ կարծիքները՝ 

 Առավել հաճախ գնահատում են այն ուսանողները, որոնք դժգոհու-
թյուններ ունեն հատկապես գնահատականից, այլ ոչ թե դասախո-
սի փոխանցած իրական գիտելիքներից: Իսկ առավել պարտաճա-
նաչ ու գիտելիքը գնահատող ուսանողներն ավելի պասիվ են: Վերո-
նշյալը խեղաթյուրում է իրական պատկերը: Ցանկալի կլինի, որ 
ուսանողները գնահատեն քննություններից առաջ, ու քննությանը 
մասնակցելու համար գնահատումը լինի պարտադիր պայման: 

 Գնահատումը պետք է նախորդի քննաշրջանին, որ հնարավորինս 
օբյեկտիվ լինի: 

Հարց 5-րդ 
Ինչպե՞ս եք գնահատում կազմակերպական ու նյութատեխնիկական 

պայմանների առկայությունը մասնագիտական գործունեության կազմա-
կերպման համար: 

23%

70%

7%

 Գծապատկեր 5.  5-րդ հարցի արդյունքները 
 

 70% - Առկա պայմանները մասամբ բավարարում են: 
 23% - Առկա պայմաններն ամբողջապես բավարարում են: 
 7% - Առկա պայմանները չեն բավարարում: 
Դասախոսները նշում են, որ հիմնական խնդիրը վերաբերում է համա-

կարգչային տեխնիկայով, ինտերնետ կապով հագեցած լսարանների, ինչ-
պես նաև ամբիոնների բացակայությանը: 

Հարց 6-րդ 
Moodle համակարգի կիրառումը նպաստո՞ւմ է տեղեկատվությունն ամ-

բողջական ու համալիր կերպով ուսանողներին փոխանցելուն: 

0 10 20 30 40

Ամբողջությամբ նպաստում է

Մասամբ նպաստում է

Տեխնիկական դժվարություններ է ստեղծում

Չի նպաստում

 

Գծապատկեր 6.  6-րդ հարցի արդյունքները 

Գծապատկեր 7.  ՀՊՏՀ դասախոս օգտատերերի հանրագումարային մուտքը 
Moodle հարթակ 2020-2022 թթ. սեպտեմբեր, հոկտեմբեր, 
նոյեմբեր ամիսներին1 

 
Հարց 7-րդ 
Moodle և UMS համակարգերի գործարկումից առաջ, համակարգերի 

անխափան ներդրման համար  ներկայացվե՞լ են օգտագործման եղանակ-
ները: 

37%

3%

53%

7%

Գծապատկեր 8.  7-րդ հարցի արդյունքները 
 

 53% - Մասամբ ներկայացվել են: 
 37% - Այո, իրականացվել են վերապատրաստման դասընթացներ: 
 7% - Տեղյակ չեմ: 
 3% - Ոչ, չեն ներկայացվել օգտագործման եղանակները: 
Հարց 8-րդ 
Ինչպե՞ս կգնահատեք UMS համակարգի ու մատյանների միաժամա-

նակյա կիրառումը վերահսկման գործընթացում: 

                                                 
1  Տե՛ս ՀՊՏՀ 2020 թ. գործունեության տարեկան հաշվետվություն, 

https://asue.am/upload/files/reports/report-2020.pdf  
Տե՛ս ՀՊՏՀ 2021 թ. գործունեության տարեկան հաշվետվություն, 
https://asue.am/upload/files/reports/%D5%80%D5%8A%D5%8F%D5%80%202021%20%D5%A9.%20
%D5%B0%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5
%D5%B8%D6%82%D5%B6.pdf  
Տե՛ս ՀՊՏՀ 2022 թ. գործունեության տարեկան հաշվետվություն, 
https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE
%D5%B8%D6%82%D5%A9%D5%B5%D5%B8%D6%82%D5%B6%202022.pdf  

https://asue.am/upload/files/reports/report-2020.pdf
https://asue.am/upload/files/reports/%D5%80%D5%8A%D5%8F%D5%80%202021%20%D5%A9.%20%D5%B0%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6.pdf
https://asue.am/upload/files/reports/%D5%80%D5%8A%D5%8F%D5%80%202021%20%D5%A9.%20%D5%B0%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6.pdf
https://asue.am/upload/files/reports/%D5%80%D5%8A%D5%8F%D5%80%202021%20%D5%A9.%20%D5%B0%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6.pdf
https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6%202022.pdf
https://asue.am/upload/files/reports/%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6%202022.pdf

Գծապատկեր 9.  8-րդ հարցի արդյունքները 

 
 57% - Մասամբ դժվարացնում է դասախոսի աշխատանքը: 
 27% - Նպաստում է վերահսկման մակարդակի բարձրացմանը: 
 13% - Մասամբ դյուրացնում է դասախոսի աշխատանքը: 
 3% - Ազդեցություն չի ունենում: 
Դասախոսների կողմից նշվում է, որ հիմնական դժվարությունները 

կապված են UMS համակարգի խափանումների հետ:  
Հարց 9-րդ 
Ինչպե՞ս կգնահատեք ակադեմիական կազմի պաշտոնների տեղակալ-

ման ընտրությունների փակ գաղտնի քվեարկության կարգը: 

Գծապատկեր 10.  9-րդ հարցի արդյունքները 
  
Հարց 10-րդ 
Համալսարանի տարածք մուտք գործելու քարտային համակարգը 

արդյո՞ք արդյունավետ գործիք է` դասախոսների աշխատանքի ներկայա-
նալը վերահսկելու համար: 

Գծապատկեր 11.  10-րդ հարցի արդյունքները  

 49% - Ամբողջությամբ արդյունավետ է: 
 36% - Մասամբ է նպաստում՝ լիարժեքորեն չկիրառվելու հետևան-

քով: 
 10% - Դժվարություններ է ստեղծում՝ առաջացնելով լարվածություն:  
 5% - Արդյունավետ չէ: 
Հարց 11-րդ 
Աշխատակիցների խրախուսման կարգն ինչպե՞ս է անդրադառնում Ձեր 

աշխատանքային պարտականությունների կատարման վրա: 

Գծապատկեր 12.  11-րդ հարցի արդյունքները 
 

 69% - Մոտիվացնում է` անաչառ լինելու շնորհիվ: 
 24% - Ազդեցություն չի ունենում: 
 4% - Դեմոտիվացնում է` անաչառ չլինելու պատճառով: 
 3% - Ծանոթ չեմ կարգին: 
Հարց 12-րդ 
Մասնագիտական ամբիոնի կազմի և դեկանների հետ ի՞նչ պարբերա-

կանությամբ են տեղի ունենում քննարկում-հանդիպումներ` առկա հիմնա-
խնդիրները վերլուծելու և շտկելու ուղղությամբ: 

21%

30%
13%

24%

12%

Ամիսը մեկ անգամ
Ամիսը 2-3 անգամ
Շաբաթը մեկ անգամ
Քննարկումներ տեղի են ունենում միայն ամբիոնի նիստերի ժամանակ
Ըստ անհրաժեշտության

 
Գծապատկեր 13.  12-րդ հարցի արդյունքները 

 
Հարց 13-րդ 
Որքանո՞վ եք ներգրավված մասնագիտական կրթական ծրագրերի 

մշակման, իրականացման, գնահատման և բարելավման փուլերում: 

Գծապատկեր 14.  13-րդ հարցի արդյունքները 

 

 44% - Մասամբ եմ ներգրավված: 
 39% - Ամբողջությամբ ներգրավված եմ: 
 11% - Ներգրավված եմ: 
 6% - Ներգրավված չեմ: 
Հարց 14-րդ 
Ուսումնասիրե՞լ եք արդյոք համալսարանի նոր ռազմավարությունը, 

մասնակցե՞լ եք այն մշակելու աշխատանքներին ու քննարկումներին: 

 
Գծապատկեր 15.  14-րդ հարցի արդյունքները 

 

 58.8% - Մասնակցել եմ քննարկումներին: 
 27.9% - Ուսումնասիրել եմ մասամբ: 
 10.3% - Մասնակցել եմ քննարկումներին ու մշակման աշխատանք-

ներին: 
 5.9% - Չեմ ուսումնասիրել: 
Հարց 15-րդ 
Համալսարանի ներքին իրավական կարգերը ու փաստաթղթերը որ-

քանո՞վ են նպաստում համալսարանում վերահսկողական ու ներքին կար-
գավորման գործընթացներին: 

 

Գծապատկեր 16.  15-րդ հարցի արդյունքները 

2020-2022 թթ. մշակվել և կիրառության մեջ են դրվել համալսարանի 
գործունեության արդյունավետության բարձրացմանը միտված մի շարք 
կարգեր, մասնավորապես՝ 

1. «Հայաստանի պետական տնտեսագիտական համալսարան» 
ՊՈԱԿ-ի պրոֆեսորադասախոսական կազմի վերապատրաստման 
և ատեստավորման կանոնակարգ», 

2. «Հայաստանի պետական տնտեսագիտական համալսարան» 
ՊՈԱԿ-ի ակադեմիական կազմի ձևավորման կանոնակարգ», 

3. «Հայաստանի պետական տնտեսագիտական համալսարան» 
ՊՈԱԿ-ի ներքին կարգապահական կանոններ»,  

4. «Հայաստանի պետական տնտեսագիտական համալսարան» 
ՊՈԱԿ-ի աշխատողների խրախուսման կարգ»,  

5. «Ակադեմիական կազմի տարեկան գործունեության գնահատման և 
վարկանշավորման կարգ», 

6. «ՀՊՏՀ սկսնակ դասախոսների մենթորության կազմակերպման 
կարգ»,  

7. «ՀՊՏՀ ՊՈԱԿ-ի կրթական ծրագրերով հաստատված ուսանողների 
փորձառության կազմակերպման, անցկացման և ամփոփման կարգ»,  

8. «Դասընթացի իրականացման գնահատման նպատակով ուսանո-
ղական հարցման անցկացման ընթացակարգ»,  

9. «Ինստիտուցիոնալ հավատարմագրման փորձագիտական զեկույ-
ցում նշված թերությունների վերացման ՀՊՏՀ ծրագիր»: 

Հարց 16-րդ 
Ինչպե՞ս կգնահատեք համալսարանում գործող ներքին վերահսկողա-

կան գործընթացները և տեղեկատվական հոսքերը: 

Գծապատկեր 17.  16-րդ հարցի արդյունքները 
 

17-րդ հարցի պատասխանները ազատ շարադրանք են (նշումներով)։  
Եզրակացություն: Այսպիսով, ներքին վերահսկողության համակարգի 

ամբողջական կիրառումը կազմակերպությանը հնարավորություն է տալիս 
ապահովելու ռազմավարական նպատակների իրագործումը, իսկ վերա-
հսկողական խնդիրների ժամանակին հայտնաբերումը նպաստում է ռիսկե-
րի կանխմանը, համապատասխան շտկումների ժամանակին իրականաց-
մանը ու կազմակերպության կայունության ապահովմանը: 

ՀՊՏՀ կազմակերպական հատվածի ներքին վերահսկողական համա-
կարգն ուսումնասիրվել է ըստ COSO-ի հայեցակարգի: Հետազոտվել են 
ՀՊՏՀ վերահսկողական միջավայրը, կազմակերպական ռիսկերը, վերա-
հսկիչ գործունեությունը, տեղեկատվական հոսքերը և հաղորդակցությունը, 
մշտադիտարկումը: 

Հարցաշարն ըստ COSO-ի հայեցակարգի ամփոփելով` հանգում ենք 
այն եզրակացությանը, որը ՀՊՏՀ-ում թեպետ կիրառվում են վերահսկողա-
կան մի շարք գործիքներ, կարգավորող ներքին իրավական ակտեր, որոնք 
կազմակերպում են գործընթացները, սակայն գործող համակարգերի ար-
դյունավետության տեսանկյունից առկա են հիմնախնդիրներ, մասնավորա-
պես` 

 ուսանողների կողմից գնահատումների կիրառումը մասամբ սուբյեկ-
տիվ է,  

 համակարգչային տեխնիկայով ու ինտերնետով լսարանների ոչ ամ-
բողջական ապահովվածությունը, 

 UMS համակարգի ու մատյանների միաժամանակյա կիրառման և 
UMS համակարգի տեխնիկական խափանումների առաջացրած 
դժվարությունները, 

 Moodle և UMS համակարգերի օգտագործման հետ կապված 
դժվարությունները, 

 թվային ենթակառուցվածքների արդիականացումը և ինտեգրումը 
մեկ համակարգում, որի բացակայության հետևանքով տեղեկատ-
վությունը ճշգրիտ կամ ժամանակին չի մուտքագրվում տեղեկատ-
վական համակարգ, 

 ակադեմիական կազմի պաշտոնների տեղակալման ընտրություն-
ների փակ գաղտնի քվեարկության կարգում որոշակի սուբյեկտի-
վության տարրի առկայությունը, 

 համալսարանի տարածքում քարտային համակարգի ոչ լիարժեք 
կիրառումը, 

 նոր ռազմավարության մշակման, քննարկման աշխատանքներում 
ոչ բոլոր դասախոսների ներգրավվածությունը, 

 համալսարանում գործող ներքին վերահսկողական գործընթաց-
ների և տեղեկատվական հոսքերի ոչ լիարժեքությունը: 

Այս ամենը վկայում է ՀՊՏՀ-ում վերահսկիչ գործունեության ու տեղե-
կատվական հոսունության հիմնախնդիրների մասին, որոնց լուծման հա-
մար առաջարկում ենք. 

1. Ուսանողների կողմից դասախոսների գնահատման գործիքը կի-
րառել քննություններից առաջ և ապահովել գնահատումների հիմ-
նավորվածությունը: 

2. Կիրառել միայն UMS համակարգ և ապահովել տեխնիկական 
խնդիրների լուծումը:  

3. Անցակետերի փոխարեն դասապրոցեսի սկզբին դասախոսների 
կողմից ապահովել մուտքը UMS համակարգ, որը կարձանագրվի 
համակարգի միջոցով` ապահովելով դասախոսների ներկայու-
թյան վերահսկողությունը: 

4. UMS ու Moodle համակարգերի միասնականությամբ ապահովել 
ուսանողների մուտքը UMS համակարգ: 

5. Գործող ներքին իրավական ակտերը և նոր ռազմավարությունը 
քննարկել ամբիոններում՝ ապահովելով դասախոսական ամբողջ 
կազմի տեղեկացվածությունը համալսարանի գործընթացներին: 

ПРОБЛЕМЫ в СИСТЕМе ВНУТРЕННЕГО КОНТРОЛЯ АГЭУ 
 

Ключевые слова:  система внутреннего контроля, 
контроль, стратегическая цель, 
мотивация 

 
Система внутреннего контроля, считающаяся основным инструментом реа-

лизации стратегического плана, обеспечивающая надежную, достоверную, полную 
передачу информационных потоков, надлежащее управление ресурсами и соблю-
дение внутренних правовых актов организации, является основным направлением 
деятельности нашего  исследования. 

С этой целью  были проведены анонимные опросы профессорско-преподава-
тельского состава АГЭУ, изучены внутренние правовые акты и документы АГЭУ. 
Модель  контроля сотрудников  -  инструмент, с помощью которого мы оценили 
систему внутреннего контроля АГЭУ. 

В результате исследования выяснилось, что в АГЭУ существуют определен-
ные проблемы внутреннего контроля, которые связаны с субъективностью оцен-
ки студентов,  сложностями использования систем Moodle и UMS. 

Предлагается изменить порядок оценки преподавателей  студентами и  бла-
годаря системам UMS и Moodle обеспечить запуск единой платформы для реализа-
ции информационных потоков. 

 
NVARD POGHOSYAN 
3rd year Bachelor, Department of  
Accounting and Auding 

 

THE ISSUES OF THE INTERNAL CONTROL SYSTEM OF ASUE 
  
Keywords:  internal control system, control, strategic 

goal, motivation 
 
The present article studies the internal control system, which is considered the main 

tool for the implementation of the strategic plan, ensuring the reliable, credible, full 
transfer of information flows, the proper management of resources and compliance with 
the internal legal acts of the organization. 

For the purpose of the study, anonymous surveys were conducted with the academic 
staff of ASUE and the internal legal regulations and documents of ASUE were studied. 
The example of employee control is a tool through which we evaluated the internal 
control system of ASUE. 

As a result of the research, it became obvious that there are certain internal control 
problems in ASUE, which are related to the subjectivity of students’ assessment, and 
difficulties in using Moodle and UMS systems. 

It was proposed to change the procedure of evaluation by students to professors and 
due to ensuring the unity of UMS and Moodle systems, to ensure the launch of a single 
platform for the implementation of information flows. 

ԱՍՅԱ ՋԵՅՐԱՆՅԱՆ 
Ֆինանսներ, բակալավրիատ, 3-րդ կուրս 

 
ՀԱՆՔԱՐԴՅՈՒՆԱԲԵՐՈՒԹՅԱՆ ԴԵՐԸ ՀՀ ՏՆՏԵՍՈՒԹՅԱՆ 

ԶԱՐԳԱՑՄԱՆ ԳՈՐԾՈՒՄ 
 

Հիմնաբառեր. արդյունաբերություն, հանքարդյունաբերու-
թյուն, ՀՆԱ, տնտեսական աճ, արտաքին 
առևտուր 

 
Հոդվածում քննարկվում են արդյունաբերության նշանակությունը, մասնավորա-

պես` հանքարդյունաբերության դերը ՀՀ տնտեսության զարգացման գործում,  ոլոր-
տում առկա խնդիրները, COVID-19 համավարակի և Արցախյան երկրորդ պատերազ-
մի ազդեցությունը հանքարդյունաբերական ոլորտի վրա։ Եզրակացվել է, որ արդյու-
նաբերության և տնտեսական աճի միջև առկա է դրական կապ, այսինքն` արդյունա-
բերական ոլորտի զարգացումը կհանգեցնի տնտեսական աճի։ Անհրաժեշտ է ձեռ-
նարկել համակարգային բարեփոխումներ, հստակ սահմանել արդյունաբերական քա-
ղաքականությունը։ Առաջարկվել է ձեռք բերել համապատասխան տեխնոլոգիաներ` 
հանքարդյունաբերական արտադրանքի մշակման բարձր մակարդակի ապահովման 
համար, որպեսզի այդ արտադրանքը միջազգային շուկայում լինի մրցունակ և սպառ-
վի առավել բարձր գնով։ 

 
Ներածություն։ Ինչպես բոլոր երկրներում, այնպես էլ ՀՀ-ում արդյունա-

բերության դերը բավականին մեծ է, քանի որ այն կազմում է ՀՆԱ-ի ավելի 
քան 1/5-ը, և հենց արդյունաբերության զարգացմամբ է պայմանավորված 
երկրի տնտեսության առաջխաղացումը։ Արդյունաբերական ոլորտի զար-
գացման խթանումը կարող է լինել կայուն զարգացման բանալին: Տնտեսա-
կան աճին և զարգացմանը նվիրված գրականության մեջ հիմնավորվում է, 
որ նույնքան ամուր կապ է առկա արդյունաբերական արտադրանքի աճի և 
ՀՆԱ-ի աճի միջև։ Հանքարդյունաբերությունը նույնպես էական դեր է խա-
ղում տնտեսության զարգացման գործում: 2022 թ. այն կազմել է ՀՆԱ-ի 
6,09%-ը։ Այս ոլորտի զարգացման և տնտեսության մեջ վերջինիս ազդեցու-
թյունը մեծացնելու համար անհրաժեշտ է նպատակային օգտագործել մտա-
վոր ներուժը, արտադրանքի բարձր մշակում իրականացնելու համար ներ-
դնել անհրաժեշտ տեխնիկա և տեխնոլոգիա, ձևավորել մարքեթինգային և 
տեղեկատվության հասանելիության մշակույթ։ 

Գրականության ակնարկ։ Արդյունաբերությունը աշխատանքի գործիք-
ների, էներգիայի արտադրությամբ, հումքի, վառելիքի, նյութերի հանույթով, 
գյուղատնտեսության մեջ և այլ բնագավառներում ստեղծված արտադրանքի 
մշակմամբ ու վերամշակմամբ զբաղվող ձեռնարկությունների ամբողջությունն 
է։ Հետազոտող Կալդորը ենթադրել է, որ տնտեսական աճի գործընթացում 
հենց արդյունաբերական հատվածն է երկրի զարգացման շարժիչ ուժը, քանի 
որ արտադրողականության պոտենցիալ աճն ամենաբարձրն է այս ոլորտում։ 
Տնտեսագետներ Օ'Սալիվանի և Շեֆրինի կարծիքով` արդյունաբերությունը 
փոփոխություն է բերում երեք ճանապարհով՝ արդիականացում, լայնածավալ 
էներգետիկա և մետաղագործության արտադրության զարգացում: Այս ուղ-
ղությունները սերտորեն կապված են տնտեսական աճի հետ։ Նրանք նաև 

պնդում են, որ ինդուստրալիզացումն իր հետ բերում է ռացիոնալացման սո-
ցիոլոգիական գործընթաց։ Իսկ տնտեսագետ Ռոդրիկը ՀՆԱ-ի հինգ տարվա 
ցուցանիշների հիման վրա եզրակացնում է` զգալի դրական կապ է առկա 
ՀՆԱ-ի աճի տեմպերի և արդյունաբերության մասնաբաժնի միջև: Նա 
հստակ ձևակերպում է, որ ժամանակակից արդյունաբերական գործունեու-
թյանն անցումը աճի շարժիչ է ևպնդում է, որ կառուցվածքային վերափո-
խումը զարգացող աշխարհում արագացված աճի միակ բացատրությունն է1։ 

Վերլուծություն։ Արժույթի միջազգային հիմնադրամի տվյալների համա-
ձայն՝ 2021 թ. ՀՀ պետական պարտքը կազմել է ՀՆԱ-ի 62,2%-ը՝ շատ ավելի 
բարձր, քան մինչհամավարակային մակարդակը (50,1%)։ Քանի որ տնտեսու-
թյունը վերականգնվում է, ապա 2023 թ. հարաբերակցությունը պետք է աս-
տիճանաբար նվազի մինչև 58% (աղյուսակ 1): 2021 թ. գործազրկության մա-
կարդակը աճել է մինչև 18,5%: ԱՄՀ-ն ակնկալում է, որ գործազրկության մի-
տումը 2023 թ. փոքր-ինչ կնվազի մինչև 17,8%: Համաշխարհային բանկի 
վերջին թվերը ցույց են տալիս, որ ազգային աղքատության մակարդակը 
գնահատվում է 44%: Մեկ շնչին ընկնող ՀՆԱ-ն 2021 թ. դրությամբ կազմել է 
13638 ԱՄՆ դոլար2։ 

Աղյուսակ 1  
ՀՀ մակրոտնտեսական ցուցանիշները 2020-2024 թթ.3

 

Հիմնական ցուցանիշներ  
(մլրդ ԱՄՆ դոլար) 2020 2021 2022 2023 2024 

ՀՆԱ  12,64 13,93 17,69 19,46 20,99 
ՀՆԱ-ի տարեկան տոկոսային փոփոխություն -7,4 5,7 7,0 3,5 4,4 
ՀՆԱ` մեկ շնչի հաշվով 4 267 4 701 5 972 6 568 7 083 
Պետական պարտք (ՀՆԱ-ի տոկոսով) 63,5 60,2 52,3 52,9 53,0 
Գարծազրկության մակարդակ 18,1 15,3 15,2 15,1 14,9 
Գնաճի ցուցանիշ 1,2 7,2 8,5 7,0 5,0 

 

Հայաստանի տնտեսությունը հիմնված է գյուղատնտեսության, օգտա-
կար հանածոների շահագործման, հիդրոէլեկտրակայանի, հեռահաղորդակ-
ցության, ոսկերչության և զբոսաշրջության վրա։ Գյուղատնտեսությունը կազ-
մում է ՀՆԱ-ի 11,2%-ը, այս ոլորտում աշխատում է ընդհանուր աշխատուժի 
24%-ը։ Հայաստանը տուժում է վարելահողերի ցածր մշակման, սահմանա-
փակ ռեսուրսների և քաղաքական անկայունության պատճառով: Փոքր և 
մասնատված հողակտորներն օգտագործվում են գյուղատնտեսության կենս-
ապահովման համար։ Հայաստանի անասնաբուծության ոլորտը նույնպես 
առանցքային է, որը ներկայացնում է երկրի գյուղատնտեսության համա-
խառն արտադրանքի գրեթե 40%-ը (գծապատկեր 1)4: 

                                                 
1  Տե՛ս Cisse Ndiaya, Kangjuan Lv., Role of industrialization on economic growth: The experience of 

Senegal (1960-2017), Shanghai, China 2018, էջ 2073, 
https://www.researchgate.net/publication/328144651_Role_of_Industrialization_on_Economic_Grow
th_The_Experience_of_Senegal_1960-2017#fullTextFileContent  

2  https://www.lloydsbanktrade.com/en/market-potential/armenia/economical-context?fbclid= 
IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ  

3  Աղյուսակը կազմել է հեղինակը՝ https://www.lloydsbanktrade.com/en/market-potential 
/armenia/economical-context?fbclid=IwAR3jkJSS76g_JhCKUYqEJc0_rnul8FJ8knikFh8nsLVs9Ii_ 
8KWDscjuyl4 տվյալների հիման վրա: 

4  https://www.lloydsbanktrade.com/en/market-potential/armenia/economical-
context?fbclid=IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ  

https://www.researchgate.net/publication/328144651_Role_of_Industrialization_on_Economic_Growth_The_Experience_of_Senegal_1960-2017#fullTextFileContent
https://www.researchgate.net/publication/328144651_Role_of_Industrialization_on_Economic_Growth_The_Experience_of_Senegal_1960-2017#fullTextFileContent
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential%20/armenia/economical-context?fbclid=IwAR3jkJSS76g_JhCKUYqEJc0_rnul8FJ8knikFh8nsLVs9Ii_%208KWDscjuyl4
https://www.lloydsbanktrade.com/en/market-potential%20/armenia/economical-context?fbclid=IwAR3jkJSS76g_JhCKUYqEJc0_rnul8FJ8knikFh8nsLVs9Ii_%208KWDscjuyl4
https://www.lloydsbanktrade.com/en/market-potential%20/armenia/economical-context?fbclid=IwAR3jkJSS76g_JhCKUYqEJc0_rnul8FJ8knikFh8nsLVs9Ii_%208KWDscjuyl4
https://www.lloydsbanktrade.com/en/market-potential/armenia/economical-context?fbclid=IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential/armenia/economical-context?fbclid=IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ


 

ԵՐԻՏԱՍԱՐԴ ԳԻՏՆԱԿԱՆ 
 

 

185 

 
 

Գծապատկեր 1. ՀՀ տնտեսության ճյուղերի կառուցվածքը 2012-2021 թթ․1 
 
Ծառայությունը կազմում է ՀՆԱ-ի 53,2%-ը, այս ոլորտում աշխատում է 

ակտիվ բնակչության 51,2%-ը: Ոլորտը ներառում է ոսկերչությունը և զբոսա-
շրջությունը։ Հատկապես աճել է բանկային գործունեությունը, այն համար-
վում է ամուր և կայուն ոլորտ, կազմված է 18 առևտրային բանկերից։ COVID-
19 համավարակը լրջորեն ազդել է զբոսաշրջության ոլորտի վրա, այնուամե-
նայնիվ, 2021 թ. առաջին կիսամյակում Հայաստան այցելած օտարերկրյա 
զբոսաշրջիկների թիվը մեկ տարի առաջ նույն ժամանակահատվածի 307 
590-ից նվազել է մինչև 239 2632։ 

Արդյունաբերությունն ապահովում է ՀՆԱ-ի 27%-ը, այս ոլորտում աշխա-
տում է ընդհանուր աշխատուժի 17,5%-ը: Հայաստանն ունի պղնձի, մոլիբդե-
նի, բոքսիտի, ցինկի, կապարի, երկաթի, ոսկու և սնդիկի հանքավայրեր, 
որոնք երկրի քիմիական արդյունաբերության ոլորտի հիմքն են և հիմնակա-
նում արտահանվում են։ Հանքարդյունաբերության ոլորտը ՀՆԱ-ի և արտա-
հանման (հատկապես` մետաղական հանքաքարերի) ամենամեծ ներդրողնե-
րից մեկն է: Հիդրոէլեկտրաէներգիան երկրում այնքան լավ է զարգացած, որ 
Հայաստանն այժմ այն արտահանում է: Միայն արտադրական ոլորտը կազ-
մում է ՀՆԱ-ի 12,4%-ը: Կառավարության պաշտոնական տվյալների համա-
ձայն՝ 2021 թ. հունվար-նոյեմբերին արդյունաբերական արտադրանքը տա-
րեկան կտրվածքով աճել է 2,7%-ով՝ մինչև 2,1 տրլն ՀՀ դրամից մի փոքր 
ավելի (գծապատկեր 1)3։ 

ՀՀ Կառավարությունը և ՄԱԿ-ի արդյունաբերական զարգացման կազ-
մակերպությունը (ՄԱԱԶԿ) ստորագրել են Հայաստանում 2022-2026 թթ. 
ներառական և կայուն արդյունաբերական զարգացման «Երկրի ծրագրային 
                                                 
1  https://www.statista.com/statistics/440577/armenia-gdp-distribution-across-economic-sectors 

/?fbclid=IwAR0pmzb1AT2ewaV9bi4rJaTJ_u_kqDB1B9bUi1-mhqr2fVzSKi85rndp6BA#:~:text= 
In%202021%2C%20agriculture%20contributed%20around,percent%20from%20the%20services%20
sector (2022 թ․ դեկ․ 7) 

2  https://www.lloydsbanktrade.com/en/market-potential/armenia/economical-context?fbclid= 
IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ  

3  https://www.lloydsbanktrade.com/en/market-potential/armenia/economical-context?fbclid= 
IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ  

https://www.statista.com/statistics/440577/armenia-gdp-distribution-across-economic-sectors%20/?fbclid=IwAR0pmzb1AT2ewaV9bi4rJaTJ_u_kqDB1B9bUi1-mhqr2fVzSKi85rndp6BA#:%7E:text=%20In%202021%2C%20agriculture%20contributed%20around,percent%20from%20the%20services%20sector
https://www.statista.com/statistics/440577/armenia-gdp-distribution-across-economic-sectors%20/?fbclid=IwAR0pmzb1AT2ewaV9bi4rJaTJ_u_kqDB1B9bUi1-mhqr2fVzSKi85rndp6BA#:%7E:text=%20In%202021%2C%20agriculture%20contributed%20around,percent%20from%20the%20services%20sector
https://www.statista.com/statistics/440577/armenia-gdp-distribution-across-economic-sectors%20/?fbclid=IwAR0pmzb1AT2ewaV9bi4rJaTJ_u_kqDB1B9bUi1-mhqr2fVzSKi85rndp6BA#:%7E:text=%20In%202021%2C%20agriculture%20contributed%20around,percent%20from%20the%20services%20sector
https://www.statista.com/statistics/440577/armenia-gdp-distribution-across-economic-sectors%20/?fbclid=IwAR0pmzb1AT2ewaV9bi4rJaTJ_u_kqDB1B9bUi1-mhqr2fVzSKi85rndp6BA#:%7E:text=%20In%202021%2C%20agriculture%20contributed%20around,percent%20from%20the%20services%20sector
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ
https://www.lloydsbanktrade.com/en/market-potential/armenia/economical-context?fbclid=%20IwAR0B4syO4pmy8iOOUKTdU03cAF6Jpl4xumzmyrVGobHd6cUVO-Dg36FjlRQ

փաստաթուղթը» (ԵԾՓ)։ Երկրի 5-ամյա ծրագրի փաստաթուղթը համա-
հունչ է մեր ազգային առաջնահերթություններին և կօգնի բարելավել ար-
դյունաբերական արտադրանքն ու արտադրողականությունը՝ կայուն 
տնտեսական փոխակերպման, արդյունաբերության բազմազանեցման և 
նորարարությունների ու տեխնոլոգիաների փոխանցման վրա հիմնված 
թվայնացման միջոցով։ ԵԾՓ-ի հիմքում հետևյալ երեք թեմատիկ բաղա-
դրիչներն են. արդյունաբերական մրցունակություն և շուկաների հասանելիու-
թյուն նորարարության և թվայնացման միջոցով, կայուն ագրոբիզնես և 
աջակցություն ՓՄՁ-ներին, էներգաարդյունավետություն, վերականգնվող 
էներգիա և շրջակա միջավայրի կայուն կառավարում1։ 

Երկու կողմերի համատեղ ձեռքբերումների շարքում են. 
• ագրովերամշակման արժեշղթաների ամրապնդման միջոցով ՄԱԱԶԿ-ի 

աջակցությամբ Հայաստանի վեց մարզում 53 գյուղատնտեսական 
կոոպերատիվների ստեղծումը, շահառուների թիվը՝ ավելի քան 700: 

• Կարողությունների զարգացման միջոցով կանանց շրջանում ձեռնար-
կատիրության խթանումը։ Կարիքների վրա հիմնված, մասնագիտա-
կան և նորարարական գործիքների միջոցով ՄԱԱԶԿ-ն գյուղական և 
քաղաքային վայրերի ավելի քան 1000 բնակչի համար զբաղվածու-
թյան հնարավորություններ է ստեղծել: 

• Հայաստանում շրջանաձև և կանաչ տնտեսության խթանմանն ուղղ-
ված ջանքերում ՄԱԱԶԿ-ն աջակցել է վերականգնվող էներգիայի և 
նորարարական տեխնոլոգիաների կիրառմանը, այդ թվում՝ կենսա-
գազի կայանների ստեղծման և արևային ջրատաքացուցիչների տե-
ղադրման միջոցով: 

• COVID-19 համավարակի բացասական ազդեցություններին դիմակա-
յելու նպատակով ՄԱԱԶԿ-ն կարի արտադրությամբ զբաղվող հայկա-
կան տեղական ընկերություններին աջակցել է 2,623 հավաքածու ան-
կողնային պարագաներ և 2,000 բժշկական համազգեստ արտադրե-
լու հարցում2։ 

Հանքարդյունաբերությունը, լինելով ՀՀ արդյունաբերության կարևորա-
գույն ճյուղերից մեկը, էական դեր է խաղում ինչպես ոլորտի, այնպես էլ ողջ 
տնտեսության զարգացման գործում` կազմելով 2022 թ. ՀՆԱ-ի շուրջ 6.09%-ը։ 
Արդյունաբերական ներուժը յուրաքանչյուր երկրի` ներքին ռեսուրսներով 
ապահովվածության կարևորագույն ցուցանիշներից մեկն է, այդ իսկ պատ-
ճառով այժմ մեծ նշանակություն է տրվում արդյունաբերության ոլորտի հատ-
կապես որակական զարգացման հեռանկարին (շեշտը դնելով հանքարդյու-
նաբերական արտադրանքի մշակման որակի բարձրացման և սկզբնական 
սպառման շղթայի ապահովման վրա), ինչը թույլ կտա ապահովել առկա ռե-
սուրսների կառավարման արդյունավետության բարձր աստիճան, հետևա-
բար` լրացուցիչ եկամուտներ։ 2022 թ. արդյունաբերության ոլորտի արտադ-
րանքի ծավալն աճել է 7.9%-ով, իսկ hանքարդյունաբերության ոլորտի ար-
տադրանքի ծավալը 3,2%-ով նվազել է։ 

                                                 
1  https://mineconomy.am/news/2430  
2  https://mineconomy.am/news/2430  

https://mineconomy.am/news/2430
https://mineconomy.am/news/2430

Գծապատկեր 2.  ՀՀ մակրոտնտեսական ցուցանիշները 2017-2022 թթ.1 

 
Ինչպես երևում է գծապատկերներ 2-ից և 3-ից, 2017-2020 թթ. ընթաց-

քում ՀՀ-ում հանքարդյունաբերական արտադրանքի ծավալներն ավելի 
առաջանցիկ աճ են ունեցել, քան արդյունաբերությունն ու ՀՆԱ-ն ամբողջու-
թյամբ վերցրած։ Սակայն, 2020 թ. 44-օրյա պատերազմի և կորոնավիրուսա-
յին համավարակի պատճառով թե՛ ՀՆԱ-ն, թե՛ արդյունաբերության ոլորտը 
անկում ապրեցին։  

 
Գծապատկեր 3.  ՀՀ մակրոտնտեսական հարաբերական ցուցանիշները  

2017-2022 թթ.2 
 
Գծապատկեր 4-ում պատկերված է հանքանյութերի ռենտաների (ՀՆԱ-ի 

նկատմամբ տոկոսներով արտահայտված) աճի տեմպը։ Հանքանյութերի 
ռենտաները ներկայացնում են օգտակար հանածոների պաշարների արտա-
դրության արժեքի և դրանց արտադրության ընդհանուր ծախսերի միջև 
տարբերությունը՝ արտահայտված համաշխարհային գներով: Հաշվարկի մեջ 
ներառված օգտակար հանածոներն են անագը, ոսկին, կապարը, ցինկը, եր-
կաթը, պղինձը, նիկելը, արծաթը, բոքսիտը և ֆոսֆատը: Ինչպես երևում է 
գծապատկերից, այս ցուցանիշը դիտարկվող ժամանակահատվածում իր 
առավելագույն արժեքներն ունեցել է 2010-2011 թթ., և արդեն 2018 թվակա-

                                                 
1 Գծապատկերը կազմել է հեղինակը` ՀՀ վիճակագրական կոմիտեի տվյալների հիման վրա: 
2 Գծապատկերը կազմել է հեղինակը` ՀՀ վիճակագրական կոմիտեի տվյալների հիման վրա։ 

նից սկսած` դիտարկվել է աճի կայուն միտում։ Ըստ էության, կորոնավիրու-
սը, Արցախյան պատերազմը և ռուս-ուկրաինական պատերազմն այս ցուցա-
նիշի վրա էական ազդեցություն չեն ունեցել։ Պետք է նշել, որ տնտեսական 
աճի մեջ բնական ռեսուրսների դերը հաշվի առնելը կարևոր է կայուն զար-
գացման համար վերլուծական հիմք ստեղծելու տեսանկյունից: Որոշ երկրնե-
րում բնական ռեսուրսներից ստացված եկամուտները կազմում են ՀՆԱ-ի 
զգալի մասնաբաժինը, և այդ եկամուտների մեծ մասը գալիս է տնտեսական 
ռենտաների տեսքով՝ որպես ռեսուրսների արդյունահանման ծախսերը գե-
րազանցող եկամուտներ։  

Բնական ռեսուրսներն առաջացնում են տնտեսական ռենտա, քանի որ 
դրանք չեն արտադրվում։ Արտադրվող ապրանքների և ծառայությունների 
համար մրցակցային ուժերն ընդլայնում են առաջարկն այնքան ժամանակ, 
քանի դեռ տնտեսական շահույթը չի իջնում զրոյի, սակայն ֆիքսված առա-
ջարկով բնական ռեսուրսները հաճախ գերազանցում են իրենց արտադրու-
թյան արժեքը: Չվերականգնվող ռեսուրսներից՝ հանածո վառելանյութերից և 
օգտակար հանածոներից ռենտաները, ինչպես նաև անտառահատումից 
ստացված ռենտաները վկայում են երկրի կապիտալի լիկվիդացիայի մասին: 
Երբ երկրները նման ռենտաներն օգտագործում են ընթացիկ սպառմանն 
աջակցելու, այլ ոչ թե նոր կապիտալ ներդնելու՝ սպառվողը փոխարինելու 
համար, նրանք, ըստ էության, պարտք են վերցնում` ի վնաս և ի հակադրու-
թյուն իրենց ապագայի: 

 

 
Գծապատկեր 4.  Հանքանյութերի ռենտաները ՀՆԱ-ի նկատմամբ տոկոսներով, 

2002-2021 թթ.1 
 
Հանքարդյունաբերության ոլորտի նշանակությունը մեծ է նաև պետբյու-

ջեի եկամտային մասի լրացման առումով։ Խոշոր հարկատուների ցանկում 
առանձնանում են հատկապես այս ոլորտի ընկերությունները: Որպես օրի-
նակ կարելի է նշել «Զանգեզուրի պղնձամոլիբդենային կոմբինատը», որը 
2022 թ. 1000 խոշոր հարկատուների ցանկում զբաղեցրել է 1-ին տեղը` 143,9 
միլիարդի չափով վճարված հարկերով։ 
                                                 
1  Գծապատկերը կազմել է հեղինակը` https://databank.worldbank.org/source/adjusted-net-

savings/Series/NY.GDP.TOTL.RT.ZS# տվյալների հիման վրա:  

https://databank.worldbank.org/source/adjusted-net-savings/Series/NY.GDP.TOTL.RT.ZS
https://databank.worldbank.org/source/adjusted-net-savings/Series/NY.GDP.TOTL.RT.ZS

ՀՀ հանքարդյունաբերության ոլորտի դերը հատկապես զգալի է արտա-
քին առևտրում, ինչն արտահայտվում է նաև այս բնագավառի արտահան-
ման և ներմուծման ցուցանիշների տարեցտարի մեծացմամբ։ Արտահանման 
մեջ մեծ տեղ է գրավում թանկարժեք մետաղների և քարերի արտահանումը, 
ընդ որում, անհրաժեշտ է նշել, որ հանքարդյունաբերական արտադրանքը, 
որպես կանոն, արտահանվում է մշակման ցածր մակարդակով, հետևաբար` 
ցածրորակ է ու միջազգային շուկայում սպառվում է ցածր գնով։ Այլ կերպ 
ասած` արտահանման մեծ գումարային ծավալներն ապահովվում են քանա-
կական և ոչ թե որակական ցուցանիշների բարելավման հիման վրա։  

 
Աղյուսակ 2  

ՀՀ արտաքին առևտուրը` ըստ ապրանքային խմբերի (2019-2022 թթ․)1 
 

Տարի 
Արտահանում (հազար ԱՄՆ դոլար) Ներմուծում (հազար ԱՄՆ դոլար) 

2019 2020 2021 2022 2019 2020 2021 2022 
Հանքահումքային 
արտադրանք 743,0 828,1 982,2 1022,0 814,2 745,0 937,7 1196,0 

Իրեր քարից, 
գիպսից, ցեմենտից 16,0 20,1 20,3 37,1 95,5 92,9 109,4 160,6 

Թանկարժեք և 
կիսաթանկարժեք 
քարեր, թանկարժեք 
մետաղներ և 
դրանցից պատ․ 
իրեր 

414,8 366,0 326,3 989,3 299,9 149,5 248,5 690,8 

Ոչ թանկարժեք 
մետաղներ և 
դրանցից պատ․ 
իրեր 

261,1 228,2 364,5 459,8 346,3 358,3 391,2 624,4 

Ընդամենը 2648,6 2544,5 3016,0 5360,1 5537,6 4559,4 5362,2 8768,7 
 
Ինչպես տեսնում ենք աղյուսակ 2-ից, ՀՀ հանքարդյունաբերության ոլոր-

տի արտահանման ծավալներն էապես աճել են. միայն 2022 թ., նախորդ 
տարվա համեմատությամբ, այդ ցուցանիշն աճել է 4,1%-ով` կազմելով շուրջ 
1022 մլն ԱՄՆ դոլար։ ՀՀ տնտեսության համար արտաքին և ներքին առևտ-
րի սալդոն տարիներ շարունակ մնում է բացասական ոչ միայն ամբողջ երկ-
րի տնտեսության մակարդակով, այլև, մասնավորապես, հանքարդյունաբե-
րության ոլորտում։ Այսպես. հանքարդյունաբերական արտադրանքի ներ-
մուծման ծավալը, բացարձակ ցուցանիշներով, արտահանման ծավալը  
2022 թ. գերազանցել է մոտ 17%-ով` կազմելով շուրջ 1196 մլն ԱՄՆ դոլար։ 
Այնուամենայնիվ, պետք է նշել, որ հանքարդյունաբերական արտադրանքի 
արտահանումը, ներկրման համեմատությամբ, ունեցել է առաջանցիկ աճ։ 
Հանքարդյունաբերության ոլորտին վերաբերող արտաքին առևտրի սալդոն 
թույլ է տալիս եզրակացնել նաև, որ արտահանվող որոշ ապրանքային 
խմբեր ոչ թե արտահանման, այլ ներքին շուկայում սպառման և որպես սպա-
ռողական արտադրանք ձևավորվելու խնդիր ունեն։ Հետևաբար, անհրա-
ժեշտ է երկրի ներսում զարգացնել սեփական հումքի օգտագործման հնարա-
վորությունները։  

                                                 
1  Աղյուսակը կազմել է հեղինակը` ՀՀ վիճակագրական կոմիտեի տվյալների հիման վրա: 

Հանքարդյունաբերության վրա ազդում են մի շարք գործոններ, դրանք 
են՝ բնապահպանական, տնտեսական, սոցիալական, որոնք իրենց ուրույն 
ազդեցությունն են ունենում հանքարդյունաբերության վրա։  

Բնապահպանական ազդեցություն․ հողի մակերևույթի ձևախախտումը, 
հանքանյութերի արդյունահանման հետևանքով առաջացած թունավոր նյու-
թերի ազդեցությունը մթնոլորտի վրա, քիմիական նյութերի արտահոսքն ու 
ջրային ռեսուրսների աղտոտումը ջրային ռեսուրսների վրա բացասական 
ազդեցություն են ունենում։  

Տնտեսական ազդեցություն․ ներդրումների աճը հանգեցնում է համայն-
քի կենսամակարդակի բարձրացմանը, հարկային եկամուտների աճը, որը 
շղթայաբար բերում է տնտեսական աճի, դրական է ազդում հանքարդյունա-
բերական ոլորտի զարգացման վրա։  

Սոցիալական ազդեցություն․ դրական՝ աշխատատեղերի ստեղծումը 
հանգեցնում է աղքատության մակարդակի նվազեցմանը, մասնագիտացված 
հասարակական կազմակերպությունների ներառականության շնորհիվ որո-
շումների նկատմամբ պատասխանատվության զգացումը` քաղաքացիական 
հասարակության զարգացմանը: Բացասական՝ պայթեցումների, տրանսպոր-
տի և տեխնիկայի աշխատանքի հետևանքով աղմուկն առաջ է բերում հա-
մայնքի բնականոն կյանքի խաթարում, շրջակա միջավայրի աղտոտվածու-
թյունը` առողջական խնդիրներ։ 

Եզրակացություն։ Այսպիսով, կատարված վերլուծության հիման վրա 
կարելի է եզրակացնել, որ արդյունաբերական ոլորտը շատ մեծ ազդեցու-
թյուն ունի ՀՀ տնտեսական աճի վրա։ Հանքարդյունաբերությունը բավակա-
նին մեծ տեսակարար կշիռ ունի ՀՆԱ-ում, և այս ոլորտի զարգացումը 
կնպաստի տնտեսության առաջխաղացմանը։ Արդյունաբերական ոլորտի 
վրա խիստ բացասաբար են անդրադարձել COVID-19 համավարակն ու 44-
օրյա պատերազմը։ 2022 թ. արդյունաբերական արտադրանքի աճը բավա-
կանին խոստումնալից է, սակայն պետք է որոշակի համակարգային բարե-
փոխումներ ձեռնարկել, սահմանել արդյունաբերական հստակ քաղաքակա-
նություն և իրականացնել գործողություններ, որոնք կնպաստեն ՀՀ արդյու-
նաբերական ոլորտի զարգացմանը և երկրի տնտեսական աճին։  

Առաջարկություններ։ ՀՀ հանքարդյունաբերության ոլորտի զարգաց-
ման և տնտեսության մեջ վերջինիս ազդեցության մեծացման նպատակով 
առաջարկվում են հետևյալ միջոցառումները.  

1. նորագույն տեխնիկայի և տեխնոլոգիաների ներդրման քաղաքակա-
նության մշակում` շեշտը դնելով հանքարդյունաբերական արտադ-
րանքի բարձր տեխնոլոգիական մշակման վրա: 

2. Մտավոր ներուժի նպատակային օգտագործում, վերապատրաստ-
ման միջոցառումների կազմակերպում, գիտելիքահենք տնտեսության 
ստեղծում: 

3. Գործարար միջավայրի բարելավում, մարքեթինգային և տեղեկատ-
վության հասանելիության մշակույթի ձևավորում։ 

РОЛЬ ГОРНОДОБЫВАЮЩЕЙ ПРОМЫШЛЕННОСТИ В РАЗВИТИИ 

В статье рассматривается значение промышленности, в частности, роль 
горнодобывающей промышленности в развитии экономики РА, проблемы в этой 
сфере, влияние пандемии COVID-19 и второй Арцахской войны на горнодобываю-
щую отрасль. Сделан вывод о наличии положительной связи между промышлен-
ностью и экономическим ростом, то есть развитие промышленной отрасли при-
ведет к экономическому росту. Необходимо провести определенные системные ре-
формы, четко определить промышленную политику. Было предложено приобрете-
ние соответствующих технологий для обеспечения высокого уровня переработки 
продукции горнодобывающей промышленности, чтобы быть конкурентоспособ-
ными на международном рынке и осуществлять сбыт по самой высокой цене. 

THE ROLE OF THE MINING INDUSTRY IN THE DEVELOPMENT  
OF THE RA ECONOMY 

 

Keywords:  industry, mining, GDP, economic growth, 
foreign trade. 

 
The article discusses the importance of industry, particularly the role of mining in 

the development of the RA economy, the problems in this sector, the impact of the 
COVID-19 pandemic and the second Artsakh war on the mining sector. It is concluded 
that there is a positive relationship between industry and economic growth, that is, the 
development of the industrial sector will lead to economic growth. It is necessary to carry 
out certain systemic reforms, clearly define industrial policy. It was proposed to purchase 
appropriate technologies to ensure a high level of processing of mining products in order 
to be competitive in the international market and sell at the highest price. 

  ՄԱՐՍԵԼԱ ՍԱՐԳՍՅԱՆ  
Հաշվապահական հաշվառում  
և հարկում, բակալավրիատ, 3-րդ կուրս 
 

ԿԱՆԱՆՑ ՁԵՌՆԱՐԿԱՏԻՐՈՒԹՅԱՆ 
ՀՆԱՐԱՎՈՐՈՒԹՅՈՒՆՆԵՐՆ ՈՒ ԽՈՉԸՆԴՈՏՆԵՐԸ ՀՀ-ՈՒՄ 

  
Հիմնաբառեր.  կանանց ձեռնարկատիրություն, ընտանիք և 

բիզնես, շարժառիթ, խոչընդոտ 
 
Սույն հոդվածում ուսումնասիրվում է Հայաստանում կանանց ձեռնարկատիրու-

թյունը` դիտարկելով թե՛ ֆիզիկական, թե՛ իրավաբանական անձ հանդիսացող կին 
ձեռներեցների ձեռնարկատիրական գործունեության հնարավորությունները, նրանց 
առջև ծառացած խոչընդոտները: Բացահայտվել է, որ հայաստանյան ձեռնարկատի-
րության մեջ կանանց ներուժի օգտագործումը սերտորեն փոխկապված է հայկական 
հոգեկերտվածքի, ֆինանսական միջոցների ներգրավման, իրազեկվածության, կա-
նանց կրթության, ընտանեկան հոգսերի և այլնի հետ:  

 
Ներածություն: Դարերի ընթացքում ձևավորվել է այն կարծրատիպը, 

թե ձեռնակատիրությունը տղամարդկանց «մենաշնորհն» է: Սակայն, կա-
նանց մասնակցությունը երկրի տնտեսության զարգացմանն այնքան ակն-
հայտ էր, որ շատ երկրներ համոզվեցին, որ կանանց ներգրավվածությունն 
ուղղակի ազդեցություն է ունենում տնտեսության աճի վրա: Այս կախվածու-
թյամբ էլ կանխորոշվեցին գիտական հետազոտությունները՝ ուղղված կա-
նանց ձեռնարկատիրության զարգացման միտումների, հնարավորություննե-
րի և խոչընդոտների բացահայտմանը: Եվ քանի որ Հայաստանում կանայք 
կազմում են բնակչության կեսը, ուստի անչափ կարևոր է կատարել ուսում-
նասիրություններ՝ բացահայտելու, իսկ արդյունքում հայ կնոջ անձնական, 
մտավոր և գիտական հնարավորություններն ուղղորդելու հայրենական 
տնտեսության զարգացմանը։  

Կին ձեռնարկատիրոջը կարելի է բնորոշել որպես համարձակ ու վստահ, 
նախաձեռնող անձնավորություն, որն ունակ է հասնելու տնտեսական անկա-
խության՝ ընտանեկան հարաբերություններից զատ, աշխատանքային hարա-
բերություններ ստեղծելով աշխատավայրում: Ինչ խոսք, խրախուսելի է կա-
նանց այն մղումը, որ սեփական բիզնեսով ցանկանում են թեթևացնել ընտա-
նիքի սոցիալական վիճակը՝ գործի դնելով իրենց իմացությունը, հնարավո-
րություններն ու հմտությունները: 

Նորություն չէ, որ ձեռնարկատիրական գործունեությունը ռիսկ է ներա-
ռում, հետևաբար՝ ձեռնարկատերը պետք է լինի ոչ միայն նախաձեռնող, այլև 
համարձակ` հնարավոր կորուստը դիմագրավելու «հանդգնությամբ» օժտ-
ված: Իսկ եթե խոսքը կանանց ձեռնարկատիրության մասին է, ապա նրանց 
ներգրավվածությունն առավել ուշագրավ է:  

Հայաստանում կանանց ձեռներեցության ուսումնասիրությունը միտված 
է բացահայտելու այն գործոնները, որոնցով պայմանավորված է հայ կանանց 
ձեռներեցության համար բարենպաստ միջավայրի ստեղծումը, իսկ վերջինս 
կնպաստի նաև ներդրումների ներգրավմանը: 

Ճիշտ է, կանանց ձեռնարկատիրության վերաբերյալ կան որոշ հետազո-
տություններ, սակայն այս արդիական թեման թերի է ուսումնասիրված Հա-
յաստանում, քանի որ մշտական բացահայտման կարիք ունեն այն խնդիրնե-
րը, որոնց բախվում են կին ձեռներեցները Հայաստանում, առավել ևս, ամբող-
ջությամբ հայտնի չեն աջակցման ուղղությունները և իրավական կարգավո-
րումները: 

Գրականության ակնարկ: Ձեռնարկատիրությունը միշտ էլ ռիսկ է ներ-
առել, որի մասին ամրագրված է նաև ՀՀ քաղաքացիական օրենսգրքում. 
«Ձեռնարկատիրական է համարվում անձի ինքնուրույն, իր ռիսկով իրակա-
նացվող գործունեությունը, որի հիմնական նպատակը գույքն օգտագործե-
լուց, ապրանքներ վաճառելուց, աշխատանքներ կատարելուց կամ ծառայու-
թյուններ մատուցելուց շահույթ ստանալն է»1։ Սակայն, այդպիսի գործունեու-
թյուն նախաձեռնելու համար անձին անհրաժեշտ են մի շարք ունակություն-
ներ՝ ինտուիցիա, բարձր ինտելեկտ, կամքի ուժ և այլ հատկանիշներ: Իսկ 
կանայք ունեն այդ ներուժը, որն ամբողջությամբ չի օգտագործվում. «Ինչպես 
ցույց տվեցին բազմաթիվ այլ ուսումնասիրություններ, կանանց ձեռներեցու-
թյունը զբաղվածությունն ավելացնելու, բարիք ստեղծելու և ընդհանրապես՝ 
տնտեսական զարգացման թերգործադրված ներուժ է»2։ 

Մի շարք հետազոտողների ուսումնասիրությունների համայնապատկերը 
փաստում է, որ «Կանանց համար ձեռնարկատիրության խոչընդոտները 
ձևավորվում են կնոջ մասին որպես տնային տնտեսուհու, օջախի պահապա-
նի, մոր պատկերացումներով, ուստի այդպիսի ստերեոտիպերի հաղթահար-
ման համար անհրաժեշտ է պետական քաղաքականություն»3։ Այսպիսի դիրք-
որոշում ունի նաև մեկ այլ հետազոտող, ըստ որի՝ «Ակնհայտ է, որ կանանց 
ձեռներեցության արդյունավետությունը գերազանցապես պայմանավորված է 
նրա ընտանիքի անդամների վերաբերմունքով»4։  

Կարծում ենք, որ ձեռնարկատեր կանանց գործունեությունն առավելա-
պես պայմանավորված է ընտանիքի սոցիալական խնդիրների լուծմամբ և 
հետո միայն ինքնադրսևորման մղումով և կապիտալի առկայությամբ, թե-
պետ որոշ հետազոտողներ այլ հաջորդականություն են նշում. «Կանանց ձեռ-
նարկատրության առաջնային գործոններն են. եկամուտ ստեղծելը, ինքնա-
իրացումն ու կրթությունը, և հետո միայն մեկնարկային կապիտալի առկայու-
թյունը և մարդկանց կառավարելու կարողությունը»5։ 

                                                 
1  ՀՀ քաղաքացիական օրենսգիրք՝ ընդունված 05.05.1998 թ., բաժին 1, գլուխ 1, հոդված 2։  
2  Միջազգային ֆինանսական կորպորացիա, Կանանց ձեռներեցությունը Հայաստանում,  

2020 թ. նոյոմբեր, էջ 8: 
3  Шмелева А.Н., Алгада Х., Женское предпринимательство в России и за рубежом: обзор 

проблем развития, Компетентность/Competency (Russia)., 2020, № 8. DOI: 
10.24411/1993-8780-2020-10802, с. 25, file:///C:/Users/User/Downloads/zhenskoe-
predprinimatelstvo-v-rossii-i-za-rubezhom-obzor-problem-razvitiya.pdf  

4  Ершова И.В., Женское предпринимательство: от эмпирики и доктрины к правовому 
регулированию, Частное право, том 75 N8(189) 2022 август, с. 14, 
https://cyberleninka.ru/article/n/zhenskoe-predprinimatelstvo-ot-empiriki-i-doktriny-k-pravovomu-
regulirovaniyu/viewer  

5  Коробова, О.О., Социально-экономические факторы развития женского предпринима-
тельства, «Современные наукоемкие технологии. Региональное приложение» №2 (62) 2020,  
с. 36, file:///C:/Users/User/Downloads/sotsialno-ekonomicheskie-faktory-razvitiya-zhenskogo-
predprinimatelstva.pdf  

https://cyberleninka.ru/article/n/zhenskoe-predprinimatelstvo-ot-empiriki-i-doktriny-k-pravovomu-regulirovaniyu/viewer
https://cyberleninka.ru/article/n/zhenskoe-predprinimatelstvo-ot-empiriki-i-doktriny-k-pravovomu-regulirovaniyu/viewer

Հետազոտության մեթոդաբանություն: Հետազոտության ընթացքում 
մշակվել է հարցաթերթիկ, որի հիման վրա կատարված հարցումների (դեմ-
հանդիման, հեռախոսային, համացանցային) արդյունքում հավաքագրվել են 
անհրաժեշտ տվյալներ: Հոդվածում կիրառվել են հետազոտության երկու 
հիմնական՝ քանակական և որակական մեթոդները, իսկ երբեմն նաև՝ խառը 
մեթոդը: 

Վերլուծություն, հետազոտության արդյունքներ և քննարկում: Մինչ 
կանանց ձեռնարկատիրության հնարավորությունների և խոչընդոտների բա-
ցահայտմանն անցնելը, ներկայացնենք 2022 թ. վիճակագրական տարե-
գրքի՝ աշխատանքի շուկայի ուսումնասիրությունից որոշ տվյալներ: Այսպես. 
2019 թ. բնակչության ընդհանուր թվաքանակում կանայք կազմում են 52.7%, 
իսկ աշխատանքային ռեսուրսներում` 53.5%, 2020 թ. բնակչության ընդհա-
նուր թվաքանակում կազմում են 52.8%, աշխատանքային ռեսուրսներում՝ 
54.1%։ 2021 թ. պատկերը նույնն է․ կանանց տեսակարար կշիռը 52.8% է, իսկ 
աշխատանքային ռեսուրսների կառուցվածքում՝ 54.8% (գծապատկեր 1):  

 

 

Գծապատկեր 1.  Կանանց կառուցվածքը բնակչության թվաքանակում և 
աշխատանքային ռեսուրսներում (2019-2021 թթ.)1 

  
Հարկ է անդրադառնալ նաև 2022 թ. վիճակագրական տարեգրքում 

ներկայացված ՀՀ աշխատանքային ռեսուրսներին՝ կանանց տարիքային 
կազմից ելնելով: Ինչպես ակնառու է եռապատկեր 2-ում, ամենամեծ տեսա-
կարար կշիռն ունեն 55-64 տարեկան և 25-34 տարեկան կանայք` համապա-
տասխանաբար 21.6 և 18.4%։  

 

Գծապատկեր 2.  Աշխատանքային ռեսուրսները՝ ըստ կանանց տարիքային 
կազմի (2021 թ.)1 

                                                 
1  Գծապատկերներ 1, 2, 3-ը կազմվել են ՀՀ վիճակագրական կոմիտեի Հայաստանի 2022 թ. 

վիճակագրական տարեգրքի տվյալների հիման վրա, Աշխատանքի շուկայի բաժին, էջ 77, 
https://armstat.am/file/doc/99533253.pdf    

https://armstat.am/file/doc/99533253.pdf

Քանի որ ձեռներեցությունը պահանջում է որոշակի գիտելիք, հետևա-
բար ներկայացնենք նաև կանանց աշխատանքային ռեսուրսները՝ ըստ ստա-
ցած կրթության մակարդակի՝ դարձյալ վկայակոչելով 2022 թ. վիճակագրա-
կան տարեգրքի տվյալները: Ինչպես ակնառու է գծապատկեր 3-ում, Հայաս-
տանում կանանց զգալի մասն ունի միջնակարգ կրթություն՝ 38,6%, բարձրա-
գույն կրթություն ունի 28.4%-ը, միջին մասնագիտական կրթություն՝ 25.5%-ը, 
իսկ միջնակարգից ցածր կրթություն՝ 7.5%-ը։ 

 

Գծապատկեր 3.  Կանանց աշխատանքային ռեսուրսները՝ ըստ կրթական 
մակարդակի (2021 թ.)2 

 
Ներկայացնենք հարցված (թվով 52) ձեռնարկատեր կանանց՝ ըստ ղե-

կավարած կազմակերպությունների չափերի, այսինքն՝ խոշոր, միջին, փոքր 
կազմակերպությունների և միկրոձեռնարկատիրության (գծապատկեր 4): 
Գծապատկերից ակնառու է, որ հարցված կանանց սեփականություն հանդի-
սացող ընկերությունների գերակշիռ մասը՝ 40.1%-ը, միկրոձեռնարկատիրու-
թյան սուբյեկտներ են, փոքր կազմակերպություններ ղեկավարում է հարց-
ված կանանց՝ 29.7%-ը, միջին կազմակերպություններ՝ 23.9%-ը, իսկ խոշոր 
կազմակերպություններ ղեկավարում է հարցվածների 6.3%-ը։ Հիշյալ ցուցա-
նիշները փաստում են, որ խոշոր և միջին կազմակերպությունների մեծ բաժի-
նը ղեկավարում են տղամարդիկ:  

 

Գծապատկեր 4.  Կանանց ձեռնարկատիրությունը՝ ըստ կազմակերպությունների 
չափերի (Ք=52) 

                                                                                                                        
1  Գծապատկերներ 1, 2, 3-ը կազմվել են ՀՀ վիճակագրական կոմիտեի Հայաստանի 2022 թ. 

վիճակագրական տարեգրքի տվյալների հիման վրա, Աշխատանքի շուկայի բաժին, էջ 77, 
https://armstat.am/file/doc/99533253.pdf  

2  Նույնը։ 

https://armstat.am/file/doc/99533253.pdf

Կարևոր ենք համարել ուսումնասիրել հարցված կանանց ձեռնարկատի-
րությունը՝ ըստ տնտեսական ոլորտներին պատկանելության: Նշենք, որ կա-
նայք ամենամեծ տնտեսական գործունեություն ծավալում են ծառայություն-
ների (պետական կառավարման, կրթության, առողջապահության և բնակչու-
թյան սոցիալական սպասարկման) ոլորտում՝ 35%, ինչպես նաև գյուղա-
տնտեսության մեջ՝ 21.9%, առևտրում՝ 15.9%, արդյունաբերության մեջ՝ 10.2% 
և այլ ոլորտներում ՝ 17% (գծապատկեր 5): 

  

 
 

Գծապատկեր 5.  Կանանց զբաղվածությունը՝ ըստ տնտեսական գործունեության 
տեսակների (Ք=52) 

 
Հետաքրքրություն է ներկայացնում նաև Հայաստանում կանանց ձեռ-

նարկատիրության տևողությունը: Ինչպես ներկայացված է գծապատկեր     
6-ում, այն բավականին երիտասարդ է. հարցված կանանց ձեռնարկություն-
ների 34.4%-ը (ամենամեծ տեսակարար կշիռը) գործունեություն է ծավալում 
4-6 տարի, 19,8%-ը` 7-10 տարի, 15.4%-ը՝ 1-3 տարի, 13.4%-ը՝ 11-15 տարի և 
միայն 17%-ը՝ ավելի քան 15 տարի: 

  

Գծապատկեր 6.  Կանանց ձեռնարկատիրության տևողությունը (Ք=52) 
  
Կարևոր ցուցանիշ է նաև ձեռնարկատեր կանանց ընտանեկան կարգա-

վիճակը և երեխաների առկայությունը: Ամուսնացած կանանց տեսակարար 
կշիռը հարցվածների թվում կազմել է 71.5%, ընդ որում՝ ամուսնալուծվածները 

կամ այրիները կազմում են հարցվածների 13%-ը, մնացածը չամուսնացած-
ներն են (գծապատկեր 7): 

 

 

Գծապատկեր 7.  Ձեռնարկատեր կանանց ընտանեկան կարգավիճակը (Ք=52) 
 
Անդրադառնանք կանանց՝ բիզնես սկսելու շարժառիթներին (գծապատ-

կեր 8): Այսպես. հարցված կանանց 63.8%-ի համար գումար վաստակելու 
շարժառիթն առաջնային է, որին հաջորդում է «Այլ աշխատանք կամ եկամտի 
աղբյուր գտնելու անկարողությունը» (30.7%) և «Նախկին փորձը կամ կրթու-
թյունը գործադրելու ձգտումը» (17.4%)։ 

63.8%

30.7%

17.4%

16.3%

11.8%
10.1%

Գումար վաստակելը

Աշխատանք կամ եկամտի այլ 
աղբյուր չգտնելը
Կուտակած փորձը կիրառելու 
ձգտումը
Ընտանիքին օգնելու մղումը

Ինքդ քո ղեկավարը լինելու 
հնարավորությունը
Հասանելի շուկա գրավելը

Գծապատկեր 8.  Կանանց՝ բիզնես սկսելու շարժառիթները (Ք=52) 
 
Որքան էլ ընտանիք-բիզնես հարաբերությունը դժվար է պահպանել, 

այնուամենայնիվ, հայ կանայք գտել են ճիշտ համամասնությունը: Հայաս-
տանում ընտանիքի անդամներն առհասարակ սատարում են սեփական բիզ-
նես ունենալու՝ կանանց նախաձեռնությանը: Մեր կողմից հարցվածների մեծ 
մասը` 80.1%-ը, պատասխանել է, որ ընտանիքի անդամներից կամ հարա-
զատներից ստացել է անհրաժեշտ աջակցություն, իսկ հարցվածների 10.3%-ը 
նշել է, որ չի ստացել, և միայն 1.6%-ն է, որ հրաժարվել է պատասխանել 
(գծապատկեր 9):  

Գծապատկեր 9.  Ընտանիքի աջակցությունը կանանց բիզնեսին (Ք=52) 
  
Հարցումների արդյունքում բացահայտել ենք նաև այն խոչընդոտները, 

որոնց բախվում են կին ձեռնարկատերերը: Պատկերը հետևյալն է. Ֆինան-
սական միջոցների հասանելիությունը կամ հայթայթումն ամենամեծ խոչ-
ընդոտն է՝ 38.8%, աշխատուժի թերկրթվածությունը՝ 33.5%, ժամանակի պա-
կասը՝ 22.3%, հարկային դրույքաչափերն ու հարկային վարչարարությունը 
միասին՝ 23.9% (գծապատկեր 10): 

 
Գծապատկեր 10.  Խոչընդոտները՝ ըստ կին ձեռնարկատերերի (Ք=52) 

 
Եզրակացություն: Ամփոփելով նշենք, որ ձեռնարկատիրությունը կա-

նանց համար լրացուցիչ ծանրաբեռնվածություն է, թեև կանայք պատրաստ 
են այն կրել՝ ունենալով մի շարք մտավախություններ՝ կապված աշխատան-
քային ռեսուրսների հայթայթման, հարկերի վճարման, հաշվապահական 
հաշվառման վարման բարդության, կառավարման հմտությունների, սկզբնա-
կան կապիտալի բացակայության, կենցաղային հոգսերի, երեխաների 
խնամքի և այլնի հետ: Այդուհանդերձ, կանանց ձեռնարկատիրության իրա-
վական կողմը Հայաստանում ձևավորված չէ:  

Փաստ է, որ կանանց ձեռնարկատիրության զարգացումն ապահովելու 
համար պետական աջակցություն է անհրաժեշտ թե΄ իրավական, թե΄ ֆինան-

սական մակարդակով: Մասնավորապես. իրավական ակտերում անհրա-
ժեշտ է ներառել կանանց ձեռնարկատիրության վերաբերյալ իրավական 
ձևակերպումներ և այնպիսի կարգավորումներ, որոնք ոչ միայն կպաշտպա-
նեն կանանց ձեռնարկատիրությունը, այլև զարկ կտան ներդրումների ավե-
լացմանը: Բացի դրանից, պետության կողմից պետք է մշակվեն կին ձեռնար-
կատերերին ուղղակի ֆինանսական աջակցության ծրագրեր (միկրովարկեր), 
ինչպես նաև կանանց ձեռնարկատիրության զարգացման դրամաշնորհներ:  

ВОЗМОЖНОСТИ И ПРЕПЯТСТВИЯ ЖЕНСКОГО ПРЕДПРИНИМАТЕЛЬСТВА 
В АРМЕНИИ 

бизнес, мотивация, препятствие 

 

В данной статье изучается женское предпринимательство в Армении с уче-
том возможностей предпринимательской деятельности женщин-предпринимате-
лей как физических, так и юридических лиц и препятствий, с которыми они стал-
киваются в ходе своей деятельности. 

В результате проведенного исследования было выявлено, что использование 
женского потенциала в армянском предпринимательстве тесно связано с армян-
ским менталитетом, привлечением финансовых ресурсов, осведомленностью, 
женским образованием, семейными заботами и т.д. 

OPPORTUNITIES AND OBSTACLES TO WOMEN'S ENTREPRENEURSHIP IN 
ARMENIA 

In this article, women's entrepreneurship in Armenia is studied, taking into account 
the possibilities of entrepreneurial activity for women entrepreneurs who are physical or 
legal entities in Armenia and the obstacles faced during their activity.  

The article revealed the use of women's potential in Armenian entrepreneurship, 
which is closely related to the Armenian mentality, inclusion of financial resources, 
awareness, women's education, family concerns, etc.  

Հիմնաբառեր.  աղքատություն, տնտեսական աճ, Ջինիի 
գործակից, խորություն, սրություն, 
անհավասարություն, ՀՆԱ 

 

Սույն հոդվածում ներկայացրել ենք աղքատության բնորոշումը, օր օրի վատթա-
րացող աղքատության պատկերն ու փորձել գտնել դրա վրա ազդող գործոնները: Հե-
տազոտության ընթացքում հանդիպեցինք հետևյալ խնդիրներին՝ մեկ շնչի հաշվով 
դրամական եկամուտներն ու սպառողական ծախսերն աճում են ոչ համամասնորեն, 
աղքատության խորությունն ու սրությունը աճում են, որին զուգահեռ մեծանում է եկա-
մուտների ու սպառման անհավասարությունը ներկայացնող Ջինիի գործակիցը: Ինչ-
պես նաև, վերջին տարիներին մեծանում է «աղքատության մեջ հայտնվելու ռիսկի 
շեմ» համարվող հարաբերական աղքատության մակարդակը, և քանի որ գնաճի ազ-
դեցությունը աղքատության մակարդակի վրա մեծ է, փոփոխվում են աղքատության 
միջազգային գծերը, ինչը մեծացնում է աղքատության մակարդակը:  

Առկա անհավասարությունը որպես աղքատության կրճատման մեծագույն խոչ-
ընդոտ համարելով՝ կարծում ենք, որ առաջնահերթ պետք է վերանայել անհավասա-
րության վերացմանն ուղղած ծրագրերն ու միջոցառումները: 

 

Ներածություն: Բնակչության բարեկեցության, կենսամակարդակի գնա-
հատման կարևոր քանակական ցուցանիշ է տվյալ երկրում աղքատության 
մակարդակը: Այն շոշափում է կյանքի տարբեր կողմերը` սպառում, առողջու-
թյուն, կրթություն, իրավունքներ՝ ներառյալ ձայնի, անվտանգության, արժա-
նապատվության և արժանապատիվ աշխատանքի իրավունքը: Աղքատությու-
նը երկրի դժվարագույն վիճակն է, որը տարբեր ժամանակներում ու երկրնե-
րում ունեցել է տարբեր բնութագրումներ։ Այն արտահայտում է եկամուտնե-
րի, uպառման և ծախuերի ցածր մակարդակը, uոցիալական ծառայություննե-
րի ցածր մատչելիությունը` հաuարակության տեuակետից անհրաժեշտ նվա-

զագույն կրթություն uտանալու և առողջության բավարար մակարդակ ապա-
հովելու uահմանափակ հնարավորությունները, անվտանգության, ռիuկերի 
նկատմամբ պաշտպանվածության ցածր աuտիճանը: 

 Աղքատության խնդիրների վրա միջազգային ուշադրության կենտրոնա-
ցումը բարձրացել է հատկապես 1990-ական թթ. և 2000 թ. ընդունված ՄԱԿ-
ի հազարամյակների զարգացման հռչակագրով (MDGs), որով աղքատության 
կրճատումը սահմանվեց ՄԱԿ-ի առաջնահերթություններից մեկը: 1994 թվա-
կանից այդ խնդրով զբաղվում է նաև Համաշխարհային բանկը, որի հիմնա-
կան նպատակը հենց ծայրահեղ աղքատության վերացումն ու երկրների բար-
գավաճմանը նպաստելն է: 

Աղքատությունն ուշադրության կենտրոնում պահելը առավել քան ան-
հրաժեշտ է, ինչի մասին փաստում են վիճակագրական տվյալները (2018-
2020 թթ. այն համապատասխանաբար կազմել է 34.4, 29.9 և 25.2%): 

Գրականության ակնարկ: Խնդրի կարևորությունից ելնելով՝ բազմաթիվ 
կազմակերպություններ և հեղինակներ ուսումնասիրել են աղքատությունը, 
մշակել մոդելներ: Աղասի Թադևոսյանը կարծում է, որ ՀՀ Կառավարությունը 
մեծ սխալ կատարեց, երբ հասարակական հարաբերությունները դիտարկեց 
որպես տնտեսականի և քաղաքականի նկատմամբ ստորադաս, այն դեպ-
քում, երբ թե՛ տնտեսական, թե՛ քաղաքական հարաբերություններն ածանց-
վել են հասարակական հարաբերություններից, և դրանց հիմքում հասարա-
կական հարաբերությունները կարգավորող օրենքներն են: Հայաստանը սո-
ցիալական բազայի տեսանկյունից բավականին նպաստավոր պայմաններ 
ուներ անցումային շրջանը առանց խոր ցնցումների անցնելու: Այդ շրջանում 
հաջողություն ունենալու համար առաջնահերթություն պետք է լիներ միջին 
խավի ձևավորումն ու վերարտադրությունը: Խոսքը հասարակական հարա-
բերություններում ինքնուրույն գործառութային դեր կրող միջին խավի մասին 
է, իսկ Հայաստանի բնակչությունը խորհրդային պետության փլուզման տա-
րիներին ուներ միջին խավի հատկանիշներ: Իշխանության կողմից միջին 
խավի պոտենցիալ ունեցող բնակչության վերարտադրության և ակտիվու-
թյան դրսևորման նպաստավոր պայմանների ձևավորումը կարևոր գործոն 
կարող էր դառնալ: Այս հիմնական ուղին թույլ կտար պահպանել հասարա-
կական ակտիվությունը: Սակայն, վերնախավը հասարակական հարաբերու-
թյունները մատնեց անտարբերության և կարևորություն տվեց տնտեսական 
ոլորտում սահմանափակ թվաքանակի սուբյեկտների ձեռքում կապիտալի 
խոշոր կուտակումների տանող քաղաքականությանը1։ 

ՀՀ տարածքային անհամաչափության գնահատում և վերլուծություն 
հոդվածում նշվում է, որ ՀՀ տարածքում անհամաչափությունը մեծ է Երևան 
քաղաքի և մարզերի միջև, այդ իսկ պատճառով կարևորվում են մասնավոր 
դրամական փոխանցումները և համահարթեցման նպատակով ՀՀ պետա-
կան բյուջեից տրամադրվող դոտացիաների մեծացումը, որոնք կնպաստեն 
թույլ զարգացած տարածքների զարգացմանը և աստիճանաբար մոտեցմա-
նը միջին հանրապետական մակարդակին2։ 

                                                 
1  Տե΄ս Ա․ Թադևոսյան, Աղքատության հիմնախնդիրները պետականության զարգացման ու 

ամրապնդման դիտանկյունից, Նորավանք գիտակրթական հիմնադրամ, Եր․,, 2002, էջ 7-9: 
2  Տե΄ս Մ․ Մովսիսյան, Ծ․ Կարապետյան, Թ․ Օհանյան, Ա․ Մինասյան, ՀՀ տարածքային 

անհամաչափության գնահատում և վերլուծություն, Բանբեր ՀՊՏՀ, 2022, 4, էջ 59։ 

ՀՀ մարզերում փոքր և միջին բիզնեսի զարգացման ազդեցությունը աղ-
քատության կրճատման վրա հոդվածում նշվում է, որ մեր օրերում ձեռնար-
կատիրության զարգացման խնդիրները հուզում են ոչ միայն պետական մար-
միններին, այլ նաև հասարակության բոլոր անդամներին, քանի որ հենց ձեռ-
նարկատիրության զարգացմամբ է հնարավոր հասնել տնտեսության աշխու-
ժացման, գործազրկության կրճատման, որոնք հասարակության բարեկեցու-
թյան բարելավման նախապայմաններն են: Ոլորտի զարգացմանը զուգըն-
թաց կկրճատվի երկրում աղքատության մակարդակը: Ի թիվս աղքատության, 
գործազրկության կրճատման բազմաթիվ ուղիների, փոքր և միջին ձեռնարկա-
տիրության զարգացումը ամենաարդյունավետն է և ամենաարագը: ՀՀ մար-
զերում աշխատաշուկան ոչ համաչափ է զարգացած: Ակնհայտ է, որ զբաղ-
վածության՝ ձևավորված մարզային կառուցվածքն արդյունավետ չէ, քանի որ 
մարզերի և մայրաքաղաքի միջև կենսամակարդակի զգալի տարբերություն-
ների պայմաններում ռեզերվներ են ստեղծվում սեզոնային գործազրկության, 
երիտասարդ աշխատուժի՝ դեպի մայրաքաղաք վերաբաշխման համար1։ 

Հետազոտության մեթոդաբանություն: Հետազոտության ընթացքում 
աղքատության մակարդակը գնահատելիս հիմնվել ենք սպառմանն ուղղված 
ծախսերի վրա. եկամտի բացակայությունը դեռևս չի նշանակում բարեկեցու-
թյան զրոյական մակարդակ: Միջին եկամուտ ունեցող երկրներում, որոնց 
շարքին է դասվում նաև Հայաստանի Հանրապետությունը, աղքատները 
եկամուտ ստանում են նաև գործունեության բազմաթիվ կարճաժամկետ տե-
սակներից, որոնք չեն արտացոլվում եկամուտներին վերաբերող տվյալնե-
րում: Նման հանգամանքներում բարեկեցությունը գնահատվում է ոչ թե տնա-
յին տնտեսությունների գործունեության բոլոր տեսակներից ստացվող եկա-
մուտների ճշգրիտ հաշվարկի, այլ սպառմանն ուղղված ծախսերի հիման 
վրա: Հայաստանում աղքատության մակարդակի գնահատման մեթոդաբա-
նությունը մշակված է Համաշխարհային բանկի կողմից: Մինչև 2019 թվակա-
նը ՀՀ-ում աղքատության տարեկան գնահատումը հիմնված է եղել տնտեսու-
թյունում գների մակարդակի փոփոխությունների համեմատ աղքատության 
գծերի տարեկան վերանայման վրա՝ սպառողական գների ինդեքսի (ՍԳԻ) 
կիրառությամբ: Այնուհետև փոփոխվել են աղքատության գծերի հաշվարկ-
ման հիմքերը: Այժմ աղքատության գնահատումն իրականացվում է հիմնա-
կան կարիքների արժեքի (ՀԿԱ) մեթոդի հիման վրա: Հիմնական կարիքների 
արժեքն այն գումարն է, որն անհրաժեշտ է տնային տնտեսությունների պա-
րենային և ոչ պարենային հիմնական կարիքները հոգալու համար: Այս դրա-
մական արժեքը կոչվում է «աղքատության գիծ»: Եթե տնային տնտեսությու-
նը, որի սպառումն այդ զամբյուղի արժեքից ցածր է, գտնվում է աղքատու-
թյան գծից ներքև, համարվում է աղքատ: Այդ աղքատության գիծը դրամա-
կան արտահայտությամբ ներկայացնում է ապրանքների (պարենային և ոչ 
պարենային) և ծառայությունների արժեքը, որն արտացոլում է տվյալ երկրում 
կենսամակարդակի նվազագույն մակարդակը2։ 

                                                 
1  Տե΄ս ՀՀ մարզերում փոքր և միջին բիզնեսի զարգացման ազդեցությունը աղքատության 

կրճատման վրա, Ամբերդ մատենաշար 31, Եր․,, Տնտեսագետ հրատ․, 2016, էջ 7: 
2  https://www.armstat.am/file/doc/99520813.pdf (22.02.2023) 

https://www.armstat.am/file/doc/99520813.pdf

 Հետազոտման արդյունքում կիրառել ենք համեմատում, գտել ենք  
ՀՆԱ-ի աճ–աղքատության մակարդակ կապը, գնաճի և եկամուտների փոխ-
կապվածությունը:  

Վերլուծություն: Ուսումնասիրենք աշխարհում աղքատության շարժըն-
թացը՝ սկսած 1990 թվականից: 1990-2013 թթ․ աղքատության համաշխար-
հային մակարդակը նվազել է՝ 37,8%-ից հասնելով 11,7%-ի (ծայրահեղ աղքա-
տությունը ավելի քան մեկ միլիարդ մարդով պակասել է): Այնուհետև արձա-
նագրվել է աղքատության կտրուկ կրճատում. 2008-2013 թթ․ աղքատության 
մակարդակը նվազել է տարեկան 1,4 տոկոսային կետով կամ տարեկան 86 
միլիոն մարդով: 1990 թվականից սկսած՝ 2014-ից 2019 թվականների ընթաց-
քում է, որ ծայրահեղ աղքատությունն ամենից դանդաղն է կրճատվել. տարե-
կան ընդամենը 0,6 տոկոսային կետ կամ տարեկան 33 միլիոն մարդ:  

 2020 թ․ ընթացքում տեղի ունեցավ վերջին տասնամյակների համաշ-
խարհային աղքատության ամենամեծ աճը: Համաճարակի ընթացքում 
գրանցվել են աշխատատեղերի ու եկամուտների զգալի կորուստներ, ինչպես 
նաև մեծացել է անհավասարությունը: Ծայրահեղ աղքատության մեջ ապրող-
ների թիվն ավելացել է 11%-ով՝ 71 միլիոն մարդով, ինչը 1.2 տոկոսային կետով 
բարձր էր կանխատեսվածից: Համաշխարհային աղքատության վերջին աճը 
տեղի էր ունեցել Ասիական ֆինանսական ճգնաժամի ընթացքում՝ 37 մլն 
մարդով: Իսկ COVID 19-ի պատճառած վնասը 4 անգամ գերազանցում է այն: 
2020-ից աղքատության կրճատման գործընթացը դանդաղել է: Աղքատու-
թյան կրճատումը վերսկսվել է 2021 թ․, բայց ոչ այնքան արագ, որ հնարավոր 
լիներ վերականգնել 2020 թ․ հետևանքները: 2020 թ․ էական ցնցումը և դրա-
նից հետո կորուստների թույլ վերականգնումը չորս տարով հետաձգել են 
առաջընթացը: COVID 19-ի հետևանքով, միջին հաշվով, ծայրահեղ աղքա-
տության մեջ ապրող յուրաքանչյուր մարդ օրական 30%-ով պակաս եկամուտ 
ունի, քան նախկինում։ Ըստ մինչ համաճարակը Համաշխարհային բանկի 
կանխատեսումների՝ ծայրահեղ աղքատության մակարդակը պետք է կրճատ-
վեր մինչև 2030 թվականը1։ 

ՀՀ-ում աղքատության մակարդակը գնահատելուց առաջ փորձենք հաս-
կանալ դրա առաջացման պատճառները: Հիմնական պատճառները, ըստ 
էության, համակարգային արագընթաց փոփոխություններն էին: Երկիրը 
վարչահրամայականից կտրուկ անցում կատարեց շուկայական տնտեսու-
թյան՝ առանց ուսումնասիրելու աստիճանական ներդրման գաղափարը, պե-
տական սեփականության նկատմամբ չարաշահումների դրսևորումները: Աղ-
քատության մակարդակն ավելի բարձրացավ Արցախյան պատերազմից, 
Սպիտակի երկրաշարժից, ԽՍՀՄ-ի փլուզումից հետո: 1990-ական թվական-
ներին երկրում տիրում էր աղքատություն։ Համաշխարհային բանկն այդ առի-
թով արձանագրում է՝ «...կենսամակարդակի կտրուկ անկում, զանգվածային 
գործազրկություն, բնակչության մեծամասնության աղքատացում, սոցիալա-
կան բևեռացում»2։ ՀՀ Կառավարությունը, հաշվի առնելով ստեղծված իրա-
վիճակը, 2003 թ․ հաստատում է «Աղքատության հաղթահարման ռազմավա-
րական ծրագիրը»3։  
                                                 
1  https://www.worldbank.org/en/publication/poverty-and-shared-prosperty (06.02.2023) 
2  Մարդկային զարգացման զեկույց, Հայաստան, 1999: 
3  https://www.arlis.am/DocumentView.aspx?docid=44725 (13.02.2023)  

https://www.worldbank.org/en/publication/poverty-and-shared-prosperty
https://www.arlis.am/DocumentView.aspx?docid=44725

Աղյուսակ 1 
Տնային տնտեսությունների սպառման և եկամուտների միջինը մեկ շնչի հաշվով 

 

 2016 2017 2018 2019 
Դրամական եկամուտները, ընդամենը,  
այդ թվում՝ 

56 544 58 474 61 047 61 076 

աշխատանքային եկամուտներ 36 993 37 773 39 165 37 733 
սոցիալական տրանսֆերտներ 9 569 9 932 9 945 10 046 
եկամուտներ բոլոր տեսակի վաճառքներից 2 955 3 491 4 509 5 125 
այլ դրամական մուտքեր 7 027 7 278 7 428 8 172 
Սպառողական ծախսեր, այդ թվում՝ 43 978 44 413 45 788 47 324 
պարենային ապրանքների վրա 20 115 20 416 20 471 20 955 
ոչ պարենային ապրանքների վրա 8 732 8 497 8 644 11 327 
ծառայությունների վրա 15 131 15 500 16 673 15 0421 

 

2019 թ. եկամուտները գրեթե չեն փոփոխվել, սակայն հատկանշականն 
այն է, որ նվազել են աշխատանքային եկամուտները: Իսկ ծախսերը, 2018 թ. 
համեմատ, բարձրացել են 3.4%-ով, սակայն սա չի կարող փաստել բնակչու-
թյան կենսամակարդակի բարձրացման մասին2։ 

ՀՀ-ում աղքատության մակարդակի վերաբերյալ հստակ պատկերացում 
կազմելու համար անհրաժեշտ է ուսումնասիրել աղքատության խորությունն 
ու սրությունը: Աղքատության խորությունը ցույց է տալիս, թե աղքատների մի-
ջին սպառումը որքանով է ցածր աղքատության գծից: Աղքատության սրու-
թյունն արտացոլում է աղքատների միջև սպառման անհավասարությունը, 
ինչպես նաև այն փաստը, որ որոշ աղքատների սպառումը շատ է հեռու աղ-
քատության գծից, իսկ որոշ աղքատներինը` շատ մոտ3։ 

2020 թ. աղքատության խորությունը կազմել է 4.7%, այն ցույց է տալիս, 
որ աղքատների միջին եկամուտը 4.7%-ով ցածր է աղքատության գծից. եթե 
երկիրը հնարավորություն ունենար յուրաքանչյուր անհատի հաշվով (և' աղ-
քատ, և' ոչ աղքատ) հավաքագրելու աղքատության գծի 4.7%-ին համարժեք 
ռեսուրսներ, և այդ ռեսուրսները հատկացվեին միայն աղքատ տնային տնտե-
սություններին, ապա աղքատությունը տեսականորեն կվերանար՝ ենթադրե-
լով, որ աղքատներին ուղղված աջակցությունն ամբողջությամբ հատկացվում 
է հասցեատերերին: 2020 թ. աղքատության սրությունը կազմել է 1.3%4։ 

Աղքատության մակարդակի էական տարբերությունները մարզերում, 
գյուղում ու քաղաքում պահպանվում են և նույնիսկ՝ խորանում: Հայաստա-
նում աղքատությունը և ծայրահեղ աղքատությունը, թե՛ նախաճգնաժամային 
ժամանակահատվածում և թե՛ դրանից հետո, առավել տարածված են փոքր 
ու միջին քաղաքային բնակավայրերում (բոլոր քաղաքային բնակավայրերը՝ 
առանց Երևանի)5։ 

 

                                                 
1 Մշակել է հեղինակը, աղբյուրը՝ ՀՀ վիճակագրական կոմիտե։ 
2  https://www.luys.am/img/artpic/small/37461a198e9175753a31incomes_report_final.pdf (14.03.2023) 
3  https://www.armstat.am/file/article/poverty_2020_a_2.pdf (08.03.2023) 
4  Տե΄ս Հայաստանի սոցիալական պատկերը և աղքատությունը (2020 թ․ տնային տնտեսություն-

ների + կենսապայմանների ամբողջացված հետազոտության արդյունքները), Եր․, 30 նոյեմբե-
րի, 2021 թ.: 

5  https://www.luys.am/img/artpic/small/37461a198e9175753a31incomes_report_final.pdf 
(14.03.2023) 

https://www.luys.am/img/artpic/small/37461a198e9175753a31incomes_report_final.pdf
https://www.armstat.am/file/article/poverty_2020_a_2.pdf
https://www.luys.am/img/artpic/small/37461a198e9175753a31incomes_report_final.pdf

Գծապատկեր 1․  Աղքատության սրության և խորության մակարդակը ՀՀ-ում 
2020-2021 թթ.1 

 

Այժմ հասկանանք, թե հատկապես ինչ գործոններ են ազդել երկրում 
աղքատության մակարդակի բարձրացման և մասնավորապես անհավասա-
րության մեծացման վրա: Գծապատկեր 3-ում արտահայտված է ՀՆԱ-ի և աղ-
քատության միջև գոյություն ունեցող կապը: Ներկայացված են 2009-2022 թթ. 
ՀՆԱ-ի աճի և աղքատության կապը: Ամենագրավիչ ու արդյունավետ պատ-
կերն ունեցել ենք 2016 թ.՝ ՀՆԱ-ի 0,2 տոկոսային կետով աճը նպաստել է 
աղքատության 4,3 տոկոսային կետով նվազման՝ աղքատության մակարդա-
կը հասցնելով 42,4%-ի: 2017-2019 թվականներից, կարծես, հակառակ պատ-
կերն է ձևավորվել. ՀՆԱ-ի 5-7,5% աճի արդյունքում աղքատությունն աճել է 
3,4-6,3%-ով: 2020 թ. ՀՆԱ-ն 7,2%-ով նվազել է, իսկ աղքատությունը՝ աճել 
1,2-ով: ՀՆԱ-ի ազդեցությունն աղքատության մակարդակի վրա ակնհայտ է, 
սակայն միանշանակ պնդել, որ ՀՆԱ-ի աճի և աղքատության միջև գոյություն 
ունի ուղիղ կամ հակադարձ կապ, այդքան էլ ճիշտ չէ, քան որ, բացի ՀՆԱ-ից, 
ազդում են բազմաթիվ այլ գործոններ: 

 

 

Գծապատկեր 2․  ՀՆԱ-ի աճն ու աղքատության մակարդակը ՀՀ-ում  
2009-2021 թթ․2 

 
Դիտարկենք նաև գնաճի կապը միջին ամսական անվանական եկա-

մուտների հետ: 2016 թ. գնանկումը հանգեցրել է անվանական աշխատա-
վարձի աճի: 2018 թ. 102.5% գնաճը միջին ամսական անվանական եկամուտ-

                                                 
1  Մշակել է հեղինակը, աղբյուրը՝ ՀՀ վիճակագրական կոմիտե: 
2  Մշակել է հեղինակը, աղբյուրը՝ https://www.macrotrends.net, https://www.adb.org/ (23.02.2023) 

https://www.macrotrends.net/
https://www.adb.org/

ները նվազեցրել է 2.87 տոկոսային կետով: Հաճախ նշում ենք, որ նպատա-
կային մակարդակի գնաճը դրական երևույթ է, սակայն պետք է նկատել, որ 
այն մեծ ազդեցություն է ունենում առկա անհավասարության մեծացման և 
միջին ամսական անվանական եկամուտների վրա: 

 

 
 Գծապատկեր 3․  Գնաճն ու անվանական աշխատավարձի աճը ՀՀ-ում,  

2016-2021 թթ.1 
 

Անվանական աշխատավարձը միջինում աճել է 4.5%-ով: Սա պայմանա-
վորված է պետական հատվածի աշխատավարձերով: Կոնկրետ մասնավոր 
հատվածում 2016-2020 թթ. միջին ամսական անվանական աշխատավարձն 
աճել է 4.0, 3.8, 3.0%-ով: Իսկ եթե այն համեմատենք առաջին անհրաժեշտու-
թյան ապրանքների գների զգալի աճի հետ, ապա աշխատավարձի աճը չի 
կարող համարվել էական: 

2008-2009 թթ․ գլոբալ ֆինանսական ճգնաժամին հաջորդած աղքատու-
թյան կտրուկ աճից հետո 2010 թվականից սկսեց այն նվազել, 2018-ին կազ-
մեց 23,5%: 2019 թ. նոր մեթոդաբանության արդյունքում այն գնահատվեց 
52,3%: Վերլուծությունները ցույց են տալիս, որ եկամտի հիմնական գործոն-
ներն են աշխատավարձն ու գյուղատնտեսությունից ստացված արդյունքները, 
և աշխատուժի ցածր շարժունակության, դանդաղ կառուցվածքային փոփո-
խությունների հետևանքով աղքատության կրճատում գրեթե տեղի չի ունեցել:  

Երևանից դուրս գտնվող քաղաքներն ու գյուղերը շարունակում են հետ 
մնալ: Անհավասարությունն աճում է 2013-2018 թթ., երբ բնակչության 40%-ի 
սպառումը գրեթե չի աճում: COVID-19 համավարակը, Ադրբեջանի հետ զին-
ված հակամարտությունը խորացրին առկա անհավասարությունը: Աղքատու-
թյան մակարդակը ՀՀ-ում համարվում է միջինից բարձր2։ 

Աղյուսակ 2 
Աղքատության գծերը ՀՀ-ում, 2019-2021 թթ. 

 

 Աղքատության 
պարենային կամ 
ծայրահեղ գիծ 

Աղքատության ստորին 
գիծ 

Աղքատության 
վերին գիծ 

2019  23 763 35 054 53 043 
2020  23 828 35 324 53 641 
2021 26 500 38 548 57 744 

 
2019 թվականից սկսած՝ ՀՀ-ում հաշվարկվում է աղքատության չորս 

տարբեր գիծ. ա) պարենային (ծայրահեղ) աղքատության գիծ, բ) աղքատու-

                                                 
1  Մշակել է հեղինակը, աղբյուրը՝ ՀՀ վիճակագրական կոմիտե: 
2  povertydata.worldbank.org   



 

ԵՐԻՏԱՍԱՐԴ ԳԻՏՆԱԿԱՆ 
 

 

207 

թյան ստորին գիծ, գ) աղքատության վերին գիծ, դ) աղքատության միջին 
գիծ, որն աղքատության ստորին և վերին գծերի միջինն է (աղյուսակ 2):  

Ինչպես երևում է գծապատկեր 4-ից, եկամուտների և սպառման ցուցա-
նիշների անհավասարությունը 2020 թ. նվազել է: Նշենք, որ Ջինիի գործակի-
ցը տատանվում է 0-1 միջակայքում: Ինչքան այն մոտ է 0-ին, այնքան հավա-
սար են տնային տնտեսությունների եկամուտները: 1-ին մոտ լինելու պարա-
գայում ամբողջ եկամուտը ստանում են մի քանի տնային տնտեսություններ: 

  

 

Գծապատկեր 4․  Ջինիի գործակիցը ՀՀ-ում, 2019-2021 թթ. 
 
 Ըստ եկամուտների անհավասարությունը նվազել է 0.04 անգամ, իսկ 

ըստ սպառման անհավասարությունը՝ 0.2: Ըստ ցուցանիշների՝ Հայաստա-
նում բնակչության բևեռացումը, ըստ եկամուտների ցուցանիշի, ավելի խորն 
է, քան ըստ սպառման ագրեգատի ցուցանիշի: 2020-2021 թթ. Ջինիի գործա-
կիցն աճել է, ինչը նշանակում է, որ համավարակի հետևանքով եկամուտնե-
րի և սպառման անհավասարության աճ է տեղի ունեցել:  

 

 

Գծապատկեր 5․  Հարաբերական աղքատության մակարդակը ՀՀ-ում,  
2015-2021 թթ.1 

 

Բացի այս ցուցանիշներից, պետք է դիտարկել նաև հարաբերական աղ-
քատությունը: Ըստ հարաբերական աղքատության՝ եկամտի մեդիանի  
60%-ից ցածր եկամուտ ունեցող տնային տնտեսությունները համարվում են 
աղքատ: Հարաբերական աղքատության գաղափարը հատկապես տարած-
ված է Եվրոպական միության երկրներում և հենվում է այն ենթադրության 
վրա, որ աղքատությունը ոչ թե հիմնական կարիքները բավարարելու հնարա-
վորությունն է, այլ որոշ խմբերի՝ բնակչության ընդհանուր կենսամակարդա-

                                                 
1 Մշակել է հեղինակը, աղբյուրը՝ https://www.armstat.am/file/article/poverty_2020_a_2.pdf 

(21.02.2023) 

https://www.armstat.am/file/article/poverty_2020_a_2.pdf

կին զիջելը: Աղքատության հարաբերական գիծը հաշվարկվում է տնային 
տնտեսությունների տարեկան մեդիանի եկամտի որոշակի տոկոսային մասի 
տեսքով: Եկամտի մեդիանի 60%-ի շեմը համարվում է «աղքատության մեջ 
հայտնվելու ռիսկի շեմ»1։ 

2022 թ. աշնանը Համաշխարհային բանկն ընդունել է ըստ գնողունակու-
թյան համարժեքության աղքատության միջազգային գծերի նոր շեմեր: Այս 
փոփոխության համաձայն՝ ցածր եկամուտ ունեցող երկրների համար աղքա-
տության միջազգային գիծը 1.90 ԱՄՆ դոլարից դարձել է 2.15 ԱՄՆ դոլար2։ 

 

 

Գծապատկեր 6․  Աղքատության միջազգային գիծը ցածր, միջին և միջինից 
բարձր եկամուտ ունեցող երկրներում, 2018-2021 թթ.3 

 

Նշենք նաև, որ աղքատության գիծը նախատեսված է ծայրահեղ աղքա-
տությունը գնահատելու համար: Սա նշանակում է, որ 2,15 ԱՄՆ դոլարից 
պակաս եկամուտ ունեցող անձինք համարվում են ծայրահեղ աղքատ: Միջի-
նից ցածր եկամուտ ունեցող երկրների համար 3.20 ԱՄՆ դոլարից այն դար-
ձել է 3.65 ԱՄՆ դոլար, իսկ միջինից բարձր եկամուտ ունեցող երկրների հա-
մար (օրինակ՝ Հայաստանի)՝ 5.50 ԱՄՆ դոլարից 6.85 ԱՄՆ դոլար: Այսպի-
սով, միջինից բարձր եկամուտ ունեցող երկրներում բնակվող անձը, որն 
ուներ օրական 5.50 ԱՄՆ դոլարից ավելի եկամուտ, չէր համարվում աղքատ, 
սակայն այս փոփոխության արդյունքում այդ շեմը բարձրացվել է: Սա հատ-
կապես տեղի ունեցող գնաճի հետևանք է, և եթե անձը մինչ այս գնաճը կա-
րողանում էր այդ գումարով հոգալ կենսական նշանակության կարիքները, 
ապա գնաճի պայմաններում դա անհնար է4։ 

Եզրակացություն: Այսպիսով, կատարված հետազոտության հիման վրա 
կարելի է կատարել հետևյալ եզրահանգումները՝  

1. աղքատությունը վեր է ածվել համատարած երևույթի։  
2. Խորանում է բևեռացումը ունևորների և աղքատների միջև։  

                                                 
1 https://www.armstat.am/file/article/poverty_2020_a_2.pdf (20.02.2023) 
2  https://data.worldbank.org/  
3  Մշակել է հեղինակը, աղբյուրը՝ https://www.worldbank.org/en/news/factsheet/2022/05/02/fact-

sheet-an-adjustment-to-global-poverty-lines, 
https://data.worldbank.org/indicator/SI.POV.LMIC.GP?fbclid=IwAR1z0x3l4TfmbRhFQq6dXarOhRI5
HUH0lV_VKL8Su3W-Tn0WnwM7eWCR5z4 , 
https://data.worldbank.org/indicator/SI.POV.UMIC.GP?fbclid=IwAR1z0x3l4TfmbRhFQq6dXarOhRI5
HUH0lV_VKL8Su3W-Tn0WnwM7eWCR5z4&locations=XT (11.03.2023) 

4  https://www.armstat.am/file/doc/99534268.pdf (11.03.2023) 

https://www.armstat.am/file/article/poverty_2020_a_2.pdf
https://data.worldbank.org/
https://www.worldbank.org/en/news/factsheet/2022/05/02/fact-sheet-an-adjustment-to-global-poverty-lines
https://www.worldbank.org/en/news/factsheet/2022/05/02/fact-sheet-an-adjustment-to-global-poverty-lines
https://data.worldbank.org/indicator/SI.POV.LMIC.GP?fbclid=IwAR1z0x3l4TfmbRhFQq6dXarOhRI5HUH0lV_VKL8Su3W-Tn0WnwM7eWCR5z4
https://data.worldbank.org/indicator/SI.POV.LMIC.GP?fbclid=IwAR1z0x3l4TfmbRhFQq6dXarOhRI5HUH0lV_VKL8Su3W-Tn0WnwM7eWCR5z4
https://data.worldbank.org/indicator/SI.POV.UMIC.GP?fbclid=IwAR1z0x3l4TfmbRhFQq6dXarOhRI5HUH0lV_VKL8Su3W-Tn0WnwM7eWCR5z4&locations=XT
https://data.worldbank.org/indicator/SI.POV.UMIC.GP?fbclid=IwAR1z0x3l4TfmbRhFQq6dXarOhRI5HUH0lV_VKL8Su3W-Tn0WnwM7eWCR5z4&locations=XT
https://www.armstat.am/file/doc/99534268.pdf

3. Կրթության որակի և մատչելիության անկում է տեղի ունենում։  
4. Բնակչության մեծ մասը զրկված է իր ունակություններն ու կարողու-

թյունները զարգացնելու հնարավորությունից։  
5. Անվանական աշխատավարձը աճում է միայն պետական աշխատող-

ների շրջանում: 
Նախ` սկսենք նրանից, որ գործողությունների առաջին փուլը պետք է լի-

նի մարդկային կապիտալի զարգացումը, կրթության կատարելագործումը և 
այնպիսի ծրագրերի իրականացումը, որոնք հնարավորություն կտան կրթու-
թյամբ ապահովելու ցանկացած խավի քաղաքացու, և որևէ անձ, սոցիա-
լական խնդիրներից ելնելով, չպետք է զրկվի կրթության հնարավորությունից: 
Աղքատությունը, ըստ կրթության մակարդակի, կազմում է 25.3%: Պետու-
թյունը պետք է այս 25.3% բնակչին ապահովի անվճար կրթությամբ. խոսքը 
ոչ միայն տարրական, այլև բարձրագույն կրթության մասին է: 

Այսպիսով․ 
• Պետք է բավարար միջոցներ ներդրվեն հատկապես մարզերում 

«Արմաթ» ինժեներական լաբորատորիաներ և «Թումո» կենտրոններ, 
տուփեր բացելու համար: Դրանք անվճար կրթություն են ապահովում 
արվեստի, տեխնոլոգիաների ոլորտում: 

• Սոցիալական աշխատակիցների կողմից պետք է անցկացվեն հան-
դիպումներ աղքատ երեխաների հետ, նրանց ներկայացվեն կրթու-
թյան անհրաժեշտությունը, մասնագիտություն ձեռք բերելու կարևո-
րությունը: 

Երկրորդ փուլով պետք է արմատական փոփոխություններ կատարվեն 
առողջապահական քաղաքականությունում․ 

• բարձրացնել անվճար մատուցվող առողջապահական ծառայություն-
ների որակը, քանի որ հայտնի է, որ անվճար հիմունքներով այժմ ան-
հնար է ստանալ որակյալ բուժում: Իսկ աղքատները ունեն որակյալ 
ծառայություններից օգտվելու հավասար իրավունք: 

• Փոփոխել աշխատակիցների՝ աղքատների հանդեպ ունեցած վերա-
բերմունքը և չկիրառել որևէ խտրականություն: 

Երրորդ ուղղությամբ պետք է բարելավել և վերանայել աղքատներին 
տրամադրվող անվճար սնունդը: 

Չորրորդ՝ անհավասարության հաղթահարում: Աղքատության մակար-
դակը կարող է կրճատվել, եթե եկամուտները երկրում բաշխվեն արդյունավե-
տորեն: Քանի որ ՀՀ-ում յուրաքանչյուր 3 բնակչից մեկն աղքատ է, ապա այս 
խնդրի լուծումը շատ կարևոր է: Հանրապետությունում անհավասարությունն 
ակնհայտ է մարզերի և Երևան քաղաքի միջև: Բացի դրանից, անվանական 
դրամական եկամուտները մեկ շնչի հաշվով դիտարկելիս պարզվում է, որ 
եկամուտների բարձրացման դեպքում գերազանցապես շահում են հարուստ-
ները, և բնակչության 20-30%-ի համար այդ աճը գրեթե աննշան է։ Եվ ար-
դյունքում հարուստներն ավելի են հարստանում:  

Պետք է նշել, որ հանրային հատվածից բացի, մասնավոր հատվածը ևս 
ունի տնտեսության զարգացման խթանման մեծ ներուժ, և պետք է փոքր բիզ-
նեսին աջակցելն ու օժանդակելը լինի անհավասարության հաղթահարման 
գլխավոր գործիք: Քանի որ մասնավոր հատվածի աշխուժացումը մեծապես 
կատարվում է ներգրավված վարկերի հաշվին, այդ իսկ պատճառով պետք է 

հետևել դրանց նպատակային օգտագործմանը, ինչպես նաև բիզնեսի կա-
յացման գործում անհրաժեշտ խորհրդատվություն տրամադրել և հարկային 
արտոնություններ կիրառել:  

ՓՄՁ-ների զարգացումը միջին խավի ձևավորման կարևոր գործոն է: 
Նախորդ տարիներին փոքր և միջին ձեռնարկատիրության զարգացման քա-
ղաքականությունն ուղղված է եղել ՓՄՁ սուբյեկտների քանակական աճին և 
ռեսուրսների հասանելիությանը, հետևաբար շեշտը պետք է դրվի գիտելիքի, 
որակի, ՓՄՁ սուբյեկտների և ընդհանրապես ոլորտի մրցունակության բարձ-
րացման, ոլորտի խթանման համար հիմնական սկզբունքների ներկայաց-
ման, հարկային համակարգի պարզեցման և մասնավոր հատվածի հետ երկ-
խոսության մեխանիզմների կատարելագործման, ինչպես նաև նորարարու-
թյունների խթանման վրա: Հարկային արտոնություններից առավել նպատա-
կահարմար կլինի կիրառել հարկային արձակուրդներ, որը, օրենքով սահ-
մանված կարգով և ժամանակահատվածում, հարկային ռեզիդենտներին 
որոշակի հարկատեսակներից ազատումն է: Սակայն, սա շատ դեպքերում 
քննադատության է արժանանում, քանի որ սահմանափակ օգուտ է ապահո-
վում երկրի տնտեսության համար: Կարծում ենք, որ հարկային արտոնության 
երկրորդ առավել արդյունավետ եղանակը ՓՄՁ-ներին ներդրումային հար-
կային վարկեր տրամադրելն է, ինչը հնարավորություն կտա հարկատուին 
որոշակի հարկատեսակների գծով հարկերի ընթացիկ վճարումների կրճատ-
ման՝ հետագայում հարկային վարկի և դրա տոկոսների վճարման պայմանով: 

ПРОБЛЕМЫ БЕДНОСТИ В РА 

В этой статье мы представили определение бедности, ухудшающийся день 

ото дня образ бедности и попытались найти факторы, влияющие на нее. В ходе 
исследования мы столкнулись со следующими проблемами: денежные доходы и 
потребительские расходы на душу населения растут непропорционально, увеличи-
вается глубина и острота бедности, увеличивается коэффициент Джини, отра-
жающий неравенство доходов и потребления. В последние годы повышается так-
же уровень относительной бедности, который рассматривается как порог риска 
попадания в бедность, а так как влияние инфляции на уровень бедности велико, 
меняются международные черты бедности, что повышает уровень бедности. 

Считая существующее неравенство самым большим препятствием на пути 
сокращения бедности, мы считаем, что в первую очередь следует пересмотреть 
программы и меры, направленные на ликвидацию неравенства. 

 
AMALYA SARIBEKYAN  
3rd year Bachelor, Department of Finance 

 
THE ISSUES OF POVERTY IN RA 

  
Keywords:  poverty, economic growth, Gini coefficient, 

depth, intensity, ineguality, GDP 
 
This article presents the definition of poverty, the image of poverty that is getting 

worse day by day and an attempt was made to find the affecting factors of it. During the 
research, we encountered the following problems: monetary incomes and consumer 
spending on a person disproportionately, the depth and severity of poverty is increasing 
and the gini coefficient represents the inequality of income and consumption is increasing. 
Moreover,in recent years, the level of relative poverty, considered the "threshold of the 
risk of falling into poverty", is increasing, and since the impact of inflation on the poverty 
level is large, the international poverty lines are changing, which increases the level of 
poverty. Considering the existing inequality as the biggest obstacles to reducing poverty we 
think that the programs and measures aimed at eliminating inequality should be reviewed 
first. 

	Արդյունաբերությունն ապահովում է ՀՆԱ-ի 27%-ը, այս ոլորտում աշխատում է ընդհանուր աշխատուժի 17,5%-ը: Հայաստանն ունի պղնձի, մոլիբդենի, բոքսիտի, ցինկի, կապարի, երկաթի, ոսկու և սնդիկի հանքավայրեր, որոնք երկրի քիմիական արդյունաբերության ոլորտի հիմքն են և ...
	ՀՀ Կառավարությունը և ՄԱԿ-ի արդյունաբերական զարգացման կազմակերպությունը (ՄԱԱԶԿ) ստորագրել են Հայաստանում 2022-2026 թթ. ներառական և կայուն արդյունաբերական զարգացման «Երկրի ծրագրային փաստաթուղթը» (ԵԾՓ)։ Երկրի 5-ամյա ծրագրի փաստաթուղթը համահունչ է մե...
	Երկու կողմերի համատեղ ձեռքբերումների շարքում են.

	 ագրովերամշակման արժեշղթաների ամրապնդման միջոցով ՄԱԱԶԿ-ի աջակցությամբ Հայաստանի վեց մարզում 53 գյուղատնտեսական կոոպերատիվների ստեղծումը, շահառուների թիվը՝ ավելի քան 700:
	 Կարողությունների զարգացման միջոցով կանանց շրջանում ձեռնարկատիրության խթանումը։ Կարիքների վրա հիմնված, մասնագիտական և նորարարական գործիքների միջոցով ՄԱԱԶԿ-ն գյուղական և քաղաքային վայրերի ավելի քան 1000 բնակչի համար զբաղվածության հնարավորությունն...
	 Հայաստանում շրջանաձև և կանաչ տնտեսության խթանմանն ուղղված ջանքերում ՄԱԱԶԿ-ն աջակցել է վերականգնվող էներգիայի և նորարարական տեխնոլոգիաների կիրառմանը, այդ թվում՝ կենսագազի կայանների ստեղծման և արևային ջրատաքացուցիչների տեղադրման միջոցով:
	 COVID-19 համավարակի բացասական ազդեցություններին դիմակայելու նպատակով ՄԱԱԶԿ-ն կարի արտադրությամբ զբաղվող հայկական տեղական ընկերություններին աջակցել է 2,623 հավաքածու անկողնային պարագաներ և 2,000 բժշկական համազգեստ արտադրելու հարցում253F ։
	Գծապատկեր 4-ում պատկերված է հանքանյութերի ռենտաների (ՀՆԱ-ի նկատմամբ տոկոսներով արտահայտված) աճի տեմպը։ Հանքանյութերի ռենտաները ներկայացնում են օգտակար հանածոների պաշարների արտադրության արժեքի և դրանց արտադրության ընդհանուր ծախսերի միջև տարբերու...
	Բնական ռեսուրսներն առաջացնում են տնտեսական ռենտա, քանի որ դրանք չեն արտադրվում։ Արտադրվող ապրանքների և ծառայությունների համար մրցակցային ուժերն ընդլայնում են առաջարկն այնքան ժամանակ, քանի դեռ տնտեսական շահույթը չի իջնում զրոյի, սակայն ֆիքսված առաջա...
	Հանքարդյունաբերության ոլորտի նշանակությունը մեծ է նաև պետբյուջեի եկամտային մասի լրացման առումով։ Խոշոր հարկատուների ցանկում առանձնանում են հատկապես այս ոլորտի ընկերությունները: Որպես օրինակ կարելի է նշել «Զանգեզուրի պղնձամոլիբդենային կոմբինատը», ո...

